
ᐅᓪᓗᖅ 73 
 

ᓇᒡᒐᔾᔭᐅ, ᓯᑎᐱᕆ 15, 2008 
 

ᖁᑉᐱᕐᓂᓖᑦ 4837ᒥᒃ 4911ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᑕᒑᖅ ᑰᓕ 

(ᑲᖏᕐᖠᓂᐅᑉ ᐅᐊᓐᓇᖓ)      
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

(ᐊᑯᓪᓕᖅ) 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓯᑎᐱᕆ 15, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ 
ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, 
ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑦ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᕼᐊᓐᓇ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᑕᐃᒪ ᐱᒋᐊᓚᐅᙱᓂᑦᑎᓐᓂ ᑐᔅᓯᐊᓂᕐᒥᒃ 
ᐱᒋᐊᖅᑎᑦᑎᔪᓐᓇᕐᒪᖔᖅ ᐊᐱᕆᔪᒪᓪᓗᒍ ᓇᑦᑎᖅ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ ᒪᓕᒐᓕᐅᖅᑏᑦ ᐊᒻᒪᓗᑦᑕᐅᖅ ᓄᓇᕗᒥᐅᑦ. ᕿᑭᖅᑕᕐᔪᐊᕐᒥᐅᑦ 
ᑐᙵᓱᑦᑎᐊᕐᓕᑦ. ᑲᑎᒪᔾᔪᑎᒃᓴᑦᑎᓐᓂ 2, ᒥᓂᔅᑕᐃᑦ ᐅᖃᕐᕕᖓ. ᒥᓂᔅᑕᐃᑦ ᐅᖃᕐᕕᖓ. ᒥᓂᔅᑕ ᓇᑦᑎᖅ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 214 - 2(4): ᓄᓇᓕᓐᓂ ᒥᑭᓐᓂᖅᓴᓂ ᐱᒋᐊᖅᑎᑕᐃᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᓱᖅᑯᐃᓱᑦᑐᔅᓴᐅᕗᑦ ᒪᓕᒐᓕᐅᖅᑎᐅᔪᑦ 
2006-07-ᒥ ᒐᕙᒪᒃᑯᑦ ᐊᖏᓚᐅᖅᓯᒪᒻᒪᑕ $5 ᒥᓕᐊᓐᓂᒃ ᑕᕝᕙᙵᑦ ᐅᑭᐅᖅᑕᖅᑐᒥ ᐸᕐᓇᒍᑕᐅᔪᒥᒃ 
ᑮᓇᐅᔭᖃᖅᑎᑦᑎᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᒥᑭᓂᖅᓴᐅᔪᓂᒃ ᓯᐊᒻᒪᖅᓯᕕᐅᓯᒪᙱᑦᑐᓂᒃ ᓄᓇᓕᓐᓂᑦ.  
 
ᐅᖃᐅᑎᔪᒪᔭᒃᑲ ᒪᓕᒐᓕᐅᖅᑏᑦ ᐱᕙᓪᓕᐊᓯᒪᓂᕆᔭᑦᑎᓐᓂᒃ ᓄᓇᓕᓐᓂᑦ ᒥᑭᓂᖅᓴᐅᔪᓂᒃ ᐊᕐᕌᒎᓐᓂᒃ ᒪᕐᕉᓐᓂᒃ.  
 
ᒐᕙᒪᒃᑯᑦ ᐊᖏᓚᐅᖅᑎᓪᓗᒋᑦ 2006-07-ᒥ ᐱᕙᓪᓕᐊᔪᓕᕆᔨᒃᑯᑦ ᓴᖅᑮᓚᐅᕐᖓᑕ ᒥᑭᓂᖅᓴᓄᑦ ᓄᓇᓕᓐᓂᑦ 
ᐱᓕᕆᐊᖑᓂᐊᖅᑐᓂᒃ.  
 
ᓱᖅᑯᐃᓱᑦᑐᔅᓴᐅᕗᑦ 14-ᖑᔪᑦ ᓄᓇᓕᐅᔪᑦ ᑕᕝᕗᖓ ᐊᔪᙱᒻᒪᑕ ᓴᓂᕐᕙᐃᕕᐅᓚᐅᖅᑐᑦ $100 ᑕᐅᓴᓐᖑᔪᓂᒃ 
ᐊᑐᓂᑦ ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ $3.6 ᒥᓕᐊᓐ ᐊᖏᔫᑕᐅᓂᖅᓴᐅᔪᓄᑦ 
ᐊᖏᖅᑕᐅᖃᑦᑕᓂᐊᖅᑐᑎᒃ ᐊᑐᓂᑦ.  
 
ᐅᖃᖅᑏ, ᒫᓐᓇᐅᔪᖅ $3.7 ᒥᓕᐊᓐ ᑖᒃᑯᐊ ᑮᓇᐅᔭᐅᔪᑦ ᓴᓂᕐᕙᖅᑕᐅᓯᒪᓕᖅᑐᑦ ᐊᔾᔨᒌᙱᑦᑐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᖑᓂᐊᖅᑐᓂᒃ ᓄᓇᓕᓐᓂᑦ ᒥᑭᔫᑎᓂᒃ. ᑕᐃᒪᓕ ᐊᒥᐊᒃᑯᓗᑕ $1.3 ᒥᓕᐊᓐ ᑖᒃᑯᐊ 
ᐊᑐᐃᓐᓇᐅᒋᓪᓗᑎᒃ ᑕᐃᒃᑯᐊ ᓄᓇᓕᐅᔪᑦ ᒥᑭᓂᖅᓴᐅᔪᑦ ᑐᔅᓯᕋᕆᐊᖁᕙᒃᑲ ᑖᒃᑯᓂᖓ.  
 
ᑎᓴᒪᐅᔪᖅᑐᓂᒃ ᑕᐃᒃᑯᐊ ᑐᓚᑦᑕᕐᕕᐅᔪᓂᒃ ᓴᓇᒐᔭᖅᑐᑦ ᑕᒪᒃᑯᓄᖓ ᐊᐅᓪᓚᑎᑦᑎᔨᐅᔪᓄᑦ ᐊᒻᒪᓗ  
ᐃᖃᓗᒐᓱᑦᑎᓄᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ.  

ᐊᒻᒪᑦᑕᐅᖅ ᓴᓇᑎᓪᓗᒋᑦ ᑖᒃᑯᓂᖓ ᓅᑦᑕᖅᑑᒐᓗᐊᓂᒃ ᑐᑦᑕᕐᕕᐅᔪᓂᒃ ᑎᓴᒪᓂᒃ ᐃᖅᑲᓇᐃᔮᓂᒃ ᓴᖅᑮᒐᔭᖅᑐᖅ 
ᐊᑐᓂᑦ ᓄᓇᓕᓐᓂ.  
 
ᐊᓯᖏᑦᑕᐅᖅ ᑮᓇᐅᔭᖃᖅᑎᑕᐅᒻᒥᔪᑦ ᓴᓇᓂᕐᒧᑦ ᑰᒑᕐᔪᒻᒥ ᓯᕐᓗᐊᖑᒐᔭᖅᑐᒥ ᓴᓇᒋᐊᖅᑕᐅᓗᓂ ᐃᑦᑕᖅ 
ᐃᓕᖅᑯᓯᓕᕆᕕᐅᔪᖅ ᑲᖏᖅᑐᒑᐱᒻᒥ ᐊᒻᒪᓗ ᐅᑭᐅᒃᑯᑦ ᐃᖃᓗᓐᓂ ᖃᐅᔨᓴᖅᑐᖃᖅᑎᓪᓗᒍ ᖃᐅᔨᓴᕐᓂᐅᓂᐊᖅᑐᒥᒃ 
ᐊᕐᕕᒃ ᓄᓇᓕᓐᓂ ᑲᑎᒪᔩᑦ ᓇᐅᔮᓂ.  
 
ᐅᖃᖅᑏ, ᒥᑭᔫᑎᓄᑦ ᓄᓇᓕᓐᓄᑦ ᐱᓕᕆᐊᖑᓂᐊᖅᑐᖅ ᑕᐃᒫᔅᓴᐃᓐᓇᖅ ᐱᓕᕆᐊᖑᕙᑦᑐᑎᒍᑦ ᐊᕐᕌᒍᓄᑦ 
ᐱᖓᓱᓄᑦ ᐃᓱᓕᓐᓂᐊᕐᒥᔪᖅ ᑕᒫᓂ ᐊᕐᕌᒍᒥ.  
 
ᐱᕙᓪᓕᐊᔪᓕᕆᔨᒃᑯᑦ ᐱᔪᒪᓯᒪᓕᖅᑐᑦ ᑕᒪᒃᑯᓂᖓ ᒥᑭᓂᖅᓴᐅᔪᓂᒃ ᓄᑖᖑᔪᓂᒃ 16-ᖑᔪᓂᒃ. ᑕᐃᒪᓕ 
ᑕᑯᔅᓴᐅᑎᑦᑎᕗᖅ ᐅᖃᖅᑏ, ᒥᑭᓂᖅᓴᐅᔪᑦ ᓄᓇᓕᐅᔪᑦ ᐱᔪᓐᓇᕐᓂᖃᕐᖓᑕ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᓗᑎᒃ 
ᓄᑖᓂᒃ. 
 
ᒥᑭᔫᑕᐅᓂᖅᓴᓄᑦ ᐱᓕᕆᐊᖑᓂᐊᖅᑐᑦ ᓴᖅᑭᔮᖅᑎᑦᑎᕗᖅ ᑮᓇᐅᔭᓂᒃ ᐊᑐᕐᕕᒋᔪᓐᓇᕐᓂᐊᕋᑦᑎᒍ ᐊᒻᒪᓗ 
ᐱᕚᓪᓕᕈᑕᐅᔪᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ ᐅᖃᕐᕕᖓ. ᒥᓂᔅᑕ ᐲᑯ.  
 
ᐊᖓᔪᖅᑳᑉ ᐅᖃᐅᓯᖓ 215 - 2(4): ᐊᐅᓚᔮᖅᑐᑦ ᐊᑐᓕᖅᑎᑕᐅᓂᖓ ᐃᓱᓕᓐᓂᕐᒧᑦ 

ᐱᔭᕆᐊᖃᖅᑎᑕᐅᓪᓗᓂ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑐᓴᖅᑎᑦᑎᒍᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑐᓕᖅᑎᑦᑎᓚᐅᕐᖓᑕ ᐊᐅᓚᔮᖅᑐᑦ ᐃᓕᓐᓂᐊᖅᑎᑦ ᖁᕝᕙᓯᓐᓂᓕᒻᒥᒃ 10, 11, 12ᒥ, ᐃᓕᓐᓂᐊᖅᑎᓄᑦ 
ᖁᑦᑎᓂᖅᓴᓄᑦ ᐱᔭᕇᖅᐸᓪᓕᐊᔪᓄᑦ ᐱᔭᐅᔭᕆᐊᖃᖅᑐᖅ. ᐊᐅᓚᔮᖅᑐᑦ ᐃᓕᓐᓂᐊᒐᔅᓴᐅᔪᑦ ᐃᓄᐃᑦ 
ᐅᑉᐱᕆᔭᖏᓐᓂᒃ ᖃᓄᐃᙱᑎᐊᕐᓂᕐᒧᑦ ᐃᓅᖃᑎᒌᑦᑎᐊᓂᕐᒧᓪᓗ. ᐊᐅᓚᔮᖅᑐᑦ ᐃᓄᑦᑎᑐᒎᖅ ᕿᑎᕐᒥᐅᓂᑦ 
ᑕᐃᒃᑯᐊ ᑲᖑᕐᓄᑦ ᐋᖅᑭᓯᒪᓂᖏᓐᓄᑦ ᐊᒻᒪᓗᑦᑕᐅᖅ ᐃᒫᒃ ᓯᕗᓪᓕᖅᐸᐅᖃᑕᐅᓗᓂ ᐊᒻᒪᓗ ᐃᓚᒋᔭᐅᓗᑎᒃ.  
 
ᑖᓐᓇ ᒪᓕᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓴᖅᑮᓪᓗᓂᓗ ᐱᔾᔪᑎᖃᖅᑐᓂᒃ ᐃᓄᐃᒃ ᑭᒃᑰᓂᖏᓐᓂᒃ, 
ᐃᓅᓯᖏᓐᓂᒃ ᐊᒻᒪᓗᑦᑕᐅᖅ ᓴᖅᑭᔮᖅᑎᑎᓪᓗᓂ ᐃᓕᓐᓂᐊᖅᑎᓂᒃ ᐃᒫᒃ ᓴᐱᓕᖅᑕᐃᓕᒪᓂᕐᒧᑦ ᐃᑲᔪᕐᓂᕐᒧᓪᓗ. 
 
ᐊᐅᓚᔮᖅᑐᑦ 10-11-12 ᐃᓅᓯᓕᕆᓂᕐᒧᑦ ᖃᐅᔨᓴᕐᓂᒧᓪᓗ ᐃᓯᕈᑕᐅᔪᓐᓇᖅᑐᖅ ᓯᓚᑦᑐᓴᕐᕕᔾᔪᐊᖑᓂᖅᓴᐅᔪᓄᑦ  
25-ᖑᔪᓂ ᑕᒫᓂ ᑲᓇᑕᒥ. ᐅᖃᖅᑏ,  

ᓴᖅᑭᔮᖅᑎᑦᑎᕗᖅ ᑕᒪᒃᑯᐊ ᐃᓕᓐᓂᐊᒐᔅᓴᐅᔪᑦ ᓄᑦᑎᕋᔅᓴᐅᒻᒪᑕ ᑲᓇᑕᒥ ᐊᒻᒪᓗ ᐃᓕᓐᓂᐊᕈᑕᐅᔪᓂᒃ ᐃᒻᒥᓂᓪᓗ 
ᓈᒻᒪᑉᐸᑕ ᐅᖃᖅᑏ.  
 
ᐃᓕᓐᓂᐊᖅᑎᓕᒫᑦ ᖁᕝᕙᓯᓐᓂᓕᒻᒥ 10-ᒥ 2010-ᒦᑦᑐᑦ ᐱᔭᕇᑦᑎᐊᕆᐊᖃᕐᓂᐊᖅᑐᑦ ᑖᔅᓱᒥᖓ ᐱᔭᕇᕐᓂᐊᖅᑐᑎ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᐃᓕᓐᓂᐊᖅᑎᖁᑎᑦᑎᓐᓂᒃ ᑕᒪᓐᓇ ᑲᒪᒋᔭᐅᑦᑎᐊᓂᐊᕐᖓᑦ 
ᑲᔪᓯᑦᑎᐊᕐᓗᓂ. ᐃᓕᓐᓂᐊᕋᔅᓴᐅᔪᑦ ᐃᓄᓐᓄᑦ ᐃᓕᓴᑎᑕᐅᓛᖅᑐᑦ ᐊᒻᒪᓗ ᐅᑭᐅᖅᑕᖅᑐᒦᑯᑖᑦᑐᑦ ᐃᓕᓴᐃᔩᑦ, 
ᑐᑭᓯᐅᒪᔭᐅᑦᑎᐊᕈᓐᓇᓂᖅᓴᐅᖁᓪᓗᒍ.  
 
ᐅᖃᖅᑏ, ᓴᖅᑮᓂᖅ ᓄᓇᕗᒻᒥᑦ ᓈᒻᒪᑦᑐᒧᑦ ᐃᓕᓐᓂᐊᕋᔅᓴᐅᔪᒥᑦ ᐱᕚᓪᓕᕈᑎᒻᒪᕆᐅᒻᒪᑦ. 
ᐋᖅᑭᒃᓱᐃᕙᓪᓕᐊᓂᑦᑎᓐᓂᑦ ᓄᓇᕘᒻᒥᑦ ᐋᖅᑭᒃᑕᐅᓯᒪᔪᓄᑦ ᑖᒃᑯᐊᓗ ᐋᖅᑭᒃᑕᐅᓯᒪᔪᑦ ᐱᓇᓱᐊᖅᑕᕗᒻᒥᑦ, ᐅᖃᖅᑏ, 
ᑕᕝᕙᓂ ᐊᓪᕙ ᐱᒐᓚᒃ, ᐊᑎᖃᑎᑦᑎᒍᓐᓇᓚᐅᖅᓯᒪᒻᒪᑦ ᑖᔅᓱᒧᖓ ᐃᓕᓐᓂᐊᒐᑦᓴᐅᓯᒥ, ᐃᓕᓐᓂᐊᕋᔅᓴᐅᔪᒥᑦ 
ᐊᖏᖅᓯᒪᓂᖓᓗ ᖃᓄᐃᓐᖏᑦᑎᐊᕐᓂᕐᒧᑦ ᓄᓇᕗᒻᒥᑦ. ᑖᓐᓇ ᐃᓕᓐᓂᐊᕋᔅᓴᐅᔪᖅ ᑐᕌᖓᑎᑕᐅᔪᖅ ᑕᐃᔅᓱᒧᖓ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 216 - 2(4): ᐊᕐᓇᐃᑦ ᐊᒻᒪ ᓂᕈᐊᖅᑐᓕᕆᓂᕐᒧᑦ ᑲᑎᒪᓂᖅ ᐃᖃᓗᓐᓂ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒪ ᒥᓂᔅᑐᑎᓪᓗᖓ ᑖᒃᑯᓄᖓ 
ᐊᕐᓇᐃᑦ ᑲᑎᒪᔨᖏᓐᓄᑦ, ᑕᒪᓐᓇ ᐃᓕᔅᓯᓐᓄᑦ ᓴᖅᑭᑦᓱᒪᔭᕋ. ᖃᓄᖅ ᐱᐅᓂᖓ, ᐱᐅᓚᐅᕐᓂᖓ ᑲᑎᒪᕐᔪᐊᓚᐅᕐᒪᑕ 
ᑖᒃᑯᐊ ᐊᕐᓇᐃᑦ ᐊᒻᒪ ᓂᕈᐊᖅᑐᓕᕆᑉᓗᑎᒃ ᑕᒫᓂ ᐃᖃᓗᓐᓂᑦ. 
 
ᑕᒪᓐᓇᐃᓛᒃ ᑲᑎᒪᓂᐅᓚᐅᖅᓯᒪᔪᖅ ᐊᑕᐅᑦᓯᒃᑯᑦ ᑖᒃᑯᐊ ᑲᑎᒪᑎᑦᓯᓚᐅᖅᑐᓐ ᒐᕙᒪᒃᑯᑦ ᐊᕐᓇᐃᑦ ᓴᓇᔨᖏᑦ ᐊᒻᒪᓗ 
ᑖᒃᑯᐊ ᖁᓪᓕᖅ ᓄᓇᕘᒥᑦ ᐊᕐᓇᐃᑦ ᑲᑎᒪᔨᖏᑦ. ᑕᒫᓂ ᐃᖃᓗᓐᓂᑦ ᔪᓂ 19, ᐊᒻᒪ 20-ᐅᑎᓪᓗᒍ. ᑕᒪᓐᓇᓗ 
ᑲᑎᒪᓂᐅᓚᐅᖅᑐᖅ ᐱᑕᖃᓚᐅᖅᑐᖅ ᐅᖃᖅᑎᑦᓯᓂᑦ, ᐅᖃᕆᐊᖅᑐᖅᓯᒪᔪᓂᒃ ᐊᒻᒪᓗ ᑕᐃᒃᑯᐊ 
ᐅᓂᒃᑳᖅᑎᐅᓚᐅᕐᒪᑕ ᑕᒡᕙᓐᖔᖅᑐᑦ ᓄᓇᕗᑦ ᓂᕈᐊᖅᑐᓕᕆᔨᖏᓐᓂᑦ. 
 
ᐅᖃᖃᑎᒌᔅᓯᐊᓚᐅᕐᒪᑕ ᐊᒻᒪᓗ ᐆᒃᑐᓐᖑᐊᖅᓱᑎᒃ ᖃᓄᖅ ᓂᕈᐊᕐᓂᖅ ᐃᓕᓐᓂᐊᖅᐸᓪᓕᐊᓂᕐᒥᑦ ᐱᑕᖃᓚᐅᕐᒪᑦ. 
ᐅᖃᖅᑎᑦᓯᔩ, ᑕᒪᓐᓇ ᑲᑎᒪᓂᐅᓚᐅᖅᑐᖅ ᐅᕐᖕᓂᒃᑕᐅᑦᓯᐊᓚᐅᖅᑐ. ᑕᐃᒪ ᐊᕐᓇᐃᑦ 30-ᓘᓐᓃᑦ 40-ᓘᓐᓃᑦ 
ᑕᐃᑲᓃᓚᐅᖅᑐᑦ ᒪᕐᕉᒃ ᐅᑉᓘᓐᓂᒃ. ᐊᒻᒪ ᑕᒪᓐᓇ ᐆᒃᑐᖅᑕᐅᓚᐅᖅᑐᖅ ᓂᕈᐊᕐᓂᐅᑉ ᐃᓕᓐᓂᐊᕐᓂᐅᑉ ᒥᒃᓵᓄᑦ 
ᐊᒥᓱᓄᑦ ᐃᓱᐊᕆᔭᐅᓚᖅᑐᖅ ᐅᖃᐅᓯᐅᓚᐅᖅᑐᖅ ᐱᐅᒋᔭᐅᓪᓗᓂ. ᐊᒻᒪ ᖁᕕᐊᓱᑉᐳᖓ ᑕᒪᓐᓇ ᐃᓕᔅᓯᓐᓄᑦ 
ᐊᒥᖅᑳᖃᑎᒋᒐᔅᓯ. ᑕᐃᒪ ᑲᑎᒪᓂᐅᓚᐅᖅᑐᕐᖏᓛᒃ ᐊᒥᓱᓄᑦ ᖃᐅᔨᔭᐅᒃᑲᓐᓂᖅᓱᓂ ᐃᓱᐊᕆᔭᐅᓚᐅᕐᒪᑦ 
ᖃᓄᐃᑦᑑᖃᑦᑕᕐᓂᐊᕐᒪᖔᑕ ᑕᒪᒃᑯᐊ ᓂᕈᐊᖅᐸᓪᓕᐊᔪᑦ ᐃᓕᖅᑯᓯᖏᑦ. ᐊᒻᒪ ᑭᑐᓐ ᐆᒃᑐᕋᔭᕐᒪᖔᑖ, ᑕᐃᒪ 
ᓂᕈᐊᕐᓂᖅ ᖃᒡᓕᖕᒪᑦ ᑕᐃᒃᑯᐊ ᓂᕈᐊᖅᑐᓄᑦ ᐆᒃᑐᕈᒪᔪᓄᑦ. 
 
ᐅᖃᖅᑎᑦᓯᔩ, ᑕᒪᓇ ᑲᑎᒪᓂᐅᓚᐅᖅᑐᖅ ᓲᕐᓗ ᐆᒃᑑᑎᑐᐃᓐᓇᐅᓚᐅᖅᑐᖅ. ᐊᒻᒪ ᐊᒥᓱᓄᑦ ᐊᕐᓇᓄᑦ 
ᐃᓚᐅᔪᒪᒻᒪᖔᑕ ᖃᐅᔨᕚᓪᓕᓚᐅᕐᒪᑕ ᖃᓄᐃᓐᓇᔭᕐᒪᖔᑦ ᓂᕈᐊᕐᓂᖅ ᓄᓇᕗᑦ ᐃᓗᐊᓂᑦ. ᑕᐃᒪ ᐅᓂᒃᑳᒐᖅ 
ᓴᖅᑭᑦᓱᒫᕐᒪᑦ ᐱᓕᕆᐊᖑᒻᒪᑦ ᒫᓐᓇ ᐊᒻᒪ ᐊᑕᐅᑦᓯᒃᑯᑦ ᑕᒪᒃᑯᐊ ᑐᓴᕈᑏᑦ ᓴᖅᑭᔅᓱᒫᕐᒪᑕ. ᑕᒪᒃᑯᓄᖓᓗ 
ᓄᓇᕗᒻᒥᐅᑕᓄᑦ ᐊᕐᓇᖏᓐᓄᑦ ᓄᓇᕗᑦ ᐃᓗᐊᓂᑦ ᑐᓂᐅᖅᑲᖅᑕᐅᓛᖅᓱᓂ. 
 
ᐅᖃᖅᑎᑦᓯᔩ, ᑕᒪᓐᓇ ᑲᑎᒪᓂᐅᓚᐅᖅᑐᕐᖏᓛᒃ ᐊᖏᒡᓕᕚᓪᓕᕐᒪᑦ ᐊᕐᓇᓄᑦ ᐊᒻᒪ ᑕᒪᒃᑯᓄᖓ ᐃᓚᐅᔪᒪᔪᓄᑦ 
ᐊᕐᓇᓄᑦ. ᑕᐃᓐᓇᑦᑕᐅᖅ ᖁᔭᓐᓇᒻᒦᕈᒪᔭᕋ ᑲᑎᒪᔨᐅᖃᑎᒋᓚᐅᖅᑕᕋ ᓕᐅᓇ ᐊᒡᓘᒃᑲᖅ, ᐊᒻᒪ ᖁᔭᓐᓇᒦᔅᓯᐊᖅᑕᕋ 
ᑕᒪᑐᒥᖓ ᐱᒋᐊᖅᑎᑦᓯᓚᐅᕐᒪᑦ ᑕᒪᓐᓇᓗ ᑕᑯᕋᓐᓂᖅᓱᓂ.  

ᐸᕐᓇᐅᑎᓄᑦ ᑕᒪᒃᑯᓄᖓ ᐊᕐᓇᓄᑦ ᑲᑎᒪᕐᔪᐊᕈᒫᕐᒪᑕ ᐊᕐᕌᒍ ᐅᑭᐅᒃᓵᒃᑯᑦ. ᑕᒪᓐᓇ ᐸᕐᓇᒃᑕᐅᓂᖓᓄᑦ ᐊᒻᒪ 
ᑕᐅᑐᒃᑕᐅᑦᓯᐊᕐᓂᖓᓄᑦ ᑕᐃᒃᑯᐊ ᐊᕐᓇᐃᑦ ᑲᑎᒪᔨᖏᑦ ᑲᓇᑕᒥᓗ ᐊᒻᒪᓗ ᓄᓇᕗᒻᒥᑦ ᑎᒥᐅᖃᑦᑕᖅᑐᑦ 
ᐃᓚᐅᒃᑲᓐᓂᕈᒫᕐᒪᑕ. ᑭᓯᐊᓂ ᓂᕈᐅᑦᓯᐊᕋᓗᐊᖅᐳᖔ ᑕᒪᓐᓇ ᐱᓪᓚᕆᐅᑎᓪᓗᒍ ᑲᔪᓯᖁᑦᓯᐊᕋᓗᐊᖅᐸᕋ 
ᐊᕐᓇᐃᑦᑕᐅᖅ ᐊᔾᔨᒌᒃᑐᒥᑦ ᐃᓚᐅᒃᑲᓐᓂᕆᐊᖃᕐᒪᑕ ᓄᓇᕘᑉ ᐃᓗᐊᓂᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐅᖃᕐᕕᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 525 - 2(4): ᐊᕐᕙᒐᓱᑦᑎᐊᓚᐅᖅᑐᑦ ᑰᒑᖅᔪᒻᒥ (ᒪᑉᓴᓛᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑉᓗᒥ ᓂᑯᕕᔾᔪᑎᖃᖅᖢᖓ ᓴᕆᒪᓲᑎᖃᕈᒪᓪᓗᖓ 
ᑕᐃᒃᑯᓇᓐᖓᑦ ᑭᒡᒐᖅᑐᖅᑕᓐᓂᒃ ᑰᒐᕐᔪᖕᒥᐅᓂᒃ.  
 
ᐊᕐᕙᒐᓱᓚᐅᕐᓂᖏᑦ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᑖᓐᓇ ᕿᑎᕐᒥᐅᓂᑦ. ᓯᕗᓪᓕᖅᐹᑦᑎᐊᒻᒪᕆᐅᒐᓗᐊᖅᑎᓪᓗᒍ 
ᐱᑦᑎᐊᖅᑐᒻᒪᕆᐊᓘᓚᐅᕐᒪᑕ ᐊᕐᕙᒐᓱᒋᐊᕋᒥᒃ, 33 ᒥᓂᔅᑐᐃᓇᖅ ᐊᕐᕙᒍᓐᓇᓚᐅᕐᒪᑕ. ᑖᓐᓇ 
ᕿᓚᒻᒥᐅᓐᓂᖅᐹᑦᑎᐊᒻᒪᕆᐅᓪᓗᓂᓗ ᓄᓇᕘᒥᑦ.  
 
ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᓗᐊᕈᒪᔭᒃᑲ ᑖᔅᓱᒥᖓ ᐸᕐᓇᒃᑎᓪᓗᒋᑦ ᐃᔅᓯᕙᐅᑕᕆᔭᐅᓚᐅᖅᑐᖅ 
ᖃᐅᔨᒪᔭᐅᑦᑎᐊᖅᖢᓂᓗ ᑕᕝᕙᓂ ᐃᒡᓗᒥ, ᐅᕕᑎ ᐊᓚᑲᓐᓄᐊᖅ, ᑕᐃᒃᑯᐊᓗ ᐸᕐᓇᐃᔭᖃᑎᒋᓚᐅᖅᑕᖏᑦ. 
ᐊᒻᒪᑦᑕᐅᖅ ᑖᓐᓇ ᐃᓱᒪᑕᕆᔭᐅᓚᐅᖅᑐᖅ ᐊᐅᓚᑦᑎᔨᐅᓚᐅᖅᑐᖅ ᓵᓕ ᐃᒻᑕᔪᖅ, ᐃᖓᕐᕋᑎᑦᑎᑦᑎᐊᖅᑐᐊᓘᓚᐅᕐᒪᑦ, 
ᐃᖏᕐᕋᑎᑦᑎᑦᑎᐊᕐᓂᖓᓄᑦ ᕿᓚᒥᐊᓗᒃ ᐊᕝᕙᒍᓐᓇᓚᐅᖅᓯᒪᒻᒪᑕ.  
 
ᐊᒻᒪᑦᑕᐅᖅ ᖁᕕᐊᓱᒃᑐᖓ ᐅᑉᓗᒥ ᐅᖃᓪᓚᖃᑎᒋᖅᑲᐅᒐᒃᑭᑦ ᑕᐃᒃᑯᐊ ᓂᕆᔪᕕᓂᐅᔪᑦ ᒫᓐᓇᒎᖅ 
ᑕᒪᒃᑭᖅᑕᐅᑦᑎᐊᖅᖢᓂᒎᖅ ᑕᐃᓐᓇ ᐱᐊᓂᒃᑕᐅᑦᑎᐊᖅᖢᓂᓗ ᔭᒐᑦᑐᖃᐱᓪᓛᕐᔪᓐᖏᑦᑎᐊᖅᖢᓂ ᑖᑦᓱᒥᓐᖓ 
ᐊᕐᕕᒻᒥᒃ ᐱᐊᓂᒍᓐᓇᑦᑎᐊᓚᐅᕐᒪᑕ. 
 
ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲ ᑖᒃᑯᓇᓐᖓᑦ ᐸᕐᓇᐃᑦᑎᐊᓚᐅᖅᑐᓂᑦ ᐊᕐᕙᓚᐅᖅᑐᓂᓪᓗ ᓴᕆᒪᓱᖃᑎᒋᔪᒪᕙᒃᑲ 
ᑰᒑᕐᔪᒻᒥᐅᑦ ᐱᔾᔪᑎᒋᑉᓗᒋᑦ. ᖃᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐅᐱᒋᑦᑎᐊᖅᐸᕗᑦ. ᓂᕈᐊᖅᑕᐅᓯᒪᔪᑦ ᐅᖃᓪᓚᕝᕕᖓ, ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 526 - 2(4): ᖁᔭᒋᔭᐅᓂᖏᑦ ᕗᔅ ᐃᐊᒃᑯᑦ ᖃᖓᑕᓲᖅᑎᖏᑦ ᑎᒻᒥᓲᖅ 951ᒥ 

(ᑰᓕ) 
ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓇ ᓂᑯᕕᔾᔪᑎᒋᔭᕋ ᖁᔭᓐᓇᒦᕈᒪᓪᓗᒋᑦ ᑖᒃᑯᓂᓐᖓ ᐊᐅᓚᑦᑎᓚᐅᖅᑐᑦ 
ᑎᖕᒥᓲᓕᕆᔨᖓᓄᑦ ᕗᔅ ᐃᐊ ᓈᓴᐅᑎᓕᒃ 951-ᒥᒃ ᐃᒃᐸᒃᓵᓂᐅᖅᑲᐅᔪᖅ.  
 
ᐅᖃᖅᑏ ᑖᓐᓇ ᑎᖕᒥᓲᖅ 951 ᐃᖏᕐᕋᔭᖃᑦᑕᖅᑐᖅ ᑕᐃᑲᓐᖓᑦ ᑲᖏᖅᖠᓂᕐᒥᒃ ᐃᖃᓗᖕᓄᑦ ᑕᕝᕙᓂ 
ᑕᓪᓕᒻᒥᐅᖅᑲᐅᔪᖅ ᐃᖏᕐᕋᓯᔪᓪᓚᕆᐊᓘᓪᓗᓂ ᖃᖓᑦᑕᕐᓂᐅᔭᓕᒻᒪᕆᒃᖢᓂ ᑕᐃᒃᑯᐊ ᑎᖕᒥᐊᕐᒥᒃ ᑕᐃᑯᖓ 
ᐃᓗᐊᓅᖅᑐᖃᓚᕐᒪᑕ ᐊᐅᓚᐅᑎᖏᑦᑕ ᐃᒡᓗᐊᓄᑦ. 
 
ᐊᒥᓱᒻᒪᕆᐅᒻᒪᑕ ᑕᒪᒃᑯᐊ ᒫᓐᓇ ᑎᖕᒥᐊᑦ, ᐱᓗᐊᖅᑐᒥᒃ ᑕᐃᒃᑯᐊ ᑲᖑᐃᑦ ᓇᐅᒃᑯᑐᐃᓐᓇᑦᑎᐊᖅ ᐃᖏᕐᕋᑲᑕᖕᒪᑕ, 
ᒥᑦᑕᕐᕕᐅᑉ ᐊᕙᑖᒍᑦ. ᓇᓗᓇᓐᖏᑦᑐᖅ ᐃᓚᖓᑦ ᖃᒡᓕᓗᐊᖅᑐᕕᓂᐅᓚᐅᕐᒪᑦ ᑕᒪᑐᒪ ᖃᖓᑦᑕᕐᕕᐅᓂᐊᖅᑐᒧᑦ.  
 
ᐅᖃᖅᑏ, ᐅᓇ ᐱᔾᔪᑎᒋᔭᕋ ᖁᔭᓐᓇᒦᕈᒪᓗᐊᖅᖢᒍ ᑖᓐᓇ 951 ᑎᖕᒥᓲᖅᑎ ᐊᒃᓱᕈᖅᑐᒻᒪᕆᒃ ᓇᓗᓇᓚᐅᓐᖏᑦᑐᕉᖅ 
ᑕᐃᑲᓂ ᐊᒥᓱᐃᖅᖢᓂ ᓄᖅᑲᕐᔫᒥᒐᓱᖃᑦᑕᓕᓚᐅᖅᑐᖅ ᐊᒻᒪ ᐃᑭᒪᔪᐃᑦ ᐃᓱᒫᓗᒐᓚᓕᓚᐅᖅᑑᒐᓗᐊᑦ, ᑭᓯᐊᓂ 
ᓄᖅᑲᖅᑎᑦᑎᐊᓚᐅᕐᒪᒍ ᖃᓄᐃᓐᖏᑦᑎᐊᖅᖢᑎᒡᓗ ᖁᐊᖅᓵᕐᓇᖅᑐᖃᕋᓂᓗ. 
 
ᐅᖃᖅᑏ, ᑖᓐᓇ ᖃᖓᑕᔫᖅ ᓯᖁᒥᒐᓚᒃᑐᒻᒪᕆᐅᖅᑰᓚᐅᕐᒪᑕ ᐊᐅᓚᐅᑎᖏᑦ ᓄᖅᑲᖅᑎᑕᐅᓚᐅᖅᑐᖅ ᐊᒻᒪ ᐊᓯᐊᓂᒃ 
ᖃᖓᑕᓲᒥᒃ ᔭᓗᓇᐃᒥᐅᕙᓪᓚᐃᔪᖅ ᑕᐃᑯᖓᖅᑐᖃᖅᖢᓂ. ᐃᑲᕐᕋᑦ 6-ᖑᔪᑦ ᐊᓂᒍᖅᑎᓪᓗᒋᑦ ᑕᒪᐅᖓ 
ᖃᐃᒋᐊᒃᑲᓐᓂᕈᓐᓇᓕᓚᐅᖅᑐᖅ.  
 
ᐅᖃᖅᑏ, ᑖᓐᓇ ᑎᖕᒥᓲᖅᑎ ᖃᖓᑕᓲᕐᒥᒃ ᑖᔅᓱᒥᖓ 951-ᒥᒃ ᖁᔭᓐᓇᒦᕈᒪᓪᓗᒍ ᑕᐃᒃᑯᐊ ᑲᒪᔨᖏᑦ 
ᐃᑲᔪᖅᑎᖏᓪᓗ ᑖᓐᓇ ᑎᖕᒥᓲᖅ ᓄᖅᑲᑦᓯᐊᓚᐅᕐᒪᑦ ᖃᓄᐃᓐᖏᑦᑐᖃᑦᓯᐊᖅᖢᑎᑦ ᖁᐊᖅᓵᓚᐅᖅᑑᒐᓗᐊᓪᓗ 
ᐃᑭᒪᔪᑦ ᐊᒥᓱᑦ ᖃᓄᐃᓐᖏᖦᖢᑎᒃ, ᐊᒻᒪ ᑖᓐᓇ ᐊᐃᑉᐸᕋ ᓄᓕᐊᕋ ᑕᒫᓂ ᐃᑭᒪᖃᑕᐅᓚᐅᖅᑐᖅ. 
 
ᖃᓄᐃᓐᖏᑦᑎᐊᕐᒪᑕ ᖁᔭᓐᓇᒦᕈᒪᔭᕗᑦ ᕗᔅ ᐃᐊᒃᑯᑦ ᖃᖓᑕᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 527 - 2(4): ᑐᓴᒐᒃᓴᖅ Meadowbank ᐅᔭᕋᕐᓂᐊᕐᕕᐅᑉ ᒥᒃᓵᓄᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑏ, ᐅᑉᓗᒃᑯᑦ, ᖃᒪᓂᑦᑐᐊᕐᒥᐅᓪᓗ ᐅᓪᓗᒃᑯᑦ.  

ᐅᖃᖅᑏ, ᐅᖃᐅᓯᖃᕈᒪᓚᐅᖅᑐᖓ ᐅᑉᓗᒥ ᑕᐃᑲᓂ ᐊᖁᑦᑎᓐᓈᖅᑐᒥᒃ Meadowbank ᐅᔭᕋᕐᓂᐊᖅᑎᒃᑯᑦ 
ᐱᕙᓪᓕᐊᓂᕆᔭᖓᓂᒃ, ᖃᒪᓂᑦᑐᐊᑉ ᖃᓂᖓᓂ. ᐊᒥᓱᓂᑦ ᐱᕙᓪᓕᐊᔪᖃᖅᓯᒪᓕᕐᖓᑦ ᑖᓐᓇ 
ᒪᑐᐃᖅᐸᓪᓕᐊᓂᐊᖅᑎᓪᓗᒍ ᓴᓇᔭᐅᑎᓪᓗᒍᐃᓛᒃ ᐳᖅᑎᓐᓈᖅᑐᒥ. ᓂᕆᐅᓇᖅᑐᖅ 2010 ᑖᓐᓇ 
ᒪᑐᐃᖅᑕᐅᓂᐊᕐᓂᖓ ᐅᔭᕋᕐᓂᐊᖅᐸᓪᓕᐊᒋᐊᕐᓂᕆᓂᐊᖅᑕᖓᑦ.  
 
ᑕᕝᕙᓂ ᑕᖅᑭᓂ ᖄᖏᖅᑐᓂ ᖃᑉᓯᓂᑦ ᐱᓂᐊᕐᓂᖃᑦᑕᖅᓯᒪᓕᕐᒪᑕ ᑕᐃᑲᓂ ᖃᒪᓂᑦᑐᐊᕐᒥ. ᖁᕕᐊᓇᓚᐅᖅᑐᖅ 
ᔫᓐᖑᓚᐅᖅᑐᒥ ᑎᑭᑕᐅᓚᐅᕋᑉᑕ ᑖᒃᑯᓄᖓ ᓯᕗᓕᖅᑎ ᐅᑲᓕᖅ, ᒥᓂᔅᑕ ᓇᑦᓯᖅ, ᔫᓯ ᑯᓱᒐᖅ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᖓᓐᓄᑦ ᐊᖏᔪᖅᑳᖓᑦ ᑖᒃᑯᐊ ᑎᑭᓯᒪᓚᐅᕐᒪᑕ ᑕᐃᓐᓇ ᐊᖅᑯᓯᓕᐊᖑᓚᐅᖅᑐᖅ 109-ᓂᒃ 
ᑭᓛᒥᑕᔅᓂᒃ ᑕᑭᓂᖃᖅᑐᖅ ᒪᑐᐃᖅᑕᐅᓚᐅᖅᑎᓪᓗᒍ. ᐊᒻᒪᓗ ᔫᓯ ᑯᓱᒐᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᖓᔪᖅᑳᖓᑦ ᓇᓗᓇᐃᖅᓯᓚᐅᖅᖢᓂ ᐊᖏᖃᑎᒌᒍᑕᐅᓚᐅᖅᑐᒥᒎᖅ ᐃᒪᖅ ᐱᔾᔪᑎᒋᑉᓗᒍ ᑕᑉᐱᑲᓂ 
ᐊᖁᑦᑎᓐᓈᖅᑐᒥ. ᐊᒻᒪ ᖁᕕᐊᓇᓚᐅᖅᑐᖅ ᑖᓐᓇ ᐃᓚᒋᔭᕗᑦ ᐊᒥᓱᑎᒍᑦ ᖃᐅᔨᒪᔭᐅᑦᓯᐊᖅᖢᓂᓗ ᓱᓴᓐ ᐊᒡᓘᒃᑲᖅ 
ᐅᓐᓄᒃᑎᑉᓗᒍ ᑕᐃᑲᓂ ᐱᓐᖑᐊᕐᕕᖕᒥ ᐃᒻᖏᕈᓐᓇᓚᐅᕐᒪᑦ ᖁᕕᐊᒋᔭᐅᕕᒡᔪᐊᓚᐅᖅᖢᓂ. 
 
(ᑐᓵᔨᑎᒍᑦ) ᐅᖃᖅᑏ, ᐊᒥᓱᐊᖅᑎᖅᑐᖓ ᐅᖃᖃᑦᑕᖅᓯᒪᒐᒪ ᑖᒃᑯᐊ ᓄᓇᓕᐅᔪᑦ ᖃᒪᓂᑦᑐᐊᕐᒥᐅᑕᐅᔪᓂᓛ 
ᑕᕝᕙᙵᑦ ᐃᑲᔪᖅᑕᐅᓂᐊᕐᖓᑕ ᐅᔭᕋᓐᓂᐊᕐᕕᐅᔪᓂ ᐊᓯᖏᓐᓂᓪᓗ ᑕᐅᕙᓃᑦᑐᓂᒃ. ᐅᑉᐱᕈᓱᑦᑐᖓᓗ ᐱᒻᒪᕆᐅᒻᒪᑦ 
ᓄᓇᓕᓐᓄᑦ ᑐᓴᐅᒪᑎᑕᐅᑦᑎᐊᖏᓐᓇᕐᓗᓂ ᖃᓄᖅ ᐃᖏᕐᕋᓂᖃᓚᐅᕐᒪᖔᖅ ᖃᓄᕐᓗ ᐃᑉᐱᓇᕐᓂᖃᕐᓂᐊᕐᒪᖔᖅ 
ᐊᕙᑎᖏᓐᓄᑦ ᑲᒪᒋᔭᐅᑦᑎᐊᕐᓗᓂ.  
 
ᐅᖃᖅᑏ, ᔫᓂᐅᑎᓪᓗᒍ ᒐᕙᒪᑐᖃᒃᑯᓐᓂ ᒪᓕᒐᖏᑦ ᐋᖅᑭᒋᐊᖅᑕᐅᓚᐅᖅᓯᒪᒻᒪᑕ ᑕᒪᒃᑯᐊ ᓲᕐᓗ ᑕᓯᐅᔪᑦ 
ᑰᒡᕕᐅᖃᑦᑕᓂᐊᖅᑐᑦ ᑕᐅᕙᓂ ᐱᓕᕆᐊᖑᔪᒥ. ᐅᓪᓗᒥᐅᓕᖅᑲᑦ ᓈᒻᒪᓕᖅᑲᑦ ᓴᖅᑮᓂᐊᖅᑐᖓ ᑕᒪᒃᑯᓂᖓ 
ᐃᓱᒫᓗᒍᑎᒋᔭᐅᔪᓂᒃ ᐊᓯᔾᔨᕆᐊᕈᑕᐅᓂᐊᖅᑐᓂᒃ.  
 
ᐅᖃᖅᑏ, ᓇᓗᓇᐃᖅᓯᒋᐊᕈᒪᔪᖓ ᑖᒃᑯᐊ ᐃᑉᐱᓇᕐᓂᕆᓂᐊᖅᑕᖏᓐᓂᒃ ᑲᒪᒋᔭᐅᓯᒪᓕᖅᑐᑦ. 
 
ᐃᒪᐃᓕᖓᔪᑦ: ᑲᑎᒪᓂᖃᖅᑎᓪᓗᒋᑦ ᐊᕙᑎᓕᕆᓂᕐᒧᑦ ᖃᐅᔨᓴᖅᑎᓪᓗᒋᑦ ᒐᕙᒪᒃᑯᑦ ᑎᒥᖁᑎᖏᑦ ᓄᓇᓕᓐᓂᓗ 
ᓄᓇᖃᖅᑐᑦ ᐃᑲᔪᖅᑐᐃᓚᐅᕐᖓᑕ ᑖᔅᓱᒥᖓ ᐊᐳᖅᑎᓐᓈᖅᑐᒥᒃ ᐱᓕᕆᐊᒥᒃ ᐊᒻᒪᓗ ᐊᑐᖅᑕᐅᓂᖓᓂᒃ ᑕᕝᕙᓂ. 
 
(ᑐᓵᔨ ᓄᖅᑲᖅᑐᖅ) ᐅᖃᓐᓂᒑᕈᒥᓇᐅᒐᓗᐊᖅ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐃᓕᔅᓯᓐᓄᑦ ᐊᐱᕆᖕᒪᑦ ᐅᖃᐅᓯᒃᓴᓂᒃ ᐱᔭᕇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᙱᒻᒪᑦ ᑲᔪᓯᑐᐃᓐᓇᕆᑦ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕕ ᑐᙵᕕᒃᑯᑦ ᑎᒥᖁᑎᖓ ᐅᖃᓚᐅᕐᒪᑕ 
ᐃᑲᔪᖅᑐᐃᓂᐊᕐᓂᕋᖅᑐᑎᒃ ᑖᔅᓱᒥᖓ ᐊᕙᑎᒧᑦ ᐊᑦᑕᓇᕐᓂᐊᙱᑐᐊᖅᑲᑦ. ᑖᒃᑯᐊ ᑲᑐᔾᔨᖃᑎᒌᖑᔪᑦ  

ᐃᓚᒋᔭᐅᓚᐅᖅᑐᑦ ᖃᐅᔨᓴᕐᓂᖃᖅᑎᓪᓗᒋᑦ ᐊᕙᑎᖓᓂ ᐊᒻᒪᓗ ᐃᓱᒪᒋᔭᒥᓂᒃ ᑐᓂᓯᒍᓐᓇᓚᐅᖅᑐᑎᒃ ᐊᒻᒪᓗ 
ᑕᓯᕐᒥ ᐊᑐᖅᑕᐅᓂᖓᓄᑦ ᑕᐃᒃᑯᓄᖓ ᐃᒋᑕᐅᖃᑦᑕᓂᐊᖅᑐᓄᑦ. 
 
ᓇᓗᓇᐃᖅᓯᓚᐅᖅᑐᑦ ᐊᒥᓱᑲᓪᓚᐅᔪᓂ ᑕᕝᕙᓂ ᐅᖃᕐᓂᖃᖅᑎᓪᓗᒋᑦ ᑭᖑᓪᓕᖅᐹᖓᓂ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᑦ, ᓄᓇᕕ ᑐᙵᕕᒃᑯᑦ ᑎᒥᖁᑎᖓ ᐅᖃᓚᐅᕐᒪᑕ ᑕᒪᒃᑯᐊ ᑭᖑᓪᓕᖅᐹᒥ ᐊᕙᑎᓕᕆᓂᕐᒧᑦ 
ᐃᑉᐱᓇᕐᓂᐊᕐᓂᖓᓄᑦ ᓇᓗᓇᐃᖅᑕᐅᓯᒪᔪᖅ ᑎᑎᖅᑲᑎᒍᑦ ᐱᖃᓯᐅᑎᓪᓗᒋᑦ ᐃᒪᐅᑉ ᖃᓄᐃᑦᑑᓂᖓᓄᑦ 
ᐋᖅᑭᓱᖅᑕᐅᑦᑎᐊᖅᓯᒪᓕᕐᓗᑎᒃ ᑖᓐᓇ ᑕᕝᕗᖓ ᑲᔪᓯᑦᑎᐊᕈᓐᓇᓂᐊᖅᑲᑦ.  
 
ᐅᖃᖅᑏ, ᑎᓕᐅᒃᑲᓂᖅᐸᒃᑲ ᐱᓕᕆᓚᐅᖅᑐᓕᒫᑦ ᐱᓕᕆᖃᑎᒌᑦᑎᐊᖁᓪᓗᒋᑦ ᑖᒃᑯᐊ ᓄᓇᖅᑲᑎᒋᔭᒃᑲ 
ᑐᓴᐅᒪᑎᑕᐅᑦᑎᐊᖃᑦᑕᓂᐊᕐᖓᑕ ᐱᕙᓪᓕᐊᓂᐅᔪᒧᑦ ᑕᕝᕙᓂ ᐅᔭᕋᓐᓂᐊᕐᕕᐅᔪᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᑲᑦᑐᒃ.  

ᑲᑦᑐᒃ: ᓇᑯᒃᒦᒃ, ᐅᖃᖅᑎᑦᑎᔩ. ᓴᓂᑭᓗᐊᕐᒥᐅᑦ ᑕᕝᕙᐅᕗᓯ ᐃᕐᖑᑕᕋᓗ ᑕᑯᓛᕋᓐᓄᒃ.  
 
ᐅᓇ ᐅᖃᖅᑎᓯᔩ ᓂᑯᕕᔾᔪᑎᒋᔭᕋ ᐅᐱᕐᖔᕐᖏᕐᓇᖅ ᑕᐃᒃᑯᐊ ᐃᓕᓴᖅᑐᐃᑦ ᐱᔭᕇᕐᓂᖃᓚᐅᕐᒪᑕ 
ᐊᒥᓲᓚᐅᕐᒪᑕᐃᒃᑯᐊ ᑭᓇᒃᑰᒻᒪᖔᑕ ᐅᖃᕐᓂᐊᕋᒃᑭ. ᐅᑯᐊ ᐅᐱᒋᖅᑳᕈᒪᔭᒃᑲ ᓯᕗᓕᖅᑎ ᐅᑲᓕᖅ, ᐲᑯ ᐊᒻᒪ ᐹᓇᐸᔅ 
ᑕᑯᓄᖓ ᓴᓂᑭᓗᐊᓕᐊᕈᓐᓇᓚᐅᕐᒪᑕ ᑕᐃᒃᑯᐊ ᐱᔭᕇᕐᓂᖃᖅᑎᓪᓗᒋᑦ.  
 
ᑕᒪᓐᓇ ᐅᐱᓐᓇᒪᑦ ᐃᓕᓴᖅᑐᐃᑦ ᐱᔭᕇᖅᐸᑐᑦ. ᐅᑯᐊᖑᒐᓗᐊᖅᐸᑕ ᓘᓰᑦ ᐊᒥᓱᒻᒪᕆᐊᓘᒻᒪᑕ, ᓘᓯ ᐊᐸᖅᑲᖅ, ᓘᓯ 
ᕿᑐᓱᒃ, ᓘᓯ ᑯᑭ, ᓴᐃᓚᑎ ᑯᑭ, ᑕᐃᕕᑎ ᐋᑎ ᖃᕐᕕᒃ, ᐃᓚᐃᔾᔭ ᓵᓚ, ᐋᓂ ᐊᐸᖅᑲᖅ, ᐊᒻᒪ ᔫ ᓴᐃᒪᓐ 
ᐊᕝᔭᒍᑕᐃᓐᓇᖅ ᐊᒻᒪᓗ ᒫᓕ ᐋᓐ ᑕᑲᑕᒃ. ᑖᒃᑯᐊ ᑕᒐ ᐱᔭᕇᓚᐅᖅᑐᑦ ᐅᐱᕐᖔᖅ ᐊᒻᒪ ᑲᑎᒪᔨᐅᖃᑎᒃᑲ ᐊᐱᕆᔭᒃᑲ 
ᑖᒃᑯᓂᖓ ᐅᐱᒍᓱᖃᑎᒋᔪᒪᓪᓗᒋᑦ. ᓇᑯᕐᒦᒃ, ᐅᖃᖅᑎᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᓇᓄᓕᖕᒧᑦ ᐸᑎᖅ ᓇᑦᑎᖅ.  

ᓄᓇᖃᖅᑳᖅᑐᒥᓂᕐᓄᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᒋᔭᕋ ᐅᐱᒋᔪᒪᓪᓗᒍ ᑕᐃᓐᓇ 
ᐊᖏᔪᖅᑳᕐᔪᐊᕗᑦ ᑲᓇᑕᒥ, ᐅᐱᕐᖔᖅ ᐃᓱᒪᒋᔪᓐᓇᐃᕐᕕᐅᒪᓪᓗᓂ ᑕᒪᒃᑯᓄᖓ ᓄᓇᖃᖅᑳᖅᑐᒥᓂᕐᓄᑦ 
ᐅᖃᓪᓚᓚᐅᖅᓯᒪᖕᒪᑦ.  

ᐊᔅᓱᐊᓗᒃ ᑕᐃᓐᓇ ᖁᔭᓐᓇᒦᖅᑕᕗᑦ ᐊᖏᔪᖅᑳᕐᔪᐊᕗᑦ ᓯᕗᒧᐊᒍᓐᓇᓚᖓᓕᕋᑦᑕ ᐃᓄᒃᑎᒍᑦ. ᑕᒪᓐᓇ 
ᐃᓱᒪᒋᔪᓐᓃᕐᕕᐅᔪᒪᓂᖅ ᐱᒻᒪᕆᐅᒻᒪᑦ ᐊᒻᒪ ᕿᓚᒃᓱᖅᑕᐅᓯᒪᓕᓲᖑᒐᑦᑕ ᐃᓱᒪᒋᔪᓐᓃᕐᕕᖃᕈᓐᓇᐃᓪᓕᒑᖓᑦᑕ 
ᐃᓅᖃᑎᑦᑎᓐᓂ. ᑖᓐᓇ ᐃᓱᒪᒋᔪᓐᓃᕐᕕᐅᔪᒪᓂᕆᔭᖓ ᐅᖃᖅᑏ ᓯᕗᒧᐊᒍᑎᒋᔪᓐᓇᕐᓂᐊᓕᕋᑦᑎᒍ ᐅᐱᒋᕙᕋ 
ᐊᖏᔪᖅᑳᕐᔪᐊᖅ.  
 
(ᑐᓵᔨᑎᒍᑦ) ᐊᕐᕌᒍᓂ ᐊᒥᓱᓂ ᐃᓄᐃᑦ ᐊᔅᓱᕈᖃᑦᑕᓯᒪᒻᒪᑕ ᐃᒻᒥᓂ ᐊᐅᓚᑦᑎᓇᓱᑦᑐᑎᒃ ᐃᓅᓯᕐᒥᓐᓂᒃ ᑕᒪᒃᑯᓂᖓ 
ᐃᓕᖅᑯᓯᕐᓂᒃ ᐊᔾᔨᒌᙱᑦᑐᓂᒃ ᐊᑐᖃᑦᑕᕐᓂᑯᒧᑦ ᑭᓯᐊᓂᓕ ᐊᔅᓱᕈᖅᓯᒪᕈᓘᔭᕋᑦᑕ ᖁᕕᐊᓱᑉᐳᖓ ᒫᓐᓇ 
ᓇᒦᓐᓂᕆᔭᑦᑎᓐᓂᒃ. ᓄᓇᖃᑐᐃᓐᓇᖏᑦᑐᒍᑦ ᑕᒫᓂ ᓄᓇᕗᒻᒥ ᓄᓇᑦᑎᐊᕚᓗᒻᒥ ᑭᓯᐊᓂᓕ ᐃᓕᖅᑯᓯᑦᑎᓐᓄᑦ 
ᐊᔪᕐᓇᖏᑦᑎᐊᖅᑐᒥᒃ ᐊᔅᓱᐊᓗᒃ ᐅᐱᒋᔭᕆᐊᖃᖅᑕᕗᓪᓗ. 
 
ᐅᕙᒍᑦ ᐃᓅᓪᓗᑕᓗ ᐊᔾᔨᒌᙱᑦᑐᓂᒃ ᐱᓕᕆᐊᖃᕐᓂᐊᕋᑦᑕ ᑭᓯᐊᓂᓕ ᖃᐅᔨᒪᑦᑎᐊᕈᓐᓇᖅᑐᒍᑦ ᑕᒪᓐᓇ 
ᐊᑐᖅᑕᐅᖃᑦᑕᖅᓯᒪᔪᖅ ᐃᒫᒃ ᓯᕗᓂᑦᑎᓐᓂᒃ ᒪᒥᐊᕝᕕᐅᑲᓐᓂᕆᐊᖃᔾᔮᖏᓪᓗᑕ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᒥᔅᑕ ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐊᕐᕋᒍᑕᒫᑦ 
ᖃᓄᐃᓕᐅᕐᓂᐅᕙᑦᑐᒥ ᓴᖅᑭᑕᐅᒃᑲᓂᕐᓂᐊᖅᑐᒥᒃ ᐃᖃᓗᓐᓂ ᑖᒃᑯᓂᖓ ᐃᖃᓗᐃᑦ ᕉᑐᕆ ᑲᓚᑉᑯᓐᓂ.  
 
ᐅᖃᖅᑏ, ᕉᑐᕆ ᐅᑭᐊᔅᓵᒃᑯᑦ ᖃᓄᐃᓕᐅᖅᑎᑦᑎᓂᐅᔪᖅ ᖁᕕᐊᓇᖃᑦᑕᕐᖓᑦ ᓱᕈᓯᑯᓗᑦᑎᓐᓄ ᓄᓇᑦᑎᓐᓂ 
ᐱᙳᐊᕋᔅᓴᐃᑦ ᐊᔾᔨᒌᙱᑦᑐᑦ ᐱᔾᔪᓯᐊᓪᓗ ᐱᑕᖃᐅᖅᑐᑎᒃ.  
 
ᐅᖃᖅᑏ, ᑕᒫᓂ ᐊᕐᕌᒍᒥ ᕉᑐᕆ ᑲᓚᑉᑯᑦ ᓄᑖᖑᔪᓂᒃ ᐊᒥᓱᑲᓪᓚᐅᔪᓂᒃ ᓴᖅᑭᔮᖅᑎᑦᑎᓂᐊᕐᖓᑕ ᐊᒥᓱᓪᓗ 
ᑕᐃᒃᑯᐊ ᑕᑉᐱᑲᓂ ᐃᓄᒃᓱᒻᒥ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᔪᓄᑦ. ᑕᐃᒃᑯᐊᓗ ᑮᓇᐅᔭᓕᐊᖑᔪᑦ ᑕᕝᕗᖓ 
ᐱᔭᕇᕈᒫᕐᓂᐊᖅᑐᒧᑦ ᑐᓂᔭᐅᓛᕆᓪᓗᑎ.  
 
ᐅᖃᖅᑏ, ᖁᕕᐊᓱᓗᐊᙳᐊᕐᒥᔪᖓ ᑕᐃᔅᓱᒧᖓ ᐳᓪᓚᑦᑕᔫᒧᑦ, ᑕᐃᒃᑯᐊ ᓄᓇᓕᓐᓂ ᐊᖏᔪᖅᑳᕆᔭᖓ 
ᖄᖅᑎᑦᑎᕕᐅᓛᕐᓗᓂ ᐳᓚᑦᑕᔫᒧᑦ ᐊᒻᒪᓗ ᐅᖃᖅᑏ, ᐃᓚᒋᔭᐅᓂᖏᑦ ᐊᑕᐅᓯᕐᒥ ᑕᕝᕙᓂ ᓄᓇᓕᓐᓂ 
ᒪᓕᒐᓕᐅᖅᑎᐅᔪᖅ ᕿᓚᒥᑲᐃᓐᓇᐅᒐᓗᐊᖅ ᑯᕝᕕᕕᐅᑎᓪᓗᒍᑦᑕᐅᖅ ᐃᒪᖃᖅᑐᒧᑦ ᐳᓪᓚᑦᑕᔫᒧᑦ.  
 
ᐅᖃᖅᑏ, ᖃᐅᔨᒪᔪᖓ ᐅᕙᖓᓕ ᑖᒃᑯᐊᓕ ᒪᓕᒐᓕᐅᖅᑎᐅᖃᑎᒃᑲ ᖃᐃᖁᔭᐅᓯᒪᔪᑦ ᒥᔅᑕ ᓕᐊᕕᒧᑦ 
ᐃᓚᒋᔭᐅᖁᓪᓗᒋᑦ. ᒥᔅᑕ ᓕᐊᕕ ᖃᐅᔨᒪᖁᔭᕋ ᑕᐃᑲᓃᓛᕋᒪᓕ ᑖᒃᑯᐊᑦᑕᐅᖅ ᐅᐸᓛᖅᑐᔅᓴᐅᒐᓗᐊᕆᕗᑦ.  
 
ᐅᖃᖅᑏ, ᖁᕕᐊᓱᒍᑎᐅᒻᒪᑦ ᑕᒪᓐᓇ ᐊᒻᒪᓗ ᑕᑯᔅᓴᐅᑎᑦᑎᒋᓪᓗᓂ ᓄᓇᓕᓐᓂᑦ ᐊᑭᓕᖅᓱᑕᐅᙱᒃᑲᓗᐊᕐᓗᑎᒃ 
ᐃᑲᔪᕐᓂᕐᒧᑦ ᓴᖅᑭᔮᖅᑎᑦᑎᑐᐃᓐᓇᖏᑦᑐᖅ ᖃᓄᐃᓕᐅᖅᑎᑦᑎᓂᕐᒧᑦ ᓄᓇᓕᓐᓄᑦ ᓱᕈᓯᕐᓄᑦ ᑭᓯᐊᓂᑦᑕᐅᖅ 
ᑮᓇᐅᔭᓂᒃ ᓴᖅᑮᓇᓱᑦᑐᑦ ᐃᓕᓐᓂᐊᕐᕕᒻᒧᑦ ᐊᑐᖅᑕᐅᔪᔅᓴᐅᔪᓂᒃ.  

ᐅᖃᖅᑏ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓚᐅᖁᓛᖅᐸᒃᑲ ᑕᕝᕙᓂ ᐊᑑᑎᖃᑦᑎᐊᓛᖅᑐᒥ ᐊᑭᓕᖅᓱᑕᐅᙱᓪᓗᑎᒃ 
ᓄᓇᓕᓐᓂᒃ ᖃᓄᐃᓕᐅᕐᓂᐅᓛᖅᑐᖅ. ᑖᒃᑯᐊ ᑕᑉᐱᑲᓂ ᐅᑭᐅᒃᑯᑦ ᐱᙳᐊᕕᔾᔪᐊᕕᒻᒥ ᕼᐊᑭᕐᕕᒻᒦᓛᖅᑐᑦ ᓯᑉᑕᒻᕗ 
20, 2008. ᖁᔭᓐᓇᒥᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᐸᕋᐅᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 531 - 2(4): ᐊᓕ ᐴᕆᓪ ᐃᓅᒍᓐᓃᕐᓂᒥᓂᖓ ᓯᑎᐱᕆ 12, 2008ᒥ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᑲᖏᖅᖠᓂᕐᒥᐅᑦ ᑕᐅᑐᑦᓴᕐᓂᕈᑉᓯ 
ᐃᓚᑉᓯᓐᓈᖅᐸᔅᓯ ᑎᑭᕋᕐᔪᐊᕐᒥᐅᓪᓗ ᐃᕐᖑᑕᑯᓗᒐᓗ ᐃᓄᒃᐸᐅᔭᖅ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐋᓪ ᕗᕆᐅᓪᒥ ᐃᖅᑲᐅᒪᑦᑎᔪᒪᓪᓗᖓ ᑲᖏᖅᖠᓂᕐᒥ ᐊᑯᓂ 
ᓄᓇᖃᓚᐅᖅᓯᒪᔪᖅ ᐊᒻᒪᓗ ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᑐᓂ ᐃᓅᔪᓐᓃᑲᓪᓚᓚᐅᕐᖓᑦ ᓯᑉᑕᒻᕗ 12-ᖑᑎᓪᓗᒍ, 
ᐋᓪ ᕗᕆᐅᓪ ᐊᒻᒪᓗ ᑕᐃᔮᓐ ᕿᑐᕐᖓᖏᓪᓗ ᑲᖏᖅᖠᓂᕐᒨᓚᐅᖅᓯᒪᔪᑦ 1994-ᖑᑎᓪᓗᒍ, 
ᐃᖅᑲᓇᐃᔭᓕᓚᐅᖅᓯᒪᔪᖅ ᖃᖓᑕᓲᒃᑯᕕᒻᒥ.  
 
ᑕᐃᓐᓇ ᐊᐅᓚᓂᖓᓄᑦ ᐃᓕᓐᓂᐊᑎᑦᑎᕙᑦᑐᓂᓗ ᐱᐅᓯᕚᓪᓕᑎᑦᑎᕙᑦᑐᑎᓪᓗ ᐊᐅᓚᓂᖓᓄᑦ ᖃᖓᑕᓲᒃᑯᕕᐅᑉ. 
ᐋᓪ ᖃᖓᑐᐃᓐᓇᓕᒫᑦᑎᐊᖅ ᑕᑯᔭᐅᒍᓐᓇᖃᑦᑕᓚᐅᖅᓯᒪᔪᖅ ᐊᓪᓛᑦ 5-ᒥ ᐅᓪᓛᒃᑯᑦ ᖃᐅᔨᒪᑦᑎᐊᕋᓱᐊᖅᑐᓂ 
ᒥᑦᑕᕐᕕᐅᔪᖅ ᖃᓄᐃᙱᑦᑎᐊᕋᓗᐊᕐᒪᖔᖅ. ᐋᓪ ᖃᐅᔨᒪᔭᐅᑦᑎᐊᓚᐅᖅᑐᖅ ᑕᒪᒃᑯᓄᖓ ᖃᖓᑕᓲᓕᕆᔨᓕᒫᖑᔪᓄᑦ 
ᑖᒃᑯᐊ ᓄᓇᓖᑦ ᐊᒻᒪᓗ ᖃᖓᑕᓲᒃᑯᕕᒻᒥᐅᑦ ᑭᖑᓂᖃᓈᕆᓂᐊᖅᑐᑦ.  
 
ᑕᐃᒪᓕ ᓇᓪᓕᒋᔪᒪᔭᕋ ᑕᐃᔮᓐ ᐃᓚᖏᓪᓗ ᐊᒻᒪᓗ ᑕᐃᒃᑯᐊ ᑲᖏᖅᖠᓂᕐᒥ ᐃᑲᔪᖅᑐᐃᓂᐊᕐᒥᔪᑦ 
ᑕᐃᒪᐃᓕᐅᖏᓐᓇᖃᑦᑕᕐᖓᑕ ᐊᔅᓱᕈᕐᓇᖅᑐᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨ ᓄᖅᑲᖅᑐᖅ) ᒪᓕᒐᓕᐅᖅᑎ 
ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 532 - 2(4): 2008ᒥ ᒐᕙᒪᑐᖃᒃᑯᑦ ᓂᕈᐊᕕᔾᔪᐊᕐᓂᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᕼᐊᓘᕈᒪᔭᒃᑲ ᐃᖃᓗᑦᑐᑦᑎᐊᕐᒥᐅᑕᐅᔪᖅ ᐊᒻᒪᓗ ᐅᒥᖕᒪᒃᑑᖅ ᐊᒻᒪ 
ᕿᖓᐅᑦ.  
 
ᐅᖃᖅᑏ, ᒫᑦᓯ 29-ᖑᑎᓪᓗᒍ ᐅᕙᓂ ᓂᑯᕕᓚᐅᖅᓯᒪᒐᓗᐊᕐᒥᒐᒪ ᑕᐃᒃᑯᓄᖓ ᓂᕈᐊᕐᓂᐅᒐᔭᖅᑐᒧᑦ ᓯᑎᐱᕆ 7,  
2008. ᖁᕕᐊᓱᑉᐳᖓᓕ  

ᑕᒫᓂ ᐱᓇᓱᐊᕈᓯᖓ ᐊᐃᑉᐸᖓᓂ ᓂᕈᐊᖅᑕᐅᒐᓱᒃᑐᑦ ᓴᖅᑭᔮᖅᑎᑦᑎᓕᒃᑎᓪᓗᒋᑦ ᐅᕙᖓ ᑕᑯᓯᒪᔭᖏᓐᓂ. 
 
ᐅᖃᖅᑏ, ᑕᐃᒃᑯᐊ ᓄᓇᕗᒻᒥ ᓂᕈᐊᕋᔅᑕᐅᓂᐊᖅᑐᑦ ᓇᓕᐊᓐᓃᒃᑲᓗᐊᖅᐸᑕ ᓂᕈᐊᕋᒃᓴᐅᑦᑎᐊᖁᓂᐊᖅᑕᒃᑲ ᐊᒻᒪᓗ 
ᓄᓇᓕᓐᓅᕈᓐᓇᖁᓪᓗᒋᑦ ᐊᒥᓱᓄᑦ ᐊᔪᕐᓇᖏᑉᐸᑦ. ᕿᑎᕐᒥᐅᓂ ᓂᕆᐅᑦᑎᐊᓛᖅᑯᒍᑦ ᖃᓄᕐᓕ ᐃᑲᔪᕈᓐᓇᓛᕐᒪᖔᑕ 
ᐋᑐᐋᒦᓕᕈᑎᑦ. 
 
ᐅᖃᖅᑏ, ᓇᓗᓇᓐᖏᒻᒪᑦ ᐋᑐᐊᒨᕋᐃᒻᒪᑕ ᓄᓇᕗᒥᐅᑕᐅᔪᑦ ᐃᓱᒪᖃᖃᑦᑕᕐᒪᑕ ᐃᖃᓗᓐᓂ, ᑕᐃᓐᓇ 
ᐊᖓᔪᖄᖃᕐᕕᐅᒻᒪᑦ. 
 
ᒐᕙᒪᑐᖃᒃᑯᓐᓂᒥᐅᑕᐅᔪᑦ ᐊᖓᔪᖅᑳᑐᐃᓐᓇᐃᑦ ᓄᓇᕗᒻᒨᕋᐃᒻᒪᑕ ᕿᑭᖅᑖᓗᒻᒨᖏᓐᓇᕐᖓᑕ. ᐄ, 
ᑕᑯᒐᓚᓐᖏᓐᓇᑦᑕ ᐃᖃᓗᑦᑑᑦᑎᐊᒥ ᐋᑐᐊᒥᒃ ᒥᓂᔅᑕᐅᔪᒥᒃ, ᐅᕝᕙᓘᓐᓃᑦ ᑐᖏᓕᐅᔪᒥᒃ ᖃᐃᔪᖃᕋᐃᒻᒪᑦ. ᑕᒪᓐᓇ 
ᐊᓯᔾᔨᕋᔭᒃᑐᒃᓴᐅᕗᖅ ᓂᕈᐊᕇᖅᓯᒪᓕᖅᑲᑕ. ᕿᑎᕐᒥᐅᓂᓕ ᑕᐅᕙᓂ ᐊᓪᓚᕕᒻᒥᓂ ᐃᓄᓕᕆᔨᑐᖃᒃᑯᓐᓂᑦ 
ᓴᖅᑭᔮᖁᔭᒐᓗᐊᕋᑦᑕ ᕿᑎᕐᒥᐅᓂ. 
 
ᐅᖃᖅᑏ, ᕿᑎᕐᒥᐅᑦ ᐊᒥᓱᓂᑦᑕᐅᖅ ᐱᔾᔪᑎᖃᕐᒥᒻᒪᑕ ᓂᕈᐊᕋᒃᓴᐅᔪᓂᑦ ᐃᓱᒪᖅᓴᖅᓯᐅᕈᑎᒋᔭᐅᔨᐊᕋᓕᓐᓂᑦ. 
ᑕᒪᓐᓇ ᐱᑕᖃᐃᓐᓇᖅᑐᖅ ᐃᒡᓗᑭᔅᓴᕐᓂᐅᔪᖅ, ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᕿᑐᕐᖓᖃᖅᑐᑦ ᐃᒫᒃ ᓄᑦᑏᓐᓇᖅᑐᑦ 
ᐱᓇᓱᐊᕈᓯᑕᒫᑦ ᖃᐅᑕᒫᓪᓘᓐᓃᑦ ᐃᓂᒃᓴᖅᓯᐅᖅᑐᑎᑦ ᐃᓄᒋᐊᓗᐊᖅᐸᒌᖅᑐᓄᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐊᖏᖃᑎᒋᕙᒋᑦ. 
 
>>ᐸᑦᑕᑐᖅᑐᑦ 
 
ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, ᐊᔪᖅᓴᕐᓂᐅᔪᕐᓗ ᑕᒫᓂ ᓄᓇᕗᒥ ᑖᒃᑯᐊ ᓇᑉᐸᖏᖅᑲᐃ ᐊᔪᖅᓴᓗᐊᖅᑐᑦ 
ᐱᐅᓐᖏᓕᕙᓪᓕᐊᑐᐃᓐᓇᕆᓪᓗᓂ ᐊᑭᑦᑐᐸᓪᓕᐊᑐᐃᓐᓇᕐᖓᑦ ᓄᓇᕗᒻᒥ ᑕᒫᓂ.  
 
ᒐᕙᒪᑐᖃᒃᑯᑦ ᓄᓇᕗᒃᑯᓪᓗ ᐱᓕᕆᖃᑎᒌᒋᐊᖃᖅᐳᑦ ᑕᒪᒃᑯᓂᓐᖓ ᑲᒪᓇᓱᓪᓗᑎᑦ ᐊᒻᒪᓗ ᑕᐃᒃᑯᐊ ᓄᓇᕗᒻᒧᑦ 
ᐃᑲᔪᖅᐹᓪᓕᕐᓂᐊᖅᑐᑦ ᑖᒃᓰᔭᕐᓂᕐᒧᑦ ᐲᔭᐃᓐᖏᓂᖅᓴᐅᓂᕐᒧᑦ. 
 
ᐊᒻᒪᓗᑦᑕᐅᖅ ᑕᐃᒃᑯᐊ ᔭᓗᓇᐃᒧᑦ ᐅᐃᑦᕼᐅᐊᔅᒧᓪᓗ ᐃᖃᓘᑦᑑᑦᑎᐊᒥᒃ ᐊᔾᔨᐅᑎᓪᓗᑎᑦ. 
 
ᖃᐅᔨᒪᔪᖓ ᒐᕙᒪᑐᖃᒃᑯᑦ ᓴᖅᑮᓚᐅᖅᓯᒪᒻᒪᑕ ᑎᑭᓵᖑᔪᓂᑦ ᐃᑲᔪᕈᑕᐅᓂᐊᖅᑐᓂᑦ, ᑖᒃᑯᐊᓗ 
ᐊᑭᓕᓗᐊᓐᖏᒃᑲᓗᐊᕐᒪᖔᑕ ᐃᑲᔪᕆᐊᖃᖅᑐᑦ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᑲᔪᓯᔪᒪᓪᓗᖓ ᐱᔭᕇᕈᒪᓪᓗᒍ ᐅᖃᐅᓯᕋ. 

ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᑲᔪᓯᑐᐃᓐᓇᕆᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑏ, ᓂᕈᐊᒐᒃᓴᐅᔪᑦ ᐅᖃᐅᓯᖃᕆᐊᖃᕐᓂᐊᖅᑐᑦ ᖃᓄᖅ ᑮᓇᐅᔭᓂᑦ ᐊᒥᓱᕈᕆᐊᕐᓂᕐᒧᑦ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓄᑦ ᐅᖃᓕᒫᕆᐅᒃᓴᓂᕐᒧᓪᓗ ᓄᓇᕗᒻᒥ. ᑕᒪᒃᑯᐊ ᐅᖃᐅᓯᕆᖃᑦᑕᖅᓯᔭᕗᑦ ᒪᓕᒐᓕᐅᕐᕕᒻᒥ ᐊᒻᒪᓗ 
ᐊᕝᕕᐊᕈᑎᖃᓐᖏᓐᓂᖅᓴᐅᔪᓐᓇᖁᓪᓗᒋᑦ ᒐᕙᒪᑐᖃᒃᑯᓐᓄᑦ ᐱᕕᒃᓴᖃᑦᑎᐊᕐᓂᖅᓴᐅᖁᓪᓗᒋᑦ. 
 
ᑲᓇᑕᒥ ᐅᑭᐅᖅᑕᖅᑐᖅ ᐱᒋᔭᐅᓂᖓᓄᑦ ᐃᓱᒪᒋᔭᐅᒋᐊᖃᕐᒥᔪᖅ ᑕᐃᒃᑯᓄᓐᖓ ᑕᒫᓂ ᓄᓇᖃᖅᑐᑎᒍᑦ. 
 
ᐅᖃᖅᑏ, $600 ᒥᓕᐊᓐ ᓄᓇᓕᓐᓂ ᐱᖁᑎᕐᔪᐊᓄᑦ ᐊᑭᓖᓚᐅᖅᓯᒪᒐᑦᑕ ᓄᓇᕗᒻᒥ ᑕᐃᒃᑯᐊ 
ᓇᓗᓇᐃᖅᓯᔭᕆᐊᖃᖅᑐᑦ ᑕᒪᒃᓱᒥᓐᖓ ᐅᕙᑦᑎᓐᓄᑦ ᐃᓅᓯᕆᔭᕗᑦ ᐃᓅᓯᕆᔭᖏᑦ ᓄᓇᕗᒥᐅᑕᐅᔪᑦ 
ᐱᐅᓯᕚᓪᓕᕈᓐᓇᖁᓪᓗᒋᑦ ᑲᓇᑕᒥᐅᓪᓗ ᑕᐃᒪᐃᖃᑦᑕᕐᖓᑕ. 
 
ᐅᖃᖅᑏ, ᑖᒃᑯᐊ ᐃᓚᐃᓐᓇᑯᓗᖏᑦ ᐃᓱᒫᓗᒍᑎᒋᔭᐅᔪᑦ ᐃᖃᓗᑦᑑᑦᑎᐊᕐᒥ ᓄᓇᕗᒻᒥᐅᓄᓪᓗ ᑕᐃᒃᑯᓄᓐᖓ 
ᓂᕈᐊᕋᒃᓴᐅᓂᐊᖅᑐᓄᑦ ᓇᓪᓕᐊᓐᓂᒃ ᓂᕈᐊᕋᓗᐊᕈᑦᑕ ᑕᐃᒃᑯᐊ ᐊᒃᓱᕈᑦᑎᐊᖁᓂᐊᖅᑕᕗᑦ ᐋᑐᐊᒥ ᓄᓇᕗᒻᒥᒃ 
ᑭᒡᒐᑐᕐᓗᑕ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᐃᖃᓗᐃᑦ ᐱᓇᖕᓇᖓᓄᑦ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 533 - 2(4): ᐊᕐᕌᒍᑕᒫᑦ ᑎᐅᕆ ᕚᒃᔅ ᐅᓪᓚᖃᑕᐅᖃᑦᑕᕐᓂᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᔅᓯᔩ. (ᑐᓵᔨᑎᒍᑦ) ᑖᓐᓇ Green Party-ᖑᔪᓄᑦ 
ᓂᕈᐊᒐᒃᓴᓐᖑᖅᑎᔅᓯᓂᐊᖅᑰᓕᕋᑦᑕ. 
 
>>ᐃᓪᓚᖅᑐᑦ 
 
(ᑐᓵᔨ ᓄᖅᑲᖅᐳᖅ) ᐅᖃᖅᑎᔅᓯᔩ ᐅᓪᓗᒥ ᓴᓐᓂᒐᓚᒃᑲᒪ ᐅᓂᒃᑳᑲᐃᓐᓇᕈᒪᔪᖓ ᐃᒫᒃ, ᐅᓪᓚᖃᑕᐅᓚᐅᕋᒪ 
ᑕᐃᒃᑯᓄᓐᖓ ᐋᓐᓂᐊᖃᖅᑐᓄᑦ ᑮᓇᐅᔭᓂᑦ ᐱᕈᖅᓴᐃᕙᑦᑐᑯᓪᓗᓐᓄᑦ, ᑎᐅᕆ ᕚᒃᔅᒥ ᑕᐃᔭᐅᔪᖅ 
ᑕᐃᓐᓇᑯᓘᓚᐅᖅᓯᒪᔪᖅ ᐋᓐᓂᐊᖃᓚᐅᖅᓯᒪᔪᖅ ᐃᓅᒍᓐᓃᓚᐅᖅᓯᒪᔪᖅ ᐅᓪᓚᒐᓱᒡᒐᖅᑐᓂ.  
 
ᐅᐱᒋᓪᓗᒍ ᑕᐃᓐᓇ ᒪᓕᒐᓱᑉᐸᒃᑲᒪᑦᑕᐅᖅ ᑕᐃᒪᐃᑦᑐᓂᒃ ᑭᓯᐊᓂ ᐃᑉᐸᔅᓴᖅ ᑕᖃᑎᑕᐅᓚᐅᕋᒪ ᐅᓪᓚᔅᓴᕋᖅᑐᑕ. 

ᐅᓪᓚᓐᓂᑭᓴᐅᑎᖃᑎᒋᓚᐅᕋᒃᑯ 16-ᓂᒃ ᐅᑭᐅᓕᑯᓗᒃ ᑕᐃᓐᓇᓗ ᓇᓪᓕᑭᑕᐅᑎᑐᐃᓐᓇᓚᐅᕋᓐᓄᒃ  
ᖄᖏᖅᓯᑲᐃᓐᓇᖃᑦᑕᖅᑐᓄᒃ ᐊᓱᓖᓐᓇ ᓂᕈᐊᖅᑕᐅᖃᑎᒋᓯᒪᔭᒻᒪ ᖃᖏᐊᑯᓗᐊ, ᒥᔅᑕ ᐊᕐᕚᓗᒃ ᖃᖏᐊᑯᓗᐊᑕ 
ᓵᓚᒋᑲᐃᓐᓇᓚᐅᕐᖔᖓ ᐅᓪᓚᔅᓴᕋᖅᑐᓄᒃ ᓯᕐᓚᑦᑎᐊᖑᒐᓗᐊᖅ.  
 
ᐊᓱᓕ ᑎᒥᒐ ᓱᓕ ᐊᙳᑎᓯᒪᕈᔪᒍᓐᓇᕐᖓᑦ ᑕᐃᒪᐃᑦᑐᑯᓗᒻᒧᑦ ᖁᕕᐊᓱᕕᔾᔪᐊᓚᐅᖅᑐᖓ. ᐅᑎᖅᐸᓪᓕᐊᓕᖅᑐᑕ 
ᐊᕝᕙᓯᓯᒪᓗᐊᓕᖅᑐᑕ ᐊᕙᓂᑲᓪᓚᕈᓗᒃ ᐹᖅᓯᔫᒥᓚᐅᕐᒥᒐᑦᑕ ᑕᐅᕗᙵᕋᓱᑦᑐᖅ ᓱᓕ ᐊᓱᓖᓐᓇ ᒪᓕᒐᓕᐅᖅᑎ ᐲᑯ 
ᑕᒫᓂ ᒪᒥᐊᓇᐅᒐᓗᐊᖅ ᕿᒪᑯᕕᔾᔪᐊᕈᓗᒋᓚᐅᕋᑦᑎᒍᑦ ᐅᖃᖃᑎᒋᔪᓐᓇᖅᓯᓚᐅᙱᓇᒃᑯ ᒪᒥᐊᕝᕕᒋᒐᓗᐊᖅᑲᕋ.  
 
ᑭᓯᐊᓂ ᐅᓄᓗᐊᓚᐅᙱᑦᑐᑯᓘᒐᑦᑕ ᓯᕗᓂᑦᑎᓐᓂ ᑕᑯᒃᑲᓐᓂᕈᒪᓂᐊᕋᓗᐊᖅᑐᖓ ᐊᖏᓂᖅᓴᕐᒥᑦ ᑕᒪᓐᓇ 
ᐋᓐᓂᐊᖃᕐᓂᖅ ᑭᒃᑯᓕᒫᑦᑎᐊᓄᑦ ᐊᑦᑐᖅᓯᔪᓐᓇᕐᖓᑦ ᐊᒻᒪᓗ ᓄᖅᑲᑎᑉᐸᓪᓕᐊᒐᓱᒋᐊᖃᕋᑦᑎᒍ ᐱᓗᐊᖅᑐᒥᑦ ᑕᒫᓂ 
ᓄᓇᕗᒻᒥ. ᖁᔭᓐᓇᒦᑐᐃᓐᓇᓕᖅᑲᒃᑲ ᑕᐃᒃᑯᐊ ᐋᖅᑭᔅᓱᐃᓚᐅᖅᑐᑯᓗᐃᑦ ᐊᒻᒪᓗ ᓯᕗᓂᑦᑎᓐᓂ 
ᐅᓪᓚᖃᑎᒋᑦᑎᐊᑲᓐᓂᓛᕆᕗᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ, ᒥᔅᑕ ᐲᑯ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 534 - 2(4): ᑎᐅᕆ ᕚᒃᔅ ᐱᓪᓗᒍ ᐱᓇᓱᐊᒐᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕᓪᓚᑦᑖᖅᑐᒥᒃ ᐅᖃᐅᓯᖃᕈᒪᓪᓗᖓ 
ᐃᑉᐸᒃᓴᖅ… 
 
>>ᐃᓪᓚᖅᑐᑦ 
 
…ᓈᑦᑎᐅᖑᔭᐅᑎᓪᓗᒍ ᖃᓄᐃᓐᓂᐅᓚᐅᖅᑐᒥ ᑎᐅᕆ ᕚᒃᔅ ᐅᓪᓚᒍᑎᒋᔭᐅᓪᓗᓂ. ᓯᕗᓕᖅᑎ ᑖᓐᓇ ᐅᖃᕋᑖᕐᒪᑦ 
ᐃᑉᐸᒃᓴᖅ ᐅᓪᓚᐅᔾᔪᐊᖃᑎᒌᓚᐅᕋᑦᑕ. 
 
ᑖᓐᓇ ᐅᖃᖅᑏ ᐊᕐᕌᒍᑕᒫᑦᑎᐊᖅ ᑕᐃᒪᐃᓕᐅᖃᑦᑕᕐᒪᑕ. ᒫᓐᓇ ᓄᓇᕐᔪᐊᕐᒥ ᑲᓇᑕᓕᒫᒥ 
ᑕᐃᒪᓐᓇᐅᓕᐅᕈᑕᐅᓕᕐᒥᔪᖅᑕᐅᖅ ᓄᓇᕐᔪᐊᓕᒫᑦᑎᐊᒥ ᑕᐃᒪᓐᓇ ᐅᓪᓚᒃᑎᑦᑎᖃᑦᑕᓕᕐᒪᑕ ᐅᑭᐊᒃᓵᒃᑯᑦ ᓄᓇᕗᒥᓗ.  
 
ᐅᖃᖅᑏ, ᐃᖅᑲᐅᒪᔪᒃᓴᐅᖏᑦᑑᒐᓗᐊᑦ ᑖᒃᑯᐊ ᒪᓕᒐᓕᐅᖅᑏᑦ ᑎᐅᕆ ᕚᒃᔅ, ᕕᐊᑎ ᕚᒃᔅᑯᑦ 
ᑕᒪᐅᙵᕈᓐᓇᖅᓯᔪᓐᓇᖅᓯᓚᐅᖅᓯᒪᖕᒪᑕ ᑎᑭᖦᖢᑎᒃ ᓄᓇᕗᒧᑦ.  
 
ᐅᖃᕈᓐᓇᖅᑐᖓ ᐅᖃᖅᑏ, ᒥᔅᑕ ᕉᓚᓐ ᕚᒃᔅ, ᑎᐅᕆᐅᑉ ᐊᓈᓇᖓ ᕕᐊᑎ ᕚᒃᔅ, ᑕᐃᒃᑯᐊ ᐊᒃᓱᐊᓗᒃ 
ᐅᐱᒍᓱᖃᑦᑕᓚᐅᖅᓯᒪᖕᒪᑕ ᐱᓕᕆᔭᐅᖃᑦᑕᖅᑐᑦ ᑎᐅᕆ ᕚᒃᔅᓄᑦ ᐱᓕᕆᔾᔪᑎᐅᓪᓗᓂ ᑕᑉᐱᑲᓂ ᐃᓕᓐᓂᐊᕐᕕᐊᓗ 
ᒥᔅᑕ ᓂᐅᐱᐅᕆᒧᑦ ᑲᒪᒋᔭᐅᓪᓗᑎᒃ ᐃᖃᓗᖕᓂ ᑖᒃᑯᐊ.  

ᐅᖃᖅᑏ, ᒥᔅᑕ ᕚᒃᔅ, ᑎᐅᕆ ᕚᒃᔅ ᑕᒪᐅᖓ ᐅᓪᓚᒋᐊᓯᒐᒥ ᐃᖅᑲᓇᐃᔭᓚᐅᖅᓯᒪᒐᒪ ᓴᐃᓐᑦ ᔮᓐᔅᒥ ᑕᐃᔅᓱᒪᓂ ᐅᐊᑐ 
ᕗᕋᓐᖓᓂ ᑕᐅᕙᓂ ᐃᖅᑲᓇᐃᔭᓚᐅᖅᓯᒪᒐᒪ ᑕᐃᔅᓱᒪᓂ ᐅᖃᖅᑏ ᐅᓪᓗᒥᓘᓐᓃᑦ ᓂᐅᕙᓐᓛᓐᒧᐊᕌᖓᒥ 
ᐅᓪᓚᐅᔾᔪᐊᕈᒪᖃᑦᑕᕐᒪᑕ ᐅᕝᕙᓘᓐᓃᑦ ᑐᒃᑲᕆᐊᓕᓪᓗᑎᒃ ᖃᓄᕈᓘᔭᖅ ᑕᐅᕗᙵᖃᑦᑕᕐᒪᑦ ᒥᔅᑕ ᕚᒃᔅ ᑎᑭᒃᑲᒥ 
ᐅᓪᓚᒋᐊᖅᑐᖅᓯᒪᓪᓗᓂ ᑕᐃᔅᓱᒪᓂ ᑐᓚᒃᑕᕐᕕᒻᒦᓚᐅᖅᓯᒪᒐᒪ ᓴᐃᓐᑦ ᔮᓐᔅᒥ ᑕᑯᔭᖅᑐᕆᐊᖅᑐᖅᖢᖓ 
ᖃᓄᐃᓕᐅᕐᒪᖔᑕ. ᐃᓱᒪᖃᑦᑎᐊᖏᑦᑐᕈᓗᖃᐃᓇᐃ ᐅᓪᓚᒐᓱᒃᑐᐊᓗᒃ ᑕᐃᒪ ᒪᖁᐊᓗᒃᖢᓂᓗ ᐊᒻᒪᓗ 
ᑕᒃᓯᐊᓗᒃᖢᓂ ᐅᕙᖓᓗᑦᑕᐅᖅ ᐅᖃᖃᑎᒋᓪᓗᑎᒍ ᐊᕗᖔᓘᔾᔮᖅᑰᖏᑦᑐᑎᓚᓪᓗᑎᒍ. 
 
ᑕᐃᔅᓱᒪᓂ ᐃᖅᑲᐅᒪᔪᒃᓴᐅᒐᔅᓯ ᒥᔅᑕ ᕚᒃᔅ ᐅᓪᓚᒋᐊᓕᕋᒥ ᑕᑯᒃᓴᐅᓗᐊᓚᐅᖅᓯᒪᙱᒻᒪᑦ ᑐᓴᖅᓴᐅᓗᐊᖅᐸᒐᓂᓗ 
ᐱᕙᓪᓕᐊᔪᑎᒍᑦ ᑭᓯᐊᓂ ᒥᐅᕆ ᑕᐃᒻᔅᒨᕋᒪ ᑯᐸᐃᒃ ᐅᖓᑖᓅᕋᒥ ᐋᓐᑎᐅᕆᔪᒨᕋᒥᓗ ᓄᓇᕐᔪᐊᕐᒥ ᑲᓇᑕᓕᒫᒥᓗ 
ᐃᓕᓴᕆᔭᐅᓕᖅᖢᓂ ᑕᐃᔅᓱᒪᓂ ᐅᖃᖃᑎᒋᔪᓐᓇᓚᐅᖅᓯᒪᒐᒃᑯ ᕕᐊᑎ ᕚᒃᔅ ᐅᐃᒋᔭᖓᓗ. ᐱᖃᑎᒋᐊᕐᔪᒃᖢᒋᓪᓗ 
ᑕᒫᓃᑎᓪᓗᒍ ᐅᓂᒃᑳᕐᕕᒋᓚᐅᖅᓯᒪᔭᕗᑦ ᐅᕙᒍᑦ ᑕᒪᑐᒥᖓ ᑕᑯᓪᓚᕆᓚᐅᖅᓯᒪᙱᓇᑦᑕ ᖃᓄᐃᓕᔪᒥᒃ.  
 
ᑭᓯᐊᓂᓕ ᐅᖃᕈᓐᓇᖅᑐᖓ ᐃᒪᓐᓇ ᐃᓚᐅᔪᓐᓇᖃᑦᑕᕋᒪ ᑕᐃᒪᙵᓕᒫᖅ ᑎᐅᕆ ᕚᒃᔅ ᐅᓪᓚᒍᑕᐅᓕᕌᖓᑦ 1992-
ᒥᓂᑦ. ᑲᖔᕐᓇᓚᐅᖅᑐᖅ ᐅᖃᖅᑏ, ᓯᕗᓕᖅᑎ ᐅᖃᕋᑖᕐᒪᑦ ᐅᓄᙱᑦᑐᑯᓘᓚᐅᕐᒪᑕ 14, 15, 16-
ᖏᓐᓇᑯᓘᓚᐅᕐᒪᑕ ᐅᓪᓚᒋᐊᖅᑐᖅᑐᑦ. ᐃᖅᑲᐅᒪᔪᖓᓕ ᐱᓱᒃᐸᒃᖢᖓ, ᐱᓱᒃᑐᓪᓗ, ᐅᓪᓚᒃᑐᒡᓗ ᓱᖅᑯᐃᒋᒐᒃᑭ 100-
ᖏᓐᓃᖦᖢᑎᒃ 200--ᖏᓐᓃᑉᐸᒃᖢᑎᒡᓗ ᑐᑭᓯᔪᖓ.  
 
ᐅᖃᖅᑏ ᒫᓐᓇ, ᒫᓐᓇᐅᓂᖓᓂ ᒪᓕᒐᓕᐅᖅᑎᐅᖃᑎᒃᑲᓄ ᐱᔭᕇᕈᒪᓪᓗᖓ ᑐᒃᓯᕋᕋᓗᐊᖅᑐᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥ ᐱᔭᕇᕈᓐᓇᕈᒪᓪᓗᓂ ᐋᒃᑳᖅᑐᖃᖅᐸ? 
ᐋᒃᑳᖅᑐᖃᙱᒻᒪᑦ ᑲᔪᓯᑐᐃᓐᓇᕆᑦ ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᔪᖓ, ᓄᓇᓕᑦᑎᓐᓂᑦ ᑕᒫᓂ ᐃᖃᓗᖕᓂ, ᐄ, 
ᐊᖏᔪᐊᓘᖕᒪᑦ ᓄᓇᓕᕗᑦ. 
 
ᐊᒻᒪᓗᑦᑕᐅᖅ ᐊᔾᔨᒌᓐᖏᑦᑐᑦ ᐊᑕᐅᑦᑎᒃᑰᕈᓘᔭᓲᖑᖕᒪᑕ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᒪᓕᒐᓕᐅᖅᑎᑦ ᒥᔅᑕ 
ᐅᑲᓕᕐᒧᓪᓗ ᐅᖃᕈᒪᓪᓗᖓᓗ. ᐱᓱᑐᐃᓐᓇᓚᐅᓐᖏᑦᑐᖅ, ᐅᓪᓚᒃᑐᒻᒪᕆᐊᓘᖃᑦᑕᓚᐅᕐᒪᑦ ᓱᓕᔪᖅ. 
ᑭᖑᓪᓕᖅᐹᕈᓘᓚᐅᕋᒪ ᑕᐃᒃᑯᐊ ᑭᖑᓪᓕᖅᐹᖑᖃᑎᒃᑲ ᐃᑲᔪᕋᓱᖃᑦᑕᓚᐅᕋᒃᑭᑦ. ᐅᖃᖅᑏ, ᒥᔅᑕ ᐅᑲᓕᖅ ᐊᒃᓱᐊᓗᒃ 
ᓱᒃᑲᓪᓗᓂ ᐊᖅᐸᖓᓚᐅᕐᒪᑦ ᐅᑲᓕᖅᑎᑐᑦ. ᐅᑲᓕᓪᓚᑦᑖᖅᑎᑐᑦ ᓱᒃᑲᑎᒋᓪᓗᓂ ᐃᓱᒪᒋᓕᓚᐅᕋᒃᑯᑦ ᒪᓐᑐᕆᐊᓪ 
ᑲᓇᑎᐊᓐᔅ-ᒥᒡᓗ ᓇᓴᖅᓯᒪᓪᓗᓂ. ᓱᒃᑲᔪᓪᓚᑦᑖᕌᓘᓚᐅᖅᑐᕐᖑᓇ. 
 
ᒫᓐᓇᐅᓂᖓᓂᑦ ᐅᖃᖅᑏ, ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐅᐸᒍᑎᓚᐅᖅᑐᑦ ᐱᓱᓚᐅᖅᑐᓪᓗ, ᐅᓪᓚᓚᐅᖅᑐᓪᓗ 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒍ ᑕᐃᓐᓇ ᑕᐃᑲᓃᖏᓐᓇᐅᔭᖅᑐᖅ ᑕᑉᐹᓃᑦᑐᖅ ᖃᐅᔨᒪᔭᐅᑦᑎᐊᖅᑐᖅ,  

ᐅᖃᓕᒫᒐᓕᕆᔨᕗᑦ, ᐃᕚᓐ ᐆᓪ, ᑕᐃᓐᓇᑦᑕᐅᖅ ᐱᓱᖃᑕᐅᓚᐅᕐᒥᖕᒪᑦ, ᐃᓚᐅᖏᓐᓇᐅᔭᖃᑦᑕᖅᖢᓂᓗ 
ᐅᓄᖅᑐᐃᖅᓱᖅᖢᓂ.  
 
ᖁᔭᓐᓇᒦᒃ. ᐊᕐᕌᒍᖃᐃ, ᒥᔅᑕ ᐅᑲᓕᖅ ᐅᖃᖅᑲᐅᖕᒪᑦ ᐅᓄᕐᓂᖅᓴᐃᑦ ᐅᐸᒍᑎᔪᒥᓇᕋᓗᐊᖅᐳᑦ 
ᑕᐃᒪᓐᓇᐃᓕᐅᓕᖅᐸᑕ ᐃᖃᓗᖕᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. ᐱᑕᖃᕈᓐᓃᖅᐸᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒪᔅᑕ 
ᑰᓕ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑰᓕ: ᖁᔭᓐᓇᒦᒃ ᐅᖃᖅᑎ. ᖁᕕᐊᓱᑉᐳᖓ ᒫᓂ ᑕᒡᕙᓂ ᑕᒫᓂ ᑕᑯᔪᓐᓇᕋᑦᑎᒍᑦ ᐊᒻᒪᓗ 
ᑐᓐᖓᓱᑦᑎᑕᐅᑦᑎᐊᖁᓪᓗᒍ ᑕᒪᐅᖓ ᑎᑭᑦᑐᓐᓇᖅᑲᐅᖕᒪᑦ, ᓄᓕᐊᕋ ᓵᓕ ᐃᑲᔪᖅᑎᓪᓚᕆᐊᓗᒋᒐᒃᑯ ᑕᒫᓂ 
ᐃᓚᑦᑎᓐᓂᒡᓗ ᑕᑯᖃᑦᑕᕋᑖᕋᑦᑕ ᑐᓐᖓᓱᒃᑎᑕᐅᖁᕋᑖᖅᑕᕋ ᐃᓕᑕᕆᔭᐅᖁᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒥᓱᑦ ᑕᒪᐅᓐᖓᖅᓯᒪᖃᑦᑕᕐᒪᑕ ᐃᓕᓐᓂᐊᕆᐊᖅᖢᑎᒡᓗ 
ᐃᖅᑲᓇᐃᔭᕆᐊᖅᖢᑎᒡᓗ ᐊᒻᒪᓗ ᐃᓕᓐᓂᐊᖅᖢᑎᒃ ᖃᐃᔪᒪᒻᒫᖅᖢᑎ ᐊᖓᔪᖅᑳᓐᖑᕋᓱᖕᓂᕐᒧᑦ ᐃᖃᓗᖕᓂᑦ. 
ᑭᓯᐊᓂ ᓄᓇᕗᑦ ᑲᔾᔮᕐᓇᓗᐊᕐᓂᐊᓗᐊᓄᑦ ᒥᑦᑎᒪᑕᓕᖕᒥᑦ ᐃᓚᖏᑦ ᐅᑎᖃᑦᑕᕐᒪᑕ ᑕᑉᐸᐅᖓ. ᐃᓕᓴᕆᔪᒪᔭᕋ 
ᑕᑉᐸᐅᖓᑦᑕᐅᖅ ᐅᑎᕐᓂᑯᑦ ᑕᒫᓃᓚᐅᕈᓗᐊᕆᓪᓗᓂ, ᑎᒻ ᐃᓄᐊᓗᒃ, ᒥᑦᑎᑕᒪᓕᖕᒥᐅᑕᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ. ᒥᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐃᓕᓴᖅᓯᔪᒪᖕᒥᒐᒪ ᑖᓐᓇ 
ᒍᕇᔅᕕᐅᑦᒥᐅᑕᐅᓚᐅᖅᑐᖅ ᑕᒫᓂ ᓄᓇᖃᓕᖅᑐᖅ. ᑖᓐᓇ ᐃᓕᓴᕆᔪᒪᓪᓗᒍ, ᕋᓱᓪ ᐊᕿᐊᕈᖅ, ᑖᒃᑯᐊᓗ 
ᐱᖃᓐᓇᕆᓪᓗᒋᑦ ᐊᖓᔪᖅᑳᖏᑦ ᑕᑉᐱᑲᓂᓗ ᖃᐅᔨᔭᕆᐅᓚᐅᖅᓯᒪᓪᓗᒍ ᐃᓕᓐᓂᐊᖅᑐᑯᓘᑎᓪᓗᒍ ᑖᓐᓇ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ. 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

 



ᓇᒡᒐᔾᔭᐅ, ᓯᑎᐱᕆ 15, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4851

 
ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 655 - 2(4): ᐃᓄᒃᓲᑉ ᐃᓕᓐᓂᐊᕐᕕᔾᔪᐊᖓᑕ ᓄᑖᓐᖑᕆᐊᖅᑕᐅᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᕙᖓ ᐊᐱᖅᓱᕈᒪᔪᖓ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᖃᐅᔨᒪᔪᖓ ᖃᐅᔨᒪᔪᖅ ᐊᑯᓂᑲᓪᓚᒡᓗ ᐱᓕᕆᓯᒪᓕᕐᒪᔾᔪᒃ ᐃᓄᒃᓱᖕᒥᑦ ᐃᓕᓐᓂᐊᕐᕕᐊᓗᖕᒥᑦ 
ᓄᑖᕈᕆᐊᖅᑎᑦᑎᓂᖅ. ᑕᐃᓐᓇ ᑕᑯᓚᐅᕋᒪ ᐱᕙᓪᓕᐊᔪᑎᒍᑦ ᐊᐅᔭᕐᖏᓛᒃ ᐃᓱᒪᓕᐅᖅᓯᒪᓕᕐᒪᑕᒎᖅ ᖃᓄᖅ ᑖᓐᓇ 
ᓄᑖᕈᕆᐊᖅᑕᐅᓂᐊᕐᒪᖔᑕ ᓄᓇᓕᖕᓄᑦ ᑐᓴᕆᐊᖅᑳᓚᐅᕐᓗᑎᒃ. ᖃᖓᒃᑯᒃᑭᐊᕐᖓᐃᑦ ᐸᕐᓇᐅᑏ 
ᐱᒋᐊᖅᑕᐅᓂᐊᖅᐸᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᕆᖕᒪᑦ ᒪᓕᒐᓕᐅᖅᑎᐅᖃᑎᒐ 
ᐊᒻᒪᓗᑦᑕᐅᖅ ᐊᐅᔭᐅᕋᑖᖅᑐᖅ ᐃᓄᓕᒫᖅᑎᑦᑎᓚᐅᕋᑦᑕ ᐃᖃᓗᖕᓂᑦ ᑕᐃᑲᓂ ᑲᑎᒪᕝᕕᖓᓂᑦ ᐋᖕᓕᑲᒃᑯᑦ. 
ᑕᐃᒃᑯᓂᖓᓗ ᐃᓚᒋᔭᐅᔪᓪᓗ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑭᒃᑯᑐᐃᓐᓇᐃᓪᓗ ᐅᐸᒍᑎᓚᐅᖅᑐᑦ 
ᐅᓄᑲᓪᓚᒃᑐᓂᒃ ᓇᓖᕌᕈᑎᓂᒃ ᐊᑐᓚᐅᖅᑐᒍᑦ ᕿᒥᕐᕈᓇᒃᖢᑕᐃᓛᒃ ᐃᓕᓐᓂᐊᕐᕕᐊᓗᖕᒧᑦ.  
 
ᓄᓇᓕᖕᓂᓕ ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᑦ ᐃᖅᑲᓇᐃᔭᖅᑏᓪᓗ ᐅᕙᖓᓗ ᑖᒃᑯᓂᖓ ᓄᑖᕈᕆᐊᖅᑎᑦᑎᓂᕐᒧᑦ 
ᐸᒡᕕᓴᐃᖁᖏᖦᖢᒋᑦ ᐃᓕᓐᓂᐊᖅᑎᐅᔪᓄᑦ ᓄᑖᕈᕆᐊᖅᑕᐅᓯᓐᓈᖅᑎᓪᓗᒍ ᐱᒋᐊᕐᓂᐊᖅᑐᑦ ᐊᐅᔭᖓᓂ 2009. 
ᐊᒻᒪᓗᑦᑕᐅᖅ ᐊᐅᔭᓄᑦ ᐊᒥᓱᐊᖅᑎᒐᓚᒃ ᑖᓐᓇ ᐱᓕᕆᔭᐅᓂᐊᖅᑐᖅ ᐃᖅᑲᓇᐃᔭᖅᑕᐅᓇᓱᓐᓂᖓᓂ 2012-ᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑎ ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᕋᑖᕐᒪᑦ ᖁᔭᓐᓇᒦᕈᒪᓪᓗᒍᓗ ᖃᖓᒃᑯᒃᑭᐊᖅ 
ᐃᓄᓕᒫᖅᑎᑦᑎᓂᐊᓚᐅᖅᓯᒪᒐᓗᐊᕐᒪᑕ ᐅᐱᕐᖔᖅ, ᒫᓐᓇ ᐊᓕᐊᓇᐃᑦ ᐃᓄᓕᒫᖅᑎᑦᑎᔪᕕᓂᐅᖕᒪᑦ. 
ᑐᓴᑦᑎᐊᓚᐅᖅᖢᓂᓗᒎᖅ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗᑦᑕᐅᖅ ᐅᖃᖅᑏ ᒥᓂᔅᑕᒧᑦ 
ᐊᐱᖅᑯᑎᒋᔪᒪᔭᕋ ᐱᓕᕆᐊᖑᔪᖅ.  
 
ᑖᓐᓇ ᐊᕐᕌᒍᓂᒃ ᐱᖓᓱᓄᑦ ᐱᓕᕆᔭᐅᖃᑦᑕᕐᓂᐊᕐᒪᑦ ᐊᐅᔭᒃᑯᑦ. ᑐᓴᖅᑎᑕᐅᔪᒪᒐᓗᐊᖅᑐᖓ ᒥᓂᔅᑕᒥᑦ 
ᑮᓇᐅᔭᖅᑐᕈᑎᒃᓴᖏᑦ ᐊᕐᕌᒍᓄᑦ ᐱᖓᓱᓄᑦ ᑮᓇᐅᔭᖃᖅᑎᑕᐅᓪᓚᑦᑖᕐᓂᐊᕋᓗᐊᕐᒪᖔᑕ ᓯᕗᒧᐊᑦᑎᐊᖁᓪᓗᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᑖᓐᓇ ᑕᕝᕙ ᐃᓚᒋᓚᐅᖅᑕᖓ ᐱᔾᔪᑎᒋᔭᑦᑕ 
ᐱᓕᕆᐊᕆᓇᓱᒃᑕᑦᑕ. ᐱᖓᓱᓂᒃ ᓇᓖᕌᕈᑎᓂᒃ ᕿᒥᕐᕈᓇᓚᐅᕋᑦᑕ ᐊᑐᖅᑕᐅᔪᓐᓇᖅᑐᓂᒃ 
ᓄᑖᕈᕆᐊᕈᑕᐅᓂᐊᖅᑐᓂᒃ ᐃᓕᓐᓂᐊᕐᕕᐊᓘᑉ ᐊᕐᕌᒎᑉ ᐊᕝᕙᓪᓗᐊᑉ ᐃᓗᐊᓂ ᐃᓕᓐᓂᐊᖅᑐᓪᓗ 
ᓄᖅᑲᖅᑎᑕᐅᖁᓪᓗᒍ ᐅᕝᕙᓘᓐᓃᑦ ᐃᓕᓐᓂᐊᙱᑲᐃᓐᓇᖅᑎᓪᓗᒋᑦ. ᐅᕝᕙᓘᓐᓃᑦ  

ᐃᓕᓐᓂᐊᖅᑎᓪᓗᒋᑦ ᓄᑖᕈᕆᐊᖅᑕᐅᔪᓐᓇᕐᒪᖔᑦ $52 ᒥᓕᐊᓂᒃ ᐊᑭᖃᕋᔭᓚᐅᕐᒪᑦ ᓄᑖᒥᒃ $54 $55 ᒥᓕᐊᓂᒃ 
ᑕᐃᒪᓐᓇᑎᒋ ᑮᓇᐅᔭᖃᖅᑎᒋᓚᐅᙱᓐᓇᑦᑕ. 
 
ᑭᓯᐊᓂᓕ ᑕᐃᓐᓇ ᒪᓕᒐᓕᐅᖅᑎ ᖃᐅᔨᒪᖕᒪᑕ ᐃᒻᒪᖃ $21 ᒥᓕᐊᓐᓂᒃ ᐊᑐᐃᓐᓇᖅᑕᖃᕐᒪᑦ ᐃᓕᓐᓂᐊᕐᕕᐊᓗᖕᒧᑦ 
ᐱᓕᕆᔾᔪᑕᐅᖃᑦᑕᕐᓂᐊᖅᑐᖅ ᒪᓕᒐᓕᐅᕐᕕᖕᒥᓗ ᐊᖏᖅᑕᐅᓯᒪᓪᓗᓂ. ᑖᓐᓇ ᐊᖏᖅᑕᐅᓯᒪᓪᓗᓂ ᑮᓇᐅᔭᖅ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᑖᕈᕆᐊᕈᑕᐅᓂᐊᖅᑐᖅ ᐃᓕᓐᓂᐊᕐᕕᐊᓗᖕᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᒡᓕᐊᓂ ᐊᐱᖅᑯᑏᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓛᒃ ᐊᐅᔭᖅ ᑖᓐᓇ ᓂᕈᐊᕈᑕᐅᓚᐅᕐᒪᑦ ᓇᓖᕌᕈᑎᐅᔪᖅ ᖃᓄᐃᑦᑐᓂᒃ 
ᐊᓪᓗᕆᐊᕈᑎᓂᒃ ᐱᑕᖃᕐᓂᐊᖅᐸ, ᖃᓄᐃᓕᐅᕐᓂᐊᕐᒪᖔᖅ ᐅᓂᒃᑳᒐᓛᒍᓐᓇᖅᐹ ᑖᓐᓇ ᐊᕐᕌᒍᑦ ᐱᖓᓱᑦ ᐃᓗᐊᓂ 
ᐱᓕᕆᔭᐅᑎᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑭᓂᒃ ᐊᒡᒋᖅᑐᓂ ᐅᓄᑲᓪᓚᒃᑐᓂ 
ᐱᔭᕐᓂᖏᑦᑐᓂᒃ ᐱᓕᕆᐊᖃᕐᓂᐊᕐᒪᑕ ᕿᒥᕐᕈᓇᒡᓗᑎᒡᓗ ᓄᑖᕈᕆᐊᖅᑕᐅᔾᔪᑎᒃᓴᖓᓂᒃ ᐊᒻᒪᓗ 
ᐊᑭᑐᔪᖅᑐᕈᑎᒃᓴᓂᒃ ᐊᑦᑕᕐᓇᔾᔭᐃᖅᓯᒪᔾᔪᑎᓂᒡᓗ ᐅᓗᕆᐊᓇᔾᔭᐃᒃᑯᑎᐅᔪᓂᒡᓗ ᐊᒻᒪᓗᑦᑕᐅᖅ ᖃᓄᖅ 
ᐊᑯᓂᐅᑎᒋᔪᖅ ᐱᓕᕆᔭᐅᓂᐊᕐᒪᖔᖅ ᕿᒥᕐᕈᓇᒃᑕᐅᓗᑎᒃ ᓄᑖᕈᕆᐊᖅᑕᐅᓕᖅᑎᓪᓗᒍ ᐃᓕᓐᓂᐊᕐᕕᒃ.  
 
ᐃᓛᒃ ᐅᖃᕈᒪᒐᒪ ᑕᐃᒃᑯᐊ ᓴᓇᔭᐅᓕᖅᐸ ᑕᑉᐱᖕᓇ ᐃᓕᓐᓂᐊᕐᕕᐊᓗᒃ ᓄᑖᕈᕆᐊᖅᑕᐅᓗᓂ ᐃᓕᓐᓂᐊᖅᑎᓄᑦ 
ᐸᕝᕕᓴᐃᔪᒪᙱᓇᑦᑕ ᐃᖅᑲᓇᐃᔭᖅᑎᓄᓪᓗ ᐊᒃᑐᖅᑕᐅᓂᐅᓴᖕᒪᑕ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒥᖓ 
ᕿᒥᕐᕈᓇᑦᑎᐊᖅᑐᑦ ᓇᐅᑦᑎᖅᓱᐊᖃᑦᑎᐊᖅᑐᑦ ᐊᒡᒋᖅᑐᓂ ᑕᖅᑭᓂ ᓇᓗᓇᐃᖅᑕᐅᓂᐊᖅᑐᖅ 
ᐱᔭᕐᓂᖏᑦᑐᓕᕆᔨᖏᓐᓂ ᓄᓇᓕᓕᕆᔨᒃᑯᑦ ᐱᓕᕆᕕᖓᑦᑕ ᐊᑭᑐᔪᖅᑐᕈᑎᒃᓴᖏᓪᓗ 
ᐃᓕᓐᓂᐊᖅᑐᓕᕆᔨᒃᑯᓐᓃᖔᕐᓗᑎᒃ. ᑕᐃᒃᑯᐊᓗ ᑐᓴᒐᒃᓴᐃᑦ ᑐᓂᔭᐅᓂᐊᖅᑐᑦ ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ.  
 
ᓈᒻᒪᒋᔭᐅᑉᐸᑕ ᑖᓐᓇ ᑐᓴᖅᑎᑦᑎᔾᔪᑕᐅᓂᐊᖅᑐᖅ ᐊᕐᕌᒍᒥ ᓄᑖᒥ ᑕᐃᒃᑯᐊᓗ ᖃᖓᒃᑯᑦ ᓴᓇᔭᐅᖃᑦᑕᕐᓂᐊᕐᒪᖔᑦ 
ᑲᒪᒋᔭᐅᓗᑎᒃ ᑳᓐᑐᕌᒃᓴᐃᓪᓗ ᓇᓚᐅᑦᑖᕈᑏᑦ ᒪᓂᒻᒪᒃᑕᐅᓗᑎᒃ ᐃᓕᓐᓂᐊᕐᕕᒃ ᓄᑖᕈᕆᐊᖅᑕᐅᔾᔪᑎᖓ 
ᐱᒋᐊᕈᓐᓇᖅᓯᓂᐊᕐᒪᑦ ᐃᓕᓐᓂᐊᖅᑐᑦ ᐱᔭᕇᖅᐸᑕ ᔫᓂ 26, 27 ᑕᒫᓂᒐᓚᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑎ ᐅᖃᐅᓯᒃᑯᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑖ ᑭᐅᒐᕕᑦ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᕋᑖᕐᒪᑦ 
ᑕᐃᒃᑯᐊᒎᖅ ᑐᓴᖅᑎᑦᑎᓛᕐᒪᑕ ᖃᓄᐃᓕᖓᓕᕐᒪᖔᑦ ᐱᔭᕐᓂᖏᑦᑐᓕᕆᔨᒃᑯᑦ ᓄᓇᓕᕆᔨᒃᑯᓐᓂ ᐱᔭᕇᖅᐸᑕ 
ᐱᓕᕆᐊᒃᓴᒥᖕᓂᒃ. ᖃᖓᒃᑯᒃᑭᐊᖅ ᑖᓐᓇ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᓇᓕᖕᓂᕐᒥᐅᓪᓗ ᑖᒃᑯᐊ 
ᖃᖓᒃᑯᑦ ᑐᓴᖅᑎᑕᐅᓂᐊᖅᐸᑦ.  

ᐃᒪᓐᓇᐃᒐᔪᖕᒪᓪᓕ ᐃᓱᒪᓕᐅᓕᕌᖓᒥᒃ ᑕᒪᒃᑯᐊ ᐊᐱᖅᓱᖅᑕᐅᔭᕆᐊᓕᐅᒐᓗᐊᑦ ᐸᖁᓴᖅᑕᐅᓗᖃᑦᑕᖏᒻᒪᑕ 
ᑕᒫᓃᖦᖢᑎᒡᓗ ᑕᐃᒃᑯᐊ ᐃᖅᑲᓇᐃᔭᖅᑎᖏᓪᓗ ᐃᓕᓐᓂᐊᕐᕕᐊᓘᑉ ᑕᒫᓃᖦᖢᑎᒃ. ᒥᓂᔅᑕ ᐅᖃᕋᑖᕐᒪᑦ 
ᐸᕐᓇᒃᓯᒪᖕᒪᑕᒎᖅ ᑐᓴᕋᓱᐊᕐᓗᑎᑦ ᐃᓕᓐᓂᐊᕐᕕᐊᓗᖕᒥ ᐃᖅᑲᓇᐃᔭᖅᑎᓂᑦ ᖃᓄᖅ ᑕᒪᓐᓇ ᐱᐅᓂᖅᐹᒃᑯᑦ 
ᐊᑲᐅᓂᖅᐹᒃᑯᑦ ᐱᓕᕆᔭᐅᒐᔭᕐᒪᖔᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎ ᐅᖃᑦᑎᐊᖅᑐᖅ. ᖃᓄᐃᑦᑐᑐᐃᓐᓇᕐᒥᒃ 
ᐱᓕᕆᔪᖃᕌᖓᑦ ᐃᑲᔪᖃᑎᒌᖕᓂᒃᑯᑦ ᐱᔭᕆᐊᖃᕐᒪᑕ, ᐃᖅᑲᓇᐃᔭᖅᑎᖏᓪᓗ ᐃᓕᓐᓂᐊᕐᕕᐊᓗᖕᒥ ᐊᒻᒪ 
ᐃᓕᓐᓂᐊᖅᑏᑦ ᑲᑎᒪᔨᖏᑦ ᐱᓕᕆᖃᑕᐅᓂᐊᖅᑐᑦ, ᑖᓐᓇ ᐱᓕᕆᔾᔪᑎᐅᔪᖅ, ᐅᖃᖅᑏ.  
 
ᐊᒃᓱᐊᓗᒃ ᐊᑕᐅᓯᑯᓗᒃ ᐱᓕᕆᐊᕆᔭᐅᒐᓗᐊᖅᑎᓪᓗᒍ ᑕᖅᑲᒃᑯᓄᖓ ᑐᓴᕋᓱᐊᕈᑎᐅᒻᒪᕆᖕᒪᑦ, ᐱᓇᓱᐊᖅᑎ 
ᑐᓴᕋᓱᐊᕐᓂᖃᓕᕐᒪᑕ ᑲᑎᒪᑎᑦᑎᖃᑦᑕᖅᖢᑎᑦ ᐃᖅᑲᓇᐃᔭᖅᑎᓂᒡᓗ ᒪᕐᕈᐊᖅᑎ ᑲᑎᒪᖃᑎᖃᓚᐅᖅᖢᑎᑦ ᐅᐱᕐᖔᖅ 
ᑕᒪᒃᑯᐊᓗ ᑲᔪᓰᓐᓇᕐᓂᐊᖅᑐᑦ ᐱᓕᕆᓂᕆᔭᕗᑦ ᐱᓕᕆᕕᑦᑕ ᐃᓗᐊᓂ. 
 
ᒪᓕᒐᓕᐅᖅᑎ ᑐᓴᖅᑎᑦᑐᒪᔭᕋ ᑕᒫᓂᕐᒥᐅᑕᐅᔪᓪᓗ ᑖᒃᑯᐊ ᐃᓱᒪᒋᖃᓯᐅᔾᔭᐅᓂᐊᕐᒪᑦ ᓂᓪᓕᐅᑎᒋᓯᒪᔭᖏᑦ 
ᐊᒻᒪᓗᑦᑕᐅᖅ ᓄᑖᕈᕆᐊᕈᑎᓄᑦ ᓴᖅᑭᑕᐅᒃᑲᓐᓂᖅᐸᑕ ᑐᓴᕆᐊᕐᕕᐅᒃᑲᓐᓂᕐᓂᐊᖅᖢᑎᑦ ᓴᓇᔭᐅᒋᐊᓚᐅᖏᓐᓂᖓᓂ 
ᑕᐃᓐᓇ ᐃᒡᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 656 - 2(4): ᐃᓕᓐᓂᐊᕐᕕᐅᑉ ᖃᓄᐃᓕᖓᓕᕐᓂᖓ ᓴᓂᑭᓗᐊᕐᒥᑦ (ᑲᑦᑐᒃ) 
 
ᑲᑦᑐᒃ: ᖁᔭᓐᓇᒦᒃ ᐅᖃᖅᑎᔅᓯᔩ. ᐊᐱᖅᑯᑎᒋᓂᐊᖅᑕᕋ ᓇᓪᓕᐊᓐᓄᓪᓚᕆᑭᐊᖅ ᓴᓇᔪᓕᕆᔨᒃᑯᓐᓅᔪᑦᓴᐅᔪᖅ, 
ᐅᕝᕙᓘᓐᓃᑦ ᐃᓕᓴᕐᓂᓕᕆᔨᒃᑯᓄᑦ. ᑕᐃᓐᓇ ᐅᐱᕐᖔᖅ ᐃᓱᒫᓘᑎᒋᖃᑦᑕᓚᐅᖅᑕᕋ ᑕᑲᓇᓂ ᐅᓪᓗᒥ ᐃᓕᓴᕐᕕᕗᑦ 
ᐅᒃᑯᐊᖅᓯᒪᓕᕇᕐᒥᒪᑦ ᑎᐸᓗᒻᒧᑦ ᑕᐃᒪᐃᓚᐅᑦᓱᓂ. ᓇᓪᓕᐊᑦ ᑭᐅᓂᐊᕐᒪᖔᖅ ᖃᐅᔨᒪᓐᖏᑕᕋ, ᑭᓯᐊᓂ ᐆᒥᖓ 
ᐊᐱᖅᓱᕈᒪᔪᖓ ᑕᐃᑦᓱᒪᓂ ᓴᓇᔭᐅᓂᐊᓚᐅᕐᒪᑦ ᐃᓕᓴᕐᕕᒃ ᐃᓄᖃᕈᓐᓇᐃᑐᐊᖅᐸᑦ. ᖃᓄᖅ ᓴᓇᔭᐅᓂᕐᒪᖔᖅ 
ᐅᕝᕙᓘᓐᓃᑦ ᐱᔭᕇᒻᒪᐃᑑᒻᒪᖔᑦ ᐊᐱᕆᖃᑦᑕᕈᓐᓇᐳᖓᖃᐃ ᒥᓂᔅᑐᒧᑦ? ᓇᑯᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥᒃ ᐅᖃᕈᒪᒐᒪ ᓴᓂᑭᓗᐊᕐᒧᐊᕋᒪ 
ᐊᒃᓱᐊᓗᒃ ᖁᕕᐊᒋᑦᑎᐊᓚᐅᖅᑕᕋ ᔫᓐᖑᑎᓪᓗᒍ. ᓱᓖᓛᒃ ᑕᐃᒃᑯᐊ ᓴᓂᑭᓗᐊᕐᒥᐅᑦ ᑐᓐᖓᓇᓚᐅᕐᒪᑕ ᐊᒻᒪᓗ 
ᐅᕙᓐᓄᑦ ᑐᓂᓯᓚᐅᖅᑐᑦ ᓯᕗᓕᖅᑎᒧᓪᓗ ᑐᓂᕐᕈᑎᑦᑎᐊᕚᓘᖕᓂᒃ.  

ᐊᒪᐅᑎᑖᖅᑎᑕᐅᓚᐅᖅᑐᖓ. . . ᒪᒥᐊᓇᖅ. ᑕᐃᒃᑯᐊ ᐊᒪᕈᓐᖑᐊᒥᒃ ᓴᓇᓯᒪᔪᒥᒃ ᐱᑎᑕᐅᓚᐅᖅᑐᖓ, ᐊᒻᒪᓗᑦᑕᐅᖅ 
ᑕᐃᒃᑯᐊ ᔫᒥᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᑎᖅᑎᓚᐅᖅᖢᓂᐅᒃ ᑕᑉᐱᑯᖓ ᖁᔭᓐᓇᒦᖅᐸᒃᑲ ᓴᓂᑭᓗᐊᕐᒥᐅᑦ 
ᐃᓕᓐᓂᐊᕐᕕᑦᑎᓐᓄᑦ ᑕᐃᒃᑯᐊ ᑐᓂᓯᒪᒐᒃᑭᑦ ᑕᐃᒃᑯᐊ ᑐᓐᓂᖅᑯᓯᐊᕕᓂᖅᐳᑦ. 
 
ᐅᖃᖅᑏ, ᐃᓕᓐᓂᐊᕐᕕᐅᑉ ᒥᒃᓵᓄᑦ ᓴᓂᑭᓗᐊᕐᒥ ᕿᒥᕐᕈᓇᒍᓐᓇᓚᐅᕋᑦᑎᒍ ᐃᓱᒫᓘᑕᐅᔪᖅ ᐱᔾᔪᑎᒋᓪᓗᒍ  
ᓄᑖᕈᕆᐊᖅᑕᐅᔭᕆᐊᖃᓚᐅᕆᓪᓗᓂ ᐃᓕᓐᓂᐊᕐᕕᒃ ᑕᐃᓐᓇ ᐅᓄᓐᖏᑦᑐᒐᓗᐊᑦ ᐹᖏᑦᑕᐃᒃᑯᐊ ᐊᓯᕈᖅᑕᐅᓗᑎᑦ.  
ᐄ, ᑕᐃᒃᑯᐊ ᐱᓕᕆᔭᐅᖃᑦᑕᖅᓯᒪᔪᑦ ᐱᓕᕆᔭᕆᐊᓖᑦ.  
 
ᐊᒻᒪᓗᑦᑕᐅᖅ ᐃᒡᓘᑉ ᑎᐹᕿᓚᐅᕐᒪᓂᓛᒃ ᑖᓐᓇ ᓄᓇᓕᓕᕆᔨᒃᑯᑦ ᐱᖃᑎᒋᓪᓗᑎᒍᑦ. ᖃᓄᐃᒪᒃᑭᐊᕐᖓᐃ 
ᐃᓕᓐᓂᐊᕐᕕᒃ ᒪᑐᓯᒪᓐᓂᕐᒪᖔᖅ ᖃᐅᔨᒪᓐᖏᑦᑐᖓ ᐅᓪᓗᒥ, ᐃᓚᒋᖕᒪᖔᒍᓪᓗ ᖃᐅᔨᒪᓇᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᑖᓐᓇ ᓄᑖᒍᓐᖏᑐᖅ, ᓱᓕ ᑕᐃᑲᓐᖓᑦ ᖃᕆᑕᐅᔭᒃᑯᑦ ᐊᓪᓚᕕᐅᖅᑲᐅᒐᒪ 
ᐃᓕᓴᕐᓇᓕᕆᔨᒃᑯᑦ ᐃᑦᓯᕙᐅᑕᖓᓄᑦ ᐊᓄᕌᕐᒪᑦ ᑕᐃᓐᓇ ᐊᐅᓚᐅᑎᒃᑯᕕᐊᓗᐊ ᐅᒥᑦᓱᓂ. ᑕᐃᑲᓐᖓ 
ᑕᐃᑯᓐᖓᖃᓕᕇᓐᓂᒪᑦ ᒥᓂᔅᑕᖃᐃ ᐅᖃᕈᓐᓇᐸ ᖃᓄᖅ ᐋᖅᑭᒋᐊᖅᑕᐅᓚᐅᖅᐸ ᑕᐃᓐᓇ ᐃᓕᓴᕐᕕᒃ? ᐅᓪᓗᒥ 
ᐅᒃᑯᐊᓯᒪᒻᒪᑦ ᑎᐸᖓᓄᑦ ᐱᔾᔪᑎᖃᖅᓱᑎᑦ, ᐅᖃᕈᓐᓇᖅᐸᖃᐃ ᐋᖅᑭᒋᐊᖅᑕᐅᓚᐅᖅᐸ, ᖃᓄᖅ 
ᐱᓕᕆᐊᕆᔭᐅᓚᐅᖅᐸ? ᓇᑯᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᑲᓂ ᐃᓕᓐᓂᐊᕐᕕᖕᒦᑎᓪᓗᑕ ᔫᓂᒥ ᑕᐃᔅᓱᒪᓂ 
ᐅᖃᖃᑎᒋᔪᓐᓇᓚᐅᖅᓯᒪᒐᒃᑯ ᐊᖓᔪᖅᑳᖓ ᐃᓕᓴᐃᔨᒃᑯᑦ ᐃᖅᑲᓇᐃᔭᖅᑎᖓᑕ. ᐃᒪᓐᓇᐃᓕᓚᐅᖅᓯᒪᖕᒪᑦ 
ᐱᖓᓲᓕᖅᑲᖓᓚᐅᕐᒪᑕ ᐱᔾᔪᑎᐅᔪᑦ ᑕᐃᑲᓂ ᑎᐸᓗᓕᖅᑎᓚᐅᕐᒪᑦ ᓴᓂᑭᓗᐊᕐᒥ ᑕᐃᓐᓇ.  
 
ᐃᒥᖅᑕᐅᑎ ᐅᕝᕙᓘᓐᓃᑦ ᒥᓪᓗᐊᕐᕕᒃ ᑕᐃᑯᙵᕌᖓᑦ ᑕᐃᓐᓇ ᓴᓂᑦᑎᐊᑯᓗᐊᓃᒻᒪᑦ ᑖᔅᓱᒪ ᐃᒥᖅᑕᕐᕕᐊᑕ ᑎᐱᖓ 
ᐃᓕᓴᕐᕕᒻᒨᖃᑦᑕᓕᓚᐅᕐᒪᑦ. ᑕᐃᒃᑯᐊᓗ ᐊᐅᓚᐅᑎᒡᒋᖅᖢᑎᒃ ᕿᓂᕆᐊᖅᓯᒪᓚᐅᖅᑐᑦ ᓇᑭᙶᕐᒪᖔᑦ. 
 
ᐊᒻᒪᑦᑕᐅᖅ ᑐᒡᓕᐊ ᒪᓕᒐᓕᐅᖅᑎᐅ ᐅᖃᕋᑖᕐᒪᑦ ᐄ, ᐅᖅᓱᐊᓗᒃᓱᓐᓂᒐᓚᓕᓚᐅᕐᒥᖕᒪᑦ ᑎᐸᖓ ᑎᐹᕿᓚᐅᕐᒪᑦ 
ᑕᐃᑲᙵᑦ ᖃᓂᒋᔮᓂ ᐊᐅᓚᐅᑎᐊᓗᖕᓂᑦ. ᑕᐃᒃᑯᐊ ᐅᖅᑰᓴᐅᑎᖃᐅᑎᖓ ᐆᓇᖅᑐᖃᐅᑎᖏᑦ ᐃᑯᐊᓪᓚᒑᖓᑕ 
ᑕᐃᒪᓐᓇ ᐊᔾᔨᒋᙱᑕᖓᓂᒃ ᑎᑉᐸᓕᖃᑦᑕᓚᐅᕐᒪᑦ ᐅᖃᖃᑎᒋᔪᓐᓇᓚᐅᕋᒃᑯ ᐆᒻᒪᖅᑯᑎᓕᔨᒃᑯᑦ ᒥᓂᔅᑕᖓᑦ 
ᐊᒻᒪᓗᒃᑕᐅᖅ ᖃᐅᔨᒋᐊᓚᐅᖅᖢᖓ ᑖᓐᓇ ᐋᖅᑭᒃᑕᐅᓐᓂᕐᒪᖔᑦ ᐋᖅᑭᒃᑕᐅᓯᒪᓕᕐᓂᕐᒪᒡᒎᖅ.  

ᐱᖓᔪᖓᑦ ᐱᔾᔪᑕᐅᓚᐅᖅᑐᖅ ᑕᐃᓐᓇ ᑭᓈᓗᒃᑯᕕᐊᑦ ᑕᐃᓐᓇ ᑭᓈᓗᐊ ᑎᐹᕿᔭᓕᓚᐅᕐᒪᑦ. ᑐᑭᓯᒪᔭᒃᑯᑦ ᐅᖃᖅᑏ, 
ᑕᐃᓐᓇ ᒥᑭᑦᑐᕈᓘᓚᐅᕐᒪᒡᒎᖅ ᐊᑲᐅᙱᓕᐅᕈᑎᐅᔪᖅ ᕿᓚᒥᕈᓗᒡᓗ ᐋᖅᑭᒃᑕᐅᒡᓗᑎᒃ ᑖᒃᑯᐊ. 
 
ᑭᓯᐊᓂ ᐱᖓᓲᓕᖅᑲᖓᔪᑦ ᑲᑎᒃᑲᒥᒃ ᐊᑕᐅᑦᑎᒃᑰᓕᕋᒥᒃ ᑕᐃᒪᓐᓇ ᐊᑲᐅᙱᓕᐅᕈᑎᖃᓪᓚᕆᓕᓚᐅᕐᒪᑕ. ᑖᒃᑯᐊ 
ᒫᓐᓇᐅᔪᖅ ᖃᐅᔨᒪᓪᓚᕆᙱᑦᑐᖓ ᖃᓄᐃᓕᖓᓕᕐᒪᖔᑦ ᑭᓯᐊᓂᓕ ᖃᐅᔨᒪᔪᖓ ᐆᒻᒪᖅᑯᑎᖃᐅᑎ ᑕᐃᓐᓇ 
ᐊᐅᓚᐅᑎᖃᐅᑦ ᐊᓄᕆ ᑖᕙᙵᔮᓕᕌᖓᒥ ᑎᑉᐸᖃᑦᑕᓚᐅᕐᒪᑦ ᐅᖅᓱᐊᓗᒃᓱᓐᓂᒥᒃ ᐃᓕᓐᓂᐊᕐᕕᖕᒥ ᐊᒻᒪᓗᑦᑕᐅᖅ 
ᑖᓐᓇ ᐱᔾᔪᑕᐅᓚᐅᙱᑦᑐᖅ.  
 
ᐅᓇᓕ ᐱᔾᔪᑎ ᑕᐃᓐᓇ ᐅᖅᑰᓴᐅᑎᖓᑕ ᐆᓇᖅᑐᖃᐅᑎᖏᓐᓂ ᑕᐃᑲᓂ ᐊᐅᓚᑦᑎᐊᕐᓂᖏᒻᒪᑦ ᐃᓕᓐᓂᐊᕐᕕᖕᒥ 
ᐊᐅᓚᐅᑎᐊᓗᖏᑦ ᐃᑭᑦᑕᕌᖓᑕ ᑕᐃᒪᓐᓇᐃᓕᖃᑦᑕᓚᐅᕐᒪᑦ ᐃᑯᒪᙱᔅᓲᔭᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐊᐱᖅᑯᑏᑦ. ᒥᔅᑕ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᑭᔪᒻᒪᕆᐊᓘᒻᒪᑦ ᐅᖃᖅᑕᖓ. ᐅᓇ ᑭᓯᐊᓂ ᐃᒪᐃᓕᑐᐃᓐᓇᕐᓗᒍᖃᐃ ᐅᕙᓂ, 
ᐃᑦᓯᕙᖏᓐᓇᓗᑕ ᓱᓇᐃᑦ ᓴᓇᔭᐅᓚᐅᕐᒪᖔᑕ ᐊᐅᔭᖅ ᑐᓴᖅᑎᒍᓐᓇᓂᐊᖅᐹᖓᖃᐃ ᐊᐅᓪᓚᓚᐅᙱᓂᑦᑎᓂ 
ᐊᖏᕐᕋᒧᑦ? ᓇᑯᕐᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎᑦᑎᔩ, ᐄ. ᐊᐱᖅᓱᕐᓇᕈᓐᓃᑐᐊᖅᐸᑦ ᑕᐃᒃᑯᐊ 
ᐃᖅᑲᓇᐃᔭᖅᑎᒃᑲ ᑎᓕᓂᐊᖅᑕᒃᑲ ᖃᓄᐃᓕᐅᖅᓯᒪᓕᕐᒪᖔᑕ ᑕᐃᑲᓂ ᓴᓂᑭᓗᐊᕐᒥ. ᖃᐅᔨᒋᐊᑦᑎᐊᕐᓗᖓ 
ᖃᓄᐃᓕᓯᒪᓕᕐᒪᖔᑕ, ᖃᐅᔨᒪᙱᑦᑎᐊᖅᑐᖓᐃᓛᒃ ᐅᖃᖅᑲᐅᒐᒪ ᒫᓐᓇ ᖃᐅᔨᒪᖏᑦᑐᖓ ᑐᓴᐅᒪᖏᑦᑐᖓ. 
ᐅᖃᖏᑦᑐᖓ ᑕᐃᒪᐃᖏᓐᓂᕋᕐᓗᒍ ᑭᓯᐊᓂ ᑐᓴᖅᑎᓐᓂᐊᖅᐸᕋ ᖃᐅᔨᒋᐊᓚᐅᕐᓗᖓ, ᕿᑲᑲᐃᓐᓇᓕᕈᑦᑕ 
ᒪᓕᒐᓕᐅᖅᑏᑦ ᑲᑎᒪᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᒥᔅᑕ ᐲᑕᓴᓐ.  
 
ᐊᐱᖅᑯᑦ 657 - 2(4): ᐊᖏᕈᑕᐅᔪᖅ ᐊᒃᑐᐃᓂᖓ ᐃᓄᐃᑦ ᐱᕚᓪᓕᕈᑎᖏᑦ ᐃᑲᔫᑎᖏᓐᓄᑦ ᐊᖏᕈᑎᒧᑦ 

ᓄᓘᔮᖕᓂᑦ ᐅᔭᕋᓐᓂᐊᕋᓱᑦᑐᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᓪᓗᑐᐃᓐᓇᐅᑎᓪᓗᒍ ᑐᓴᕈᒪᓚᐅᖅᓯᒪᒐᒪ ᑲᑎᒪᖃᑎᖃᖅᑎᓪᓗᒋᑦ ᐅᕝᕙᓘᓐᓃᑦ ᐅᔭᕋᖕᓂᐊᖅᑏᑦ ᓄᓇᕗᒧᑦ 
ᓯᓚᑦᑐᖅᓴᕐᕕᖕᒧᑦ ᐹᕕᓐᓚᓐᓗ. 
 
ᑕᐃᒃᑯᐊ ᓴᓇᖕᒪᑕ ᐃᓕᓐᓂᐊᕈᑎᒃᓴᓂᒃ ᐅᔭᕋᖕᓂᐊᖅᑎᒃᑯᓪᓗ ᐱᖃᑎᒋᔭᐅᓪᓗᑎᒃ ᓄᓇᕗᒥ ᑮᓇᐅᔭᓂᒃ 
ᐊᑐᑦᑎᐊᖃᑦᑕᕐᒪᑕ.  

ᒥᓂᔅᑕᒧᑦ ᐊᐱᖅᑯᑎᒋᔭᕋ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᐃᒃᑯᐊ ᑐᑭᓯᒪᖃᑎᒌᖕᓂᕐᒧᑦ ᐊᖏᕈᑏᑦ ᑕᐃᒃᑯᐊ 
ᐊᑐᓕᖅᑎᑕᐅᓂᐊᕐᒪᖔᑕ ᐊᖏᖃᑎᒌᒐᓱᐊᓚᐅᖅᑎᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖁᑎᒋᔭᖏᑦ ᐊᑐᐃᓐᓇᐅᔪᑦ ᐱᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐄ, ᑐᓴᕈᒥᓇᖅᑐᒻᒪᕆᐊᓘᓚᐅᖅᑐᖅ ᑕᐃᓐᓇ  
ᓴᖅᑭᑕᐅᖕᒪᑦ ᐹᕕᓐᓚᓐᑯᑎᒍᑦ. ᑲᑎᒪᖃᑎᒋᔪᓐᓇᓚᐅᖅᖢᑎᒍᓪᓗ ᐹᕕᓐᓛᓐᒥᐅᑦ ᐅᓪᓗᑐᐃᓐᓇᐅᑎᓪᓗᒍ 
ᑮᓇᐅᔭᒃᑯᕕᓕᕆᔩᓪᓗ ᑕᒫᓃᖃᑕᐅᓚᐅᖅᖢᑎᒃ. 
 
ᑖᓐᓇ ᑐᑭᓯᒪᖃᑎᒌᖕᓂᕐᒧᑦ ᐊᖏᕈᑎᐅᔪᖅ ᐊᒃᓱᐊᓗᒃ ᑐᓴᕈᒥᓇᖅᑐᖅ ᐃᖅᑲᓇᐃᔭᕈᑕᐅᓪᓗᓂ ᓯᓚᑦᑐᖅᓴᕐᕕᒃ 
ᐱᓕᕆᖃᑎᒋᔭᐅᓪᓗᑎᒃ ᓯᕗᒧᐊᒃᐸᓪᓕᐊᓕᓚᐅᖅᑐᒍᑦ ᐊᖏᒡᓕᒋᐊᖅᑕᐅᓚᐅᖅᑐᓪᓗ ᐊᑭᑐᔪᖅᑐᕈᑎᒃᓴᖏᑦ ᐊᒻᒪ 
ᒥᑦᑎᒪᑕᓕᖕᒥ ᐃᓕᓐᓂᐊᕐᕕᒃ ᓯᕗᕙᕆᐊᖅᑕᐅᓪᓗᓂ ᑕᐃᒪᓐᓇ ᐃᓕᓐᓂᐊᕈᑕᐅᔪᓐᓇᕐᓂᐊᕐᒪᑦ ᐃᓐᓇᕐᓄᑦ, ᑕᐃᑲᓂ 
ᐃᓕᓴᐃᖃᑦᑕᕐᓂᐊᕐᒪᑕ ᐹᕙᓐᓛᓐᒥᐅᑦ. 
 
ᕿᒥᕐᕈᓇᒃᑕᕗᑦ ᑖᒃᑯᐊ ᓄᓇᕗᒻᒥ ᐊᔪᕈᓐᓃᖅᓴᓂᕐᒧᑦ ᐱᓕᕆᔾᔪᑎᐅᖃᑦᑕᖅᑐᑦ ᐊᑐᖅᖢᒋᑦ ᑕᐃᒃᑯᐊ ᓄᓇᓕᖕᓂ 
ᐊᔪᖏᑦᑐᑦ ᓲᕐᓗ ᐃᒪᓐᓇ ᐱᓕᕆᖃᑕᐅᖃᑦᑕᕐᓗᑎᑦ ᐅᖁᒪᐃᑦᑐᓂᑦ ᓄᓇᓯᐅᓯᕆᔩᑦ ᐊᖁᑎᒋᔭᐅᔪᓪᓗ 
ᓇᓗᓇᐃᖅᓯᓗᑎᒡᓗ ᓄᓇᕗᒻᒥᓗ ᕿᑭᖅᑖᓗᖕᒥᓗ ᐃᓄᒃᓯᔪᓐᓇᕐᓂᐊᕐᒪᑕ ᐃᖅᑲᓇᐃᔮᒃᓴᓂᑦ. ᐃᓂᒃᓴᖏᓐᓂᑦ 
ᐃᓕᓐᓂᐊᕐᓂᐊᖅᑐᓄᑦ ᐊᑐᐃᓐᓇᐅᑎᑦᑎᓂᐊᖅᑐᒍᑦ ᐹᕙᓐᓛᓐ ᖃᐃᒍᑎᑦ. 
 
ᓲᕐᓗ ᐅᕙᒍᑦ ᐸᕐᓇᐃᔨᒋᔭᐅᓂᖅᓴᐅᓂᐊᖅᑐᒍᑦ ᑕᐃᒃᑯᓄᓐᖓ ᓴᖅᑭᑦᑐᓄᓪᓗ. ᐅᖃᕈᒪᓪᓗᖓᓗ ᑕᐃᓐᓇ 
ᐊᖏᕈᑎᓂᑦ ᐱᓯᒪᓕᕋᑦᑕ ᕿᑎᕐᒥᐅᑦ ᐱᓕᕆᖃᑎᒋᓪᓗᑎᒍ. ᐄ, ᐱᕕᒃᓴᐅᔪᓂᑦ ᐃᓕᓐᓂᐊᕈᑎᒃᓴᓄᑦ ᕿᒥᕐᕈᓇᒃᖢᑎᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗᑦᑕᐅᖅ ᒥᓂᔅᑖ ᑭᐅᒐᕕᑦ ᐃᓗᓕᑯᓗᒋᔭᖏᓐᓂᒃ ᐅᓂᒃᑳᕋᕕᑦ. 
 
ᕿᑎᕐᒥᐅᒡᒎᖅ ᐅᔭᕋᖕᓂᐊᖅᑎᖏᓐᓂᑦ ᐃᖅᑲᓇᐃᔭᖃᑎᖃᕐᓂᐊᕐᒪᖔᑕ ᕿᑎᕐᒥᐅᑦ ᐅᓄᑲᓪᓚᒃᑐᓂᑦ 
ᐱᓕᕆᐊᖃᓕᕐᒪᑕ ᐊᔾᔨᒌᓐᖏᑎᑦᑐᓃᖦᖢᑎᒃ ᑖᒃᑯᐊ Hᐅᑉ ᐸᐃ ᒪᐃᓐ-ᑯᓪᓗ ᐊᕐᕌᒎᓛᖅᑐᖅ ᒪᑐᐃᓛᒃᑐᒃᓴᐅᓪᓗᓂ, 
ᐃᓚᖓᓪᓗ ᑕᐃᓐᓇ ᒍᕋᐃᔅ ᐸᐃ-ᒦᑦᑐᖅ ᐅᔭᕋᒃᓴᖃᐅᕆᓪᓗᓂ. ᐅᓪᓗᒥ ᑐᓴᖅᑲᐅᒐᒪ ᑕᓪᓕᒪᒋᓕᖅᑕᖓᓂᖃᐃ 
ᐱᓕᕆᔭᐅᓯᒪᓕᕐᒪᑦ ᑕᐃᖕᓇ. ᖁᔭᓕᑦᑎᐊᖅᑐᒍᑦ ᕿᑎᕐᒥᐅᑕᑎᒍᑦ ᑕᒪᑐᒧᖓ.  
 
ᒥᓂᔅᑕᒧᑦ ᐅᖃᐅᓯᕆᓚᐅᖅᑕᖏᓐᓂᑦ ᐅᖃᐅᓯᕆᒃᑲᓐᓂᕐᓗᒍ, ᒥᓂᔅᑕ ᐅᖃᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ 
ᓯᓚᑦᑐᖅᓴᕐᕕᓪᓗ  

ᓇᓃᓕᖅᐸ ᐊᖏᖃᑎᒌᒐᓱᐊᖕᓂᕆᔭᖓ ᐅᔭᕋᖕᓂᐊᖅᑐᓕᕆᔨᒃᑯᑦ ᕿᑎᕐᒥᐅᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎ ᑕᒻᒪᖏᑦᑐᖅ. ᐄ, ᑐᓴᕈᒥᓇᖅᑐᖅ ᑖᓐᓇ 
ᐱᕙᓪᓕᐊᔪᖅ, ᑕᐃᒃᑯᐊ ᓄᓇᕗᒥᐅᓂᖅᑲᐃ ᑐᓴᐅᒪᑎᑦᑎᓐᖏᓗᐊᕐᒪᑕ. ᕿᑎᕐᒥᐅᓂᓪᓕ ᑖᒃᑯᐊ ᐊᑎᓕᐅᖅᓯᒪᓕᕐᒪᑕ  
ᐊᖏᕈᑎᓂᑦ. ᐅᖃᖅᑲᐅᒐᒪᐃᓛᒃ KIA-ᒃᑯᑦ ᐱᖃᑎᒋᔭᐅᓪᓗᑎᒃ KEDC-ᑯᑦ Miramar-ᑯᓐᓄᑦ ᐊᒻᒪᓗ ᓄᓇᕗᒥ  
ᓯᓚᑦᑐᖅᓴᕐᕕᒃ, 2007 ᖁᕕᐊᓱᕝᕕᕈᓚᐅᖅᑎᓐᓇᒍ ᐊᑎᓕᐅᓚᐅᖅᑐᑦ. 
 
ᐊᒻᒪᓗᑦᑕᐅᖅ ᑖᒃᑯᐊ ᓴᓇᔾᔪᑎᒋᔭᐅᓚᐅᖅᑐᖅ ᑕᐃᓐᓇ ᐅᔭᕋᖕᓂᐊᕐᕕᖕᒥ ᓴᓇᓕᒻᒪᒃᓴᕈᑕᐅᖃᑦᑕᕐᓂᐊᖅᑐᑦ 
ᕿᑎᕐᒥᐅᓂᑦ ᐱᓕᕆᔾᔪᑕᐅᔪᖅ ᓯᕗᒧᐊᑦᑎᐊᕐᓂᖃᖅᑐᖅ. ᐊᒻᒪᓗᑦᑕᐅᖅ ᒫᓐᓇ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᔾᔨᑲᓴᖓᓂᒃ ᑐᑭᓯᒪᖃᑎᒌᖕᓂᒃᑯᑦ ᐊᖏᕈᑎᓕᐅᕐᓗᑎᑦ. ᓯᕗᒧᐊᒃᐸᓪᓕᐊᔪᒍᑦ ᓴᓇᔨᓐᖑᕆᐅᖅᓴᓂᕐᒧᑦ 
ᐃᓕᓐᓂᐊᕐᕕᒃᓴᒥ ᑲᖏᖅᖠᓂᕐᒥ ᓴᓇᔭᐅᔪᒫᖅᑐᓄᑦ, ᐊᒻᒪᓗ ᐅᔭᕋᖕᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᕐᕕᐅᖃᑦᑕᕐᓂᐊᕆᓪᓗᓂ ᐃᖃᓗᒃᑑᑦᑎᐊᕐᒥ.  
 
ᐄ, ᒐᕙᒪᒃᑰᓪᓗᑕ ᐊᔭᐅᖅᑐᐃᑦᑎᐊᖅᓯᒪᔪᒍᑦ ᑕᖅᑭᓄᑦ 12-ᓄᑦ 17-ᓄᓪᓗ. ᑕᐃᒪᓐᓇ 
ᐃᓕᓐᓂᐊᖅᑎᑦᑎᔪᓐᓇᖃᑦᑕᕐᓗᑎᑦ, ᐊᒻᒪᓗᑦᑕᐅᖅ ᐃᓕᓐᓂᐊᕐᕕᖃᕈᓐᓇᕐᓗᑎᒃ ᐅᐸᒃᑕᐅᔪᓐᓇᕐᓂᐊᕐᒪᑕ ᓄᓇᕗᒥ 
ᑕᐃᒪᓐᓇ ᐃᓕᓐᓂᐊᕆᐊᕐᓗᑎᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐊᐱᖅᑯᑏᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᖁᔭᓐᓇᒦᖅᐳᖓ ᑕᐃᒪᓐᓇᐃᑦᑐᓂᑦ 
ᑐᓴᐅᒪᑎᑦᑎᒻᒪᑕ ᐱᓕᕆᕝᕕᖓ ᐃᑲᔪᖅᑐᐃᓂᐊᖅᑎᓪᓗᒋᑦ ᑕᐃᒪᓐᓇᐃᑦᑐᓂᑦ ᐃᓕᓐᓂᐊᕐᓂᐅᔪᓂᑦ. ᑕᐃᒃᑯᐊ 
ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᖁᓪᓗᒋᑦ ᐊᒻᒪ ᓴᓇᔨᕈᕆᐅᖅᓴᓂᕐᒧᑦ ᐅᔭᕋᖕᓂᐊᕐᕕᖕᒥ ᐃᓕᓐᓂᐊᖅᑎᑕᐅᖁᓪᓗᒋᑦ. 
 
ᑕᐃᒃᑯᐊ ᑮᓇᐅᔭᕐᔪᐊᕌᓗᖏᓐᓂᑦ ᐊᑐᖅᓯᒪᓕᕐᒪᑕ ᐃᓕᓐᓂᐊᖅᑎᑦᑎᔾᔪᑎᐅᔪᓂᑦ, ᓄᓇᑦᓯᐊᕐᒥᐅᓪᓕ ᑕᐃᒃᑯᐊ $9 
ᒥᐊᓂᒎᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᑐᒧᖓᓕᕆᔾᔪᑕᐅᓂᐊᖅᑐᓂᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᒻᒥ 
ᐱᓯᒪᓕᕐᒪᖔᑕ ᐃᓕᓐᓂᐊᕈᑎᒃᓴᓂᑦ, ᐅᕝᕙᓘᓐᓃᑦ ᐱᑎᑕᐅᔪᒫᕐᒪᖔᑕ ᐃᓕᓐᓂᐊᕈᑎᒃᓴᓂᑦ ᑮᓇᐅᔭᓂᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᖃᓗᒃᑐᑦᑎᐊᕐᒦᓐᖔᖅᑐᖅ ᑲᑎᒪᔨᐅᖃᑕᐅᔪᖅ ᑖᓐᓇ 
ᐅᐱᒋᔭᐅᑦᑎᐊᕆᐊᖃᖅᑐᖅ ᑎᓴᒪᓂᒃ ᐊᐱᖅᑯᑎᓂᑦ ᐃᓕᓯᓪᓗᓂ ᐊᑕᐅᓯᕐᒧᑦ. ᑕᐃᒪᓐᓇᐃᓐᖏᑉᐸᑦ 
ᓇᓗᓇᐃᕆᐊᕐᓗᓂ ᑖᓐᓇ ᐅᐱᒋᑦᑎᐊᖅᐸᕋ ᐊᐱᕆᔪᓐᓇᕐᒪᑦ ᑎᓴᒪᓂᑦ ᐊᑕᐅᑦᑎᒃᑰᕐᓗᓂ. 
 
ᐅᖃᖅᑏ, ᐅᖃᕈᓐᓇᖅᑐᖓ ᐊᐅᓚᑦᑎᔪᓐᓇᖏᓐᓇᒪ ᑲᓇᑕᐅᑉ ᒐᕙᒪᒃᑯᖏᑕ ᐊᐅᓚᑕᖏᓐᓂᑦ, ᓄᓇᑦᑎᐊᕐᒥᓗ 
ᖃᓄᐃᓘᕐᓂᖏᓐᓄᑦ ᐅᐱᒋᕙᕗᑦ ᓄᓇᑦᑎᐊᕐᒥᐅᑦ, ᐅᔭᕋᖕᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᔨᖏᑦ 
ᐃᓕᓐᓂᐊᖅᑎᑦᑎᖃᑦᑕᕐᒪᑕ ᑲᑐᔾᔨᖃᑎᒌᖏᑦ ᑖᕙᓂ.  

ᖃᑦᓯ ᒥᓕᐊᓐᑲᓪᓛᓗᖕᓂᑦ ᑐᓂᔭᐅᓯᒪᖕᒪᑕ ᐊᖏᔪᖅᑳᕐᔪᐊᖅ ᑲᓇᑕᒥ ᑐᓴᖅᑎᑦᑎᓚᐅᖅᖢᓂ ᑕᒪᑐᒥᖓ. 
 
ᐄ, ᐊᖏᔪᖅᑳᕐᔪᐊᖅ ᑲᓇᑕᒥ ᑕᒪᐅᖓ ᓄᓇᕗᒻᒧᑦ ᑎᑭᖁᓇᐅᒐᓗᐊᖅ ᐃᖃᓗᒃᑑᑦᑎᐊᕐᒧᑦ, ᐃᖃᓗᖕᓄᓪᓗ, 
ᑲᖏᖅᖢᒑᐱᖕᒧᓪᓗ ᑕᐃᒪᓐᓇ ᑐᓴᖅᑎᑦᑎᓗᓂ. ᒫᓐᓇ ᑐᓴᐅᒪᑎᑕᐅᖏᑦᑎᐊᖅᑐᖓ ᑕᐃᒪᓐᓇᐃᓕᐅᕐᓂᐊᕐᒪᖔᑕ. 
ᒫᓐᓇ ᑕᕝᕙ ᐱᕝᕕᒃᓴᕗᑦ, ᐅᖃᖅᑏ. ᓂᕈᐊᒐᒃᓴᐅᓂᐊᓕᕐᒥᖕᒪᑕ ᑕᐃᒪ ᑲᓇᑕᐅᑉ ᒐᕙᒪᒃᑯᖏᑦ, ᐃᒻᒪᖃ 
ᐅᔭᕋᖕᓂᐊᕐᕕᖕᒥ ᐃᓕᓐᓂᐊᕈᑎᐅᔪᓪᓗ ᑖᓐᓇ ᓴᖅᑭᑕᐅᒍᓂ. ᑲᓇᑕᒥ ᒐᕙᒪᒃᑯᓐᓄᑦ ᓂᒍᐊᒐᒃᓴᐅᓕᖅᑐᓄᑦ 
ᓴᖅᑭᑕᐅᓗᓂ.  
 
ᒫᓐᓇᓕ ᐅᖃᕈᓐᓇᖅᑐᖓ ᑕᐃᒃᑯᐊ ᐅᖃᖃᑎᒋᓯᒪᓕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᕿᒥᕐᕈᓇᒃᖢᑕ 
ᐊᖏᖃᑎᒌᒍᑎᒃᓴᐅᓂᐊᖅᑐᓂᒃ ᑮᓇᐅᔭᓂᓪᓗ ᓴᖅᑭᑦᑎᓗᑎᒃ ᐅᔭᖕᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓗᑎᒃ. ᑭᓯᐊᓂᓕ 
ᒫᓐᓇᐅᔪᖅ ᐱᑎᑕᐅᓚᐅᖏᓇᑦᑕ ᓱᓕ ᓄᓇᑦᑎᐊᕐᒥᐅᑎᑐᑦ ᐊᖑᒻᒪᑎᖏᓐᓇᑕ ᐊᔾᔨᒌᓐᖏᐊᕐᔪᒃᑲᑦᑕ, ᑕᐃᒃᑯᐊᓗ 
ᑲᑐᔾᔨᖃᑎᒌᖕᓂᖃᕐᒪᑕᓗ ᐅᔭᕋᖕᓂᐊᖅᑎᓕᕆᓕᔨᒃᑯᖏᑦ. ᑕᐃᒪᓐᓇᐃᑦᑐᖃᖏᓇᑦᑕᓕ ᒫᓐᓇ ᐱᒋᐊᓕᓵᑕᐃᓐᓇᕐᒪᑦ 
ᑕᒪᓐᓇ ᓄᓇᕗᒻᒥ.  
 
ᐊᒻᒪᑦᑕᐅᖅ ᐱᒻᒪᕆᐅᖕᒪᑦ ᐅᖃᕈᒪ ᐊᕐᕌᒍᓄᑦ 50-ᓄᑦ ᓄᓇᑦᑎᐊᕐᒥᓗ ᐅᔭᕋᖕᓂᐊᖅᓯᒪᓕᕐᒪᑕ, ᑕᐃᒃᑯᐊ 
ᓯᕗᒧᐊᒃᓯᒪᓂᖅᓴᐅᖕᒪᑕ ᐅᕙᑦᑎᓐᓂᑦ, ᑕᒪᓐᓇᓗ ᐱᓕᕆᐊᕆᓪᓗᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐊᐱᖅᑯᑎᓐᓄᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᔪᓐᓇᕋᑖᕐᖓᑦ ᐊᒻᒪ ᐅᖃᖅᑐᓂ 
ᐊᒥᓲᓗᐊᓚᐅᓐᖏᓐᓂᖓᓂ ᐊᑕᐅᓰᓐᓇᑯᓗᒻᒥᑦ ᐊᐱᕆᓇᓱᓐᓂᐊᓕᖅᑯᖓ.  
 
ᐅᖃᖅᑏ, ᓄᓇᑦᑎᐊᕐᒥ ᐅᖃᐅᓯᕆᕋᑖᖅᑕᖓ ᐃᑲᔪᖅᑐᐃᖃᑦᑕᖅᓯᒪᑦᑎᐊᕐᖓᑕ ᕿᑎᕐᒥᐅᓂᑦ 
ᐱᓕᖃᑎᖃᖅᑎᑦᑎᓪᓗᑎᒃ, ᐃᓛᒃ ᐃᓕᓐᓂᐊᑎᑦᑎᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ.  
 
ᒥᓂᔅᑕ ᐅᖃᐅᔾᔨᒍᓐᓇᖅᑳ ᓇᓕᐊᓐᓂᒃ ᐃᓕᓐᓂᐊᕐᓂᕐᒥᒃ ᐃᑲᔪᖅᑐᐃᒍᓐᓇᕋᔭᕐᒪᖔᑕ ᑕᐅᕙᓂ 
ᐃᓕᓐᓂᐊᑎᑦᑎᔪᖃᕐᓗᓂ ᓄᓇᑦᑎᐊᒥ ᕿᑎᕐᒥᐅᓃᓐᖔᖅᓯᒪᔪᒥᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᓕᐊᓇᐃᑉᐸᒻᒥᔪᖅ, ᐃᓅᕕᒻᒦᓚᐅᖅᓯᒪᒐᑦᑕ 
ᔫᓂᐅᑎᓂᓪᓗᒍ ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᑦ ᑲᑎᒪᓂᖃᖅᑎᓪᓗᒋᑦ, ᓇᓕ ᑯᐊᓐᔭᐃ ᐅᖃᖃᑎᒋᓪᓗᒍ 
ᖃᐅᔨᒪᒐᔅᓯᐅᒃ, ᐊᐅᓚᑦᑎᔪᒻᒪᕆᐅᒻᒪᑦ ᑕᐅᕙᓂ ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᖏᓐᓂ.  

ᐃᒻᒥᓂᒃ ᓂᐅᕕᓚᐅᖅᓯᒪᒻᒪᑕ ᐃᓕᓐᓂᐊᕐᕕᐅᓂᐊᖅᑐᓂᒃ 4-ᒥᓕᐊᕌᖅᑐᓂᒃ ᑖᒃᑯᓂᖓ ᐱᔾᔪᔾᔨᓪᓗᑎᒃ 
ᓄᓇᑖᖃᑕᐅᓯᒪᔪᓂᒃ. ᑕᐃᒃᑯᐊ ᑕᒪᔅᓱᒧᖓᓕ ᐆᑦᑐᕇᖅᓯᒪᓕᕐᖓᑕ ᒐᕙᒪᒃᑯᑦ ᑭᓱᓕᒫᓂᒃ ᐱᔪᓐᓇᖏᒻᒪᑕ. 
 
ᑕᐃᒪᓕ ᑲᑐᔾᔨᓗᑎᒃ ᐃᓕᓐᓂᐊᑎᑦᑎᓂᐊᕈᑦᑕ ᓄᓇᑦᑎᐊᕐᒥ ᐊᒻᒪᓗ ᓄᓇᕗᑦ, ᐃᓄᕕᐊᓗᐃᑦ  
ᓇᓕᐊᓐᓃᓪᓚᑦᑖᖃᑕᐅᓯᒪᔪᑦ, ᓇᓕᐊᓐᓄᑐᐃᓐᓇᖅ ᓄᓇᕗᒻᒧᓪᓗ ᕿᑎᕐᒥᐅᓄᓪᓗ ᐃᓄᐃᑦ 
ᑲᑐᔾᔨᖃᑎᒌᓐᓂᐅᒐᔭᖅᑯᖅ. 
 
ᑕᒪᓐᓇ ᖃᓄᑐᐃᓐᓇᕐᖏᓛᒃ ᐱᔾᔪᑎᔅᓴᓂᒃ ᐱᑕᖃᕈᓐᓇᖅᑐᖅ ᐱᓕᕆᖃᑎᒌᑐᐊᕈᑦᑕ ᐋᖅᑭᒃᓯᑐᐊᕈᑦᑕ 
ᐃᓕᓐᓂᐊᕐᕕᐅᔪᓐᓇᕋᔭᖅᑐᒥᒃ. ᓄᓇᕗᒻᒥ ᑕᑯᓚᐅᖅᓯᒪᒐᑦᑕ ᐊᒻᒪᓗ ᑕᒪᒃᑯᓂᖓ ᐱᓕᕆᖃᑦᑕᕐᓂᖏᓐᓄᑦ 
ᕿᑎᕐᒥᐅᓂᑦ ᓄᓇᑦᑎᐊᕐᒥᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 658 - 2(4): ᑭᓇᒃᑯᑦ ᕿᒥᕐᕈᐃᕙᑦ ᓄᓇᕘᑉ ᒐᕙᒪᖏᑕ ᐅᖅᓱᐊᓗᓐᓄᑦ ᐊᑐᐊᒐᖓᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᑖᒃᑯᓄᖓ ᐅᖅᓱᐊᓘᑉ ᒥᒃᓵᓄᑦ ᑲᒪᔪᓕᒫᓄᑦ, ᐊᐱᖅᑯᑎᒋᔭᕋ. 
ᐱᖓᓲᖅᑲᐅᕐᒪᑕ, ᐃᓛᓐᓂᒃᑯᑦ ᑎᓴᒪᐅᓕᓲᖑᓪᓗᑎᒃ. 
 
>>ᐃᓪᓚᖅᑐᑦ 
 
ᑖᓐᓇ ᓯᕗᓪᓕᖅᐹᖑᓗᒍ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᑦ ᒥᓂᔅᑕ, ᑐᓴᖃᑦᑕᕋᑦᑕ ᑲᑎᒪᔨᕋᓛᓂᒃ ᑲᑎᒪᓪᓗᑕ 
ᒐᕙᒪᒃᑯᑦ ᒐᕙᒪᒃᑯᒡᒎᖅ ᐅᖅᓱᐊᓘᑉ ᐊᑭᖓᓂ ᕿᒥᕐᕈᔪᑦ. ᑖᓐᓇ ᓱᓕᕚ, ᖃᐅᔨᓴᖅᑕᐅᓐᓂᖅᐸᓪᓗ ᐅᖅᓱᐊᓘᑉ 
ᐊᑭᖓ, ᐃᓕᖅᑯᓯᖓ ᓈᒻᒪᒻᒪᖔᑦ, ᓈᒻᒪᖏᒻᒪᖔᑦ ᑕᒪᓐᓇ ᕿᒥᕐᕈᔭᐅᓐᓂᖅᐸᑦ ᑭᓇᒃᑯᓐᓄᓄᓇ ᕿᒥᕐᕈᔭᐅᓚᖓᔪᖅ, 
[independant study]-ᖑᓚᖓᕙᓗ ᐅᕝᕙ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᐱᔨᑦᑎᖅᑎ, ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᖃᐅᔨᒪᓪᓗᐊᕕᓐᖏᑦᑐᖓ ᒫᓐᓇᒧᑦ ᑕᒪᓐᓇ 
ᕿᒥᕈᔭᐅᓂᐊᕐᒪᖔᑦ, ᑭᓯᐊᓂᓕ ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᓴᓇᔨᕗᑦ ᖃᐅᔨᓴᐃᓐᓇᖃᑦᑕᕐᒪᑕ ᑖᒃᑯᓂᖓ 
ᐊᑭᖏᓐᓂᑦ ᐊᒻᒪᓗ ᐊᕐᕌᓂ ᖃᓄᐃᑦᑐᕕᓂᐅᖕᒪᖔᑕ. ᑕᒪᒃᑯᐊᓕ ᖃᐅᔨᒪᔭᕋᓗᐊᒃᑲ ᑭᓯᐊᓂ 
ᖃᐅᔨᒪᕐᕕᐅᓂᐊᖅᑐᓂᒃ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑎᑕᐅᖃᑦᑕᕋᑦᑕᓕ ᑲᑎᒪᔨᕋᓛᖅᑎᓪᓗᑕ, ᖃᐅᔨᒪᖅᑕᐅᕙᓪᓕᐊᔪᕉᖅ ᑕᒪᓐᓇ 
ᐊᑭᖓ. ᐱᔾᔪᑎᒋᓪᓗᒍ ᑕᒪᐅᖓ ᑎᑭᖃᑦᑕᖅᑐᖅ ᓲᕐᓗ ᐅᑉᓗᒥ ᐃᑉᐸᔅᓴᕐᓘᓐᓃᑦ ᑐᓴᖅᑲᐅᒋᓪᓗᑕ ᑲᑎᒪᔨᕋᓛᖑᓪᓗᑕ 
ᐋᖅᑭᒃᓱᖅᑕᖏᓐᓂᑦ ᐃᕝᕕᑦ ᑕᒪᒃᑯᐊᒎᖅ ᐅᔭᕋᒃᑕᕆᐊᑦ ᐅᖅᓱᑦ ᐊᑐᖃᑦᑕᖅᑕᖏᑦ ᓄᓇᕗᒻᒥ ᐃᓱᒪᒋᔭᐅᕙᓪᓕᐊᔪᑦ 
ᐱᓇᔭᕐᒪᖔᑦ, ᐱᓇᔭᓐᖏᒻᒪᖔᑕᓘᓐᓃᑦ ᒐᕙᒪᒃᑯᑦ ᐅᖅᓱᒃᓴᖏᑦ ᑕᒪᒃᑯᐊ. ᐅᖃᐅᑎᔪᓐᓇᖅᐸᒋᓪᓕ ᒥᓂᔅᑕᐅᓪᓗᑎᑦ 
ᑕᒪᓐᓇ ᐅᖅᓱᐊᓗᒃ ᐅᔭᕋᖕᓂᐊᖅᑐᓄᑦ ᑐᕌᕐᓗᒍ. 
 
ᒐᕙᒪᒃᑯᑦ ᐊᒃᑐᕆᐊᖃᓐᖏᒻᒪᕆᒃᑕᖓᑦ ᑕᐃᒪᐃᓕᖓᒐᔭᕐᓂᖅᐸᑦ ᐅᖅᓱᐊᓘᑉ ᐊᑭᖓ ᐊᑭᑦᑐᕆᐊᓚᓚᖓᖕᒪᑦ 
ᓄᓇᕗᒻᒥᐅᓕᒫᑦ ᐊᑭᓕᖅᓱᐃᓕᕋᔭᕆᓪᓗᑎᒃ. ᖃᐅᔨᓴᖅᑕᐅᒋᐊᖃᕐᒪᑦ ᑕᒪᓐᓇ, ᒥᓂᔅᑕᖃᐃ ᐊᖏᕈᓐᓇᖅᐳᖅ 
ᖃᐅᔨᓴᖅᑕᐅᑦᑎᐊᓚᐅᕐᓗᓂ ᓲᕐᓗ ᐅᓪᓗᒥ [officials]-ᖏᑦ ᐅᖃᐅᑎᓗᒋᑦ ᐃᖢᐊᕐᓂᖅᐹᒥᑦ ᐊᑭᒥᒃ 
ᐋᖅᑮᔪᓐᓇᕆᐊᖃᕋᑦᑕ? ᐅᓇ ᖃᐅᔨᓴᖅᑕᐅᒋᐊᓕᐅᒐᓗᐊᖅ ᐃᖢᐊᕐᓂᖅᐹᒥᑦ ᐊᑭᑭᓐᓂᖅᐹᒥᑦ 
ᐊᑭᓖᓇᓱᒍᓐᓇᖁᓪᓗᒋᑦ ᓄᓇᕗᒻᒥᐅᑦ ᐅᖅᓱᑦ ᑎᑭᖃᑦᑕᖅᑐᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐃᓕᕋᓇᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐃᒻᒥᓂᒃ ᓂᖁᕕᖃᑦᑕᕐᒪᑕ ᑕᒪᒃᑯᐊ 
ᐅᔭᕋᒃᑕᕆᐊᓂᒃ ᕿᓂᖅᑏᑦ ᐅᕝᕙᓘᓐᓃᑦ ᐅᔭᕋᒃᑕᕆᐊᕐᒥᑦ ᑲᒻᐸᓂᓖᑦ. ᐃᒻᒥᓂᒃ ᑎᑭᓴᐃᖃᑦᑕᖅᑐᑦ ᐅᖅᓱᐊᓗᖕᓂᒃ 
ᐊᑐᕐᓂᐊᖅᑕᕐᒥᓂᒃ. ᐊᒻᒪᓗ ᑕᐃᒪᐃᖁᔨᑉᐸᑦ, ᐃᓛᒃ ᑕᐃᒃᑯᐊ ᓴᓇᔨᒃᑲ ᐅᖃᖃᑎᒋᔪᓐᓇᑦᓯᐊᖅᑕᒃᑲ 
ᑎᓕᔪᓐᓇᖅᓱᒋᓪᓗ ᑕᒪᓐᓇ ᖃᓄᒃᑲᓐᓂᖅ ᐋᖅᑭᒍᓐᓇᕐᒪᖔᑦᑎᒍᑦ, ᑭᓯᐊᓂᑦᑕᐅᖅ ᓱᓕ ᐅᕙᒍᑐᐊᖑᓐᖏᓪᓗᑕ 
ᐅᑯᐊᑦᑕᐅᖅ ᑮᓇᐅᔭᓕᕆᔨᒃᑯᑦ ᐃᓚᐅᑦᓯᐊᕐᓗᑎᒃ ᖃᐅᔨᓴᔅᓴᐃᓇᕋᔭᖅᐳᒍᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᑦ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᒥᓂᔅᑕ ᑖᓐᓇ ᑕᐃᒫᒃ ᐱᒋᐊᓂᕐᐊᕐᓂᖅᐸᑦ. ᐃᒪᓐᓇ ᑐᑭᓯᐅᒪᓕᕋᑦᑎᒍ 
ᒫᓂ ᓲᕐᓗ ᖃᐅᔨᓴᖅᑕᐅᒋᐊᖃᕈᑎᒋᔭᖓ ᐊᖏᓂᖅᓴᓂᒃ ᑎᑭᑦᑐᖃᖅᐸᑦ ᐅᖅᓱᐊᓗᖕᒥᑦ ᓄᓇᕗᒻᒧ 
ᐊᑐᖅᑕᐅᓚᖓᔪᒥᑦ ᐊᖏᓂᖅᓴᕈᑲᐅᑎᒋᓚᖓᔪᖅ ᑕᐃᑲᓂ ᓂᐅᕕᖅᑑᑉ ᐊᑭᓕᖅᑐᖃᑦᑕᖅᑕᖓ. ᖃᐅᔨᒪᓇᖅᖢᓂᓗ 
ᑕᐃᓐᓇ ᐊᑭᑐᓂᖅᐹᖑᑎᓪᓗᒍ ᓂᐅᕕᖅᑲᐅᒐᔅᓯ ᐅᖅᓱᒥᑦ ᐊᐅᔭᖅ, ᐊᑭᑐᓂᖅᐹᖑᓐᖏᑎᓪᓗᒍ ᑕᒫᓂ 132-135 
ᑖᓚᐅᑎᓪᓗᒍ ᐊᑕᐅᓯᖅ ᖃᑦᑕᐅᔭᐅᑎᓪᓗᒍ, ᒫᓐᓇ 100 ᐊᑖᓃᓕᖅᑐᓂ. ᑕᐃᒪᓗ ᐊᑭᑦᑐᕆᐊᑐᐊᕐᒪᑦ ᑕᐃᒃᑯᐊ 
ᐅᖅᓲᑉ ᐊᑭᖓ ᐊᑭᑦᑐᕆᐊᓚᐅᖅᑐᖅ 22-ᐳᓴ ᐊᒻᒪ 15-ᐳᓴ [fuel rider] ᖃᐅᔨᓴᖅᑕᐅᓐᖏᖦᖢᑎᒡᓘᓐᓃᑦ ᐊᑭᖏᑦ 
ᑕᐃᒃᑯᓄᖓ ᑲᑎᒪᔨᕋᓛᓄᑦ.  
 
ᑕᐃᒪᐃᓕᐅᖃᑦᑕᕈᓃᓚᖓᔭᕋᖕᒥ ᑕᐃᒃᑯᐊ ᑖᓐᓇ ᐊᑭᑦᑐᕆᐊᕈᑦ ᐊᖑᒻᒪᑎᔪᓐᓃᕋᑦᑎᒍᑦ. ᑖᓐᓇ ᐃᓱᒪᒋᑎᓪᓗᒍᖃᐃ, 
ᒐᕙᒪᑐᖃᒃᑯᑦ ᓲᕐᓗ ᐊᑐᖃᑦᑕᖅᑕᖏᓐᓂᑦ ᑕᐃᑯᖓ [fuel price] ᐊᑭᖓᓄᑦ ᐃᓕᓯᖃᑦᑕᕐᒥᒐᑦᑕ, 
ᑕᐃᒪᐃᓕᐅᖅᑎᒍᓐᓃᕋᔭᕋᕕᒋᑦ ᑕᐃᒃᑯᐊ ᒐᕙᒪᑐᖃᒃᑯᓪᓕ ᓇᖕᒥᓂᖅ ᐊᑭᓖᔫᓪᓗᐊᕐᒪᑕ ᐅᖅᓱᐊᓗᖕᓂᐊᖅᑐᖅᑎᑐᑦ 
ᑕᐃᓐᓇ ᐃᓕᔭᐅᖃᖅᑕᕈᓐᓃᕐᓂᖓ [pump]-ᒧᑦ ᐆᒃᑐᕈᓐᓇᖅᐱᐅᖅᑲᐃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐅᐱᕐᖔᖅ ᐅᐱᓐᓇᕋᓂ ᐊᑭᑐᔪᒥᑦ 
ᓂᐅᕕᓚᐅᕋᑦᑕ ᑕᒫᓂ ᔫᓂ, ᔪᓚᐃᒦᓛᒃ. ᑕᐃᓐᓇ 130-140 ᑖᒫᓂᖃᐃ ᐊᑭᖃᐸᓗᒃᑎᓪᓗᒍ ᖃᑦᑕᐅᔭᖅ ᐊᑕᐅᓯᖅ, 
ᓂᐅᕕᕐᓗᑕᐅᔭᕆᐊᖃᓕᓚᐅᕐᒥᖕᒪᑦ. ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐱᓕᕆᕝᕕᖓ ᓂᐅᕕᕆᐊᓲᖑᖕᒪᑕ ᐊᒻᒪᓗ 
ᓇᓗᓇᖅᑐᒦᓕᓚᐅᖅᓯᒪᖕᒪᑦ ᑕᐃᔅᓱᒪᓂ ᐊᑭᓗᖕᓂᖅᐹᒥᑦ ᐱᓇᓱᓗᐊᒧᑦᑕᐅᖑᒐᓗᐊᖅ. ᑕᐃᒃᑯᐊ ᓯᓚᕐᔪᐊᕐᒥ 
ᐅᖃᐅᓯᐅᑎᓪᓗᒋᓂᓛᒃ ᑕᐃᓐᓇ ᖃᑦᑕᐅᔭᖅ ᐊᑕᐅᓯᖅ ᓂᕕᐅᕐᓇᑦᑎᐊᓕᓚᐅᕐᒪᑦ 
ᑕᑉᐹᓂᐊᓘᕐᓂᐊᖅᑐᕆᔭᐅᓕᓚᐅᕐᒪᑦ 200-ᑖᓚᒥᑦ ᐃᒻᒪᖃ ᐊᑕᐅᓯᖅ ᖃᑦᑕᐅᔭᕐᔪᐊᖅ. ᑕᐃᒪᓐᓇᐃᑎᓪᓗᒍ 
ᓇᓗᓇᕈᔪᑦᑎᓪᓗᒍ ᓇᖏᐊᓐᓇᖅᑐᒦᖃᑦᑕᖅᑐᐊᓘᒐᑦᑕᐃᓛᒃ.  
 
ᒫᓐᓇ, ᐃᓛᒃ ᓇᓚᐅᑦᑐᖅ ᑲᑎᒪᔨᐅᖃᑎᒐ ᒫᓐᓇ 100 ᐊᑖᓃᑦᑐᖅ. ᑭᓯᐊᓂ ᖁᓚᕐᓇᐅᔭᕐᒥᔪᖅ 
ᐸᐅᖓᑐᐃᓐᓇᕆᐊᖃᕐᒥᔪᖅ ᑕᐅᓇᓂ ᐊᒥᐊᓕᑲᐃᑦ ᓄᓇᖓᓐᓂᑦ ᑕᐃᒃᑯᐊ ᐅᖅᓴᒋᐊᕐᕕᐊᓗᐃᑦ 26-ᖑᓚᐅᖅᑐᑦ 
ᑭᓯᐊᓂ 14 ᓱᕋᖕᒪᑕ ᐊᓄᕆᕐᔪᐊᕌᓗᖕᒧᑦ. ᑕᒪᓐᓇᑦᑕᐅᖅ ᐊᓄᕆᕐᔪᐊᕌᓗᒃ ᐱᔾᔪᑕᐅᓪᓗᓂ ᑕᒪᒃᑯᐊ ᐊᑭᖏᑦ 
ᖁᒻᒧᐊᓗᐊᖃᑦᑕᖅᑐᐊᓘᖕᒪᑕ. ᐊᓄᕆᕐᔪᐊᖅ ᑲᑐᕇᓇ ᑕᐃᒪᐅᓚᐅᖅᑎᓪᓗᒍ ᑕᐃᓇᓂ ᓗᐃᓯᐋᓇ, ᑕᒪᓐᓇ 
ᐊᑭᑦᑐᖅᑐᕐᔪᐊᒻᒪᕆᐊᓘᓚᐅᕐᒪᑦ ᖃᑦᑕᐅᔭᖅ ᐊᑕᐅᓯᖅ $100 ᐅᖓᑖᓃᓕᖅᖢᓂ. ᑕᐃᑲᙵᑦ 
ᐱᒋᐊᖅᑑᔭᓚᐅᖅᓯᒪᖕᒪᑦ ᐅᓇᓂᐊᕐᔫᖃᑦᑕᓚᐅᖅᓯᒐᓗᐊᕐᒪᑦ.  
 
ᑕᐃᔅᓱᒪᓂ $29 ᑕᒫᓂ $60 ᐊᑕᐅᓯᖅ ᖃᑦᑕᐅᔭᖅ ᐅᕝᕙᓘᓐᓃᑦ $89. ᐃᓛᒃ ᑕᐃᓐᓇ ᐅᖃᐅᓯᕆᔭᐃᑦ 
ᐊᐱᖅᑯᑎᒋᔭᖓ ᐄ, ᐊᖏᖅᑕᕋ, ᖃᐅᔨᒋᐊᕈᓐᓇᕐᓂᐊᖅᐳᖓ. ᖁᔭᓐᓇᒦᖔᖅ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᑦ ᑭᖑᓪᓕᖅᐹᒥᒡᓗ ᐊᐱᖅᑯᑎᒧᑦ ᐃᓚᒋᐊᕈᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᓕᐊᓇᐃᒋᔭᕋ ᑕᐃᓐᓇ ᖃᐅᔨᓴᖅᑕᐅᓪᓚᑦᑖᕆᐊᖃᖅᑐᖅ ᐃᒻᒪᖃᓘᓐᓃᑦ 
ᓇᒻᒥᓂᖅᓱᖅᑐᓅᕐᓗᒍ ᑖᓐᓇ ᐱᓇᔭᖅᐸᑦ ᐱᐅᔫᒐᓗᐊᖅ. ᓲᕐᓗ ᒐᕙᒪᑐᖃᒃᑯᑦ ᓇᖕᒥᓂᖅ ᐊᑭᓕᔫᓪᓗᐊᕐᒪᑕ 
ᑎᑭᑐᐊᖅᐸᑦ ᐊᑭᖓ ᓯᕗᓪᓕᖅᐹᖑᓗᒍ. ᑕᐃᑯᖓ ᓴᓇᙱᑦᑐᒧᑦ ᑕᐃᑯᖓ ᐊᑭᓖᖃᑕᐅᑎᒍᓐᓃᕐᓗᒍ ᑕᐃᒃᑯᐊ 
ᓄᓇᕗᑦᒥᐅᑦ. ᐊᒻᒪ ᑕᐃᒪᐃᑦᑐᒥᒃ ᐊᖏᕈᕕᑦ ᖁᔭᓐᓇᒦᖅᖢᑎᑦ.  
 
ᑕᐃᒫᒃᑕᐅᖅ ᐃᓱᒪᔫᓪᓗᐊᖅᑐᑎᑦ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖅ ᐊᑐᖃᑦᑕᖅᑕᖓᑦ government institution 
ᐃᓕᓐᓂᐊᕐᕕᖕᓄᓪᓗ ᑐᕌᖅᑐᑦ ᑕᒪᒃᑯᐊ ᓲᖅ, ᐊᑭᓖᑎᒃᑲᓐᓂᖃᑦᑕᖅᐱᓯᐅᒃ ᓂᐅᕕᖅᐸᑦᑐᑦ? ᑕᒪᒃᑯᐊ ᐱᔾᔪᑎᒋᓪᓗᒋᑦ  
ᑕᐃᒃᑯᐊᓕ ᓯᓚᕐᔪᐊᕐᒥ ᐊᑭᑦᑐᕆᐊᕐᓃᑦ ᐃᓚᖏᑦ ᑎᑭᐅᑎᔫᓪᓗᐊᖏᑦᑐᑦ ᓲᕐᓗ ᐊᑭᑐᓛᖑᑎᓪᓗᒍ. ᑕᐃᓐᓇ 
ᓂᐅᕕᓚᐅᙱᓇᔅᓯ ᑖᓐᓇ ᐊᔾᔨᒋᓗᒍ ᐊᑭᓖᑎᑦᑎᔾᔪᑕᐅᔭᕆᖃᙱᒻᒪᑦ ᐅᖅᓲᑉ ᐊᑭᖓ.  
 
ᐱᔾᔪᑎᒋᓗᒍ ᑕᒪᒃᑯᐊᖃᐃ ᐲᕈᓐᓇᖅᑐᑦ ᐊᑭᖓᓂᒃ ᐲᔭᐃᓇᓱᖕᓂᕐᒥᒃ ᐃᓱᒪᓗᑎᒃ ᑕᐃᓐᓇ ᕿᒥᕐᕈᔭᐅᑎᒃᑯᖕᓂ 
ᖃᓄᖅ ᐊᑭᓗᖕᓂᖅᐹᖑᓇᔭᖅᐸ ᑕᒪᓐᓇ ᒐᕙᒪᒃᑯᑦ ᐊᐅᓚᔾᔪᑎᖏᑦ ᐊᐅᓚᐃᓐᓇᕈᑎᖏᓪᓗ ᐲᖅᑑᓪᓗᐊᕋᓗᐊᕐᒪᑕ 
ᑕᐃᑲᓂ ᓯᕗᓂᖓᓂ? ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᖃᐅᔨᓴᕐᓂᐊᕐᓂᕈᕕᑦ ᑕᒪᒃᑯᐊ ᐃᓱᒪᒋᓇᔭᕋᕕᒋᑦ ᑕᐃᒃᑯᐊ 
ᐃᓚᒋᔭᐅᔪᓐᓃᖅᑎᓪᓗᒋᑦ ᐊᑭᓖᑎᑕᐅᖃᑦᑕᖅᑐᑦ ᒫᓐᓇ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᖅ, ᐅᖃᖅᑎᑦᑎᔩ. ᐃᓛᖑᔪᒍᑦ ᒐᕙᒪᐅᔪᑎᒍᑦ ᑕᐃᒃᑯᐊᓗ PPTᑯᑦ 
ᑖᒃᑯᐊᓗ ᑮᓇᐅᔭᓕᕆᔩᑦ ᕿᓃᓐᓇᖃᑦᑕᖅᑑᒐᓗᐃᑦ ᖃᓄᖅ ᐊᑑᑎᒃᓴᒃᑲᓐᓂᕐᓂᑦ ᐊᑭᓗᒃᑐᒥᓪᓗ 
ᕿᓂᕐᓂᖅᓴᐅᖃᑦᑕᖅᓱᑎᒃ. ᑭᓯᐊᓂ ᐅᖃᖅᑎᑦᓯᔩ, ᕿᓚᒥᓐᓈᖅ ᑕᒡᕙᓂ ᒐᕙᒪᐅᔪᓐᓃᕐᓂᐊᓕᕆᑉᓗᑕ. ᑕᐃᒃᑯᐊᖃᐃ 
ᓄᑖᖑᓂᐊᖅᑐᑦ ᒐᕙᒪᒃᓴᐅᓂᐊᖅᑐᑦᑕᐅᖅ ᐸᕐᓇᒃᓯᒪᓂᖅᓴᐅᓂᐊᖅᑰᕐᒪᑕ ᐅᕙᑦᑎᓐᓂᒃ ᑭᓯᐊᓂ ᓴᓇᔨᒃᑲᑦᑕᐅᖅ 
PPT-ᓕᕆᔨᒃᑯᑦ ᐊᒻᒪ ᑖᒃᑯᐊ ᖁᑦᓯᒃᑐᒥᒃ.  

ᓴᓇᔨᒃᑲ ᐅᖃᖃᑎᒋᔪᓐᓇᖅᑕᒃᑲ ᑕᒪᒃᑯᐊ ᖃᓄᖅ ᓴᖅᑭᑦᓯᒃᑲᓐᓂᕈᓐᓇᕐᒪᖔᑖ ᑕᒪᓐᓇ ᕿᒥᕐᕈᓂᐅᑉ ᒥᒃᓵᓄᑦ. 
ᕿᓃᓐᓂᖃᑦᑕᕋᑦᑕ ᑕᒪᒃᑯᓂᖓ ᐱᓕᕆᓇᓱᐊᖏᓐᓇᖅᑐᑦ ᑕᐃᒃᑯᐊ ᐅᖅᓱᐊᓗᓕᕆᔩᑦ ᐊᒻᒪᓗ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐅᖃᖃᑎᒌᖏᓐᓇᕐᒪᑕ ᖃᐅᔨᒪᔭᒃᑲ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᓯᕐᓂᖅ. ᓂᕈᐊᖅᑕᐅᓯᒪᔪᖅ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 659 - 2(4): ᓄᓇᕘᒥᑦ ᓄᓇᓕᖏᑦ ᑐᓚᒃᑕᕐᕕᓪᓚᑦᑖᓂᒃ ᐱᑎᑕᐅᔭᕆᐊᓕᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᓂᓪᓕᕐᓇᓵᓗᐊᒧᑦ ᓂᐱᓗᓕᕋᓗᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐊᐱᕆᔪᒪᔭᕋ 
ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ. ᑖᔅᓱᒥᖓ ᐅᖃᖅᑲᐅᔭᖓᓂᒃ 
ᒪᑐᐃᖅᓯᒋᐊᓕᓵᖅᖢᓂ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᐅᑯᐊ ᐅᖃᐅᓯᕆᖅᑲᐅᖕᒪᒋᑦ ᒪᑉᐱᒐᖓᑕ ᓯᕗᓪᓕᐅᑉ ᐊᑖᓂ 8-ᖑᔪᒡᒎᖅ ᓄᓇᓖᑦ ᐳᒃᑕᓛᖅᑐᒥᒃ 
ᑐᓚᒃᑕᕐᕕᒃᑖᕈᑎᒋᓂᐊᖅᑕᖏᓐᓂᒃ. ᑖᓐᓇ ᑮᓇᐅᔭᖅ ᓴᖅᑭᓯᒪᖕᒪᑦ ᐅᑯᐊ ᐊᐅᓪᓚᕈᔾᔨᖃᑦᑕᖅᑐᑦ ᐊᒻᒪᓗ 
ᐃᖃᓗᒐᓱᖃᑦᑕᖅᑐᑦ ᐊᖑᓇᓱᒃᑎᑐᐃᓐᓇᐃᓪᓘᓐᓃᑦ, ᑕᒪᒃᑯᐊᓗ ᐳᓚᕋᑦᑐᓂ ᑎᑭᑕᐅᖃᑦᑕᖅᑐᑦ ᓴᓇᔾᔪᑎᒃᓴᖏᓐᓄᑦ. 
ᐆᒥᖓ ᐊᐱᕆᓇᓱᒃᑐᖓ, ᐃᓛᒃ ᐅᐱᒋᔭᕋ ᑭᓯᐊᓂᓕ ᑖᓐᓇ ᐃᓱᒪᒋᔭᐅᔭᕆᐊᖃᖅᑰᖏᒻᒪᕆᖕᒪᑦ 
ᑐᓚᒃᑕᕐᕕᒃᑖᕆᐊᖃᓪᓚᑦᑖᕐᓂᑦᑎᓐᓂᒃ ᑐᓚᒃᑕᕐᕕᓪᓚᑦᑖᒥᒃ. ᑖᔅᓱᒥᖓ ᐃᓇᖏᕈᑕᐅᓇᓱᖕᓂᐊᖏᒃᑲᓗᐊᕐᒪᖔᑦ, ᑖᒃᑯᐊ 
ᐱᓕᕆᐊᕆᑎᓪᓗᓂᒋᑦ ᒐᕙᒪᒃᑯᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᑕᐃᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᖃᑎᑦᑕ ᖁᔭᓐᓇᒦᕐᓱᒍ. ᑕᐃᒃᑯᐊ ᓄᓇᓖᑦ 
8-ᖑᓚᖓᔪᑦ ᓄᓇᓕᕋᓛᕐᓄᑦ ᑐᕌᖓᖕᒪᑦ ᑕᐃᓐᓇ ᑮᓇᐅᔭᖅ ᑕᐃᓐᓇ ᒐᕙᒪᒃᑯᓐᓂᑦ 
ᐱᕙᓪᓕᐊᔪᓕᕆᔨᒃᑯᓅᖅᑕᐅᓚᐅᖅᓯᒪᔪᖅ. ᐅᖃᕈᓐᓇᖅᑐᖓ ᑕᐃᓐᓇ ᕿᓄᐊᕇᓐᓇᖅᑕᕗᑦ ᒐᕙᒪᑐᖃᒃᑯᓐᓂ ᑕᒪᒃᑯᐊ 
ᑐᓚᑦᑕᕐᕕᓪᓚᑦᑖᑦ ᐱᓕᕆᐊᕆᓇᓱᐊᖅᑕᕗᑦ ᐃᓇᖐᑎᒐᓱᙱᑕᕗᑦ ᑕᒪᑦᓱᒥᖓ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓂᒃ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑏ. ᐅᓇ ᐊᐱᕆᔪᒪᓪᓗᑎᒃ ᐊᐃᑉᐹᓂ ᐃᓚᒋᐊᕐᓂᐅᒻᒪᑦ ᐅᕝᕙᓘᓐᓃᑦ ᓯᕗᓪᓕᕐᒥ 
ᐃᓚᒋᐊᕐᓂᐅᒻᒪᑦ? ᖁᔭᓐᓇᒦᒃ.  
 
ᐅᖃᖅᑎ: ᒪᒥᐊᓇᖅ. ᐅᕙᓐᓄᑦ ᓯᕗᓪᓕᖅᐹᒥ ᐊᐱᕆᕗᑎᑦ. ᑖᓐᓇ ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᑦᑎᐊᖅᐸᕋ ᐊᒻᒪ ᒥᓂᔅᑕ ᖁᔭᒋᔭᕋ ᑕᐃᒪᐃᓕᒻᒪᑦ. ᑖᓐᓇ ᐃᓛ ᐅᓇ 
ᑕᑯᒐᒃᑯ ᐃᖃᓗᒐᓱᑦᑎᓄᑦ commercial fisherman ᑕᑯᒐᒃᑯ ᑖᓐᓇ ᐅᓗᕆᐊᓱᒐᓚᐅᖅᑲᐅᒐᒪ ᐳᑦᑕᓛᑐᑯᓗᒻᒥᒃ. 

ᐱᖃᕐᓂᐊᕈᑦᑕ ᒥᑦᑎᒪᑕᓕᒻᒥ ᐊᓄᕌᓯᑐᐊᖅᐸᑦ ᑕᒪᕐᒥᑦᑎᐊᑲᐅᑎᒋ ᐱᒃᓯᒃᑲᔭᕐᒪᑦ. ᐃᓛᒃ ᑕᑯᓯᒪᔭᓯᒍᑦ 
ᖃᐅᔨᒪᑲᐅᑎᒋᔪᓯ, ᑕᐃᒪᐃᒻᒪᑦ ᑕᐃᒫᒃ ᓱᓕ ᒫᓐᓇ ᒐᕙᒪᑐᖃᒃᑯᓐᓄᑦ ᐅᖃᓪᓚᑲᑕᒃᐸᑦ ᐋᔩᖃᑎᒌᑲᑕᒃᐸᑦ ᑖᒃᑯᐊ 
ᑐᓚᑦᑕᕐᕕᑦᑖᕆᐊᖃᖅᑐᑦ. 
 
ᓲᕐᓗ ᖃᓪᓗᓈᑦ ᓄᓇᖓᓐᓂ ᑕᐃᒪᐃᑦᑐᖃᐅᕐᒪᑕ ᒫᓐᖓᑦ ᐊᑦᓚᓐᑎᒃᒥᑦ ᑕᐅᕗᖓ ᕚᓐᑰᕙᒧᑦ ᑕᕆᐅᒦᑦᑐᓕᒫᑦ 
ᐊᓪᓛᑦ ᑕᓯᕐᒦᑦᑐᑦ ᑕᐃᒪᐃᑦᑐᖃᐅᑦᑎᐊᕐᒪᑕ ᐅᕙᒍᑦ ᒫᓂ North of 60º ᐱᖃᙱᑦᑐᑑᑎᓪᓗᑕ. ᑕᒪᓐᓇ ᓱᓕ 
ᐋᔩᖃᑎᒌᒍᑕᐅᕙ ᒐᕙᒪᑐᖃᒃᑯᓪᓗ ᓄᓇᕗᑦ ᒐᕙᒪᒃᑯᓪᓗ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᐱᕐᖔᖅ ᒫᓃᓚᐅᕐᒪᑕ ᑕᐃᑲ ᓴᓇᑕᒡᒍᑏᑦ ᐃᖃᓗᓐᓄᑦ 
ᑕᒪᑦᓱᒥᖓ ᐊᐱᕐᓱᕆᐊᖅᑐᕐᓯᒪᓪᓗᑎᒃ ᖃᓄᖅ ᐃᓱᒪᒋᒻᒪᖔᑦᑎᒍ ᑕᒪᓐᓇ ᑐᓚᑦᑕᕐᕕᑦᑖᕋᓱᒍᒪᓂᕆᔭᕗᑦ.  
 
ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᐸᖕᓂᖅᑑᖅ ᐱᓂᐅᔭᕐᓱᓂ ᐊᒻᒪᓗ ᐅᖃᐅᑎᓚᐅᖅᑕᒃᑲ ᑕᐃᑯᐊ ᓴᓇᑕᐃ ᑖᓐᓇ 
ᐸᖕᓂᖅᑑᖅ ᐱᑖᕐᒪᑦ ᓄᖅᑲᕈᑎᒋᔾᔮᙱᓐᓇᑦᑎᒍ ᓱᓕ ᑕᐃᒃᑯᐊ ᓄᓇᓖᑦ ᓄᓇᕗᒻᒦᑦᑐᖅ ᐱᔭᕆᐊᖃᕐᒪᑕ ᑖᓐᓇ 
ᐅᒃᑯᐃᕈᑎᒋᒻᒪᔾᔪᒃ ᒐᕙᒪᑐᖃᒃᑯᑦ ᐸᖕᓂᖅᑑᖅ ᐱᑎᓪᓗᒍ.  
 
ᑖᒃᑯᐊ ᓄᓇᓖᑦᑕᐅᖅ ᕿᓄᒍᑎᒋᓂᐊᕋᖅᑎᒍ ᐊᔪᐃᓐᓇᕐᓂᐊᕋᑦᑕ ᖃᐅᔨᒪᖁᓪᓗᒋᑦ ᐅᖃᐅᑎᓚᐅᖅᑕᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫ ᐃᓛ ᖁᔭᓐᓇᒦᒃ ᑕᐃᒪᐃᓕᐅᕋᓱᑉᐸᓐᓂᕋᕕᒋᑦ. ᑖᓐᓇ ᓯᕗᓕᖅᑎ 
ᐅᖃᓚᐅᕐᒥᒻᒪᑦ ᑖᒃᑯᐊᒎᖅ protocol ᐊᑎᓕᐅᓚᐅᕐᒪᑕ ᑐᙵᕕᒃᑯᓪᓗ ᒐᕙᒪᒃᑯᓪᓗ ᖃᓄᖅ ᑕᒪᓐᓇ 
ᐱᕙᓪᓕᐊᔪᓕᕆᓂᖅ ᑎᑭᑉᐸᓪᓕᐊᔪᓐᓇᕋᔭᕐᒪᖔᑦ.  
 
ᑖᓐᓇ ᑲᓇᑕᐅᑉ ᓄᓇᖁᑖᓂ ᓇᓗᓇᐃᒃᑯᓯᕐᓯᓇᓱᒃᑐᐃᑦ ᐊᖅᑯᑎᒋᓗᒍ ᑕᒪᓐᓇ ᓂᕈᐊᕋᓱᒃᑎᓪᓗᒋᑦ ᒐᕙᒪᑐᖃᒃᑯᓐᓄᑦ 
ᐅᖃᐅᓯᕆᑲᑕᒃᐱᓯᐅᒃ ᑕᑯᒋᑦ ᑖᓐᓇ ᓂᕈᐊᕐᓂᕐᒧᑦ ᐊᑐᖅᑕᐅᔾᔪᑕᐅᑐᐃᓐᓇᕆᐊᖃᕐᒪᑦ ᐊᑏ ᐃᓄᐃᑦ 
ᐃᓱᒪᒋᔭᐅᓚᐅᕐᓕᑦ ᓲᕐᓗ ᐱᕙᓪᓕᐊᓂᕐᒧᑦ ᐱᓇᓱᐊᕐᒥᑎᓪᓗᒋᑦ ᐃᖃᓗᒐᓱᓐᓂᑯᓪᓘᓐᓃᑦ ᐅᕝᕙᓘᓐᓃᑦ 
ᑐᓚᑦᑕᕐᕕᖃᕆᐊᖃᕐᓂᒃᑯᑦ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒥᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓂᕈᐊᖅᑕᐅᒐᓱᒻᒪᑕ ᒐᕙᒪᑐᖃᒃᑯᓐᓄᑦ ᒫᓐᓇ 
ᑕᐃᓐᓇᓗ ᒪᓕᒐᓕᐅᖅᑎᐅᖃᑎᒌᓐᓇᖅᑲᐅᔭᕗᑦ ᐃᓚᐅᖕᒪᑦ ᑐᓵᔪᒃᓴᐅᒻᒪᑕ. ᑐᓚᑦᑕᕐᕕᑐᐃᓐᓇᐅᖏᑦᑐᓂᒃ 
ᕿᓄᒍᑎᖃᕋᑕ ᐆᒥᖓᑦᑕᐅᖅ ᐊᒃᓱᕉᑎᖃᓪᓚᕆᑦᑐᒍᑦ ᐃᒡᓗᕐᔪᐊᑭᒃᓴᖅᑐᐃᓐᓇᐅᒐᑦᑕ ᓄᓇᕗᓕᒫᒥ ᑕᐃᒃᑯᐊ 
ᑐᓵᓐᓂᖅᐸᑕ ᓂᕈᐊᖅᑕᐅᓇᓱᒃᑐᐃᑦ ᑕᒪᔅᓱᒥᖓ ᐊᔭᐅᕆᖁᓇᖅᑑᒐᓗᐊᑦ. 
 
ᑕᒪᔅᓱᒥᖓ ᓴᖅᑭᑎᑦᑎᒋᐊᕐᓂᐊᖅᐳᖓ ᓂᕈᐊᖅᑕᐅᓐᓂᕈᒫᓚᖁᔭᕋᓗᐊᕗᑦ ᑕᐃᒃᑯᐊ ᓂᕈᐊᖅᑕᐅᓇᓱᑦᑐᖅ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᑦ ᑭᖑᓪᓕᖅᐹᖑᓗᓂ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᑐᑭᓯᒐᒃᑯ ᑖᒃᑯᐊ ᐱᖓᓲᔪᖅᑲᐃ ᐱᓗᐊᙳᐊᖅᑐᒥᒃ ᓄᓇᕗᒻᒥ 
ᓂᕈᐊᖅᑕᐅᓇᓱᑦᑐᑦ ᒐᕙᒪᑐᖃᒃᑯᓐᓄᑦ ᐅᖃᓪᓚᖃᑎᒋᔭᐅᒻᒪᑕ ᐃᓪᓗᖃᕆᐊᖃᕐᓂᕐᒧᑦ, ᐃᓕᓐᓂᐊᕈᑏᑦ, 
ᐋᓐᓂᐊᓯᐅᖅᑏᑦ ᒪᑯᐊᕈᔪᐃᑦ ᑐᑭᓯᔭᕋ.  
 
ᑕᐃᒃᑯᐊᓕ ᓯᕗᓕᐅᖅᑏᑦ ᓂᕈᐊᖅᑕᐅᓇᓱᒃᑐᐃᑦ ᑲᓇᑕᓕᒫᒧᑦ ᓯᕗᓕᐅᖅᑏᑦ ᐊᒻᒪᓗ ᓂᐱᖃᕐᕕᒋᕕᓯᐅᒃ ᑕᒪᓐᓇ 
ᐃᓄᐃᑦ ᓄᓇᖓᑦ ᐅᓇᑕᖅᑐᔅᓴᖃᕐᓂᑐᐃᓐᓇᕐᒧᑦ ᐋᖅᑭᔾᔮᖏᒻᒪᑦ, ᐃᓄᖏᑦᑕᐅᖅ ᑭᓯᐊᓂ ᑭᒡᒐᖅᑐᖅᑕᐅᓗᑎᒃ 
ᐱᕙᓪᓕᐊᓂᒃᑯᑦ ᑭᒡᒐᖅᑐᖅᑕᐅᓗᑎᒃ ᐱᔭᕆᐊᖃᕐᒪᑕ ᑖᔅᓱᒥᖓᑦᑕᐅᖅ ᑕᐃᒃᑯᐊ ᐅᖃᓪᓚᖃᑎᒋᒋᕕᓯᐅᒃ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᖁᔭᓐᓇᒦᒃ, ᑖᓐᓇ ᑭᐅᑎᓐᓂᐊᕋᒃᑯ ᒫᓐᓇ ᓯᕗᓕᖅᑎ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐅᑭᐅᖅᑕᖅᑐᒥ ᓯᕗᓕᖅᑎᐅᖃᑎᒃᑲ 
ᐃᖅᑲᓇᐃᔭᖃᑎᒋᓂᐊᕐᒥᔭᒃᑲ ᑕᒪᒃᑯᐊ ᐃᓱᒫᓗᒋᔭᕗᑦ ᐅᑭᐅᖅᑕᖅᑐᒦᑦᑐᑕ ᑕᒪᒃᑯᓄᖓ ᓯᕗᓕᖅᑎᓄᑦ [parties]-ᓄᑦ 
ᐃᓇᑦᑎᓂᐊᕐᒥᔪᒍᑦ ᑎᓕᒋᐊᕐᓗᒋᑦ ᖃᓄᕐᓕ ᐱᐅᓯᖃᕐᓂᐊᕐᒪᖔᑕ ᓯᕗᓂᑦᑎᓐᓂ ᒐᕙᒪᑖᕆᔭᐅᓂᐊᖅᑲᑕ. ᑖᒃᑯᐊ 
ᐅᓂᒃᑳᕆᓯᒪᓂᐊᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᓱᕐᓇᖅ. ᖃᒪᓂᖅᑐᐊᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᓯᒪᐃᓚᒃ. 
 
ᐊᐱᖅᑯᑦ 660 - 2(4): ᓱᐴᖅᑐᕐᓇᓐᖏᑦᑐᓄᑦ ᐊᑐᐊᒐᖅ ᖃᓄᖅ ᐊᑐᖅᑎᑕᐅᕙ ᑭᒃᑯᓕᒫᓄᑦ 

ᐃᓯᖅᑕᐅᔪᓐᓇᖅᑐᓄᑦ ᐃᒡᓗᕐᔪᐊᓄᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᑖᓐᓇ ᐊᐱᕆᔭᐅᓱᐃᑦᑑᓗᐊᕐᒪᑦ ᐊᐱᕆᔪᒪᑉᓗᒍ ᓄᑖᒥᑦ ᒥᓂᔅᑕᐅᕕᖓ ᐊᑎᖃᒻᒫᖅᑐᖅ 
ᖃᓪᓗᓈᑎᑐᑦ [Worker’s Safety and Compensation Commission]-ᖑᓂᕋᖅᑕᐅᓕᖅᑐᖅ.  

 



ᓇᒡᒐᔾᔭᐅ, ᓯᑎᐱᕆ 15, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4865

ᖃᓄᖅ ᐋᖅᑮᓯᒪᖕᒪᖔᑕ ᑐᑭᓯᔪᒪᓐᓇᐅᒐᓗᐊᖅ. ᒪᑯᐊ ᐃᒡᓗᕐᔪᐃᑦ ᐃᓄᒋᐊᒃᑑᓯᕖᑦ ᐱᓗᐊᖅᑐᒥᑦ ᐃᓱᒪᒋᓗᐊᖅᖢᒍ 
ᓲᕐᓗ ᒥᑦᑕᕐᕕᒥ ᐅᑕᖅᑭᕝᕕᒃ. ᑕᒪᒃᑯᐊ ᐱᓗᐊᖅᑐᒥ ᐃᑎᖅᑕᕐᕕᖏᑦᑕ ᖃᓂᖓᓂ ᐳᓚᐅᑦᓯᔭᕆᐊᖃᓐᖏᓐᓂᕐᒥᑦ, 
ᑕᒪᓐᓇ ᖃᓄᐃᑦᑐᓪᓗᐊᕕᐅᓪᓗᒍ ᐋᖅᑭᒃᑕᐅᓯᒪᖕᒪᖔᑦ ᑐᑭᓯᔪᒪᓐᓇᐅᒐᓗᐊᖅ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒪᓕᒐᓕᐅᖅᑎ ᓕᕙᐃ ᐹᓇᐸᔅ. 
 
ᐊᖓᔪᖅᖅᑳ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ ᑖᓐᓇ ᐊᐱᕆᖕᒪᑦ. ᒐᕙᒪᒃᑯᑦ ᐃᒡᓗᖁᑎᓕᒫᖏᑦ 
ᒪᓕᒐᖃᖅᑐᐃᑦ ᑕᐃᒪ 3-ᒦᑕᓂᒃ ᐅᖓᓯᖕᓂᖃᕆᐊᖃᖅᑐᒥᒃ. ᑖᓐᓇ ᒪᓕᒐᖅ ᐊᑐᖅᑐᐃᓐᓇᐅᔪᖅ ᒐᕙᒪᒃᑯᑦ 
ᐃᒡᓗᖁᑎᓕᒫᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐹᓇᐸᔅ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ, ᒪ’ᓇᓗ ᒥᓂᔅᑕ. ᑕᐃᒪᓐᓇ ᐋᖅᑭᒃᓯᒪᑎᓪᓗᒍ ᖃᓄᑭᐊᖅ ᑕᐃᒪ 
ᒪᓕᒐᐅᑎᓐᖏᖕᓂᓗᒃᖢᒍ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐱᓕᕆᕙᒃᐸᑦ ᐱᓗᐊᖅᑐᒥᑦ ᓄᓇᓕᖕᓂᑦ 
ᐃᖅᑲᓇᐃᔭᖅᑎᖏᓐᓂᑦ ᐱᑕᖃᓐᖏᑦᑎᓪᓗᒍ ᑖᒃᑯᐊ [WSCC]-ᑯᑦ, ᖃᓄᖅ ᑕᒪᓐᓇ ᒪᓕᒐᐅᑎᖕᓂᓗᒃᕙᑦᓱᒃ 
ᓄᓇᓕᐅᑉ ᐃᓗᐊᓂ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ.  ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᓕᓗᒃᑖᑦ, ᒐᕙᒪᒃᑯᓗᒃᑖᑦ ᑖᒃᑯᐊ ᐱᓕᕆᐊᖏᓐᓂᑦ 
ᑕᒪᓐᓇ ᒪᓕᒐᐅᖏᓐᓇᖅᑐᖅ, ᑭᓯᐊᓂ ᐃᖅᑲᓇᐃᔭᖅᑎᑕᖃᕐᓂᖏᑉᐸᑦ ᑖᔅᓱᒪ ᓄᓇᖓᓂ ᐃᒻᒪᖃ ᑕᑯᒋᐊᓚᐅᕐᓗᒍ, 
ᑖᓐᓇ ᕿᒥᕐᕈᓚᐅᕐᓗᒍ ᑭᖑᔪᓐᓇᑦᑎᐊᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐹᓇᐸᔅ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖃᓄᕐᓕᑭᐊᖅ ᑕᒪᒃᑯᓇᓂ ᓄᓇᓕᖕᓂ ᐱᓕᕆᐊᖃᓐᖏᑎᓪᓗᒋᑦ, 
ᐃᖅᑲᓇᐃᔭᖅᑎᖃᓐᖏᑎᓪᓗᒋᑦ ᑖᓐᓇᓗ ᐅᑕᖅᑭᕝᕕᒃ ᒥᑦᑕᕐᕕᖕᒥ ᕼᐋᒻᒪᓚᒃᑯᓐᓄᑦ ᐊᐅᓚᑕᐅᓗᐊᖅᑎᓪᓗᒍ 
ᑖᒃᑯᓂᖓᓕᖃᐃ ᕼᐋᒻᒪᓚᒃᑯᓐᓂᑦ ᑕᒪᒃᑯᓄᖓ ᐅᐃᒪᔮᕐᓇᕐᒧᑦ ᐱᓕᕆᐊᖃᖅᖢᕙᓪᓗᖅᑲ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᕼᐋᒻᒪᓚᒃᑯᓐᓂᑦ ᐊᐅᓚᑕᐅᒃᐸᑕ, 
ᖃᐅᔨᒪᖕᒥᔭᒃᑲᓕ ᑕᒪᒃᑯᐊ ᕼᐋᒻᒪᓚᐃᑦ ᒪᓕᒐᕋᓛᖏᓐᓂᑦ ᐊᑐᖅᖢᑎᒃ ᑕᐃᒪᓐᓇᑦᑕᐅᖅ ᐱᓕᕆᓲᖑᖕᒪᑕ, ᐃᓛᒃ 
ᓯᒡᒐᓕᐊᖅᑐᖅᑕᐃᓕᖕᒪᑕ ᑕᒫᓂ ᕼᐋᒻᒪᓚᒃᑯᑦ ᑎᑎᕋᕐᕕᖏᓐᓂᑦ, ᐱᓗᐊᓐᖑᐊᖅᑐᒥᒃ ᑕᒫᓂ ᐃᓄᖕᓄᑦ 
ᑲᑎᑦᑕᕐᕕᐅᔪᓂᒃ.  
 
ᑕᐃᒪᓐᓇᐃᓕᖓᑎᓪᓗᒍ ᐃᒻᒪᖃ ᑕᒪᒃᑯᐊ ᕼᐋᒻᒪᓚᒃᑯᒋᔭᖏᑦ ᕿᒥᕐᕈᖃᑎᒋᔭᕆᐊᖃᖅᑕᒃᑲ ᑕᒪᑐᒪ  
ᒥᒃᓵᓄᑦ, ᑖᒃᑯᐊ ᖃᓄᖅ ᐋᖅᑭᒃᑕᐅᓯᒪᓐᓂᕐᒪᖔᑕ ᐅᕙᒍᓪᓕ ᒐᕙᒪᒃᑰᓪᓗᑕ ᐋᖅᑭᒃᓯᒪᕙᒌᕐᒪᑕ, ᒐᕙᒪᒃᑯᓐᓄᑦ ᑖᓐᓇ 
ᐊᑐᐊᒐᖅ ᑕᒪᒃᑯᐊ ᐅᐸᑲᖅᑕᕐᕕᐅᔪᑦ 3-ᒦᑕᓂᒃ ᐅᖓᓯᖕᓂᓕᖕᓂᒃ ᓱᐳᖅᑐᕐᕕᐅᔭᕆᐊᖃᖅᑎᓪᓗᒋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐹᓇᐸᔅ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᒪᓐᓇ ᐅᖃᐅᓯᐅᑎᓪᓗᒍ ᑐᓴᖅᑎᓪᓗᒍ ᑕᐃᒪᓐᓇ ᖁᕕᐊᓇᖅᑐᖅ. ᑖᓐᓇ 
ᐱᓗᐊᖅᑐᒥᑦ ᒥᑦᑕᕐᕕᖕᒥ ᐅᑕᖅᑭᕕᒃ ᖃᒪᓂᑦᑐᐊᕐᒥᑦ ᖁᕕᐊᓇᕈᓐᓃᕐᒪᓪᓘᓐᓃᑦ ᐃᑎᕐᓂᓗᒋᐊᒃᓴ, 
ᐊᓂᓂᓗᒋᐊᒃᓴᕐᓘᓐᓃᑦ ᐅᕙᓂ ᐅᒃᑯᐊᖓᑕ ᖃᓂᑦᓯᐊᖓᓂ ᐊᒥᓲᓗᐊᖅᑕᓕᕐᒪᑕ ᑕᐃᒪ ᐳᓪᓗᐊᑦᓯᔪᑦ.  
 
ᑕᐃᒪᖃᐃ ᑖᓐᓇ ᒥᓂᔅᑕ ᐅᖃᕈᓐᓇᖅᐳᖅ ᑖᒃᑯᐊ, ᑕᒪᒃᑯᐊ ᒪᓕᒐᐅᔪᑦ, ᐊᑐᐊᒐᐅᔪᑦ ᑕᒪᒃᑯᓄᖓ ᐃᓄᒋᐊᒃᑑᓯᕕᑦ 
ᓯᓚᑖᓂ ᖃᓂᖓᓂ, ᑕᒪᒃᑯᐊ ᓈᓚᐅᑎᒃᑯᑦ, ᑏᕖᒃᑯᑦ ᖃᓄᑐᐃᓐᓇᖅ ᐃᖅᑲᐃᑎᑦᓯᒋᐊᒃᑲᓐᓂᕈᓐᓇᕋᔭᖅᐹᑦ ᑖᒃᑯᓄᖓ 
ᐃᖅᑲᓇᐃᔭᖅᑎᖏᑦ ᑕᐃᒪᓐᓇᐃᑦᑐᓂᒃ ᐊᑐᐊᒐᖃᕋᓗᐊᕐᒪᑕ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓄᓇᓕᓕᒫᓂᑦ ᐃᒻᒪᖃ ᑖᓐᓇ ᒥᓂᔅᑕ ᐸᕋᐅᓐ, 
ᐃᖅᑲᓇᐃᔭᖃᑎᒋᓂᐊᖅᐸᕋ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᒪᒃᑯᓂᖓ ᐊᑐᐊᒐᕐᓂᒃ ᓴᖅᑭᑎᑦᑎᖁᓗᒋᑦ. ᑕᐃᒃᑯᐊ 
ᐊᑐᐊᒐᐃ ᐋᖅᑭᒃᓯᒪᕙᒌᕐᒪᑕ. ᑖᒃᑯᐊ ᓴᖅᑭᑎᑕᐅᖁᓗᒋᑦ ᐊᒻᒪᓗ ᐃᒻᒪᖄ ᓂᐱᓕᐅᖅᓯᒪᔪᑎᒍᓪᓘᓐᓃᑦ ᓈᓚᐅᑎᒃᑯᑦ 
ᑐᓵᔭᒃᓴᐅᒐᔭᖅᑐᓂᒃ ᓇᒃᓯᐅᔾᔨᒐᔭᖅᐳᒍᑦ. ᐅᕝᕙᓘᓐᓃᑦ ᐅᖃᓪᓚᒡᕕᖕᓂᑦ ᐅᖃᓪᓚᒃᑎᖏᓐᓄᑦ 
ᐅᖃᓕᒫᖅᑕᐅᖃᑦᑕᕋᔭᖅᑐᓂᒃ ᑕᒪᒃᑯᓂᖓ ᐱᖁᔭᐅᑉ ᒥᔅᓵᓄᑦ ᓯᒡᒐᓕᐊᖅᑐᖅᑕᐃᓕᕐᓂᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 661 - 2(4): ᒪᓕᒐᓕᕆᔾᔪᑎᑦ ᓄᓇᕘᑉ ᐃᓗᐊᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᒪᓕᒐᓕᕆᓂᕐᒥᑦ ᒥᓂᔅᑕᒧᑦ.  
 
ᑕᒪᓐᓇ ᑲᓇᑕᓕᒫᒥᑦ ᐃᓱᒫᓗᒍᑕᐅᒻᒪᑦ ᑕᒫᓂ ᐃᖃᓗᒃᑑᑦᑎᐊᕐᒥᑦ ᑕᐃᑲᓂ ᐃᒫᒃ, ᐃᑲᔪᖅᑕᐅᓇᓱᐊᖅᑎᓪᓗᒋᑦ 
ᒪᓕᒐᑎᒍᑦ ᐊᒥᒐᖅᓯᓂᖏᓐᓄᑦ ᑕᒪᓐᓇᓗ ᑕᑯᔅᓴᐅᑎᐊᒻᒪᕆᒻᒪᑦ ᐱᓗᐊᖅᑐᒥᑦ ᐃᓚᒌᖑᔪᓄᑦ. 
 
ᖃᐅᔨᒪᓪᓗᖓᓗ ᖃᑦᑏᓐᓇᐅᓗᐊᖃᖃᑦᑕᕐᖓᑕ ᒐᕙᒪᒃᑯᓐᓂ ᒪᓕᒐᓕᕆᔨᖏᑦ. $20,000-ᖃᐃ 
ᑮᓇᐅᔾᔭᔅᓴᓕᐅᖅᑲᐅᔪᑦ ᑕᒪᒃᑯᓄᖓ ᓄᓇᓕᓐᓂᓗ ᑕᒪᒃᑯᐊᔅᓴᐃᓐᓇᐅᖃᑦᑕᖅᑲᑕ. 
 
ᑕᒫᓂ ᑕᖅᑭᐅᓚᐅᖅᑐᒥᑦ ᒐᕙᒪᑐᖃᒃᑯᓐᓂᑦ ᐊᕕᒃᑐᖅᓯᒪᔪᓂ ᓄᓇᕘᒥᓗ ᒥᓂᔅᑕᐅᔪᑦ ᑯᐸᒃ ᓯᑎᒥᑦ ᒥᓂᔅᑕᐅᔪᖅ 
ᑐᓴᖅᑎᑦᑎᔪᓐᓇᖅᐹ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᒐᕙᒪᑐᖃᒃᑯᓐᓄᑦ ᒪᓕᒐᓕᕆᓂᕐᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᓂᕐᒧᑦ, ᓯᕗᓕᖅᑎ ᐹᓪ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᒋᔪᒪᔭᕋ ᐃᖃᓗᒃᑑᑦᑎᐊᕐᒥᑦ ᒪᓕᒐᓕᐅᑎᖓ. ᑖᓐᓇ 
ᓯᕗᓪᓕᐅᑎᓯᒪᐃᓐᓇᕋᑦᑎᒍᑦ ᒥᓂᔅᑕᐅᔪᓕᒫᓄᑦ ᒪᓕᒐᓕᕆᓂᕐᒧᑦ. ᓄᓇᕗᑦ ᑕᐃᒪᐃᑦᑐᑑᖏᒻᒪᑦ, 
ᐊᔪᐃᓐᓇᒃᑲᓐᓂᕋᓱᖃᑦᑕᖅᑐᒍᑦ ᒪᓕᒐᓕᕆᓂᕐᒧᑦ.  
 
ᑕᐃᒃᑯᐊᓗ ᐊᔅᓱᕈᖃᑎᒋᓂᐊᖅᐸᕗᑦ ᑕᒪᒃᑯᐊᓕ ᐊᑭᖏᑦ ᑲᑐᔾᔭᐅᖃᑦᑕᓚᐅᕈᓗᐊᕐᒪᑕ ᒐᕙᒪᑐᖃᒃᑯᓐᓃᓐᖔᖅᑐᑎᒃ 
ᐊᒻᒪᓗ ᓄᓇᕗᒻᒦᑦᑐᑦ ᑕᐃᒃᑯᐊ ᑕᕝᕙᓂ ᑲᓇᑕᓕᒫᒥᑦ ᐊᔅᓱᕈᒃᑲᓐᓂᐊᕋᓱᑲᑕ ᑮᓇᐅᔭᖅᑖᖅᑎᑕᐅᑲᓐᓂᕈᒪᓪᓗᑕ. 
ᐃᑲᔪᖃᑦᑕᓂᐊᖅᑐᓂᒃ ᐱᕋᔭᒃᑐᐃᓐᓇᐅᓐᖏᑦᑐᓄᑦ, ᐃᓚᒌᓄᓪᓗ ᑐᕌᖓᔪᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᓯᕗᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᐅᒻᒪᖓ ᒥᓂᔅᑕᐅᔪᖅ ᐊᒻᒪᓗ ᑕᐃᒃᑯᐊ ᒥᓂᔅᑕᐅᔪᓕᒫᑦ 
ᐊᔪᐃᓐᓇᒃᑲᓐᓂᖁᓪᓗᒋᑦ ᑖᒃᑯᓄᖓ. ᐱᒻᒪᕆᐊᓘᒻᒪᓂᓛᒃ ᑕᒪᓐᓇ. ᒐᕙᒪᒃᑯᑦ ᒪᓕᒐᓕᐅᑦᑕᓚᐅᖅᑐᑎᒃ 
ᐊᑐᓕᖅᑎᑦᑎᒐᓱᒃᑐᑎᒃ ᐊᕐᕌᒍᓂᖅᑲᐃ ᒪᕐᕉᓐᓂᒃ ᐅᑕᖅᑭᑦᑕᓕᖅᑯᑦ.  
 
ᑖᒃᑯᐊᓕ ᒪᓕᒐᓕᕆᓂᕆᔭᕗᑦ ᐸᓖᓯᖃᑦᑎᐊᕐᓗᓂ. . . ᔫᓂᒥᑦ ᒥᓂᔅᑕᐅᔪᖅ ᐊᒻᒪᓗ ᐊᖓᔪᖅᑳᓂᕐᒥᐅᔪᑦ ᓄᓇᕗᒻᒥᑦ 
ᐋᖅᑮᓚᐅᕐᒪᑕ ᑎᓕᔾᔪᑕᐅᖃᑦᑕᓂᐊᖅᑐᓂᒃ ᑲᑐᔾᔭᐅᔪᓂᒃ. ᒥᓂᔅᑕᐅᔪᖅ ᐅᖃᕈᓐᓇᖅᑳ ᑭᓱᓂᒃ ᐃᓗᓕᖃᓚᐅᕐᒪᖔᑦ 
ᑕᐃᒃᑯᐊ ᑎᑎᕋᖅᓯᒪᔪᑦ ᐊᒻᒪᓗ ᓴᖅᑮᔪᓐᓇᖅᐸᑕ ᑕᕝᕙᓂ ᒪᓕᒐᓕᐅᕐᕕᒻᒥᑦ ᑲᑎᒪᓂᕗᑦ ᓄᖅᑲᓚᐅᖅᑎᓐᓇᒎ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᓂᕐᒧᑦ, ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐄᑦᑎᐊᒻᒪᕆᒃ ᑖᓐᓇ ᓴᖅᑭᕈᓐᓇᓚᐅᖅᑕᕋ ᑕᐃᒫᒃ 
ᐸᕐᓇᓯᒪᓚᐅᖅᑐᖓ ᐊᒻᒪᓗ ᖁᔭᒋᓪᓗᒍ ᐃᑲᔪᖅᑐᐃᒐᓱᐊᖏᓐᓇᕐᖓᑦ ᑕᒪᒃᑯᓂᖓ ᐸᓖᓯᒃᑯᓐᓄᑦ 
ᐃᑲᔪᖅᑎᐅᓂᐊᖅᑐᓂᒃ. ᐊᒻᒪᓗ ᐅᑉᐱᕈᓱᒃᑲᒪ ᑕᒪᓐᓇ ᐊᐅᓚᔾᔭᑉᐸᓪᓕᐊᓕᖅᑐᖅ. ᓂᕆᐅᓇᖅᑯᓪᓗ 
ᓂᕈᐊᖅᑐᖃᕇᖅᓯᒪᓕᖅᐸᖅᑲᐃ ᑕᒪᓐᓇ ᐊᐅᓚᔾᔭᒋᐊᒃᑲᓐᓂᓛᖅᑯᖅ.  
 
ᑕᒪᒃᑯᐊ ᐃᓄᓐᓂᒃ ᐸᓖᓯᖃᕆᐊᖃᕋᑦᑕ ᐃᑲᔪᖅᑎᑐᐃᓐᓇᐅᓗᑎᒃ ᐅᕝᕙᓘᓐᓃᑦ ᐸᓖᓯᓪᓚᑦᑖᖑᓗᑎᒃ. ᐊᒻᒪᓗ 
ᐅᓂᒃᑳᖃᑦᑕᕐᓂᐊᖅᑯᖓ ᐱᕙᓪᓕᐊᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᓂᖃᖅᑎᓪᓗᒋᑦ ᑖᒃᑯᐊ ᒪᓕᒐᓕᕆᔨᒃᑯᑦ ᑯᐸᒃᒥᓛᒃ, 
ᐊᖏᒻᒪᕆᓚᐅᕐᒪᑕ ᓄᓇᖃᖅᑳᖅᓯᒪᔪᓂᒃ ᐸᓖᓯᖃᕐᓂᕐᒧᑦ ᑕᒪᒃᑯᐊ ᑭᓐᖒᒪᔭᖏᑦ ᐊᔾᔨᐅᕙᓐᖏᒪᑕ ᐅᑭᐅᖅᑕᖅᑐᒥᑦ 
ᓄᓇᖃᖅᑳᖅᓯᒪᔪᓂᓪᓗ ᑕᒫᓂ ᑲᓇᑕᒥᑦ. ᒥᓂᔅᑕᐅᔪᖅᑲᐃ ᑐᓴᖅᑎᑦᑎᔪᓐᓇᖅᑯᖅ 

ᖃᓄᐃᑦᑐᓂᒃ ᐊᑲᐅᓯᕚᓪᓕᕈᑎᔅᓴᓂᒃ ᐱᓕᕆᐊᖃᕋᓗᐊᕐᒥᒻᒪᖔᑕ ᑕᕝᕙᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᓂᕐᒧᑦ, ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᑕᒫᓂ ᐊᐅᔭᐅᓚᐅᖅᑐᒥᓛᒃ 
ᐱᓕᕆᔪᖃᓚᐅᕐᒥᒻᒪᑦ 20 ᐅᖓᑖᓃᑦᑐᑦ ᐃᓕᓐᓂᐊᖅᑎᐅᔪᑦ ᐸᓖᓯᒃᑯᓐᓄᑦ ᐃᖅᑲᓇᐃᔭᖅᑎᑕᐅᓚᐅᕐᒥᔪᑦ 
ᓄᓇᓕᓕᒫᓂ ᐸᓖᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᕙᓪᓕᐊᓪᓗᑎᒃ, ᖃᓄᖅ ᐃᖅᑲᓇᐃᔮᖅᑖᕈᒪᓐᓂᖃᑕ 
ᐃᓕᓐᓂᐊᑎᑦᑎᒃᑲᓐᓂᕐᓂᕐᒧᓪᓗ ᐸᓖᓯᐅᒐᔭᖅᑐᓂᒃ ᐃᓄᓐᓂᒃ.  
 
ᐱᓕᕆᖃᑎᒋᔭᕗᑦ ᐸᓖᓯᒃᑯᑦ ᑕᒪᒃᑯᐊᓗ ᐃᑲᔪᖅᑎᐅᓂᕐᒨᖓᔪᑦ  ᐃᓕᔭᐅᓯᒪᓂᐊᖓᑕ ᓄᓇᓕᓐᓂ 
ᐃᑲᔪᖅᑎᖃᒃᑲᓐᓂᕐᓂᐊᖓᑕ ᐸᓖᓯᖃᕐᓂᕐᒧᑦ ᑕᒪᒃᑯᓇᓂ ᓄᓇᓕᓐᓂ ᑕᒪᒃᑯᐊᓗ ᓴᖅᑭᑉᐸᓪᓕᐊᓂᐊᖅᑐᑦ ᒫᓐᓇᒫᒃᑯᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᓐᓂ ᐃᓚᒋᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᒋᔭᕋ ᑭᐅᒻᒪᖓ ᓄᓇᕗᒻᒥ ᐱᐅᓯᕚᓪᓕᖁᓪᓗᒍ. 
 
ᒥᓂᔅᑕᐅᔪᖅ ᑲᑎᒪᑎᓪᓗᒋᑦ ᑯᐸᐃᒃ ᓯᑎᒥ, ᐅᖃᐅᓯᖃᓚᐅᕐᒥᒻᒪᑕ ᑕᒪᒃᑯᐊ ᑕᐱᕇᑦᑐᑎᒃ ᐱᕋᔭᓐᓂᖃᖅᐸᑦᑐᑦ 
ᓄᓇᕗᒻᒥ ᐊᖓᔮᕐᓇᖅᑐᓕᕆᓂᐅᔪᑦ ᓄᓇᕗᒻᒥ ᐱᐅᖏᓕᕙᓪᓕᐊᑐᐃᓐᓇᕐᖓᑦ. ᐃᒫᒃ 
ᑮᓇᐅᔭᒐᓴᕐᔪᐊᒻᒪᕆᐊᓗᓐᓂᒃᑕᖃᖅᑎᓪᓗᒋᑦ ᓂᐅᕐᕈᑕᐅᑉᐸᑕ ᐊᔅᓱᐊᓗᖏᓛᒃ ᐱᐅᖏᓕᕙᓪᓕᐊᒻᒪᑦ ᓄᓇᓕᓐᓂ 
ᐃᓚᖏᓐᓂ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖃ ᒪᓕᒐᓕᐅᕐᕕᒻᒥ ᖃᓄᐃᓕᐅᖅᐸᓪᓕᐊᒐᓱᒻᒪᖔᑕ ᑕᒪᓐᓇ 
ᐋᖓᔮᕐᓇᖅᑐᓐᓂ ᑎᑭᑎᑦᑎᑦᑕᐃᓕᒪᓂᐅᒐᔭᖅᑐᖅ ᒫᓐᓇᐅᔪᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᒃ (ᑐᓵᔨᑎᒍᑦ): ᐅᖃᕈᓐᓇᖅᑐᖓ ᑕᒪᒃᑯᐊ ᑐᓴᖅᑐᒋᓂᓛᒃ ᐃᒫᒃ ᐸᓖᓯᓕᕆᔨᐅᔪᑦ ᐱᓕᕆᔨᑐᑦ 
ᑕᐃᒪᐃᓚᕿᕙᑦᑐᑦ ᑭᓯᐊᓂ ᓄᓇᓕᐅᔪᑦ ᐃᖃᔪᖅᑎᓪᓗᒋᑦ ᑖᒃᑯᓂᖓ ᐸᓖᓯᒃᑯᓐᓂᑦ ᑕᐃᒃᑯᐊ ᓄᓇᓕᐅᔪᑦ 
ᐃᑲᔪᖃᑦᑕᕆᐊᖃᖅᑐᑦ ᐸᓖᓯᒃᑯᓐᓂᑦ ᑕᒪᒃᑯᐊ ᖃᐅᔨᔭᐅᕙᓪᓕᐊᖃᑦᑕᕈᓐᓇᖁᓪᓗᒋᑦ ᑕᒪᒃᑯᓄᖓ ᐋᖓᔮᕐᓇᖅᑐᒥᑦ 
ᑕᒫᓂ ᓄᓇᕗᒻᒥᑦ.  
 
ᑭᓯᐊᓂ, ᐊᒻᒪᓗᑦᑕᐅᖅ ᐸᓖᓯᒃᑯᑦ ᑖᒃᑯᐊ ᐱᓕᕆᑦᑎᐊᐸᒻᒪᑕ ᐃᓕᓐᓂᐊᖅᑎᓅᖅᐸᑦᑐᑎᒃ ᐃᓕᓐᓂᐊᖅᑎᖁᑎᑦᑎᓐᓄᑦ 
ᐊᑦᑕᓇᐃᖅᓯᒍᓐᓇᕐᓂᖏᓐᓂ ᑕᒪᒃᑯᐊ ᐋᖓᔮᕐᓇᖅᑐᑦ  

ᐃᓅᓱᑦᑑᔪᓄᑦ. ᑕᕝᕙᓗ ᑲᔪᓯᒃᑲᓐᓂᕈᒪᑐᐃᓐᓇᖁᒍᑦ ᑕᒪᒃᑯᐊ ᖃᑦᑏᓐᓇᕈᖅᐸᓪᓕᐊᖁᓪᓗᒋᑦ ᐊᑐᖅᐸᑦᑐᑦ 
ᐋᖓᔮᕐᓇᖅᑐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᑦ ᐃᖃᓗᐃᑦ ᕿᑎᐊᓄᑦ ᒥᔅᑕ ᑐᑐ. 
 
ᐊᐱᖅᑯᑦ 662 - 2(4): ᖃᓄᖅ ᓄᓇᕘᒥᑦ ᓇᖕᒥᓂᖃᖅᑎᓄᑦ ᐊᑐᐊᒐᖅ ᐊᑐᖅᑕᐅᕙ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᕆᔪᒪᒻᒥᔪᖓ ᑖᒃᑯᓇᙵᑦ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖃᑦ 
ᓇᓪᓕᐊᒃᑯᒫᓕᕆᔨᒃᑯᓐᓄᑦ. 
 
ᑕᐃᓐᓇ ᓯᕗᓕᖅᑎᒋᓚᐅᖅᓯᒪᔭᖓ ᐃᓛᒃ ᓯᕗᓪᓕᐅᓪᓗᓂ ᒥᓂᔅᑕᐅᓚᐅᖅᑐᖅ ᑖᒃᑯᐊ ᑲᑐᔾᔨᒻᒪᑎᒃ ᓄᓇᑦᑎᐊᕐᒧᑦ 
ᓄᓇᕗᒻᒧᓪᓗ. ᐊᒻᒪᑦᑕᐅᖅ ᐅᕙᓂ ᐊᐅᓚᓂᖃᕆᓪᓗᑎᒃ ᓄᓇᕗᒻᒥ ᓄᑖᓂᓪᓗ ᐊᑎᖃᓕᖅᑎᓪᓗᒋᑦ ᑎᑎᕋᕐᕕᖏᓪᓗ 
ᐸᐃᑉᐹᑦ ᐊᓯᔾᔨᓂᐊᖅᑐᑎᑦ. 
 
ᐊᐱᕆᓚᐅᖅᓯᒪᒐᒪ ᒥᓂᔅᑕᐅᔪᖅ ᕿᒥᕐᕈᑲᓐᓂᕈᓐᓇᕐᒪᖔᖅ ᓄᓇᕗᒻᒧᑦ ᑐᕌᖓᔪᒥᒃ 
ᓴᖅᑭᔮᖅᑎᑦᑎᔾᔪᑎᔅᓴᒃᑲᓐᓂᐅᔪᓂᒃ ᑕᒪᒃᑯᓄᖓ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᓄᑦ. ᑖᓐᓇᖃᐃ ᑕᒪᔅᓱᒪ ᒥᔅᓵᓅᑦ 
ᑐᓴᖅᑎᑦᑎᒋᐊᕈᓐᓇᖁᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑐᓄᑦ ᓇᓪᓕᐅᑯᒫᓕᕆᓂᕐᒧᑦ ᐊᑦᑕᓇᖅᑕᐃᓕᒪᓂᕐᒧᑦ 
ᒥᓂᔅᑕ, ᒥᔅᑕ ᓕᕙᐃ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃ, ᐃᓛᒃ ᑕᐃᒪ ᑲᑎᒪᔨᒃᓴᓂ ᕿᓂᓚᐅᕋᑦᑕ ᑕᒪᑐᒧᖓ 
ᑲᒪᔨᐅᖃᑦᑕᕐᓂᐊᖅᑐᒥᒃ ᐊᑎᕐᓂᖏᓛᒃ ᐱᔪᒪᓚᐅᖅᓯᒪᒐᒪ ᑕᒪᒃᑯᓇᖓᑦ ᐃᓕᔅᓯᓐᓂ ᒪᓕᒐᓕᐅᖅᑎᐅᔪᓂᒃ ᑖᒃᑯᐊ 
ᑲᑎᒪᔨᑖᖅᐸᓪᓕᐊᖁᓪᓗᒋᑦ. ᑕᐃᒪᓕ ᑲᑎᒪᔨᑖᓚᐅᖅᐳᒍᑦ ᑕᒫᙵᑦ ᓄᓇᕘᒥ ᐃᑲᔪᖅᑎᒋᓂᐊᖅᑕᑦᑎᓐᓂᒃ ᑖᓐᓇ ᔮᓐ 
ᕙᓐᑐᕕᐅᓪᑦ ᑲᑎᒪᔨᑖᕆᓚᐅᖅᑕᕗᑦ ᓄᓇᕘᒥᖔᖃᑦᑕᕐᓂᐊᖅᑐᖅ ᐊᒻᒪ ᑖᓐᓇ ᐃᓕᓚᐅᖅᑎᓪᓗᒍ ᑕᒪᓐᓇ 
ᐱᒋᐊᖅᐹᓪᓕᖅᓯᒪᔪᖅ ᐊᒻᒪᓗ ᑖᔅᓱᒪ ᐅᖃᐅᓯᕆᔭᖓ ᑲᔪᓯᑎᒋᐊᒃᑲᓐᓂᕐᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᑦ ᐃᓚᒋᐊᕈᑦ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐄ, ᑭᒡᒍᓯᒋᔭᖓ ᖁᕕᐊᒋᔭᕋ ᑲᑎᒪᔨᖃᖅᐳᒍᑦ. 
 
ᑭᓯᐊᓂᓕ, ᓴᖅᑮᓂᐊᕐᓗᑎᑦ ᑕᐅᕙᓂ ᑕᐃᒃᑯᐊ ᒪᕐᕉᓕᖅᑲᖓᕙᒻᒪᑎ ᓄᓇᑦᑎᐊᕐᓗ ᓄᓇᕗᓪᓗ. ᒫᓐᓇᐅᔪᖅ 
ᑐᑭᓯᐅᒪᔭᒃᑯᓪᓗ, ᓴᖅᑮᒍᑎᑦ ᐅᓪᓗᖅᓯᐅᑎᓕᐅᖁᔨᔪᓂᑦ ᐅᕝᕙᓘᓐᓃᑦ ᑎᑎᖅᑲᖏᑕ ᓇᓗᓇᐃᒃᑯᑕᕆᒐᔭᖅᑕᖓᓂᑦ,  
ᑖᒃᑯᐊ ᐊᑎᖓ ᐊᓯᔾᔨᓚᐅᖅᑎᓪᓗᒍ, ᐱᖃᑕᐅᒍᓐᓇᑐᖅᑲᐃ ᑕᒫᓂ ᓄᓇᕗᒻᒥᐅᑕᐅᔪᑦ, ᐅᓇᓂᓕ ᖃᓪᓗᓈᑦ 
ᓄᓇᖓᓐᓂ ᑕᐃᒪᐃᑦᑎᓪᓗᒋᑦ ᓄᓇᕗᒻᒥ ᓇᒻᒥᓂᖃᕐᑐᑦ ᐊᑐᐊᒐᖏᓐᓄᑦ ᐊᑐᕐᓗᑎᑦ, ᑕᒪᒃᑯᓄᖓ ᑎᑎᕋᕋᔭᖅᑐᓄᑦ.  

. . . ᑕᐅᕙᓂᓗ ᓄᓇᑦᑎᐊᕐᒥ ᑖᒃᑯᐊᑦᑕᐅᖅ ᐱᓕᕆᕕᖃᕐᑐᑦ ᓄᓇᕗᒻᒥᐅᑕᐅᔪᑦ ᐃᑲᔪᖅᑕᐅᕚᓪᓕᓂᐊᕐᖔᑕ 
ᑖᒃᑯᓇᓐᖓᑦ ᑎᒥᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᓐᓇ ᓄᑖᖅ ᒥᓂᔅᑕᓐᖑᖃᑎᒋᕋᑖᖅᑕᕋ ᑕᐃᓐᓇ 
ᑲᑎᒪᖃᑎᒋᓚᐅᖅᑕᕋ ᑲᑎᒪᖃᑎᒋᓚᐅᕋᒃᑯ ᑕᒪᒃᑯᐊ ᐱᓕᕆᐊᕆᒃᑲᓐᓂᕈᒪᓪᓗᒋᑦ ᓄᓇᕗᒻᒧᑦ ᑐᕌᖓᔪᑦ, ᑕᒪᓐᓇ 
ᑖᓐᓇᓗ ᐅᖃᐅᓯᕆᔭᖓ ᑕᑯᒋᐊᒃᑲᓂᕐᓂᐊᖅᑕᕋ. ᑲᔪᓯᒋᐊᒃᑲᓐᓂᕈᒪᓪᓗᒍ ᑕᒪᒃᑯᐊ ᓄᓇᕗᒻᒧᑦ ᑐᕌᖓᔪᑦ 
ᑲᔪᓯᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂ ᐃᓚᒋᐊᕈᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕋᑖᕐᖓᑦ ᑲᑎᒪᖃᑎᖃᕐᓂᕐᖓᑦ ᐊᐃᑉᐸᕐᒥᓂᒃ. ᑖᓐᓇ ᑕᐃᒃᑯᐊᖃᐃ 
ᐅᖃᐅᓯᐅᓂᐊᓚᐅᖅᑐᑦ ᓴᖅᑭᑕᐅᒐᔭᖅᐳᑦ ᒥᓂᔅᑕᐅᓚᐅᖅᑐᖅ ᓯᕗᓂᐊᒍᑦ ᑕᐃᒪᐃᓕᐅᕐᓂᐊᓚᐅᖅᓯᒪᒻᒪᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᐄ, ᓴᖅᑭᑦᑐᓐᓇᕋᔭᖅᑕᒃᑲ ᑕᕝᕙᓃᓕᖅᐸᑕ ᑭᓯᐊᓂ, ᐃᓚᖓᒍᑦ Auditor General-
ᒧᑦ ᐱᔭᐅᓯᒪᒻᒪᑕ. ᑕᐃᒃᑯᐊ ᐅᑕᖅᑭᒐᑦᑎᒍ Auditor General ᐱᓯᒪᔭᖏᑦ. ᐊᐅᓚᑦᑐᓐᓇᖏᖦᖢᑎᒍᓪᓗ ᑕᐃᓐᓇ 
Auditor General. ᑭᓯᐊᓂ ᐅᕙᑦᑎᓐᓄᑦ ᓴᖅᑭᑎᑉᐸᑦ ᑕᒪᓐᓇ ᓴᖅᑭᑐᓐᓇᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᑭᖑᓪᓕᖅᐹᒥᓗ ᐅᐃᒍᒋᐊᕈᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᓂᔅᑕ ᐅᖃᕋᑖᕐᖓᑦ ᑖᓐᓇ ᐅᖃᐅᓯᕆᓪᓚᕆᓐᓂᖏᑕᖓᑕ 
ᐅᖃᖃᑎᒋᓪᓗᓂᐅᒃ ᒥᓂᔅᑐᖃᑎᖓᑕ ᑕᐅᕙᓂ ᓄᓇᑦᑎᐊᕐᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᔅᓯᕈᓘᔭᕐᓂᑦ ᐅᖃᐅᓯᖃᓚᐅᕋᑦᑕᐃᓛᒃ. ᐃᓚᖓ 
ᑕᐃᓐᓇ ᑕᐃᒪᓐᓇᐃᓕᖓᒻᒪᑦ. ᐃᒻᒪᖃ ᑕᑯᒋᐊᒃᑲᓂᕐᓂᐊᖅᐸᕋ ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᑕᒪᑐᒪ ᖃᐅᔨᔭᓐᓂ 
ᑎᑎᕋᕐᕕᒋᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 663 - 2(4): ᓄᑖᖅ ᐴᖅᑲᐃᔨᒃᓴᐃᑦ ᐅᒥᐊᕐᔪᐊᒃᖅᑐᔅᓴᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

ᐅᖃᖅᑏ, ᓱᖅᑯᐃᓱᒃᑲᕕᑦ, ᐊᕐᕌᓂ ᐃᒪᐃᓕᖅᑎᓪᓗᒍ, ᐃᓱᒫᓗᒍᑕᐅᔪᑦ ᐅᖃᐅᓯᐅᖃᑦᑕᓚᐅᕐᒪᑕ ᑕᐃᒃᑯᐊ 
ᐃᓪᓗᓕᐅᕐᓂᐊᖅᑐᑦ ᐅᒥᐊᕐᔪᐊᒻᒥᑦ ᐃᑭᑎᑦᑎᖐᓐᓇᖅᑐᒥᓂᐅᓪᓗᑎᑦ ᑐᓴᕋᔅᓴᓕᕆᔨᒃᑯᓪᓖᓛᒃ 
ᐊᑲᐅᓐᖏᓕᐅᕈᓘᔭᓚᐅᕐᖓᑕ.  
 
ᐅᖃᐅᓯᐅᓚᐅᖅᑐᓂᓗ ᐅᕙᓂ ᑕᐃᒃᑯᐊᓗ ᐴᖅᑲᐃᔨᐅᓚᐅᖅᑐᑦ. ᑖᓐᓇᖃᐃ ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐳᖃᐃ 
ᑕᐃᒃᑯᐊ ᐃᓪᓗᔅᓴᐅᔪᑦ ᐅᒥᐊᕐᔪᒧᖅᑲᐃ ᓈᒻᒪᓈᖅᑕᐅᑕᐃᓐᓇᕐᓂᕋᓗᐊᖅᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᐸᑎᖅ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᑐᕚᒨᕈᕐᓇᖅᓯᓯᒪᓐᖑᐊᖅᑕᔅᓯᓐᓇᕋᒪ 
ᑕᐃᒃᑯᓄᖓ ᓯᕐᓗᐊᖃᕐᕕᐅᔪᓂᑦ ᐅᖃᐅᔾᔨᒍᓐᓇᖅᑐᖓ ᑕᐃᒃᑯᐊ ᐴᖅᑲᖅᑕᐅᓂᖏᑦ ᑭᖑᕙᖅᓯᒪᓐᖏᑎᐊᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦᒃ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑕᐃᒪᓐᓇ ᑐᓴᕋᒪ. ᐊᒻᒪᑦᑕᐅᖅ ᐊᕐᕌᓂ ᐱᔾᔪᑎᐅᔪᑦ 
ᑐᓴᓚᐅᖅᓯᒪᔭᕗᑦ ᑎᑭᑦᑕᕆᐊᓕᐅᒐᓗᐊᑦ ᐃᑯᖓ ᓄᓇᓕᒻᒧᑦ ᐊᐃᑉ̀ᐸᖔᖓᓄᑦ ᓄᓇᓕᒻᒧᑦ ᐊᓯᖏᓐᓄᑦ 
ᐱᔭᐅᕈᓘᔭᕐᓂᕐᒪᑕ. ᑖᓐᓇᖃᐃ ᓇᐅᑦᑎᕐᓱᐊᕆᔭᐅᓂᐊᖅᐸ ᑕᐃᒪᐃᓐᓇᐃᓐᓂᖁᓇᒍ ᑕᐃᒪᓐᓇ ᑕᒻᒪᖅᑕᖁᓇᒋᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᖃᐅᑕᒫᑦᑎᐊᖅ ᐱᓕᕆᖃᑎᖃᖅᑐᖅ ᑕᐃᒃᑯᓂᖓ ᐴᖅᑲᐃᔨᐅᔪᓂᒃ ᑕᐅᓇᓃᑦᑐᓂᒃ 
ᐊᒻᒪᓗᑦᑕᐅᖅ ᐊᕐᕌᓂᓴᐃᑦ ᑕᐃᒃᑯᐊ ᐴᖅᑲᖅᑕᐅᓂᑯᐃᑦ ᐱᔾᔪᑎᒋᓪᓗᒋᑦᑕᐅᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᑐᒡᓕᐊᓂ ᐊᐱᖅᑯᑏᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᖅᑐᐊᓗᐃᑦ ᖁᕕᐊᓱᑦᑎᐊᓕᕐᓂᐊᖅᑐᑦ ᑕᐃᒪᓐᓇ ᑐᓴᕋᒥᒃ 
ᖃᓱᔾᔫᒥᓗᑎᒡᓗ. ᐊᒻᒪᑦᑕᐅᖅ ᒥᓂᔅᑕ ᓇᓗᓇᐃᕐᓯᔪᓐᓇᖅᐸ ᑕᐃᒃᑯᐊ ᐊᖑᒻᒪᑎᓕᖅᐸᑦ ᐃᓱᓕᑦᑕᕐᕕᔅᓴᓕᐊᕆᔭᐅᔪᓄᑦ 
ᐴᖅᑲᐃᕕᓐᓄᑦ ᐊᒻᒪᓗᑦᑕᐅᖅ ᐊᐅᓪᓚᖅᑎᑦᑎᔾᔪᒻᒧᑦ ᑎᑭᓴᐃᔭᕆᐊᖃᖅᑐᑦ ᑕᐃᒃᑯᐊ ᐅᒥᐊᕐᔪᐊᕐᒦᓕᓚᐅᖅᐸᑦ ᐊᐅᔭᖅ 
ᐊᐅᓪᓚᖅᑎᑕᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᒫᒃᑯᑦ ᑕᐃᒃᑯᐊ ᐴᖅᑲᐃᔨᐅᔪᑦ 
ᐴᖅᑲᐃᕙᓪᓕᐊᓕᓚᐅᖅᑐᑦ ᐃᐳᕈᒥ ᐅᓯᖏᐊᕐᕕᒻᒧᓪᓗ ᐃᓕᐅᖅᑲᖅᑕᐅᓕᖅᖢᑎᒃ ᑕᐅᓇᓂ. ᐄ ᐅᖃᕈᓐᓇᖅᑐᖓ  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᖅᐹᖅ ᐱᖓᔪᖓᑦ ᐊᐱᖅᑯᑏᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᖃᐅᔨᒪᔪᒍᑦ ᐅᒥᐊᕐᔪᐊᒃᑯᑦ ᑎᑭᓴᐃᓂᖅ ᓱᓕ ᐱᔭᕇᙱᒻᒪᑦ ᐅᓯᑲᑦᑕᕐᓂᖏᓛᖅ ᒫᓐᓇ 
ᐊᐅᔭᐅᓂᖓᓂ ᐅᒥᐊᕐᔪᐊᖃᕋᑦᑕ ᓱᓕ ᒪᕐᕉᓐᓂᒃ ᑕᐅᓇᓂ. ᓱᓖᓛᒃ ᓄᓇᓕᓐᓄᑦ ᐊᓯᖏᓐᓄᑦ 
ᐅᓯᑲᑦᑕᖃᑦᑕᕐᒥᔫᒐᓗᐊᖅ. ᓇᓗᓇᐃᕐᓯᔪᓐᓇᖅᐳᖃᐃ ᒥᓂᔅᑕ ᖃᖓᒃᑯᑦ ᓇᓗᓇᕈᓐᓃᓛᕐᒪᖔᑕ ᐃᓘᓐᓇᖏᑦ ᑕᐃᒃᑯᐊ 
ᑎᑭᓴᖅᑕᕕᓃᑦ ᐃᒡᓗᒃᓴᐃᑦ ᐋᑕᐅᑦᑎᐊᕋᓗᐊᕐᓂᕐᒪᖔᑕ ᐅᓯᔭᐅᑦᑎᐊᕋᓗᐊᕐᓂᕐᒪᖔᑕ ᐅᐸᒐᓱᑦᑕᖏᓐᓄᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓖᓛᒃ ᑕᒪᒃᑯᓂᖓ ᐅᓯᑲᑦᑕᖅᑐᒍᑦ ᓄᓇᓕᖕᓄᑦ 
ᐊᒻᒪ ᐊᐱᖅᑯᑎᒋᔭᖏᓐᓄᑦ ᐅᑕᖅᑭᔭᕆᐊᖃᕋᑦᑕ ᐅᒥᐊᕐᔪᐊᑦ ᑭᓯᐊᓂ ᐅᓯᑲᑦᑕᕇᖅᐸᑦ ᑎᑭᑦᑎᓂᕐᒪᖔᑕ 
ᖃᐅᔨᔪᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᔾᔨᕆᓚᐅᕐᒥᓯᐅᒃ ᓯᕿᙳᔭᖅ ᐊᐱᕐᓱᕐᓇᖓ ᐃᓱᓕᓯᒪᓕᕐᒪᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓴᐅᑎᓕᒻᒧᑦ 5ᒧᑦ ᐅᑎᑲᐃᓐᓇᕈᒪᒐᓗᐊᕋᒪ ᖃᓄᐃᔅᓴᖏᑉᐸᑕ 
ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᐊᐱᕆᔭᐅᒐᔅᓯ ᒪᓕᒐᓕᐅᖅᑏᑦ ᑕᕝᕗᖓ ᑲᑎᒪᔾᔪᑎᒃᓴᑦ ᑕᓪᓕᒪᖓᓐᓄᑦ ᐃᓕᓴᖅᓯᓂᖅ ᐳᓛᕆᐊᕐᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ, ᓯᕗᓕᖅᑎ ᐃᓕᓴᖅᓯᔪᓐᓇᕐᓯᕗᑎᑦ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᑖᓐᓇ ᐋᑲᐃᓐᓇᕋᒃᑯ 
ᓂᕈᐊᖅᑕᐅᓯᒪᔪᖅ ᑭᒻᒥᕈᕐᒧᑦ ᒥᓂᔅᑑᖃᑎᒋᔭᕋ ᖁᔭᓐᓇᒦᖅᑲᕋ.  
 
ᑖᓐᓇ ᑐᙵᓱᑦᑎᒍᒪᓪᓗᒍ ᐸᓖᓯᓄᑦ ᐃᑲᔪᖅᑎᐅᓚᐅᕐᓯᒪᔪᖅ ᐱᕈᖅᐸᓪᓕᐊᑎᓪᓗᖓ ᖃᐅᔨᒪᓕᓚᐅᕐᓯᒪᔪᖅ ᐸᓖᓯᓄᑦ 
ᐃᑲᔪᖅᑎᐅᓪᓗᓂ ᒪᒥᐊᓇᐅᒐᓗᐊᖅ ᑐᙵᓱᑦᑎᑦᑎᐊᕈᒪᔭᕋ ᒫᓐᓇ ᑎᒍᔭᐅᖅᑲᑲᐃᓐᓇᖅᑐᑯᓗᓐᓄᑦ ᓄᓇᓕᕋᓛᒥ 
ᐊᐅᓚᑦᑎᕙᑦᑐᖅ ᓵᓐᑎ ᐋᑲᕚᒃ, ᖁᔭᓐᓇᒦᕕᔾᔪᐊᖅᑕᕋ. ᑐᙵᓱᕕᔾᔪᐊᕆᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᙵᓱᖏᑦ ᒪᓕᒐᓕᐅᕐᕕᒻᒧᑦ. ᐃᓕᓴᕐᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒧᑦ. ᐃᓕᓴᕐᓯᓂᖅ 
ᐳᓛᖅᑐᓂᒃ ᒪᓕᒐᓕᐅᕐᕕᒻᒧᑦ. ᐱᑕᖃᕈᓐᓃᖅᐸᑦ (ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑏᑦ. 8 ᑲᑎᒪᔾᔪᑎᔅᓴᑎᓐᓂ 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9 ᑲᑎᒪᔾᔪᑎᔅᓴᑎᓐᓂ ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 10 
ᑲᑎᒪᔾᔪᑎᔅᓴᑎᓐᓂ ᐊᑎᓕᐅᕐᓯᒪᔪᑎᒍᑦ ᑐᒃᓯᕋᐅᑏᑦ. 11 ᑲᑎᒪᔾᔪᑎᔅᓴᑎᓐᓂᑦ. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. 12. ᑲᑎᒪᔾᔪᑎᔅᓴᑦᑎᓐᓂ. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 
ᐱᖁᔭᒃᓴᓂᒃ. ᒥᔅᑕ ᒪᑉᓴᓚᒃ. 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 017 - 2(3): ᒪᓕᒐᒃᓴᖅ 7, ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᑎᓯᒪᓂᖓᓄᑦ ᒪᓕᒐᖅ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᓂᒃᑳᕈᒪᔪᖓ ᐱᖁᔭᒃᓴᖅ 7, ᐃᓄᐃᑦ ᐅᖃᐅᓯᖓᓄᑦ 
ᓴᐳᒻᒥᒃᖠᕈᑎᓂᒃ ᐱᖁᔭᒃᓴᖅ ᕿᒥᕐᕈᓇᑦᑕᐅᓯᒪᓕᕐᒪᑦ ᑲᑎᒪᔨᕋᓛᖏᓐᓄᑦ ᐊᔭᐅᖅᑏᑦ. ᐊᒻᒪᓗᑦᑕᐅᖅ ᐱᖁᔭᒃᓴᖅ 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍᑦ ᑲᑎᒪᑐᐃᓐᓇᕈᑕᐅᔪᓐᓇᖅᓯᒻᒪᑦ.  
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᑦᖤᕋᓗᐊᖅᐳᖓ ᐊᑐᓐᖏᑲᐃᓐᓇᕈᒪᓪᓗᒍ ᒪᓕᒐᖅ 68(6) ᐊᒻᒪ ᐱᖁᔭᒃᓴᖅ 
7 ᐃᕐᖐᓐᓇᖅ ᑲᑎᒪᑐᐃᓐᓇᖅᑐᓄᑦ ᐃᓕᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᐊᐱᕆᒻᒪᑦ ᑖᓐᓇ ᒪᓕᒐᒃᓴᖅ ᓈᓴᐅᑎᓕᒃ 7-ᒥᑦ, ᐃᓚᒋᐊᖅᓯᒪᓂᕗᑦ 
ᒪᓕᓪᓗᒍ ᑖᒃᑯᓄᖓ ᑲᑎᒪᑐᐃᓐᓇᕐᓂᕐᒧᑦ ᐃᓕᔭᐅᔪᓐᓇᖅᓯᑲᐅᑎᒋᖁᓪᓗᒍ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᕕᔾᔪᐊᕌᓘᕗᒍᑦ. ᑖᓐᓇ ᐱᖁᔭᒃᓴᖅ 7 ᑕᑯᔭᐅᔪᓐᓇᖅᓯᔪᖅ ᑲᑎᒪᑐᐃᓐᓇᕐᓂᕐᒧᑦ.  
 
(ᑐᓵᔨᑎᒍᑦ) ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᒥᔅᑕ ᑰᓕ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 018 - 2(3): ᒪᓕᒐᒃᓴᖅ 40, ᒪᓕᒐᖅ ᐋᖅᑭᒋᐊᖅᑐᐅᖁᓪᓗᒍ 

ᑮᓇᐅᔭᑦ ᐅᑎᖅᑕᖅᑐᑦ ᒪᓕᒐᖓᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐅᓇ ᐅᓂᒃᑳᕈᒪᓪᓗᒍ ᑖᓐᓇ ᒪᓕᒐᒃᓴᖅ 40, ᑖᓐᓇ 
ᐋᖅᑭᒋᐊᖅᑕᐅᔾᔪᑎᖓ ᑕᐃᒃᑯᐊ ᑮᓇᐅᔭᐃᑦ ᐅᑎᖅᑕᖅᑐᑦ ᒥᒃᓵᓄᑦ. ᖃᐅᔨᓴᖅᑕᐅᓚᐅᖅᑎᓪᓗᒍ ᑖᒃᑯᓄᖓ 
ᑲᑎᒪᔨᕋᓛᓄᑦ, ᐱᖁᑎᓄᑦ ᐃᓪᓗᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᒃᑯᓐᓄ. ᐊᒻᒪᓗ ᑖᓐᓇ ᐱᖁᔭᒃᓴᖅ 
ᐃᓱᒪᒋᔭᐅᔪᓐᓇᖅᓯᔪᖅ ᑕᕝᕙᓂ, ᑲᑎᒪᔨᕋᓛᓄᑦ ᑖᒃᑯᓄᖓ. 
 
ᐅᖃᖅᑏ, ᐅᖃᖅᐳᖓᑦᑕᐅᖅ ᑖᓐᓇ ᒪᓕᒐᖅ ᓴᓂᖅᑯᑕᐅᓚᐅᐱᓪᓚᖁᓪᓗᒍ ᒪᓕᒐᖅ 68(6) ᐊᒻᒪᓗ ᑖᓐᓇ 
ᐱᖁᔭᒃᓴᖅ 40 ᓅᑕᐅᖁᓕᖅᑐᒍ ᑕᕝᕗᖓ ᑲᑎᒪᔨᕋᓛᖑᔪᓄᑦ [committee of the whole]. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᖏᖅᐱᓰ ᑖᓐᓇ ᐱᖁᔭᒃᓴᖅ 40 ᐋᖅᑭᒋᐊᖅᓯᒪᓕᖅᑎᓪᓗᒍ 
ᐃᕐᖐᓐᓇᖅ ᑲᑎᒪᑐᐃᓐᓇᖅᑐᓄᑦ ᑲᑎᒪᔾᔪᑕᐅᔪᓐᓇᖅᓯᒻᒪᑦ? ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
  
ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ. ᐱᖁᔭᒃᓴᖅ 40 ᑲᑎᒪᑐᐃᓐᓇᕈᑕᐅᔪᓐᓇᖅᓯᕗᖅ.  
 
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᒥᔅᑕ ᓯᒪᐃᓚᒃ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 019 - 2(3): ᒪᓕᒐᒃᓴᖅ 20, ᐃᕐᓂᓱᔅᓰᓂᕐᒧᑦ 

ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖁᕕᐊᓇᒻᒫᑯᓂ ᐃᓚᓐᓂᑦ ᐃᑎᖅᓯᒪᔪᖅᑕᖃᕐᒪᑦ ᑕᕝᕗᖓ ᑲᑎᒪᕝᕕᒻᒧᑦ. 

(ᑐᓵᔨᑎᒍᑦ) ᐅᖃᖅᑏ, ᑲᑎᒪᔨᕋᓛᖏᑦ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐱᖁᔭᒃᓴᖅ 20-
ᒥ ᐃᕐᓂᓱᒃᓰᓂᕐᒧᑦ ᐱᖁᔭᕐᔪᐊᒃᓴᐅᔪᖅ ᐊᒻᒪᑦᑕᐅᖅ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᑯᒻᒥ ᑖᓐᓇ ᐱᖁᔭᒃᓴᖅ 
ᐋᖅᑭᒌᖅᓯᒪᓕᖅᑎᓪᓗᒍ ᑲᑎᒪᑐᐃᓐᓇᕈᑕᐅᔪᓐᓇᖅᓯᔪᖅ.  
 
ᐊᒻᒪᑦᑕᐅᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᑦᖤᕋᓗᐊᖅᐳᖓ 68(6) ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖓ ᐱᖁᔭᒃᓴᖅ 
20 ᐃᕐᖑᐃᓐᓇᖅ ᑲᑎᒪᑐᐃᓐᓇᕈᑕᐅᔪᓐᓇᖅᓯᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᒪᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ ᒪᓕᒐᒃᓴᖅ 20 ᐃᓚᒋᐊᖅᓯᒪᔪᖅ ᒪᓕᓪᓗᒍ 
ᑲᑎᒪᑐᐃᓐᓇᕐᓂᕐᒧᑦ ᑕᑯᔭᐅᔪᓐᓇᖅᓯᖁᓪᓗᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᕐᒪᑕ ᒪᓕᒐᓕᐅᖅᑏᑦ. ᑖᓐᓇ ᒪᓕᒐᒃᓴᖅ 20-ᒥᑦ ᓈᓴᐅᑎᓕᒃ ᑲᑎᒪᑐᐃᓐᓇᕐᓂᕐᒧᑦ 
ᐃᓕᔭᐅᔪᓐᓇᖅᓯᔪᖅ. ᖁᔭᓐᓇᒦᒃ.  
 
(ᑐᓵᔨᑎᒍᑦ) ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᒥᔅᑕ ᓯᒪᐃᓚᒃ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 020 - 2(3): ᒪᓕᒐᒃᓴᖅ 21, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

(ᓯᒪᐃᓚᒃ) 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᑲᑎᒪᔨᕋᓛᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᕿᒥᕐᕈᓇᓚᐅᕐᒪᑕ 21-ᒥ ᐱᖁᔭᒃᓴᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒃᓴᖅ ᐊᒻᒪᓗ 
ᑐᓴᖅᑎᑦᑎᔪᒪᓪᓗᖓ ᐱᖁᔭᒃᓴᖅ ᐋᖅᑭᒋᐊᖅᓯᒪᓕᖅᑎᓪᓗᒍ ᑲᑎᒪᑐᐃᓐᓇᕈᑕᐅᔪᓐᓇᖅᑑᒻᒪᑦ. 
 
ᐊᒻᒪ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᑦᖤᕋᓗᐊᖅᐳᖓ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(6) ᐱᖁᔭᒃᓴᖅ 21 
ᑲᑎᒪᔾᔪᑕᐅᔪᓐᓇᖁᓪᓗᒍ ᑲᑎᒪᑐᐃᓐᓇᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 21-ᒥᑦ 
ᐃᓚᒋᐊᖅᓯᒪᓂᖓ ᒪᓕᓪᓗᒍ ᑲᑎᒪᑐᐃᓐᓇᕐᓂᕐᒧᑦ ᐃᓕᔭᐅᔪᓐᓇᖅᓯᖁᓪᓗᓂᐅᒃ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐅᖃᖅᑎ: ᐊᖏᖅᑕᐅᒻᒪᑦ, ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 21-ᒥ ᑲᑎᒪᑐᐃᓐᓇᕐᓂᕐᒧᑦ ᐃᓕᔭᐅᔪᓐᓇᖅᓯᔪᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᑎᓐᓂ 12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᖅ 
13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 279 - 2(4): ᑎᑎᖅᑲᐃᑦ ᓰᐲᓰᒃᑯᑦ ᑯᐊᐳᕇᓴᖓᓂᑦ (ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑎᑎᖅᑳᕐᓂᒃ ᑲᑎᒪᔩᑦ ᐃᒃᓯᕙᐅᑕᖏᓐᓂ ᐊᒻᒪᓗᑦᑕᐅᖅ 
ᓰᐲᓰᒃᑯᓐᓃᓐᖔᖅᓯᒪᔪᑦ ᐊᒻᒪᓗ ᐅᕙᖓ ᐱᔾᔪᑎᒋᓪᓗᒍ ᑯᐊᐳᕇᓴᐅᔪᑦ ᐱᔨᔅᓯᕈᑎᒋᔭᖏᑦ ᕿᑎᕐᒥᐅᓂ. 
ᑎᓕᐅᕆᕗᖓ ᕿᒥᕐᕈᓇᖁᓪᓗᒋᑦ ᑖᒃᑯᐊ ᑎᑎᕋᖅᓯᒪᔪᑦ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᐅᓐᖓᐅᔾᔭᐅᑲᐃᓐᓇᕐᓕ. ᑎᑎᖅᑲᓂᑦ ᓴᖅᑭᑦᑎᓂᖅ. ᒪᓕᒐᓕᐅᕐᕕᐅᑉ ᓵᖓᓄᑦ. ᒥᔅᑕ 
ᓯᒪᐃᓚᒃ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 280 - 2(4): ᓴᖅᑭᑕᐅᔪᖅ ᑎᑎᕋᖅᑕᐅᓯᒪᔪᓂᒃ ᑲᓇᑕᐅᑉ ᐱᖁᔭᓕᕆᕝᕕᐊᓂᑦ 

ᐅᔭᕋᓐᓂᐊᖅᑎᑦ ᓱᕈᓐᓇᖅᑐᓂᒃ ᑯᕕᖅᑕᕐᕕᖏᓐᓄᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑏᑦ ᐅᖃᐅᓯᒃᓴᖃᕐᕕᖓᓄᑦ. 
ᓴᖅᑭᑦᑎᔪᒪᔪᖓ 2-ᖓᓂ ᒫᓐᓇᕋᑖᖑᓚᐅᖅᑐᖅ ᑲᓇᑕᒥ ᐱᖁᔭᐃᑦ ᑎᑎᕋᖅᑕᐅᕕᖓᓄᑦ. ᑖᒃᑯᐊ ᐱᖃᓯᐅᔾᔨᓯᒪᔪᖅ 
ᒪᓕᒐᖅᑎᒍᑦ ᐊᓯᔾᔨᕈᑕᐅᔪᖅ ᑕᐃᑲᓂ Meadowbank-ᒥ ᐱᓕᕆᐊᖑᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᒪᐅᓐᖓᐅᔾᔭᐅᑲᐃᓐᓇᕐᓕᑦ ᑎᑎᖅᑲᑦ. ᑎᑎᖅᑲᓂᑦ ᓴᖅᑭᑦᑎᓂᖅ ᒪᓕᒐᓕᐅᕐᕕᐅᑉ 
ᓵᖓᓄᑦ. ᒥᔅᑕ ᑰᓕ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 281 - 2(4): ᓱᓕᔪᓂᒃ ᑐᑭᓯᖃᑎᒌᓐᓂᕐᒧᓪᓗ ᑲᒥᓴᓐ (ᑰᓕ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 282 - 2(4): ᑎᑎᖅᑲᒃ ᐲᑕ ᐃᕐᓂᕐᒥᒃ ᐳᕋᐃᒻ ᒥᓂᔅᑕ Hᐋᐸᒥᒃ ᐱᔾᔪᑎᒋᓪᓗᒍ: 

ᑳᓐᑐᕌᒃᑖᖅᑎᑦᑎᒍᑎᑦ ᐅᒥᐊᖅᔪᐊᒃᑰᖅᑎᑦᑎᔨᒥᒃ: ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑎᒧᑦ ᓇᓕᖅᑲᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᑯᐊᑦᑕᐅᖅ ᓴᖅᑭᑦᑐᒪᓪᓗᒋᑦ. ᐅᓇ ᓯᕗᓪᓕᖅ, ᑎᑎᖅᑲᖅ ᖃᐃᑕᐅᓚᐅᖅᑐᖅ 
ᑎᑎᕋᖅᑕᐅᓯᒪᔪᖅ ᐱᔾᔪᑎᖃᖅᖢᓂ Truth and Reconciliation Commission ᒥᔅᓵᓄᑦ ᐃᓄᒃᑕᖃᖁᓪᓗᒋᑦ 
ᑎᑎᕋᐅᓯᐅᓯᒪᔪᖅ. ᓘᒃᑖᖅ ᐲᑕ ᐃᕐᓂᖅ, ᑖᓐᓇ ᑲᑎᒪᔨᐅᓚᐅᖅᓯᒪᔪᖅ ᓄᓇᑦᓯᐊᒥ ᒪᓕᒐᓕᐅᖅᑎᐅᓚᐅᖅᓯᒪᔪᖅ 
ᐊᒻᒪ ᓄᓇᕗᒥ ᑲᒥᓯᓇᕕᓂᖅ.  
 
ᐊᒻᒪ ᐱᖃᑖ, ᐅᖃᖅᑏ, ᐅᓇᑦᑕᐅᖅ ᓴᖅᑭᑎᑦᑐᒪᔭᕋ ᑖᒃᑯᐊ ᑎᒍᔭᐅᓂᑰᔪᕉᕐᖑᖓ Access to Information 
Nunavut Government-ᑯᖏᓐᓂ, ᑖᒃᑯᐊ ᐅᒥᐊᕐᔪᐊᑦ ᒥᒃᓵᓄᑦ ᑳᓐᑐᕌᒃᑖᖅᑎᑕᐅᖃᑦᑕᖅᑎᓪᓗᒋᑦ ᖃᓄᖅ ᐃᓄᐃᑦ 
ᓇᖕᒥᓂᖃᕐᓂᖓᑕ ᒥᒃᓵᓄᑦ. ᑖᒃᑯᐊ Statistics Evaluation Sheet. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑎᑎᖅᑲᑦ ᒪᐅᓐᖓᖅᑕᐅᑲᐃᓐᓇᕐᓕᑦ.  
 
ᑎᑎᖅᑲᓂᑦ ᓴᖅᑭᑦᑎᓐᓂᖅ ᒪᓕᒐᓕᐅᕐᕕᐅᑉ ᓵᖓᓄᑦ.  

ᓴᖅᑭᖅᑎᑕᐅᔪᖅ ᑎᑎᖅᑲᒃ 283 - 2(4): 2007-2008-ᒧᑦ ᐅᓂᒃᑳᖏᑦ ᑐᓴᐅᒪᑎᑦᑎᓂᕐᒧᑦ 

ᑲᓐᖑᓇᖅᑐᓕᕆᔨᒧᑦ ᑲᒪᓴᓇᖓᑕ (ᐅᖃᖅᑎ) 
 
ᐅᖃᖅᑎ: ᐅᕙᖓᑦᑕᐅᖅ ᓴᖅᑭᑕᒃᓴᖃᕐᒥᒐᒪ ᐅᓪᓗᒥ. ᑖᒃᑯᐊ 2007-2008-ᒥ ᐅᓂᒃᑳᓕᐊᖑᓯᒪᔪᑦ ᑖᒃᑯᓂᖓ 
ᑐᓴᐅᒪᑎᑦᑎᓂᕐᒥᑦ ᐊᒻᒪᑦᑕᐅᖅ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᔪᖅ ᓄᓇᕗᒻᒥ ᑖᒃᑯᐊ ᒪᓕᒐᓕᐅᕐᕕᐅᑉ ᒥᒃᓵᓄᑦ 
ᓄᓇᕘᒥ. ᖁᔭᓐᓇᒦᒃ.  
 
(ᑐᓵᔨᑎᒍᑦ) ᑎᑎᖅᑲᓂᒃ ᓴᖅᑭᑦᑎᓂᖅ. ᑲᑎᒪᔾᔪᑎᒃᓴᕗᑦ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 045 - 2(4): ᓈᒻᒪᒋᔭᐅᓂᖓ ᐅᓂᑳᓕᐊᖑᔪᖅ ᑲᒥᓴᓇᐅᑲᐃᓐᓇᖅᑐᖅ ᑲᒪᑦᑎᐊᕐᓂᕐᒧᑦ ᐱᓪᓗᒍ 

ᒪᓕᒐᓕᐅᖅᑎ ᑕᐃᕕᑦ ᓯᒪᐃᓚᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ, ᐱᖓᔪᐊᓐᓂ ᓰᑏᕝᕙ 17, 2008-ᒥ ᐆᒥᖓ 
ᐱᒋᐊᖅᑎᑦᑎᓛᕋᒪ.  
 
ᑕᐃᒪᐃᒪᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎᒧᑦ, ᐃᓂᖅᑎᕈᑏᑦ 
ᐊᑐᓕᖁᔭᓕᐊᕆᔭᐅᓯᒪᔪᓪᓗ ᐅᓂᒃᑳᖏᓐᓂ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑲᐃᓐᓇᖅᑐᒧᑦ ᓈᒻᒪᒋᔭᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᑎᓐᓂ 16. 
ᐱᖁᔨᕗᖔᕈᑎᒃᓴᐃᑦ. ᐱᖁᔨᕗᖔᕈᑎᒃᓴᐃᑦ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑲᒪᒋᔭᐅᓚᐅᖅᑎᓐᓇᒍ, ᐊᖏᖅᑕᐅᔪᒪᒐᓗᐊᖅᐳᖓ 
ᑲᑎᒪᔾᔪᑎᒃᓴᑎᓐᓄᑦ 5-ᒦᑦᑐᖅ ᐅᑎᕐᕕᐅᓚᐅᐱᓪᓚᒍᒪᒐᓗᐊᖅᖢᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᑖᓐᓇ, ᒥᓂᔅᑕᐅᔪᖅ ᐊᖏᖅᑕᐅᔪᒪᒐᓗᐊᕐᒪᑦ ᑕᕝᕗᖓ ᑲᑎᒪᔾᔪᑎᒃᓴᑦᑕ ᑕᓪᓕᒪᖓᓐᓄᑦ ᐳᓛᖅᑐᓂᒃ 
ᐃᓕᓴᖅᓯᓂᕐᒥᒃ, ᐃᓕᓴᖅᓯᓂᕐᒧᑦ ᐅᑎᕈᒪᓪᓗᓂ. ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ ᐊᓐᓄᕌᖃᑏᒃ ᒥᓂᔅᑕ ᑕᐹᕐᔪᒃ 
ᐅᖃᕈᓐᓇᖅᐳᑎᑦ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᖁᔭᓐᓇᒦᒃ ᐅᖃᖅᑎᑦᑎᔨ, ᐊᓐᓄᕌᖃᑏᒃ. ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᑲᑎᒪᔨᖏᓐᓂ ᑕᕝᕗᖓ ᒐᕙᒪᒃᑯᓐᓂ ᐃᑲᔪᕕᒡᔪᐊᖃᑦᑕᕐᒪᑕ ᒫᓐᓇ 
ᑭᖑᓪᓕᖅᐹᖅᓱᕆᐊᖅᑐᕈᔪᒃᖢᑎᒃ ᑲᑎᒪᔭᖅᑐᖅᐸᓪᓕᐊᖕᒥᖕᒪᑕᑦᑕᐅᖅ ᐃᓕᓴᕆᓚᐅᐱᓪᓚᒍᒪᓪᓗᒋᑦ ᑕᕝᕗᖓ 
ᐃᓯᖅᓯᒪᔪᑦ. 
 
ᐴᓯ ᐱᑯᔭᒃ ᓴᓂᕋᔭᖕᒥᐅᑕᖅ ᑕᕝᕙᐅᖦᖤᖅᐳᖅ.  
 
>>ᐸᑦᑕᑐᖅᑐᑦ 
 
ᐊᒻᒪ ᓴᓂᑦᑎᐊᖓᓃᑦᑐᖅ ᕋᐃᓂ ᐊᐅᓪᓚ ᓴᓂᑭᓗᐊᖅᒥᐅᑕᖅ.  

>>ᐸᑦᑕᑐᖅᑐᑦ 
 
ᐅᐃᓂ ᐅᕕᖓᔮᖅ ᖃᒪᓂᑦᑐᐊᕐᒥᐅᑕᖅ. 
 
>>ᐸᑦᑕᑐᖅᑐᑦ 
 
ᒥᕆᐊᒻ ᐊᒡᓘᒃᑲᖅ ᐅᖅᓱᖅᑑᕐᒥᐅᑕᖅ. 
 
>>ᐸᑦᑕᑐᖅᑐᑦ 
 
ᓴᐃᒪᓐ ᓇᑖᖅ, ᐃᖃᓗᖕᒥᐅᑕᖅ. 
 
>>ᐸᑦᑕᑐᖅᑐᑦ 
 
ᐲᑦᑐᓘᓯ ᖄᐱᒃ, ᐸᖕᓂᖅᑑᕐᒥᐅᑕᖅ. 
 
>>ᐸᑦᑕᑐᖅᑐᑦ 
 
ᐊᒻᒪ ᔪᐊᔾ ᖁᓚᐅᑦ ᐃᒡᓗᓕᖕᒥᑕᐅᖅ. 
 
>>ᐸᑦᑕᑐᖅᑐᑦ 
 
ᑕᕝᕙ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᖏᑦ ᑐᙵᓱᒡᓕᑦ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑕᐅᔫᖅ. ᑐᙵᓱᑦᑎᐊᕆᑦᑎ ᑕᕝᕗᖓ ᒪᓕᒐᓕᐅᕐᕕᖕᒧᑦ, 
ᑐᙵᓲᔭᐃᓐᓇᕐᓂᐊᖅᐳᓯ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᑦᑎᓐᓃᑦᑐᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. 
ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) 19. ᑲᑎᒪᑐᐃᓐᓇᕐᓂᖅ ᑖᒃᑯᐊ ᐱᔾᔪᑎᒋᓗᒋᑦ 
ᐱᖁᔭᒃᓴᐃᑦ ᐊᒻᒪᓗᑦᑕᐅᖅ ᐊᓯᖏᑦ ᐱᓕᕆᐊᒃᓴᑦ. ᒪᓕᒐᒃᓴᐃᑦ ᓈᓴᐅᑎᓖᑦ 7, 20, 21, 40 ᐊᒻᒪᓗᑦᑕᐅᖅ 42, 
ᐊᒻᒪᓗᑦᑕᐅᖅ ᑖᒃᑯᐊ ᓴᖅᑭᑕᐅᓯᒪᔪᑦ ᑎᑎᖅᑲᑦ ᓇᐃᓴᐅᑎᓖᑦ 216 – 2 (4) ᑖᓐᓇ ᒥᔅᑕ ᑲᑦᑐᒃ 
ᐃᒃᓯᕙᐅᑕᐅᓂᐊᖅᑐᖅ.  
 
ᑭᓯᐊᓂ ᑲᔪᓯᓚᐅᖏᓐᓂᑦᑎᓐᓂ ᑕᕝᕙᓂ ᑲᑎᒪᑐᐃᓐᓇᕐᓂᕐᒧᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 30 ᒥᓂᑦᓯᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:37ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:14ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑲᑦᑐᒃ): ᓇᑯᕐᒦᒃ ᑲᑎᒪᔩᑦ. ᑖᓐᓇ ᑲᑎᒪᓂᖅ ᐱᒋᐊᖁᓕᕐᒥᒐᒃᑯ ᑭᓯᐊᓂ ᐱᒋᐊᓚᐅᙱᓐᓂᑦᑎᓐᓂ 
ᖃᓄᖅ ᐅᖃᐅᓯᒃᓴᖃᖅᑐᖓ. 

(ᑐᓵᔨᑎᒍᑦ) ᑕᐃᑦᓱᒪᓂ ᐃᓂᖅᑎᒋᐊᕐᓂᖅᑕᖃᓚᐅᕐᒪᑦ ᑕᓪᓕᒥᕐᒥ, ᓯᑏᕝᕙ 12, 2008. ᑕᐃᒃᑯᐊ 
ᒪᓕᒍᓐᓃᖅᑐᖃᕐᓂᕋᐃᓪᓗᓂ ᐃᓂᖅᑎᕆᔪᖃᓚᐅᕐᒪᑦ. ᑖᓐᓇ ᐃᖃᓗᐃᑦ ᑲᓇᖕᓇᖓᓄᑦ ᐃᓱᒫᓘᑎᖃᓚᐅᕐᒪᑦ 
ᑲᖏᖅᖠᓂᖅ ᐅᐊᖕᓇᖓᓄᑦ ᐊᑐᕋᓱᒋᓪᓗᓂᐅᒃ ᐱᑦᑎᐊᖏᓐᓂᕐᒥᒃ ᐅᖃᐅᓯᖅᑕᕐᒥᒃ. ᑕᐃᑲᓂ ᐱᔪᒪᓇᓱᒍᑎᓂᒃ 
ᑳᓐᑐᕌᒃᒧᑦ ᒪᓂᒻᒪᒃᑎᑦᑎᔪᓂᒃ ᑕᐃᒪᐃᑎᓪᓗᒍ ᐅᖃᓚᐅᕐᒪᒡᒎᖅ ᒐᕙᒪᒃᑯᑦ ᐱᑦᑎᐊᙱᓐᓂᕋᖅᖢᓂᒋᑦ.  
 
ᑭᐅᑎᓪᓗᒍ ᐃᓂᖅᑎᕆᔾᔪᑎᒧᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ ᐅᖃᓚᐅᖅᑐᖅ ᐅᖃᐅᓯᖅᑕᕐᒥᒎᖅ 
ᖃᓪᓗᓈᑎᑐᑦ ᐊᑐᓚᐅᕐᒪᑦ. ᐋᖅᑭᑦᑎᐊᖅᓯᒪᖏᓐᓂᕋᐃᓪᓗᓂ ᐊᒻᒪ ᑕᐃᒪᓐᓇ ᒥᓯᐊᕐᓂᕋᐃᓪᓗᓂ ᐅᖃᓚᐅᙱᑦᑐᖅ.  
 
ᑕᐃᓐᓇ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎᐅᔪᖅ ᐅᖃᓚᐅᖅᑐᖅ 
ᐋᖅᑭᑦᑎᐊᖅᓯᒪᓐᓂᙱᒻᒪᑕᒎᖅ ᐊᒻᒪᓗᑦᑕᐅᖅ ᐃᓂᖅᑎᕆᔾᔪᑎᑕᖃᙱᑦᑐᖅ ᒫᓐᓇ.  
 
ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ ᐊᐱᕆᓚᐅᖅᓯᒪᖕᒪᑦ ᐃᖃᓗᐃᑦ ᑲᓇᖕᓇᖓᓄᑦ ᒪᓕᒐᓕᐅᖅᑎᖓᓐᓄᑦ 
ᐅᖃᐅᓯᖓᓂᒃ ᐲᖅᓯᖁᓪᓗᓂᐅᒃ. ᑕᐃᒪᐃᒻᒪᑦ ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓐᓄᑦ ᐲᖅᓯᖁᓪᓗᒍ 
ᐃᓂᖅᑎᕆᔾᔪᑎᖓᓄᑦ ᒪᓕᑦᑎᐊᕈᓐᓃᕐᓂᕋᐃᔪᒧᑦ.  
 
ᐃᖃᓗᐃᑦ ᑲᓇᖕᓇᖓᓄᑦ ᒪᓕᒐᓕᐅᖅᑎᐅᔪᖅ ᐊᐱᕆᓚᐅᕐᒪᑦ ᕿᒥᕐᕈᓇᖁᓪᓗᓂᐅᒃ ᑐᓵᖁᓪᓗᓂᒋᓪᓗᒍ ᑕᐃᒃᑯᐊ 
ᓂᐱᓕᐅᖅᑕᐅᓯᒪᔪᑦ ᖃᓄᐃᑦᑐᒥᒃ ᐅᖃᐅᓯᖅᑕᕐᒥᒃ ᐊᑐᕐᓂᕐᒪᖔᑦ. ᓇᓗᓇᐃᖅᓯᓪᓗᓂᓗ ᑕᒻᒪᕈᓂᒎᖅ 
ᐅᖃᓚᐅᖅᑕᖓᓂᒃ ᒪᒥᐊᓐᓂᐊᕋᒥᒎᖅ ᒪᓕᒐᓕᐅᖅᑎᖓᓄᑦ ᑲᖏᖅᖠᓂᕐᒧᑦ ᐅᐊᖕᓇᖓᓂᒃ.  
 
ᐃᓱᒫᓗᒃᑲᒪ ᐊᐱᕆᔭᐅᓯᒪᒐᒪ ᐃᓱᒪᒃᓴᖅᓯᐅᒃᑲᓐᓂᖁᔭᐅᓪᓗᖓ ᓯᕗᓪᓕᕐᒥᒃ ᐃᓂᖅᑎᕆᔾᔪᑎᒋᓚᐅᖅᑕᓐᓄᑦ. ᒫᓐᓇᓕ 
ᐸᕐᓇᒃᓯᒪᓕᖅᑐᖓ ᑐᒃᓯᕋᖅᑕᐅᓯᒪᔪᒥᒃ ᐱᓕᕆᐊᖃᕆᐊᒃᓴᖅ ᑲᑎᒪᔨᐅᔪᓄᑦ. ᑭᓯᐊᓂᓕ 
ᐃᓱᒪᓕᐅᕈᑎᒋᓚᐅᖅᑎᓪᓗᒋᑦ ᐃᓂᖅᑎᕆᔾᔪᑕᐅᔫᑉ ᒥᒃᓵᓄᑦ, ᑖᓐᓇ ᐃᓱᒪᓕᐅᕈᑎᖃᓚᐅᕐᓂᓐᓄᑦ ᐃᓱᓕᓯᒪᓕᖅᐳᖅ 
ᐊᒻᒪᓗᑦᑕᐅᖅ ᑲᑎᒪᔨᐅᖃᑕᐅᔪᒧᑦ ᒪᑐᐃᖅᑕᐅᒃᑲᓐᓂᕈᓐᓇᙱᑦᑐᖅ ᖄᒃᑲᓐᓂᐊᒍᑦ ᓴᖅᑭᑦᑎᓗᓂ ᐃᓂᖅᑎᕆᔾᔪᑎᒥᒃ. 
 
ᑕᐃᒃᑯᐊ ᓂᐱᓕᐅᖅᓯᒪᔪᑦ ᑐᓵᓯᒪᓕᕋᒃᑭᑦ ᑲᑎᒪᕐᔪᐊᖅᑎᓪᓗᒋᑦ ᐊᒻᒪ ᕿᒥᕐᕈᓇᒃᓯᒪᓪᓗᒋᑦ ᑐᖑᔪᖅᑕᐃᑦ ᑕᐃᒃᑯᐊ.  
 
ᑖᒃᑯᐊ ᐅᖃᐅᓯᖅᑕᑦ ᖃᓪᓗᓈᑎᑐᑦ Flawed ᐊᒻᒪᓗ Fraud ᖃᓪᓗᓈᑎᑐᑦ ᐊᔾᔨᒌᑲᓴᒃᐸᓚᒃᑎᖕᒪᑎᒃ. ᑭᓯᐊᓂᓕ, 
ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᑐᖅ ᑕᐃᑲᓂ ᑐᖑᔪᖅᑕᓂ ᑲᑎᒪᔾᔪᑎᕕᓂᕐᓂ ᓇᓗᓇᐃᖅᓯᓚᐅᕐᒪᑦ 
ᒪᓕᑦᑎᐊᕈᓐᓃᕐᓂᕋᐃᔪᖃᖅᑎᓪᓗᒍ ᐃᓂᖅᑎᕆᔾᔪᑎᒥᒃ. ᑖᓐᓇ ᑲᑎᒪᔨᐅᔪᖅ ᐅᐊᖕᓇᒧᑦ ᑲᖏᖅᖠᓂᐅᑉ ᐃᒪᓐᓇ 
ᐅᖃᓚᐅᖅᑐᖅ, ᐅᖃᕐᓂᕋᖅᖢᓂᐅᒃ ᒥᓯᐃᕐᓂᕋᐃᓪᓗᓂ ᐅᖃᓚᐅᖅᑐᖅ ᓈᒻᒪᓈᙱᓐᓂᕋᐃᒐᓗᐊᖅᖢᓂ. 
ᑲᑎᒪᔨᐅᖃᑕᐅᔪᖃᐃ ᐃᒻᒪᖃ ᑕᒻᒪᖅᓯᒪᔪᒥᒃ ᐋᖅᑭᒃᓯᒋᐊᖁᓪᓗᒍ, ᑕᐃᒃᑯᐊ ᑲᑎᒪᔾᔪᑎᕕᓂᕐᓂᒃ.  
 
ᑕᐃᒃᑯᐊ ᓈᓚᓚᐅᖅᑎᓪᓗᒋᑦ ᓂᐱᓕᐅᖅᓯᒪᔪᑦ ᐅᖃᐅᓯᕆᔭᐅᔪᓄᑦ ᑕᐃᒃᑯᐊ ᒪᓕᑦᑎᐊᕈᓐᓃᕐᓂᕋᐃᓪᓗᓂ 
ᐃᓂᖅᑎᕆᔾᔪᑎᐅᔪᖅ ᓇᓗᓇᐃᖅᓯᓯᒪᙱᒻᒪᑦ ᐊᑐᖅᑕᐅᑎᓪᓗᒍ ᐅᖃᐅᓯᖅᑕᖅ ᐊᑕᐅᓯᖅ. ᑭᓯᐊᓂᓕ ᐅᖃᐅᓯᖅᑕᖅ 
ᑖᓐᓇ ᐅᖃᓕᒫᖅᖢᒍ ᑲᑎᒪᔨᐅᖃᑕᐅᔫᑉ ᐅᖃᐅᓯᖏᓪᓗ ᐅᖃᓕᒫᖅᖢᒋᑦ ᓇᓗᓇᙱᑦᑐᖅ ᐊᑐᓚᐅᕐᓂᖓᓂᒃ 
ᐱᑦᑎᐊᖅᓯᒪᙱᓐᓂᕋᐃᔪᒥᒃ ᐅᖃᐅᓯᖅᑕᕐᒥᒃ.  
 
ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᕐᖐᕐᓇᖅ ᑐᑭᓯᓂᕐᓗᒃᑕᐅᒐᒥ ᓇᓗᓇᐃᖅᓯᑲᐅᑎᒋᓚᐅᖅᑐᖅ.  
 
ᑕᒪᓐᓇ ᑐᓴᕐᓂᕐᓗᓚᐅᖅᑕᖓᑦ ᓇᓗᓇᐃᖅᑕᐅᓚᐅᖅᑐᖅ ᐃᓱᓕᒻᒪᓪᓗ ᐋᖅᑭᒃᑕᐅᒐᔪᒃᖢᓂ ᒪᑐᐃᖅᑕᐅᒃᑲᓐᓂᕋᓂᓗ.  
 
ᑕᕝᕙᓂᓕ ᑲᑎᒪᔨᐅᖃᑕᐅᔪᑦ ᐃᖃᓗᐃᑦ ᑲᓇᖕᓇᖓᓄᑦ ᓇᓗᓇᐃᖅᓯᓚᐅᕐᒪᑦ ᒪᒥᐊᓐᓂᐊᕐᒥᒐᒥᒎᖅ 
ᑲᑎᒪᔨᐅᖃᑕᐅᔪᒧᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐅᖃᐅᓯᖅᑕᖅ ᐊᑐᕐᓂᖅᐸᒍ ᖃᓪᓗᓈᑎᑑᖓᔪᖅ 
ᐋᖅᑭᒃᑎᐊᖅᓯᒪᖏᓐᓂᕋᐃᔪᖅ. ᑭᓯᐊᓂᓕ ᑎᓕᓯᙱᒃᑲᓗᐊᖅᑐᖓ ᑲᑎᒪᔨᐅᔪᓂᒃ ᒪᒥᐊᖁᓗᒋᑦ ᑭᓯᐊᓂ 
ᐱᕕᒃᓴᖃᖅᑎᓐᓂᖅᑎᐊᖅᑕᕋ ᒫᓐᓇ. ᒥᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᑦᑎᐊᖅᐸᒃᑲ ᐅᖃᐅᓯᕆᔭᑎᑦ 
ᐃᓱᒪᓕᐅᕈᑎᒋᔭᓪᓗ ᑕᐃᒃᑯᐊᓗ ᑐᖑᔪᖅᑕᓂᒃ ᑲᑎᒪᔾᔪᑎᕕᓃᑦ ᐋᖅᑭᒃᑕᐅᖔᕐᓗᓂ ᑕᕝᕙᓂ ᒪᒃᐱᒐᒥ ᐅᓂᒃᑳᖏᑦ. 
ᐊᒻᒪᓗᑦᑕᐅᖅ ᒫᓐᓇ ᒪᒥᐊᑉᐳᖓ ᑲᑎᒪᔨᐅᖃᑕᐅᔪᒧᑦ ᐅᓂᒃᑳᓕᐊᑉ ᒥᒃᓵᓅᖓᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑯ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᕋᑦᑕ 
ᓴᖅᑭᑕᐅᓯᒪᔪᖅ ᑎᑎᖃᖅ, 216 – 2(4) ᐱᖁᔭᒃᓴᖅ 42, ᐱᖁᔭᒃᓴᖅ 7, ᐱᖁᔭᒃᓴᖅ 40, ᐱᖁᔭᒃᓴᖅ 20 ᐊᒻᒪᓗ 
ᐱᖁᔭᒃᓴᖅ 21. ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᕆᓚᐅᖅᑕᕗᑦ ᑲᔪᓯᒋᐊᑐᐃᓐᓇᕈᒪᔭᕗᑦ 
ᓴᖅᑭᑕᐅᓯᒪᔪᖅ 216 ᐃᓚᒋᐊᕈᑎᓕᒃ 2(4) ᐊᒻᒪᑦᑕᐅᖅ ᐱᖁᔭᒃᓴᖅ 42, ᐊᒻᒪᓗ ᐱᖁᔭᒃᓴᖅ 7, ᐊᒻᒪᓗ 
ᐃᒃᓯᕙᐅᑖᖅ, ᑖᓐᓇ ᖃᐅᔨᓴᐅᑦ ᐱᕕᖃᖅᑎᑦᑎᒃᐸᑦ ᐊᓯᖏᓐᓂ ᐱᖁᔭᒃᓴᓂᒃ ᐱᓕᕆᐊᖃᕈᒪᓪᓗᑕ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᐊᖏᖃᑎᒌᑉᐱᑖ ᑖᓐᓇ ᓯᕗᓪᓕᕐᒥ ᑲᒪᒋᖅᑳᓂᐊᕋᑦᑎᒍᑦ ᓴᖅᑭᖅᑕᐅᓯᒪᔪᖅ 
ᑎᑎᖅᑲᒃ 216 - 2(4)? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 216 - 2(4): ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᓴᖏᑦ ᑕᐃᒪᓐᓇᑦᓴᐃᓐᓇᖅ 

ᐋᖅᑭᒃᓯᒪᓂᐊᕐᓗᓂ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᖅᑕᐅᖃᑦᑕᕐᓂᐊᕐᓂᖏᓐᓄᑦ ᐊᖏᕈᑎᒧᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐸᕋᐅᓐ, ᑕᑲᓄᖓ ᐊᐱᖅᓱᖅᑕᐅᕕᖕᒧᑦ ᐃᖅᑲᓇᐃᔭᖅᑎᑦᑎᑦ 
ᑕᐅᓄᖓᖃᑎᒋᔪᒪᕕᒌᑦ? ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃ, ᓴᓇᔨᒃᑲ ᐱᖃᑎᒋᔪᒪᔭᒃᑲ ᑕᐅᓄᖓ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᑕᐃᒃᑯᐊ ᐊᐱᖅᓱᖅᑕᐅᕕᖕᒧᑦ ᐃᖏᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᑏ ᑖᒃᑯᐊ ᐱᓕᕆᔨᖏᑦ ᑕᑲᓄᖓ ᐃᖏᑎᒃᑭᑦ. 
 
ᖁᔭᓐᓇᒦᒃ ᒥᓂᔅᑕ ᐸᕋᐅᓐ. ᑭᒃᑰᖕᒪᖔᑕ ᐱᖃᑎᒋᔭᑎᑦ ᑕᐃᔪᓐᓇᖅᐱᒌᑦ? ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᓴᐅᒥᓐᓃᑦᑐᖅ ᑖᓐᓇ ᒪᐃᒃ, ᒫᒃ ᒪᑲᓚᒃ, 
ᐊᐅᓚᑦᑎᔨᐅᔪᖅ ᑕᐃᒃᑯᓇᓂ ᑳᓐᑐᕌᒃᓕᕆᔨᒃᑯᓐᓂᑦ. ᐊᒻᒪ ᑕᓕᖅᐱᓐᓃᑦᑐᖅ ᐊᓐᓂᐊᖅᑐᓕᕆᔨᒃᑯᓐᓂᑦ ᐃᓱᒪᑕᐅᑉ 
ᑐᒡᓕᐊ ᐋᓕᒃᔅ ᑳᒻᐳᓪ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐸᕋᐅᓐ. (ᑐᓵᔨᑎᒍᑦ) ᑎᑎᕋᖅᓯᒪᔪᑦ ᐊᑎᖁᑎᒃᑲ, (ᑐᓵᔨᒃᑰᕈᓐᓃᖅᑐᖅ) ᐅᓇ 
ᐃᓵᒃᓯᒪᓚᐅᖅᑐᖅ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐅᖃᐅᓯᕆᔭᐅᐱᓪᓚᓚᐅᖅᑐᖅ ᑕᓕᖅᐱᑦᑎᐊᓐᓄᑦ ᒪᓕᒐᓕᐅᖅᑎᒧᑦ, 
ᐃᒃᑯᐊᒎᖅ ᕗᔅᑎᐊᒃᑯᑦ ᐅᐃᓂᐸᐃᒃᒨᖃᑦᑕᕈᓐᓃᕐᓂᐊᓚᐅᕐᒪᑕ. ᑲᖏᕐᖠᓂᕐᒥᒃ ᐅᐃᓂᐸᐃᒡᒧᑦ jet service 
ᓄᖃᕐᓂᐊᓕᓚᐅᕐᒪᒡᒎᖅ ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᑦ ᖃᖓᑦᑕᐅᑎᐅᖃᑦᑕᖅᑐᐃᑦ ᒥᒃᖠᒋᐊᕐᓂᖏᓐᓄᑦ. 
ᐆᒥᖓᓕ ᐊᐱᕆᔪᒪᕗᖓ, ᑖᒃᑯᐊ ᑭᓇᒃᑯᓄᓇ, ᑭᓇᒃᑯᓄᑯᐊ? Canadian North ᐊᒻᒪ ᑭᕙᓪᓕᖅ Air-
ᖑᖂᖅᑐᓂᒃᑯᐊ ᐳᕌᑦᓕᒃᑰᖅᑰᖅᖢᑎᒃ ᑲᓐᑐᕌᒃᑖᓚᐅᕐᒪᑕ ᑕᐅᕙᓂ ᑭᕙᓪᓕᕐᒥ.  
 
ᑐᓴᐅᒪᖕᒪᖔᑕ ᐅᖃᓚᐅᕐᒪᖔᑕ ᑲᓐᑐᕌᒃᑖᕐᓂᑎᒃ ᒪᓕᒃᖢᒍ ᐋᓐᓂᐊᕐᕕᓕᐊᖃᑦᑕᖅᑐᓂᒃ ᐃᖏᕐᕋᖃᑦᑕᕈᒪᓂᖏᑦ 
scheduled service ᓲᕐᓗ ᐊᖏᒡᓕᒋᐊᕈᒪᓂᐊᕐᒪᖔᔾᔪᒃ ᑖᒃᑯᐊ ᑐᓴᐅᒪᑎᑕᐅᖕᒪᖔᑕ ᒐᕙᒪᒃᑯᓐᓄᑦ, 
ᐊᖏᓪᓕᒋᐊᖅᑎᑦᑎᓂᐊᕐᒪᖔᕐᒥᓂᒃ ᑳᓐᑐᕌᖃᓕᕐᓗᑎᒃ ᐋᓐᓂᐊᕐᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᒥᔅᑕ ᑳᒻᐳᓪ ᑭᐅᓂᐊᖅᑕᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕘᔅᑎᐅᒃᑯᑦ ᐊᓯᖏᓪᓗ ᖃᖓᑕᓲᓕᕆᔨᐅᔪᑦ ᑭᕙᓪᓕᕐᒥ ᑕᐃᒪᓐᓇ 
ᖃᖓᑕᕋᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᒪᓐᖏᒻᒪᑕ ᑖᒃᑯᐊ ᑕᐃᒪ ᑕᐃᒪᐃᓕᐅᕐᓂᐊᕐᒪᖔᑕ. ᑭᓯᐊᓂᓕ ᐆᒥᖓ, 
ᐅᓇ ᓇᒻᒥᓂᖃᖅᑐᓄᑦ ᐃᑲᔫᑎ ᐃᓄᓐᓄᑦ ᐋᖅᑭᒃᓯᒪᔪᖅ ᐱᖁᔭᖃᖅᑰᕐᒪᑦ 51-ᐳᓴᒥᒃ ᓇᒻᒥᓂᖃᖅᐸᑦ ᐃᓄᐃᑦ, 
ᑖᒃᑯᓄᖓ ᐃᓄᐃᑦ ᐃᑲᔫᑎᓄᑦ ᐃᓚᐅᔪᓐᓇᕐᓗᑎᒃ.  
 
ᑭᓯᐊᓂ ᖃᐅᔨᒪᑦᑎᐊᕐᒥᒻᒪᑕ ᑖᒃᑯᐊ ᒐᕙᒪᒃᑯᑦ ᓄᓇᓯᒃᑯᑦ ᐅᕝᕙᓘᓐᓃᑦ ᑲᓇᐃᑎᐊᓐ ᓄᐊᑦᑯᑦ 100-ᐳᓴ ᐱᒋᔭᐅᒻᒪᑕ 
ᐃᓄᓐᓄᑦ, 50-ᐳᓴᖓ ᓄᓇᕗᒻᒥᐅᓄᑦ 50-ᐳᓴᓄᑦ ᐅᐊᓕᓂᕐᒥᐅᓄᑦ, ᑭᓯᐊᓂ 100-ᐳᓴᓄᑦ ᐱᒋᔭᐅᔪᖅ. ᑖᓐᓇ 
ᕿᒥᕐᕈᐊᕆᐊᖃᖅᑰᕐᒪᑦ ᓇᒻᒥᓂᖃᕐᓂᐅᑉ ᒥᒃᓵᓅᖓᔪᖅ, ᖃᓄᖅ ᑖᓐᓇ ᓈᓴᐅᑎᑐᐃᓐᓇᒃᑯᑦ ᐃᓚᐅᑎᑕᐅᓐᖏᓯᒪᕙ 
ᑲᓇᐃᑎᐊᓐ ᓄᐊᑦᑯᑦ ᐃᓄᓐᓄᑦ ᓇᒻᒥᓂᕆᔭᐅᓂᖏᓐᓂᑦ ᑕᐃᔭᐅᓂᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᐊᕐᕚᕐᓗᒃ.  ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃ ᑭᐅᓂᐊᖅᐳᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ. 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑎᐅᔪᖅ ᐊᑐᐊᒐᖅ, 
ᐅᖃᓚᐅᕋᒪᐃᓛᒃ ᑖᒃᑯᐊ ᐊᐅᓪᓚᖅᑎᑦᑎᓚᐅᖅᑐᒍᑦ ᐅᐃᒍᓂᒃ ᑖᒃᑯᓄᖓ ᒪᓂᒪᑎᑕᐅᔪᓄᑦ. ᐊᐱᖅᓱᖃᑦᑕᖅᖢᑎᒍ 
ᐊᐱᖅᑯᑏᑦ ᓴᖅᑭᖃᑦᑕᕐᒥᒻᒪᑕ ᑕᐃᒃᑯᓇᓐᖓᑦ ᐱᓇᓱᑦᑐᓂᒃ ᒪᓂᒪᕕᐅᔪᓂᒃ ᑕᐃᓐᓇ ᐃᓚᒋᐊᕈᑎᓯᒪᔪᖅ ᐊᑦᑕᑖᖅ. 
 
ᑕᐃᒃᑯᐊ ᓇᓗᓇᐃᖅᓯᒪᓚᐅᖅᑐᑦ ᓄᓇᕗᒻᒥ ᓇᒻᒥᖃᖅᑐᓄᑦ ᐃᑲᔪᕈᑎ ᐊᑐᐊᒐᖅ ᐊᑐᖅᑕᐅᓂᐊᕐᒪᖔᖅ. ᖃᓄᖅ 
ᑖᓐᓇᓗ ᐊᑐᐊᒐᖅ ᐊᐅᓪᓚᖅᑎᓚᐅᖅᑕᕗᑦ ᐊᖏᖅᑕᐅᓯᒪᓪᓗᓂ ᑕᐃᒃᑯᓇᓐᖓᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔪᕈᑎᐅᖃᑦᑕᖅᑐᓄᑦ ᐊᑐᐊᒐᕐᓄᑦ ᑐᓐᖓᕕᒃᑯᓪᓗ ᐃᑲᔪᖅᑐᐃᓚᐅᖅᑐᑦ. 
 
ᑕᐃᒪᓐᓇ ᐊᑐᖅᑕᐅᖁᔨᓪᓗᑎᒃ ᐋᖅᑭᒋᐊᖅᑕᐅᓗᑎᒃ ᑕᐃᒃᑯᐊ ᐱᓇᓱᖃᑕᐅᔪᑦ. ᑕᐃᒃᑯᐊ ᐱᓇᓱᖃᑕᐅᔪᓄᑦ 
ᐋᖅᑭᒋᐊᖅᓯᓚᐅᖅᑐᑦ ᐊᒻᒪ ᐊᑐᓕᖅᑎᑦᑎᓪᓗᑎᒃ ᑕᐃᒃᑯᓂᖓ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑎᐅᔪᓂᒃ 
ᐊᒻᒪᓗᑦᑕᐅᖅ ᑭᕙᓪᓕᖅ ᐃᐊᓐ, ᓄᓇᓯ, ᕘᔅᑎᐅᒃᑯᓪᓗ ᑕᐃᒃᑯᐊ ᐋᖅᑭᒋᐊᕈᑎᓂᒃ ᐱᑎᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᐊᒐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᓇᓗᓇᐃᖅᓯᔾᔪᑕᐅᓚᐅᖅᑐᖅ ᑲᖏᖅᖠᓂᐅᑉ 
ᐅᐊᓐᓇᖓᓄᑦ ᒪᓕᒐᓕᐅᖅᑎᒧᑦ ᑲᓇᐃᑎᐊᓐ ᓄᐊᑦᑯᒡᒎᖅ ᐊᔪᕐᓂᕋᖅᑕᐅᓪᓗᑎᒃ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔫᑎᓂᒃ, ᑭᓯᐊᓂᓕ ᑕᒪᕐᒥᑦᑎᐊᖅ ᐃᓄᓐᓄᑦ ᐱᖁᑎᒋᔭᐅᓪᓗᓂ. ᓄᓇᓯᒃᑯᑦ ᑭᓯᐊᓂ ᐱᔪᓐᓇᕐᖓᑕᒎᖅ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎᓂᒃ ᑕᕝᕗᖓ 10-ᐳᓴᒥᓪᓘᓐᓃᑦ ᐊᔪᕈᑎᖃᖅᐸᓪᓚᐃᔪᖅ, ᐃᓛᒎᖅ ᑕᕝᕗᖓ 
ᐱᓇᓱᒍᓐᓇᖏᒻᒪᑕ, ᖃᓄᕐᓕᑕᐃᒪ ᐃᓱᒪᒋᒋᐊᖅᐸᑉᐱᓯᐅᒃ ᑖᒃᑯᐊ ᐱᓯᒪᓪᓚᕆᑦᑐᓯᐅᒃ ᑲᓇᐃᑎᐊᓐ ᓄᐊᑦᑯᑦ 
ᐃᓄᓐᓄᑦ ᐱᖁᑎᒋᔭᐅᔪᑦ.  
 
ᐊᔾᔨᒌᓐᖏᑦᑐᓄᑦ ᒫᓐᖓᑦ ᓄᓇᕗᒻᒥ, ᐅᐊᓕᓂᕐᒥᓪᓗ, ᐃᓄᕕᐊᓗᓐᓂ, ᑕᐅᕙᓂ ᐅᐊᓕᓂᕐᒦᑦᑐᓂᓪᓗ. ᖃᓄᕐᓕ ᑕᐃᒪ 
ᐊᔪᖅᑎᑦᑎᒐᔭᖅᑭᓯ ᐃᓄᓐᓄᑦ ᑕᒪᕐᒥ ᐱᖁᑎᒋᔭᐅᑎᓪᓗᒍ ᐊᑐᖅᑎᒐᓱᓪᓗ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃᒻ ᓱᓕ ᑭᐅᓂᐊᖅᑕᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᓚᒃᒻ.  
 
ᒪᑲᓚᒃᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᐃᑎᐊᓐ ᓄᐊᑦᑯᑦ ᓇᒻᒥᓂᖅ ᑭᐅᓚᐅᓐᖏᒻᒪᑕ ᑭᓯᐊᓂ 
ᓄᓇᓯᒃᑯᓐᓂ ᐊᖅᑯᑎᖃᖅᑐᑎᑦ, ᓄᓇᓯᒃᑯᑦ ᑭᐅᓚᐅᓐᖏᑦᑐᑦ ᑳᓐᑐᕌᖅᑖᕋᓱᐊᖅᑐᒧᑦ ᑭᓯᐊᓂ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑏᑦ, ᓄᓇᓯᒃᑯᑦ ᑕᒪᒃᑯᓂᖓ ᐱᓚᐅᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖓᓂ, ᖁᔭᓐᓇᒦᓚᐅᖅᑐᓂ ᓂᓪᓕᑲᓐᓂᕌᑕᕐᖓᑦ 
ᑕᐃᓐᓇ ᐅᖃᕋᑖᖅᑕᖓ ᑐᓴᖅᓴᐅᕋᑖᓐᖏᑦᑐᖅ. ᐅᖃᒃᑲᓐᓂᖁᑲᐃᓐᓇᕈᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᐃᓐᓇ ᑭᖑᓪᓕᖅᐹᖅ ᑭᖑᓪᓕᖅᐹᒥ ᐅᖃᕋᑖᖅᑕᐃᑦ 
ᐅᖃᕆᐊᒃᑲᓐᓂᑲᐃᓐᓇᕈᒃ. ᒥᔅᑕ ᒪᑲᓚᒃᒻ. 
 
ᒪᑲᓚᒃᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑲᓇᐃᑎᐊᓐ ᓄᐊᑦ ᐃᓚᖓᓂ ᐱᓚᐊᖅᑑᒐᓗᐊᑦ ᑭᓯᐊᓂ  
ᓄᓇᓯᒃᑯᑎᒍᑦ, ᓄᓇᓯᒃᑯᑦ ᐱᓇᓱᓚᐅᕐᖓᑕ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃᒻ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᖑᓪᓕᖅᐹᒥ ᐊᐱᖅᑯᓯᕆᔪᒪᔭᕋ. ᐅᓇ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎ NNI. ᐋᖅᑭᒃᓱᖅᓯᒪᖕᒪᑕ 
ᑐᕌᖓᖃᑦᑎᐊᖅᖢᓂᓗ. 
 
ᑭᓯᐊᓂ ᓇᖕᒥᓂᖃᐅᓰᑦ ᐊᔾᔨᒌᓐᖏᑦᑑᖕᒪᑕ. ᐊᔾᔨᒌᓐᖏᑎᓪᓗᒋᑦ ᒐᕙᒪᒃᑯᑦ ᑕᑯᓐᖏᓴᐃᓐᓇᖅᑕᕕᓂᖏᓐᓂ 
ᐱᑕᖃᐅᕐᒪᑦ.  
 
ᒐᕙᒪᒃᑯᑦ ᐸᓯᓐᖏᑦᑎᐊᖅᑕᕗᑦ ᑭᓯᐊᓂ, ᑕᑯᑲᐅᑎᒋᓐᓇᓲᖑᓐᖏᒻᒪᑦ ᑭᓱᑐᐃᓐᓇᕐᒥ ᐋᖅᑭᓱᐃᓕᖅᖢᓂ, ᐃᓚᖏᑦ 
ᑕᑯᓐᖏᑕᕕᓂᖅᐳᓪᓗ ᐃᓱᒪᒋᓐᖏᑕᕕᓂᖅᐳᓪᓗ ᓴᖅᑭᓕᓲᖑᖕᒪᑕ.  
 
ᐅᓇ ᐆᒃᑑᑎᒋᓇᓱᒃᑕᕋᐃ, ᐃᓄᒃ ᑭᓇᑐᐃᓐᓇᖅ, ᑯᐊᐳᕇᓴᓐᓘᓐᓃᑦ, ᐃᓄᒡᓘᓐᓃᑦ ᓇᖕᒥᓂᓕᒃ, ᑮᓇᐅᔭᑭᓗᐊᕈᓂ 
ᕿᓂᕆᐊᕈᓐᓇᕐᒥᖕᒪᑦ ᐃᑲᔪᖅᑎᒃᓴᒥᓂᒃ, ᓇᑭᒃᑭᐊᖅ, ᕚᓐᑰᕙᒥᓪᓘᓐᓃᒃ.  
 
ᑖᓐᓇ ᕿᒥᕐᕈᐊᕆᐊᖃᕈᑎᒋᖅᑰᖅᑕᖓ ᐃᑲᔪᖅᑕᐅᔪᒪᒍᓂ ᑮᓇᐅᔭᓕᖕᒧᑦ 50%-ᒥᒡᓘᓐᓃᒃ ᐋᖅᑭᒃᓱᐃᓂᐊᖅᑎᓪᓗᒍ. 
ᐊᐱᕆᔪᒪᔪᖓ ᕿᒥᕐᕈᐊᖅᑕᐅᓕᖅᐸᑦ ᑕᒪᓐᓇ ᓇᖕᒥᓂᖃᕐᓂᕐᒧᑦ ᐃᑲᔫᑎᑦ ᐊᑐᐊᒐᖓ ᐊᒻᒪᓗ ᖃᖓ ᑐᓴᓛᖅᑰᖅᐱᑕ 
ᐃᒪᓐᓇᐃᓕᒍᓂ ᓴᖅᑭᑕᐅᔪᓐᓇᖅᑰᕐᓂᖓᓂ ᐅᕝᕙᓘᓐᓃᑦ ᐃᒪᓐᓇ ᐋᖅᑭᒍᓐᓇᖅᑰᕐᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇᓴᐃᓐᓇᖅ ᒥᔅᑕ ᒪᑲᓚᒃᒻ ᑭᐅᓂᐊᖅᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᓚᒃᒻ. 
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖓ, 
ᑕᐃᒃᑯᐊ ᕿᒥᕐᕈᔨᑕᖃᕐᒪᑦ ᑲᑎᒪᔨᕋᓛᖑᔪᓂᑦ ᐊᓪᓚᕝᕕᖓᓂ ᑕᕝᕙᓕ ᐱᕙᓪᓕᐊᔪᓕᕆᔨᒃᑯᓐᓂ. ᑭᓯᐊᓂᓕ, 
ᕿᒥᕐᕈᓇᒃᐸᓪᓕᐊᔪᑦ ᐅᖃᓪᓚᕆᒍᓐᓇᖏᒃᑲᓗᐊᖅᑐᖓ ᖃᖓ ᓴᖅᑭᑕᐅᓛᕐᒪᖔᖅ. ᐅᖃᕐᕕᒋᔪᓐᓇᕋᔭᖅᑕᓯᖅᑲᐃ 
ᑕᐃᒃᑯᐊ ᐊᓪᓚᕝᕕᖏᑦ ᑭᓯᐊᓂ, ᑕᒪᒃᑯᓂᖓ ᕿᒥᕐᕈᕙᓪᓕᐊᔪᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑲᓚᒃᒻ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓯᒪᓪᓗᐊᓕᕋᓗᐊᕋᑦᑕ ᑖᒃᑯᓇᓐᖓᑦ ᐱᖁᔭᒃᓴᓂᑦ 21, 
ᐱᖁᔭᒃᓴᖅ 7, ᐃᓄᐃᑦ ᐅᖃᐅᓯᖏᓐᓂ ᓴᐳᔾᔨᓯᒪᓂᕐᒧᑦ, ᐊᔾᔨᒌᓐᖏᕈᓘᔭᖅᑐᓂᑦ. ᐃᓕᓐᖓᓕᕋᑦᑕ 
ᐱᔾᔪᑎᒋᓇᓱᑦᑕᖏᓐᓂ ᑕᒪᒃᑯᐊ ᐱᖁᔭᒃᓴᐃᑦ ᐱᒻᒪᕆᐊᓘᒻᒪᑕ. ᑕᐃᒃᑯᐊ ᐅᒃᐱᕆᔭᐅᒻᒪᑕ ᓄᓇᕗᒻᒥᐅᓄᑦ ᖃᓄᖅ 
ᐱᖁᔭᒃᓴᖅ ᐊᑐᓕᖅᑎᑕᐅᑦᑎᐊᕈᓐᓇᕐᒪᖔᖅ.  
 
ᓄᓇᕗᒻᒥ ᓇᒻᒥᓂᖃᕐᑐᑦ ᐃᑲᔫᑎᖓ, ᑕᑯᓪᓗᒍ ᑕᐃᒪᓐᖓᑦ ᐱᒋᐊᕐᓂᓕᒫᖓᓂ, ᐅᖃᐅᓯᖃᖅᓯᒪᒻᒪᑕ 49%, 
ᐃᒪᐃᓕᐅᖓᕈᓘᔭᕐᖓᑦ ᓈᓴᐅᑎᓂᒃ ᑲᓇᐃᑎᐊᓐ ᓄᐊᑦ ᐊᔪᖅᑐᑦ, ᓄᓇᓯᒃᑯᑦ ᐱᔪᓐᓇᖅᑎᓪᓗᒋᑦ 
ᐱᔾᔪᑎᒋᓇᓱᒃᑕᖓᓕ ᐊᑐᐊᒐᐅᑉ ᑕᒪᒃᑯᐊ ᓄᓇᕗᒻᒥ ᐱᓕᕆᕕᖃᖅᑐᑦ, ᐱᓗᐊᖅᑐᒥᒃ ᐅᔭᕋᓐᓂᐊᖅᑐᓕᕆᓂᕐᒧᑦ, 
ᓂᕆᑎᑦᑎᔨᐅᓂᕐᒧᑦ, ᐃᖅᑲᓇᐃᔭᖅᑎᑦᑎᔨᐅᔪᓪᓘᓐᓃᑦ.  
 
ᐱᔨᑦᑎᕈᑎᑦ ᑕᒪᒃᑯᐊ ᐊᑐᖅᑕᐅᔪᓐᓇᖃᑦᑕᓂᐊᕐᒪᑕ ᐱᕕᖃᖅᑎᑕᐅᓪᓗᑎᑦ ᐃᓄᐃᑦ ᐱᓕᕆᕕᒋᔭᖏᑦ 
ᐋᖅᑭᒃᓱᐃᕙᓪᓕᐊᑎᓪᓗᖏᑦ ᓈᓴᐅᑏᓐᓇᑯᓘᖏᑦᑐᓂᒃ ᐊᑐᖅᑎᑕᐅᒐᓱᑦᑎᓪᓗᒍ ᓄᓇᕗᒻᒥ ᓇᒻᒥᓂᖃᖅᑐᐃᑦ 
ᐃᑲᔫᑎᖓᑦ. 
 
ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᒻᒥ ᑐᓴᖅᑑᔮᙱᓐᓇᒪ ᐃᒻᒪᖃ 
ᐊᐱᖅᓱᖅᑐᒐᓗᐊᖅ. ᑭᓯᐊᓂ ᐊᖏᖃᑎᒋᑦᓯᐊᖅᑕᕋ ᑕᐃᒪᓐᓇ ᐅᖃᓪᓚᒃᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ (ᑐᓵᔨᑎᒍᑦ) ᐃᓚᖓᑦ 2.2.8, ᓄᓇᕗᑦ ᒐᕙᒪᒃᑯᖏᑕ 
ᑳᓐᑐᕌᒃᑖᕋᓱᐊᖁᑎᖓᑦ ᓇᓗᓇᐃᒃᑯᓯᙱᒻᒪᑦ ᐊᕐᕌᒍᓄᑦ ᐱᖓᓱᓄᑦ ᐅᕝᕙᓘᓐᓃᑦ ᐊᑕᐅᓯᕐᒧᖅᑲᐃ ᐊᕐᕌᒍᒧᑦ?  
 
ᐅᖓᕙᕆᐊᖅᑕᐅᒃᑲᓐᓂᕐᓗᓂ (ᑐᓵᑎᒎᕈᓐᓃᖅᑐᖅ) ᒥᓂᔅᑕᐅᑉ ᑐᑭᓯᑦᑎᐊᕐᓂᐊᕐᒪᑦ. ᑕᑕᐅᔾᔭᐅᔪᖃᕐᒪᓈᓯᑦ 
ᒥᑦᑎᒪᑕᓕᖕᒥ ᐊᖏᕐᕋᐅᓂᐊᖅᑑᒐᓗᐊᓂᒃ ᑲᓇᐃᑎᐊᓐ ᓄᐊᑦ-ᑰᕋᒪᓕ ᖃᖓᖅᑕᐅᑎᖃᖅᐸᒌᖅᑎᑕᐅᓐᓂᕋᒪ 
ᑕᐃᑯᙵᖅᖢᖓ, ᐱᖓᓱᐃᓐᓇᐅᓚᐅᖅᑐᒍᑦ ᑲᓇᐃᑎᐊᓐ ᓄᐊᒃᑯᑎᒍᑦ ᖃᖓᔪᑎᒍᑦ. ᖃᔅᓯᓂᒃᑭᐊᖅ 
ᐃᒃᓯᕙᐅᑕᖅᑕᖃᖅᖢᓂ, 12-ᓂᖃᐃ. ᑕᐃᒃᑯ ᑳᓐᑐᕌᒃ ᕘᔅᑎᐊᒃᑯᓐᓅᖓᖕᒪᑕ ᑕᑕᒻᒪᑕ ᑕᐃᒃᑯᐊ ᐃᓂᖃᕈᓐᓃᖅᖢᑎᑦ.  
 
ᑖᓐᓇ ᐱᐅᙱᒻᒪᑦ ᓈᒻᒪᒃᓯᔪᓐᓇᖏᒻᒪᑦ ᐃᓄᐃᑦ ᐃᓱᒪᑦᑎᐊᕋᓱᒃᑎᓪᓗᒋᑦ, ᖃᓄᐃᒻᒪᓪᓕ ᒥᑦᑎᒪᑕᓪᓕᐊᖅᑐᑦ ᓱᓕ 
ᐃᓂᖃᖅᑐᐊᓘᑎᓪᓗᒋᑦ ᐊᔪᓕᑳᓪᓚᒃᐱᑕ? ᑳᓐᑐᕌᒃᒥ ᖃᐅᔨᒪᙱᒻᒪᑕ ᐄᓛᒃ, okay? 

ᒪᒥᐊᓇᐅᒍᓗᐊᖅ ᑲᑎᒪᕕᑉ ᒪᓕᒐᓕᐅᕐᕕᐅᑉ ᐃᓗᐊᓂ okay-ᕋᑖᕋᒪ. 
 
ᑖᓐᓇ ᐅᖃᐅᓯᐅᔭᕆᐊᖃᖅᑰᙱᒃᑲᓗᐊᖅᑎᓪᓗᒍ. ᖃᓄᐃᒻᒪᓪᓕ ᑖᒃᑯᐊᓕ ᓲᕐᓗ ᐊᑐᑦᑎᐊᖅᑐᐊᓘᓕᓚᐅᖅᑐᑦ 
ᑳᓐᑐᕌᒃ-ᖃᕋᑎᒎᑦ ᐃᖏᕐᕋᑲᑕᒃᑎᓪᓗᒋᑦ ᐃᖏᕐᕋᑦᑎᐊᖅᑐᐊᓘᓚᐅᕐᒪᑕ, free market-ᒥᖃᐃ ᑕᐃᔭᐅᔪᐃᑦ. ᑕᒪᓐᓇ  
ᕿᒥᕐᕈᐊᖅᑕᐅᖃᓯᐅᑎᓂᐊᕆᕙᑦ ᑖᒃᑯᐊ ᓇᖕᒥᓂᖃᖅᑎᓄᑦ ᐃᑲᔫᑎ ᐊᑐᐊᒐᖅ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᖃᑦᑕᕐᓂᖅ ᐸᕐᓇᒃᑕᐅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᑖᓐᓇ ᑐᑭᓯᑦᑎᐊᖅᑕᒻᒪᕆᐊᓗᒐ. ᐊᒻᒪᓗ 
ᐃᑉᐱᒍᓱᑦᓯᐊᕋᑕ. ᑕᒪᓐᓇ ᓱᓕ ᖃᐅᔨᓴᖅᑕᐅᒃᑲᓐᓂᖁᓂᐊᕋᑉᑯ. 
 
ᐋᖅᑭᒃᑕᐅᖁᒃᑲᓐᓂᕐᓗᒍ ᑖᒃᑯᓄᖓ ᑲᒪᔨᐅᔪᓄᑦ ᑎᖕᒥᓲᓕᕆᔨᓄᓪᓘᓐᓃᑦ ᐅᕝᕙᓘᓐᓃᑦ ᐋᓐᓂᐊᖃᖅᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ. ᑕᐃᒫ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᓱᕈᒪᒻᒥᔪᖓᑦᑕᐅᖅ ᐅᓪᓗᑐᐃᓐᓇᐅᓚᐅᖅᑐᒥᒃ. 
 
ᐅᖃᖅᑐᖃᓚᐅᖅᑐᖅ ᑕᐃᒃᑯᐊ ᑐᓂᓯᓚᐅᖅᑐᑦ ᐱᔪᒪᔾᔪᑎᐅᔪᓂᒃ ᒥᓂᔅᑕᐅᔪᖃᐃ ᐅᖃᕈᓐᓇᖅᑯᖅ ᓇᑭᑦ, ᑕᒪᒃᑯᐊ 
ᐊᖅᑯᑎᒋᖃᑦᑕᖅᑕᖏᑦ ᑲᖏᖅᓯᓂᕐᒥᒃ ᕕᓂᐱᒡᒧᑦ ᐃᓱᒪᒋᔭᐅᓚᐅᕐᒪᖔᑕ ᐱᔭᕇᖅᓯᒪᓱᒋᔭᐅᓗᑎᑦ ᐅᕝᕙᓘᓐᓃᑦ 
ᕿᒥᕐᕈᔭᐅᓚᐅᕐᒪᖔᑕ ᖃᐅᔨᓴᖅᑕᐅᓪᓗᑎᑦ ᑕᐃᒪᓕᖃᐃ ᖃᐅᔨᓴᕈᓐᓇᖅᑲᑦ ᑳᓐᑐᕌᒃᑖᕋᓱᐊᕈᒪᔾᔪᑕᐅᓚᐅᖅᑐᓂᑦ 
ᐱᔭᕇᖅᑕᐅᓯᒪᓚᐅᖅᑐᓂᒃ ᑖᒃᑯᓇᙵᑦ? ᖁᔭᓐᓇᒦᒃ, ᐃᓯᒃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃᓐ ᑭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ. 
 
ᒪᑲᓚᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ, ᐊᐱᖅᑯᑎᑦᑎᐊᕙᒻᒪᕆᐊᓗᒃ. ᑖᒃᑯᐊ 
ᑳᓐᑐᕌᑖᕋᓱᐊᖁᔨᔪᑦ ᓇᓗᓇᐃᖅᓯᒪᑦᑎᐊᖅᑐᑦ ᐱᑕᖃᕆᐊᖃᓚᐅᖅᑐᑦ ᑕᐃᒃᑯᐊ ᐱᔭᕇᖅᓯᒪᑦᑎᐊᕆᐊᖃᓚᐅᕐᖓᑕ 
ᐊᒻᒪᓗ ᑎᑎᖅᓯᒪᔭᕆᐊᖃᕐᒥᔪᑦ ᓇᓗᓇᓐᖏᑦᑐᑦ ᐊᑭᖓ ᖃᑦᑎᕌᕆᐊᖃᕐᒪᖔᖅ. ᐱᑎᑕᐅᒻᒥᒍᑦᑕ ᑳᓐᑐᕌᑖᕋᓱᐊᕐᓂᕐᒧᑦ 
ᖃᐅᔨᓴᕈᓐᓇᖏᓐᓇᑦᑎᒍ ᐱᔭᕇᖅᓯᒪᓐᖏᑦᑐᑎᒍᑦ, ᑕᐃᒪᒍᓐᓇᕐᖓᑦ ᑕᐃᒪᐃᑦᑐᓕᕆᓂᒃᑯᑦ.  

ᐃᖅᑲᖅᑐᐃᔨᒃᑯᑦ ᐊᓪᓛᒃ ᓇᓗᓇᐃᖅᓯᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑦ ᕿᐱᓗᖃᑦᑕᖁᔭᐅᓪᓗᑎᒃ ᑕᐃᒪᐃᑦᑐᓂᒃ 
ᐊᑭᒋᓂᐊᖅᑕᖓ ᐱᖃᓯᐅᑎᓐᖏᑉᐸᑦ. ᑖᓐᓇ ᖃᐅᔨᓂᐅᓴᒍᓐᓇᖏᓐᓇᑦᑎᒍ, ᑕᐃᒪᓕ ᐱᔭᕇᖅᑕᐅᓯᒪᓐᖏᒻᒪᑦ 
ᖃᐅᔨᒋᐊᕈᓐᓇᓐᖏᓚᕗᑦ. 
 
ᑕᐃᒫᒃ ᐊᔾᔨᒌᑎᑦᑎᑲᓐᓂᕋᓱᐊᖅᑐᒍᑦ ᐃᓕᖅᑯᓯᕆᕙᑦᑕᑎᓐᓂᑦ ᑖᓐᓇ ᖃᓄᑎᒋ ᐊᑭᖃᖁᔭᐅᑉᐸᑦ ᑕᐃᒫᒃ 
ᒪᓕᓐᖏᑦᑐᒋᔭᐅᕗᖅ ᒪᓕᒐᕆᔭᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒪᑲᓚᒃ. ᐃᓱᒪᒋᔭᐅᓲᖑᒻᒪᑕ ᕿᒥᕐᕈᔭᐅᓪᓗᑎᒃ 
ᑕᐃᔅᓱᒪᖓᔅᓴᐃᓐᓇᖅ ᐃᓱᒪᒋᔭᐅᓚᐅᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᒪᑲᓚᒃᓐ ᑭᐅᔫᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒻᒪᑦ. ᐄ, ᐅᖃᖁᓐᓇᖅᑐᒍᑦ ᑕᒪᒃᑯᐊ 
ᑐᔅᓯᕋᖅᓯᒪᔪᑦ ᐱᔭᐅᓚᐅᖅᓯᒪᔪᑦ ᑕᐃᒫᒃ ᑲᒪᒋᔭᐅᑦᑎᐊᖅᐸᑦᑐᑦ ᑕᒪᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᓇᓗᓇᐃᖅᓯᒋᐊᕐᖓᑦ. ᑕᐃᒪᓕ ᐊᓯᐊᓄᖔᖅ, ᒥᔅᑕ 
ᐊᕐᕚᕐᓘᑉ ᐃᖅᑯᓪᓕᐅᑎᒋᖅᑲᐅᔭᖓ. ᑖᔅᓱᒧᖓ ᓄᓇᕗᒻᒥ ᓇᒻᒥᓂᖃᖅᑐᖅ ᐃᑲᔫᑎᒧᑦ, ᑖᒃᑯᐊ ᐱᔾᔪᑎᒋᓇᓱᑦᑕᖓ 
ᐃᒪᐃᓕᖓᔾᔪᑕᐅᓇᓱᓚᐅᖅᓯᒪᒻᒪᑦ ᐃᓄᓐᓄᑦ ᐱᖁᑎᒋᔭᐅᔪᑦ ᓯᕗᓪᓕᐅᔾᔭᐅᖃᑦᑕᖁᔭᐅᓪᓗᑎᒃ 
ᑳᓐᑐᕌᑦᑕᐅᔪᖃᕐᓂᐊᖅᑎᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔮᒧᓪᓘᓐᓃᑦ ᑕᒫᓂ ᓄᓇᕗᒻᒥ.  
 
ᖃᐅᔨᒪᓪᓗᖓᓗ ᐅᖃᐅᓯᕆᐱᓪᓚᖅᑲᐅᔭᕋᓗᐊᖓ ᑖᒃᑯᐊ ᓄᐊᑎᐅᕋᒃᑯᑦ ᑯᐊᐳᕋᐃᓴᓐ ᑲᓇᑕᒥ ᑲᒪᒋᔭᐅᓪᓗᓂ, 
ᐱᖁᑎᒋᔭᐅᓪᓗᓂ ᐃᓄᕕᐊᓗᐃᑦ ᑯᐊᐳᕋᐃᓴᒃᑯᓐᓂᒃ ᐊᒻᒪᓗ ᓄᓇᓯᒃᑯᓐᓂᑦ. ᓄᐊᑎᐅᕋᒃᑯᑦ ᑖᒃᑯᐊ 
ᓇᒻᒥᓂᖃᖅᐸᓪᓚᐃᒻᒪᑕ ᑲᓇᐃᑎᐊᓐ ᓄᐊᑦ, ᓂᐅᕕᖅᐸᓪᓚᐃᓚᐅᖅᓯᒪᔪᑦ 1998, ᓄᐊᑎᐅᕋᒃᑯᑦ ᖃᐅᔨᒪᔭᕗᑦ 
ᑖᒃᑯᐊᓗ ᐃᓄᓐᓄᑦ ᐱᖁᑎᒋᔭᐅᒻᒪᖔᑕ ᑎᑎᕋᖅᓯᒪᓗᐊᕋᑎᒃ ᓄᐊᑎᐅᕋᒃᑯᑦ, ᑲᓇᐃᑎᐊᓐ ᓄᐊᒃᑯᓪᓕ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᖓ ᐃᓄᕕᐊᓘᒻᒪᑕ ᐊᒻᒪ ᐃᓄᐃᑦ ᓄᓇᕗᒻᒥ, ᑕᐅᕙᓂ ᓄᓇᑦᑎᐊᕐᒥ, ᓄᓇᕗᒻᒥᓗ. 
 
ᑕᒪᒃᑯᐊ ᕿᓂᖁᓪᓗᒋᑦ ᐅᐱᕐᖓᔅᓵᖅ ᐊᐱᕆᓚᐅᖅᓯᒪᒻᒥᒐᒪ ᑭᐅᔭᐅᓪᓗᖓᓗ ᓇᓗᓇᐃᖅᓯᓯᒪᓪᓗᑎᒃ 
ᑎᑎᕋᖅᓯᒪᓪᓗᑎᒃ ᐊᕕᑦᑐᖅᓯᒪᓂᖏᑎᒍᑦ ᐊᒻᒪᓗ ᖃᖓᑕᕕᒋᕙᑦᑕᖏᑦ. ᐅᖃᓚᐅᖅᑐᑎᒃ ᕘᔅᑎᐅ, ᓄᓇᓯ, 
ᑲᓇᐃᑎᐊᓐ ᓄᐊᑦ, ᑭᕙᓪᓕᖅ ᐃᐊ  

ᑖᒃᑯᑑᓚᐅᖅᑐᑦ ᖃᖓᑕᓲᖁᑎᖃᖅᑐᑦ. ᑕᐃᒪ ᑐᓂᔭᐅᓚᐅᖅᑐᑦ ᐅᐊᑦᑎᐊᕉᓕᕐᒥᑎᓪᓗᒍᓕ 
ᑎᑎᖅᑲᐅᓯᐊᒃᑲᓐᓂᓕᓚᐅᕐᒥᔪᖓ ᐊᒡᒍᖅᑕᐅᓯᒪᑦᑎᐊᖅᑐᓂᒃ ᐳᕌᑦᓕᒃᑯᑦ Limited, ᕘᔅ ᑎᐊᒃᑯᑦ, ᑭᕙᓪᓕᖅ Air, 
Calm Air, ᑖᒃᑯᐊᑦᑕᐅᖅ ᐱᓇᓱᓚᐅᕐᖓᑕ ᑳᓐᑐᕌᒃᑖᕈᑎᒃᓴᓂᒃ. 
 
ᑕᐃᒪᓕ ᐱᓯᒪᓚᐅᖅᑕᑎᓐᓂ ᐄᐳᕈᓪ-ᒥ ᓇᓗᓇᐃᖅᓯᓯᒪᒻᒪᑕ ᓄᓇᓯ Canadian North-ᓗ ᑖᒃᑯᐊ 
ᐱᓇᓱᐊᖅᑐᒥᓂᐅᓪᓗᑎᑦ ᐅᐊᑦᑎᐊᕉᓕᕐᒥᑎᓪᓗᒍ ᔫᓂᒥᑦ ᑎᑎᖅᑲᐅᓯᐊᓕᓚᐅᖅᓯᒪᒻᒥᔪᒍᑦ 
ᓄᓇᓯᒃᑯᓐᓂᑐᐃᓐᓇᐅᙱᑦᑐᖅ Canadian North-ᒃᑯᓐᓂᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᒥᔅᑕ ᒪᑲᓚᒃᒧᑦ 
ᑭᐅᔭᐅᑎᓐᓂᐊᖅᑲᒃᑲ ᓇᓗᓇᐃᖅᑐᕆᐊᖃᕐᓂᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᒪᑲᓚᒃ. 
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓂᐅᖅᑲᖅᑕᐅᓚᐅᖅᑐᑦ ᑕᐃᒃᑯᐊ ᐱᓇᓱᓚᐅᖅᑐᑦ 
ᑳᓐᑐᕌᒃᑖᕋᓱᐊᖁᔨᓂᕐᒧᑦ ᐳᕌᑦᓕ Air-ᒃᑯᑦ, ᕘᔅ ᑎᐊᒃᑯᑦ ᐱᓕᕆᓪᓗᑎᑦ ᓄᓇᓯ ᐊᒻᒪᓗ Canadian North, Calm 
Air, ᑭᕙᓪᓕᖅ Air, Keewatin Air.  
 
ᐊᐅᓪᓚᖅᑎᑕᐅᒋᐊᙵᓚᐅᖅᓯᒪᔪᑦ ᐱᓯᒪᕙᓪᓚᐃᓐᓂᙱᒻᒪᑕ ᓇᓗᓇᐃᖅᑕᐅᑦᑎᐊᕐᓂᐊᕐᓗᑎᑦ 
ᖃᐅᔨᒪᔭᐅᓐᓂᙱᑦᑐᖃᐃ ᐳᕌᑦᓕ Air, ᐃᖅᑲᐅᒪᔫᒐᓗᐊᖅ ᕘᔅ ᑎᐊ, ᓄᓇᓰᓚᔪᒥᒃ ᑕᑯᓚᐅᖅᓯᒪᙱ, ᑭᓯᐊᓂ 
Canadian North-ᒥ ᐃᓕᓴᖅᓯᒐᓗᐊᖅᑐᑎᑦ ᓇᓗᓇᐃᖅᓯᑲᓐᓂᕋᓱᒃᓯᒪᓕᓚᐅᕐᒥᔪᑦ ᑖᒃᑯᐊ. 
 
ᑭᓯᐊᓂ ᑎᒥᐅᔫᒃ ᑳᓐᑐᕌᒃᑖᕋᓱᓚᐅᖅᑑᒃ ᑕᐃᒪᐃᑦᑑᓚᐅᕐᒪᑎᒃ ᕘᔅ ᑎᐊᒃᑯᑦ ᐱᓇᓱᓚᐅᙱᑦᑐᑦ ᐃᓛᒃ 
ᑎᑎᕋᓚᐅᙱᑦᑐᑦ ᑭᓯᐊᓂᓕ ᐳᕌᑦᓕᒃᑯᑦ.  
 
ᑕᐃᒫᒃ ᑭᐅᖃᑦᑕᓚᐅᕐᖓᑕ ᐱᓇᓱᓚᐅᕐᖓᑕ ᑕᐃᒪᓕᖃᐃ ᐃᓕᔅᓯᓐᓄᑦ ᑐᓂᔭᒥᓂᖅ 
ᓇᓗᓇᐃᖅᑕᐅᒃᑲᓐᓂᕋᓱᓐᓂᐊᖅᑐᒥᓂᐅᒐᓗᐊᖅ ᑭᖑᓂᒐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒪᑲᓚᒃ ᓇᓗᓇᐃᖅᓯᒋᐊᕐᖓᑦ. ᓇᓗᓇᕈᓘᔭᓕᕐᖓᑦ 
ᒪᕐᕉᓐᓂᒃ ᐊᔾᔨᒌᙱᑦᑑᓐᓂᒃ ᐊᑎᖅᑕᖃᖅᑐᓂ ᑲᑐᑎᓪᓗᑎᑦ ᐱᓇᓱᓐᓂᕐᖓᑖ? 
 
ᐅᖃᕋᑖᖅᑐᓂ ᑕᐃᒫᖑᓐᓂᙱᒻᒪᑦ ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᖅᑎᑕᐅᓂᐊᕐᓗᓂ 51-ᐳᓴᙳᓗᑎᑦ 
ᐃᓄᓐᓄᑦ ᐱᖁᑎᒋᔭᐅᔪᖅ ᐊᒻᒪ ᓄᐊᑎᐅᕋᒃᑯᑦ 50-ᐳᓴᓐᑎᖏᓐᓃᑦᑐᑦ. 50-ᐳᓴᓐᑎᖏᑦ ᓇᑉᐸᖏᓂᓛᒃ ᐃᓄᓐᓄᑦ 
ᐱᖁᑎᒋᔭᐅᔪᑦ.  

ᐃᓱᒫᓗᒍᑎᖃᕋᒪᐃᓛᒃ ᑖᓐᓇ ᐊᑐᐊᒐᐅᔪᖅ ᐅᖃᖅᑲᐅᒐᒪ ᑕᒪᒃᑯᐊ ᐃᑲᔪᕈᑕᐅᔪᑦ ᐃᓛᒃ ᑮᓇᐅᔭᓕᐅᕈᑕᐅᔪᑦ 
ᓄᓇᕗᒻᒥᐅᓃᓪᓗᑎᑦ ᓄᓇᕗᒻᒥᐅᓄᑦ. 
 
ᑖᒃᑯᐊᓗ ᓄᓇᓯ ᑯᐊᐳᕇᓴᓐᑯᖏᑦ ᔭᓗᓇᐃᕝᒦᒃᑭᓪᓗᑎᑦ. ᑕᐃᒪᓕ ᖃᐅᔨᔪᒪᔪᖓ ᖃᓄᖅ 
ᐊᔾᔨᒌᙱᑦᑎᑕᐅᒍᓐᓇᕐᒪᖔᑎ ᐊᔪᙱᑎᑕᐅᓗᑎᑦ ᐃᓄᐃᑦ ᓇᒻᒥᓂᖁᑎᖏᓐᓄᑦ 51-ᐳᓴᓐᑎᒥᒃ 
ᐱᑕᖃᒃᑲᓐᓂᕆᐊᖃᕐᒪᖔᑦ ᑕᒫᓂ ᓄᓇᕗᒻᒥ ᐊᓪᓚᕝᕕᖃᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᔅᓴᐃᓐᓇᖅ ᑭᐅᔭᐅᓂᐊᖅᑐᖅ, ᒥᔅᑕ ᒪᑲᓚᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᒪᑲᓚᒃ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑖᒃᑯᐊ ᐊᑐᖅᑎᖃᑦᑕᖅᑕᕗᑦ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖏᓐᓄᑦ 
ᖃᓄᑎᒌᒐᔭᕐᒪᖔᑦ ᐅᖃᖅᓯᒪᓚᐅᖅᑐᒍᑦ ᖃᓄᑎᒋ ᐃᖅᑲᓇᐃᔭᖅᑎᑦᑎᕙᒻᒪᖔᓯ ᐃᓄᓐᓂᒃ ᐊᒻᒪᓗ ᖃᑦᑎᓂᒃ 
ᐃᖅᑲᓇᐃᔭᖅᑎᖃᕐᒪᖔᔅᓯ ᐃᓄᓐᓂᒃ ᐳᓴᓐᑎᖏᑎᒍᑦ ᐃᖅᑲᓇᐃᔭᖅᑎᓕᒫᖏᑦ.  
 
ᑕᕝᕙᓂ ᑖᒃᑯᐊ ᐱᑎᑕᐅᒃᑲᓐᓂᓚᐅᖅᓯᒪᔪᑦ ᐃᓄᓐᓂ ᐃᖅᑲᓇᐃᔭᖅᑎᖃᖅᑲᑕ ᑕᑯᑎᑦᑎᓗᑎᑦ ᑮᓇᐅᔭᓂᑦ 
ᐊᑐᖅᑕᒥᓂᖏᓐᓂ ᐃᖅᑲᓇᐃᔭᖅᑎᑎᓪᓗᑎᑦ ᐃᓄᓐᓂᑦ ᓄᓇᑖᖃᑕᐅᓯᒪᔪᓂᑦ. ᓄᓇᕗᒻᒥᓕ ᐱᓕᕆᕕᓐᓄᑦ, 
ᑎᑎᕋᕆᐊᖃᓚᐅᕐᒥᒻᒪᑕ ᑕᑯᑎᑕᐅᔪᒪᔪᒍᑦ ᑮᓇᐅᔭᓂᑦ ᖃᓄᑎᒋ ᐊᑐᖃᑦᑕᕐᒪᖔᓯ ᐊᒻᒪᓗ NTI-ᑯᓐᓂ ᐊᒻᒪ 
ᐱᔪᒪᓪᓗᑕ ᖃᑦᑎᓪᓚᕆᓐᓂ ᐊᑐᓚᐅᕐᒪᖔᑕ.  
 
ᓇᓗᓇᐃᖅᓯᕕᐅᑦᑎᐊᕈᒪᓚᐅᕋᑦᑕ ᖃᓄᑎᒋ ᐃᓄᓐᓄᑦ ᐃᖅᑲᓇᐅᔭᖅᑎᑦᑎᓂᐊᕐᒪᖔᑕ, ᐃᒫ 
ᐊᑎᒃᑯᑐᐃᓐᓇᐅᓐᖏᑦᑐᖅ, ᖃᐅᔨᒪᑦᑎᐊᕈᒪᓚᐅᖅᑐᒍ ᖃᓄᑎᒋ ᐃᓄᓐᓂ ᐃᖅᑲᓇᐅᔭᖅᑎᖃᕐᓂᐊᕐᒪᖔᑕ 
ᐱᓕᕆᕕᐅᒻᒪᖔᖅ ᓄᓇᕗᒻᒥ ᖃᐅᔨᒪᑦᑎᐊᕋᓱᐊᓚᐅᖅᑐᒍᑦ ᑮᓇᐅᔭᓂᑦ ᓇᒥ ᐊᑐᓪᓚᑦᑖᕋᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂᓕ ᓄᓇᓯᒃᑯᑦ ᐃᓄᓐᓄᑦ ᐱᖁᑎᒋᔭᐅᒻᒪᑦ ᓄᓇᕗᒻᒥ 
ᓇᒻᒥᓂᖃᖅᑐᑦ ᐃᑲᔫᑎᓄᑦ ᐱᑎᑕᐅᒃᑲᓐᓂᕈᓐᓇᖅᑯᑦ ᑕᐃᒪᐃᑦᑑᓂᖓᓄᑦ. ᑕᒪᓐᓇ ᑕᐃᒪᐃᑉᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ.  

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃ ᑭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᓚᒃ. 
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ. ᑕᕝᕙᓂ NNI-ᑯᓐᓂ ᐊᔾᔨᒌᓐᖏᒥᒻᒪᑎ ᑖᒃᑯᐊ ᑳᓐᑐᕌᖅᑖᖅᑎᑕᐅᕙᑦᑐᑦ 
ᐱᑖᕐᓂᑐᐃᓐᓇᕐᒧᑦ ᐊᑕᐅᓰᓐᓇᐅᑎᓐᓇᒍ ᑖᓐᓇ ᐋᓐᓂᐊᕕᓕᐊᖃᑦᑕᖅᑐᓄᑦ ᖃᖓᑦᑕᐅᑎᐅᖃᑦᑕᓂᐊᖅᑐᖅ 
ᖃᖓᑕᓲᑦ ᐊᑐᖅᑕᐅᖃᑦᑕᓂᐊᖅᑐᑦ, NNI ᐅᐃᒍᖏᓐᓂ ᐊᑐᖅᑎᓂᐊᖅᑕᕗᑦ. 
 
ᖃᓄᖅ ᑖᒃᑯᐊ ᐊᑐᖅᑎᑕᐅᒍᓐᓇᕐᒪᖔᑕ ᓄᓇᓯᒃᑯᑦ 51-ᐳᓴᓐᑎᖏᑦ ᐱᖁᑎᒋᔭᐅᓪᓗᑎᑦ ᐃᓄᓐᓂᑦ. 
ᖃᐅᔨᒪᔭᕆᐊᖃᓚᐅᕐᒥᒐᑦᑕ ᖃᑦᑎᓂᑦ ᐃᖅᑲᓇᐃᔭᖅᑎᖃᕐᒪᖔᑕ ᖃᓄᑎᒋᓪᓗ ᑮᓇᐅᔭᓂᑦ ᐊᑐᕐᒪᖔᑕ  
ᑮᓇᐅᔾᔭᔅᓵᖑᔪᓄᑦ. ᐅᖃᕆᐊᖃᕐᖓᑕ ᖃᑦᑎᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᒪᖔᑕ ᐊᒻᒪᓗ ᖃᑦᑎᓂᑦ ᑮᓇᐅᔭᓂᑦ 
ᐊᑐᖃᑦᑕᕐᒪᖔᑕ ᐊᑭᓖᖃᑦᑕᕐᒪᖔᑕ ᑕᕝᕙᓂ ᓄᓇᕗᒻᒥ ᐱᖁᑎᒋᔭᐅᔪᓄᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᔅᑕ ᒪᑲᓚᒃ. ᓄᓇᓯᒃᑯᑦ ᑯᐊᐳᕇᓴᒃᑯᑦ, ᑖᒃᑯᐊ 
ᐱᓇᓱᓚᐅᕐᓂᖏᓐᓄᑦ ᐊᑎᓕᐅᖃᑕᐅᓯᒪᓂᖏᓐᓄᑦ ᓄᓇᕗᒻᒥ ᓇᒻᒥᓂᖃᕐᑐᑦ ᐃᑲᔫᑕᐅᔪᓄᑦ ᐱᖁᑎᒋᔭᐅᓂᖓᓄᑦ, 
ᑖᓐᓇ ᐊᐱᖅᑯᑎᒋᖅᑲᐅᔭᕋ. ᐃᓱᒪᒋᔭᐅᖃᓯᐅᔾᔭᐅᑎᒋᓚᐅᖅᑲᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓ, ᐄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᓇᓗᓇᐃᖅᓯᒻᒪᑦ. ᖃᐅᔨᒪᔪᐃᓐᓇᐅᒻᒪᑕ 
ᐊᑎᑐᐃᓐᓇᑰᓐᖏᓪᓗᓂ ᓄᓇᓯ ᑯᐊᐳᕇᓴᐅᒐᓗᐊᕐᓗᑎᑦ ᑕᐃᒃᑯᐊ ᐱᖁᑎᖃᓐᖏᒻᒪᑕ Canadian North-ᑯᓐᓂ.  
 
ᐊᓯᖏᑦ ᑖᒃᑯᐊ ᑳᓐᑐᕌᖑᔪᑦ ᕿᒥᕐᕈᓪᓗᒋᑦ ᑳᓐᑐᕌᖑᖃᑦᑕᖅᓯᒪᔪᑦ ᓱᕐᓗ ᖃᖓᑕᓲᖑᔪᑦ ᑐᐊᕕᕐᓇᑐᒃᑯᑦ 
ᐊᐃᔅᓯᖃᑦᑕᓂᐊᖅᑐᑦ ᐃᓄᓐᓄᑦ ᐱᖁᑎᖃᖅᑐᓅᑉᐸᑕ ᑕᐃᒪᓕ ᑭᓯᐊᓂ ᑳᓐᑐᕌᓯᓯᒪᒻᒥᒻᒪᑕ 
ᓄᓇᕗᒻᒥᐅᑕᐅᓐᖏᑦᑑᒐᓗᐊᓄᑦ ᐱᓕᕆᕕᐅᔪᓄᑦ ᑕᐅᓇᓂ ᑳᓪᒍᕆᒥ,  

ᒪᓐᑐᕆᐊᓪᒥᓘᓐᓃᑦ. ᐱᔾᔪᑎᒋᓇᓱᒃᑕᕋᓗᐊᖓᓂᒃ ᑖᔅᓱᒪᑉ ᐊᑐᐊᒐᐅᑉ ᓱᕙᓕᑭᐊᖑᔮᖅᑎᑦᑎᔪᖅ. ᐊᓪᓛᑦ ᐅᕙᓂ 
ᖃᐅᔨᒪᓚᐅᕐᖓᑕ ᓄᐊᑎᐅᕋᒃᑯᑦ ᑲᓇᐃᑎᐊᓐ ᓄᐊᑦ-ᒃᑯᑦ ᐊᔪᕐᓂᕐᖓᑕᒎᖅ.  
 
ᑖᔅᓱᒥᖓ ᐊᑐᕐᓗᑎᑦ ᐊᑎᖓᓂᒃ ᐃᓄᓐᓄᑦ ᐱᖁᑎᒋᔭᐅᙱᑦᑐᓄᑦ. ᐄ, ᑐᑭᓯᒪᒐᓗᐊᖅᑐᖓ ᖃᓄᐃᓕᖓᓂᖓᓂᒃ, 
ᑭᓯᐊᓂ ᐊᖏᓂᖅᓴᐅᕙᓪᓚᐃᒻᒪᑦ ᖃᐅᔨᒪᓪᓗᖓᓗ ᐊᑐᐊᒐᐅᔪᑦ ᕿᒥᕐᕈᔭᐅᕙᓪᓕᐊᒻᒪᑕ ᑭᓯᐊᓂᓕ 
ᓇᓗᓇᐃᖅᓯᕕᐅᒃᑲᓐᓂᕈᒪᔪᖓ ᒥᓂᔅᑕᐅᔪᒧᑦ ᐊᖓᔪᖅᑲᐅᑎᖏᓐᓄᑦ ᐃᓚᖏᑦ ᐊᑐᕋᓱᓗᐊᑐᐃᓐᓇᐸᓪᓚᐃᒻᒥᒻᒪᑕ. 
 
ᐅᖃᐅᓯᕆᖅᑲᐅᔭᕋ ᐱᓕᕆᕕᐅᔪᖅ ᐅᕙᓂ ᐱᓕᕆᓪᓗᐊᕐᓂᐊᓚᐅᖅᑑᒐᓗᐊᖅ ᑭᓯᐊᓂ ᐊᓯᐊᓅᖔᕐᓂᕐᖓᑦ ᐃᓄᓐᓄᑦ 
ᐱᖁᑎᒋᔭᐅᔪᓄᑦ ᑕᐅᓇᓂᓗ ᖃᓪᓗᓈᓂ ᐊᑭᑭᓐᓂᖅᓴᐅᓂᐊᖅᑐᑎᑦ ᐊᐅᓚᓂᕐᒧᑦ ᑖᓐᓇ ᐊᑐᐊᒐᐅᔪᖅ ᑕᒪᔅᓱᒥᖓ 
ᐱᔾᔪᑎᖃᖅᑐᓂ ᐋᖅᑭᒃᑕᐅᓯᒪᓚᕿᒐᓗᐊᖅᑎᓪᓗᒍ.  
 
ᐅᖃᐅᔾᔭᐅᔪᒪᔪᖓ ᒥᓂᔅᑕᒧᑦ ᐄ, ᐱᔭᕆᐊᑭᑦᑐᑯᓘᙱᑦᑑᒐᓗᐊᖅ ᒥᔅᑕ ᒪᑲᓚᒃ ᐅᖃᖅᑲᐅᒻᒪᑦ ᐃᓚᖏᑦ 
ᖃᐅᔨᓇᓱᒃᐸᑦᑐᑎᑦ ᓯᕗᒧᐊᕈᓐᓇᖅᐳᒍᖃᐃ ᑕᒪᒃᑯᐊ ᑲᒪᒋᓂᐊᕐᓗᓂ ᑭᓯᐊᓂ ᐱᑕᖃᕐᖓᑦ ᓱᓕ ᐊᒥᓱᑦ 
ᐊᑐᖅᑕᐅᖃᑦᑕᕐᖓᑕ ᖃᓪᓗᓈᑦ ᓄᓇᖓᓐᓂᕐᒥᐅᑕᐅᔪᓄᑦ ᐃᒫᒃ ᐊᑐᖅᑕᐅᓚᕿᓕᖅᐸᑦᑐᑦ ᐃᓄᓐᓄᑦ 
ᐱᖁᑎᖃᖅᑐᓄᑦ ᐸᐃᑉᐹᑎᒍᑦ.  
 
ᐸᐃᑉᐹᑎᒍᑐᐃᓐᓇᖅ ᐊᓪᓚᕝᕕᖃᙱᒻᒪᕆᑦᑎᓪᓗᒋᑦ ᐊᑐᓚᕿᕙᑦᑐᑦ ᑕᐅᓇᓂ ᖃᓪᓗᓈᓂ ᐱᓕᕆᕕᐅᔪᓂᒃ. 
ᑖᓐᓇᖃᐃ ᐊᑦᑕᕐᓇᐃᕆᐊᒃᑲᓐᓂᕈᓐᓇᖅᑯᖅ ᑕᐃᒫᒃ ᐊᑐᖅᑕᐅᕈᓘᔭᑐᐃᓐᓇᖃᑦᑕᓂᐊᙱᒻᒪᑕ 
ᐊᑑᑎᒋᓂᐊᓚᐅᖅᑕᖓᓄᑦ ᐊᑐᖔᕐᓂᐊᕐᖓᑦ. ᐃᓄᐃᑦ ᐱᓕᕆᕕᖃᖅᑐᑦ ᓄᓇᕗᑦ ᐊᖏᕐᕋᕆᒻᒪᔾᔪᒃ. 
ᑮᓇᐅᔭᓕᐅᕈᑎᖃᕋᓱᐊᖅᑐᑎᓪᓗ ᓄᓇᕗᒻᒥ ᐃᓚᖏᑦ ᐊᒥᓱᐊᓗᓐᓂᒃ ᐊᑐᖅᐸᑦᑐᑦ, ᑕᐃᒪᐃᑦᑕᕆᐊᖃᕋᒥᒃ. ᐃᒫᒃ 
ᑭᑭᑦᑎᓯᒪᕙᓪᓚᐃᒐᑦᑕ ᑕᒪᒃᑯᐊ ᓲᕐᓗ ᐊᒃᓱᕉᑎᒋᒃᑲᓐᓂᕆᐊᖃᓕᕋᓗᐊᕐᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ, ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᒃᑯᐊ ᑲᑎᒪᔩᑦ ᐅᖃᓪᓚᑦᓯᐊᖃᑦᑕᖅᑐᐊᓗᐃᑦ. 
ᐊᒻᒪᓗ ᑐᓴᖅᑎᑕᐅᓵᖅᖢᖓ ᐋᓐᓂᐊᖅᑐᓕᕆᔨᒃᑯᑦ ᓴᓇᔨᖓᓂᒃ ᑖᓐᓇ ᑐᒡᓕᕆᔭᐅᔪᖅ, ᑲᑎᒪᔨᑕᖃᓕᕐᒪᒡᒎᖅ 
ᑕᐃᒃᑯᐊ ᑲᑎᒪᔩᑦ ᑖᔅᓱᒥᖓ ᖃᐅᔨᓴᐃᑦᑎᐊᕐᓂᐊᖅᑐᑦ, ᖃᐅᔨᓴᐃᕙᓪᓕᐊᓕᖅᑐᑦ.  
 
ᐊᒻᒪᓗ ᑕᒪᓐᓇ ᐅᖃᐅᓯᕆᔮ ᑲᑎᒪᔨᐅᑉ ᕼᐊᓐᑕ ᑐᑑᑉ, ᑕᐃᑯᖓ ᐃᑯᖓ ᐃᖏᕐᕋᔪᓕᕆᔨᒃᑯᓐᓄᑦ 
ᐅᖃᓪᓚᖃᑎᒋᓂᐊᕆᕙᒃᐳᑦ ᐊᒻᒪ ᓱᓕᑦᑕᐅᖅ ᑖᓐᓇ ᒥᔅᑕ ᒪᑲᓚᒃ ᐃᓚᒋᐊᖅᓯᔪᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᓚᒃ (ᑐᓵᑎᒍᑦ): ᐊᑏᒃ ᒥᔅᑕ ᒪᑲᓚᒃ. 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒃᓱᑲᓪᓚᒃ. ᒫᓐᓇ ᑕᒪᓐᓇ ᐊᑐᖅᑕᐅᓂᕆᖃᑦᑕᖅᑕᖓᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐊᑐᐊᒐᖅ ᐊᑯᓂᑲᓪᓚᒃ ᐱᓕᕆᓯᒪᒐᒃᑯ ᓇᓗᓇᐃᖅᓯᕕᒋᖃᑦᑕᖅᖢᑎᒍᑦ. ᖃᓄᖅ ᑖᓐᓇ 
ᐊᑐᖅᑕᐅᒐᔭᕐᒪᖔᖅ ᐊᑐᐊᒐᖅ. ᑕᐃᒃᑯᓄᖓ ᐊᓯᖏᓐᓄᑦ ᑳᓐᑐᕌᒃᓄᑦ ᐱᔪᒪᓇᓱᒍᑎᓄᑦ ᒪᓂᒪᑎᑕᐅᔪᓄᑦ. ᑕᕝᕙᓂ 
ᓄᓇᓯ ᖄᒃᑲᓐᓂᐊᒍᑦ ᐱᑎᑕᐅᓚᐅᙱᑦᑐᑦ ᑮᓇᐅᔭᓂᒃ ᐱᔾᔪᑎᒋᓪᓗᒍ ᐊᑐᖅᑕᐅᓚᐅᕐᒪᑦ ᐱᓇᓱᖃᑕᐅᓚᐅᖅᑐᑦ 
ᑕᐃᒃᑯᐊ ᑮᓇᐅᔭᓂᒃ ᐊᑐᓚᐅᖅᑕᖏᓐᓂᒃ ᐊᑐᕋᔭᖅᑕᖏᓐᓂᒡᓗ ᐃᓄᖕᓂᒡᓗ ᖃᔅᓯᓂᒃ ᐃᖅᑲᓇᐃᔭᖅᑎᖃᕋᔭᕐᒪᖔᑦ 
ᑖᓐᓇ ᐊᑐᖅᑕᐅᑐᐃᓐᓇᓚᐅᖅᑐᖅ.  
 
ᑎᑎᕋᕐᕕᒃᓴᖃᙱᖦᖢᖓ ᓇᓗᓇᐃᑦᑎᐊᕈᓐᓇᖏᓐᓇᒃᑯ ᑭᓯᐊᓂ ᓴᖅᑭᑦᑎᔪᒪᒐᓗᐊᖅᑐᖓ ᑕᐃᒪᓐᓇ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔪᕈᑎ ᐊᑐᐊᒐᖅ ᑖᓐᓇ ᕿᒥᕐᕈᓇᒃᑕᐅᑦᑎᐊᕈᓐᓇᕐᒪᖔᑦ. ᑖᒃᑯᐊ 
ᑐᓂᐅᖅᑲᖅᑕᐅᓯᒪᓕᕇᖅᑐᒃᓴᐅᔫᒐᓗᐊᑦ.  
 
ᑖᒃᑯᐊ ᐃᓗᓕᑯᓘᔭᖃᖅᑐᑦ ᓄᓇᖑᐊᖃᐅᖅᖢᑎᒡᓗ ᐱᔭᕐᓂᖏᑦᑐᕈᓘᓪᓗᑎᒡᓗ ᑖᒃᑯᐊ ᑭᐅᔾᔪᑎᒋᓇᓱᓚᐅᖅᑕᕗᑦ 
ᑕᒪᒃᑯᓄᖓ ᐋᒻᒥᑕᐅᓂᑯᕕᓂᕐᓄᑦ ᐊᑐᐊᒐᖅᑎᒍᑦ ᑕᕝᕘᓇ ᐋᖅᑭᒋᐊᕈᑎᑦ ᑕᐃᒃᑯᐊ ᐊᒻᒪ ᐅᐃᒍᖏᑦ 
ᓴᖅᑭᑕᐅᓚᐅᖅᓯᒪᓪᓗᑎᒃ ᓴᓇᖃᑎᒋᓚᐅᖅᑕᕗᑦ ᓄᓇᕗᑦ ᑐᙵᕕᒃᑯᑦ ᐊᒻᒪᓗᑦᑕᐅᖅ ᓄᓇᕗᒥ ᓇᖕᒥᓂᖃᖅᑐᑦ 
ᐊᒡᓚᒡᕕᖓ. ᑖᒃᑯᐊ ᑕᕝᕙ ᐊᑐᖅᑕᐅᑐᐃᓐᓇᓚᐅᖅᑐᑦ ᐃᓚᒋᐊᕈᑏᓐᓇᖓᓄᑦ, ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑕᖅ. 9-ᓂᒃ ᑎᒃᑕᑯᓗᖃᑐᐃᓐᓇᓕᕋᒪ ᐊᐱᖅᓱᕐᕕᒃᓴᓐᓂ 
ᐊᐱᖅᑯᑎᒋᓂᐊᖅᑕᒪ ᐃᓚᖓ ᐳᐃᒍᕐᓂᕋᒃᑯ ᐃᓚᖓᑦᑕᐅᖅ ᐊᐱᖅᑯᑎᒋᒃᑲᓐᓂᐊᕐᔪᒍᒪᔭᕋ 
ᐱᓇᓱᐊᕈᓯᕆᓚᐅᖅᑕᑦᑎᓐᓂ ᐃᖅᑯᓪᓕᐅᑎᒋᓚᐅᖅᑕᖓ ᒥᔅᑕ ᒪᑲᓚᒃᐅᑉ ᓇᓗᓇᐃᑦᑎᐊᒃᑲᓐᓂᓚᐅᕐᒥᔭᖓ 
ᐅᕙᑦᑎᓐᓄᑦ.   
 
ᑭᓱᓂᒃ ᑕᐃᒃᑯᐊ ᓇᕆᐊᖃᕐᓂᕐᒪᖔᑕ ᓲᕐᓗ ᐱᔪᒥᓵᕈᑎᖃᐅᖅᖢᑎᒃ, ᐅᓄᑲᓪᓚᒃᑐᑦ ᑳᓐᑐᕌᒃᑎᐅᔪᓂᒃ ᑕᐃᒃᑯᐊ 
ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᐊᕈᑎᒃ ᑕᐃᒃᑯᓂᖓ ᖃᖓᑕᓲᓕᕆᔨᐅᔪᐃᑦ ᐃᒪᓐᓇ ᑮᓇᐅᔭᓂᒃ ᐊᑐᕐᓂᐊᕈᑎᒃ 
ᓄᓇᓕᖕᓂ ᑕᐃᒃᑯᐊᒎᖅ ᐃᓄᐃᑦ ᑲᒻᐸᓂᖁᑎᒋᔭᖏᑦ ᐊᒻᒪ ᐃᓕᓐᓂᐊᓕᖅᑐᓪᓗ ᐃᑲᔪᖅᑕᐅᔾᔪᑎᒃᓴᖏᑦ ᐱᕗᑦᓗ 
ᑕᐃᒃᑯᐊ ᖃᖓᑦᑕᐅᓯᕆᔨᒃᑯᖏᑦ ᐃᒻᒪᖄᖃᐃ ᖃᓄᕐᓕ ᒐᕙᒪᒃᑯᑦ ᑕᒪᑐᒥᖓ ᖃᖓᑕᓲᓕᕆᔩᑦ ᐱᓕᕆᐊᒃᓴᒥᓂᒃ 
ᐱᓕᕆᑦᑎᐊᕋᓗᐊᖅᐸᑦ?  ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ ᒥᔅᑕ ᒪᑲᓚᒃ ᑭᐅᓂᐊᖅᑐᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑲᓚᒃ. 
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᑲᓐᑐᕌᒃᑎᓄᑦ ᒥᐊᓂᕆᔭᐅᔪᓄᑦ ᐱᓕᕆᕕᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᔭᖓ ᑖᓐᓇ. ᑕᐃᒃᑯᐊᓗ ᐊᖑᒻᒪᑎᓇᓱᖃᑦᑕᕐᓂᐊᖅᑐᑦ ᓇᐅᑦᑎᖅᓱᐃᓗᑎᒡᓗ 
ᑕᒪᑐᒥᖓᓕᕆᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᑲᓚᒃ.  ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᖅᐸᒃᑲᓗ ᐃᓱᒪᓕᐅᕈᑎᒋᖅᑲᐅᔭᑎᑦ ᑕᐃᒃᑯᓄᖓ 
ᐃᓂᖅᑎᖅᑕᐅᔾᔪᑎᒋᓚᐅᖅᑕᑦᑎᓐᓄᑦ. ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ.  
 
ᐃᒃᓯᕙᐅᑖᖅ, ᑲᒪᒻᒪᕆᓕᓚᐅᕋᒪ ᐅᓪᓗᑐᐃᓐᓇᐅᑎᓪᓗᒍ ᑕᐃᔅᓱᒪᓂ ᕿᒥᕐᕈᓇᒍᑏᑦ ᑕᐃᒃᑯᐊ ᑲᓐᑐᕌᒃᓄᑦ 
ᒪᓕᒐᖏᓪᓗ ᑖᒃᑯᐊ ᓴᓇᔭᐅᓯᒪᔪᑦ ᐊᑐᖅᑕᐅᖕᒪᑕ ᑭᓯᐊᓂ ᖃᖓᑕᓲᒃᑯᑦ ᐅᓯᑲᖅᑕᖅᑐᓄᑦ 
ᐃᓅᓕᓴᖅᑕᐅᔭᖅᑐᖅᑐᓄᑦ. ᒪᓕᒐᓕᐅᖅᑎᑦ ᑲᑎᒪᔨᖏᑦ ᒐᕙᒪᒃᑯᓪᓗ ᐃᓱᒪᒃᓴᖅᓯᐅᖁᔭᕘᒐᓗᐊᖅ 
ᑮᓇᐅᔭᓕᐅᕈᑎᖃᕐᓂᕐᒧᑦ ᐊᒃᑐᐃᖃᕋᔭᕐᒪᑦ ᖃᖓᑕᓲᒥᒃ ᑖᒃᑯᐊ ᑐᓂᔭᐅᑎᓪᓗᒋᑦ ᐅᓯᑲᖅᑕᖅᑎᐅᓂᐊᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᒋᔭᖏᑦ ᐊᑐᕐᓂᖏᒻᒪᑕ. ᑐᓂᓚᐅᖅᑕᖓ ᐄᑉᐴᓚᐅᖅᓯᒪᔪᒦᓛᒃ. 
 
ᖃᓄᐃᒻᒪᑦ ᒥᓂᔅᑕᓗ ᐃᖅᑲᓇᐃᔭᖅᑎᑦᑎᓪᓗ ᒥᓕᐊᓐ ᐊᕝᕙᖓᓂᑦ ᑖᓚᐃᑦ ᑳᓐᑐᕌᒃ-ᖑᔪᑦ ᑐᓂᔭᐅᓯᒪᔪᑦ 
ᖃᖓᑕᓲᓕᕆᔨᒥᒃ ᐊᒃᑐᐃᔾᔮᖏᒻᒪᒡᒎᖅ ᓄᓇᖁᑎᒋᔭᑦᑎᓐᓂ ᖃᓄᖅ ᑕᐃᒪᓐᓇ ᐃᓱᒪᓕᐅᕐᓂᖅᐱᓯ? ᐊᒃᑐᐃᒐᔭᖏᒻᒪᑦ  
ᑮᓇᐅᔭᓕᐅᕋᓱᐊᕐᓂᕐᒧᑦ. ᑕᐃᒪᓕ ᑭᒡᒐᖅᑐᐃᔨ, ᒥᔅᑕ ᒪᑲᓚᒃ, ᑭᒡᒐᖅᑐᐃᔨ ᐅᖃᓚᐅᕐᒪᑦ ᑖᓐᓇ ᐊᑐᖅᑕᐅᓚᐅᕐᒪᒡᒎᖅ 
ᑕᐃᒃᑯᓇᓐᖓᑦ. 
 
ᑭᓯᐊᓂ ᐃᓅᓕᓴᖅᑕᐅᔭᖅᑐᖅᑐᓄᑦ ᐅᓯᖃᑦᑕᖅᑐᓄᑦ ᖃᖓᑕᓲᓕᕆᔨᓄᑦ ᖃᓄᐃᒻᒪᓪᓕ ᒪᓕᒐᓕᐅᕐᕕᖕᒥ 
ᐅᖃᐅᓯᕆᔭᐅᓚᐅᖅᑐᖅ ᒪᓕᒃᑕᐅᓐᓂᖏᓚᖅ ᑕᐃᒃᑯᐊ ᕘᔅᑎᐊᒃᑯᒡᒎᖅ ᒫᓐᓇ ᐱᔨᔅᓯᕐᓂᐊᓕᕐᒪᑕ, ᐱᔨᔅᓯᖅᑕᖏᑦ 
ᓄᖃᕐᓂᐊᕐᓂᒪ ᐃᑉᐸᒃᓴᖅ ᐱᒋᐊᕐᓗᒍ, ᐅᓯᖃᑦᑕᔾᔮᕈᓐᓃᕐᒪᑕ ᐅᐃᓂᐸᐃᒡᒧᑦ ᑲᖏᖅᖠᓂᕐᒧᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᒥᔅᑕ ᒪᑲᓚᒃ ᑭᐅᑎᓚᐅᕐᓂᐊᕋᒃᑯ ᑕᒪᑐᒪ ᒥᒃᓵᓄᑦ, 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑲᓚᒃ. 
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒡᓗ ᐊᐱᕆᒐᕕᑦ. ᑕᐃᒃᑯᐊ ᒪᓂᒪᒃᑕᐅᔪᑦ ᑳᓐᑐᕌᒃᓄᑦ 
ᐱᔪᒪᓇᓱᒍᑏᑦ ᓴᖅᑭᑕᐅᑎᓪᓗᒋᑦ ᖃᓄᖅ ᑕᒪᓐᓇ ᐱᓕᕆᔭᐅᒐᔭᕐᒪᖔᑦ ᖃᓄᕐᓕ ᑳᓐᑐᕌᒃ ᑕᐃᖕᓇ 
ᐅᓯᑲᖅᑕᖅᑎᐅᓂᐊᖅᑐᓄᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᐃᒃᐱᒋᓕᓚᐅᖅᑕᕗᑦ ᖃᐅᔨᒪᓚᐅᖅᑕᕗᓪᓗ ᑮᓇᐅᔭᐃᑦ 
ᐊᖏᔪᑲᓪᓚᐅᓂᖓᓂᒃ ᐊᒃᑐᐃᔪᓐᓇᕐᓂᖓᓂᒡᓗ ᐊᒃᓱᐊᓗᒃ ᖃᖓᑕᓲᓕᕆᔨᐅᔪᓄᑦ. 
 
ᑖᓐᓇ ᐅᖃᐅᓯᕆᓚᐅᖅᓯᒪᔭᕗᑦ ᑕᐃᑲᓂ ᐱᓇᓱᖃᑕᐅᔪᑦ ᑲᑎᒪᕐᔪᐊᖅᑎᓪᓗᒋᑦ ᐅᖃᐅᑕᐅᓪᓗᓂᓗ 
ᐱᒻᒪᕆᐅᓂᕋᖅᑕᐅᓪᓗᓂ. ᖃᐅᔨᒪᒐᑦᑕ ᐊᖏᔪᐊᓘᒻᒪᑦ ᑖᓐᓇ ᑳᓐᑐᕌᒃ ᐱᒻᒪᕆᐅᓪᓗᓂᓗ ᐃᓘᓐᓇᖏᓐᓄᑦ. ᑖᒃᑯᐊ 
ᑕᕝᕙ ᐱᔪᒪᓇᓱᒍᑎᓂ ᑕᖅᑲᒪᓂ ᐅᖃᐅᓯᖃᖅᐳᖅ ᑭᒃᑯᑦ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 
ᐊᒥᖅᑳᖃᐅᑎᖃᕐᓂᐊᕐᒪᖔᑕ ᑭᓇᒃᑯᓐᓂᑦ. ᑖᒃᑯᐊ ᑎᑎᕋᖅᑕᐅᓕᖅᑎᓪᓗᒋᑦ ᕿᒥᕐᕈᓇᓕᖅᑎᓪᓗᑎᒍᓪᓗ ᑖᓐᓇ 
ᓴᖅᑭᔮᖏᓐᓇᓚᐅᖅᑐᖅ, ᐅᖃᐅᑕᐅᖏᓐᓇᓚᐅᕆᓪᓗᓂᓗ ᑕᐃᔅᓱᒪᓂ ᐱᒻᒪᕆᐅᓂᖓ ᖃᐅᔨᒪᓚᐅᖅᑕᕋᓗᐊᕗᑦ. 
 
ᑭᓯᐊᓂ ᕿᒥᕐᕈᓇᓕᕐᒪᑕ ᓈᓴᐃᔩᑦ, ᐃᓛᒃ ᕿᒥᕐᕈᓇᓕᕐᒪᑕ ᑲᑎᒪᔨᕋᓛᑦ ᐸᐃᑉᐹᓂᒃ ᑐᓂᔭᐅᒍᑎᒃ 
ᐱᔭᕇᖅᓯᒪᑦᑎᐊᓐᖏᑉᐸᑦ, ᐃᖅᑲᓇᐃᖅᓯᒪᓐᖏᑉᐸᑦ, ᐃᓚᑰᑉᐸᑕᐅᓗ ᑕᐃᒪᓐᓇ ᒪᓕᒐᐃᑦ ᒪᓕᑦᑐᒋᑦ 
ᖃᓄᐃᓕᐅᕈᓐᓇᕐᒪᖔᑕ ᑭᓪᓕᖃᐅᕐᒪᑕ ᐱᓕᕆᓂᖃᕈᓐᓇᕐᕕᒋᔭᕗᑦ.  

 



ᓇᒡᒐᔾᔭᐅ, ᓯᑎᐱᕆ 15, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4892

ᑕᐃᒪᓐᓇᐃᓕᓚᐅᖅᑐᖅ ᑕᐃᓐᓇ ᒪᓂᒪᑎᑕᐅᔪᖅ ᐱᓇᓱᒍᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑎ ᖃᓄᖅ 
ᕿᒥᕐᕈᓇᑦᑕᐅᓲᖑᒻᒪᖔᑕ ᑳᓐᑐᕌᖑᔪᑦ ᑕᕝᕙᓂ ᓴᖅᑭᑕᐅᓇᓱᑦᑐᓂᒃ, ᓴᖅᑭᑕᐅᔪᓃᓛᒃ ᐱᓇᓱᒍᑎᐅᑉ ᐃᓗᐊᓂ. 
ᑭᓯᐊᓂ ᑕᑕᒥᓐᓇᖅᑐᖅ ,ᑭᓯᐊᓂ ᐅᖃᐅᓯᕆᓚᐅᖅᑕᒃᑲ ᓂᓪᓕᐅᑎᒋᓚᐅᕋᒃᑭᑦ ᑕᐃᒃᑯᐊ ᐱᓇᓱᒍᒪᒍᑎᓄᑦ ᑳᓐᑐᕌᑦ 
ᐋᖅᑭᑦᑎᐊᖅᓯᒪᓚᐅᓐᖏᒻᒪᑕ. ᑕᐃᒃᑯᐊ ᐊᐱᖅᓱᖏᒻᒪᑕ ᐊᐅᓚᑦᑎᔨᐅᔪᓂᒃ, ᖃᖓᑕᓲᓕᕆᔨᐅᔪᓂᒃ ᑕᐃᒃᑯᓂᖓ 
ᐱᔪᒪᓇᓱᒍᑎᓄᑦ ᒪᓂᒪᒃᑕᐅᓯᒪᔪᓂᒃ ᑭᐅᔨᐅᓐᖏᒻᒪᑕ.  
 
ᒪᑐᐃᖓᑦᑕᐅᑦᑎᐊᖅᓯᒪᓪᓚᕆᓐᓂᕐᒪᑦ ᑖᓐᓇ ᐱᔪᒪᓇᓱᒍᑎᐅᔪᖅ ᓴᖅᑭᑕᐅᔪᖅ. ᒥᓂᔅᑕᖃᐃ ᓈᒻᒪᒃᓴᖅᑑᒐᓗᐊᖅ 
ᑭᕙᓪᓕᕐᒥᑦ ᑭᓯᐊᓂ ᑖᓐᓇ ᑕᓕᖅᐱᓐᓃᑦᑐᖅ ᑖᓐᓇ ᓈᓚᑦᑐᒍ ᐅᖃᖅᑐᖅ, ᐅᖃᓚᐅᕐᒪᑦ ᖃᓂᒪᔪᐊᓘᒐᓗᐊᒡᒎᖅ 
ᑕᐃᒃᑯᐊ ᐅᓯᔭᐅᔪᑦ ᖃᖓᑕᓲᒃᑯᑦ, ᖃᖓᑕᓲᖃᑦᑕᕆᐊᖃᓕᕐᒪᑕ ᐃᑲᕐᕋᓄᑦ 6-ᓄᑦ ᖃᒪᓂᑦᑐᐊᕐᒥᑦ, ᐅᐃᓂᐸᒡᒥᑦ, 
ᑰᔾᔪᐊᕌᓗᒻᒧᓪᓗ, ᓄᖅᑲᖅᑕᕐᓂᖓ ᖃᖓᑕᓲᑦ ᐱᓪᓗᒋᑦ.  
 
ᑕᐃᒃᑯᐊ ᓴᖅᑭᑕᐅᓯᒪᔪᑦ ᒪᓂᒪᓇᓱᒍᑏᑦ ᐱᐅᔪᐊᓘᒐᔭᖅᑑᒐᓗᐊᑦ, ᐄ ᐊᖑᒻᒪᑎᓪᓗᑎᒃ ᒪᓕᒐᔅᓯᓐᓂᒃ. ᒪᓕᒐᔅᓯᓐᓂᑦ 
ᐊᖑᒻᒪᑎᒻᒪᑦ ᑕᐃᓐᓇ ᖃᖓᑕᓲᖅ, ᓱᐴᔫᖅ ᓄᖅᑲᖅᑎᐊᒻᒪᕆᓐᓂᐊᓕᕐᒪᑦ ᐃᓱᒪᔅᓴᖅᓯᐅᕈᑎᖃᓚᐅᓐᖏᒻᒪᑕ 
ᖃᓄᐃᑦᑐᓂᒃ ᖃᖓᑕᓲᓂᒃ ᓇᓕᐊᓐᓂᑦ ᐊᑐᕐᓂᐊᕐᒪᖔᑕ. ᐊᕐᕌᒍᑦ ᐊᕙᑏᑦ ᐊᓂᒍᖅᓯᒪᓕᖅᑐᑦ ᖃᖓᑕᓲᕋᓛᒃᑯᑦ 
ᑎᑭᑕᐅᕙᓚᐅᕋᑦᑕ ᑕᐃᒪᐃᑐᐃᓐᓇᓕᕋᑦᑕ ᐊᓇᕐᕕᐊᕐᔪᖃᖅᑐᑕ. 
 
ᓈᒻᒪᒃᓴᑦᑎᐊᓕᕋᓗᐊᖅᑐᓯ ᐃᓕᔅᓯ, ᑭᕙᓪᓕᕐᒥᐅᑦ ᐊᒃᓱᐊᓗᒃ ᑲᖔᕐᒪᑕ, ᐊᐃᑦᑖᕈᓱᓪᓚᕆᒻᒪᑕ. ᑕᐃᒪᓐᓇ 
ᕿᒥᕐᕈᓇᓚᐅᕋᕕᑦ ᕿᒥᕐᕈᓇᓐᓂᐊᕋᑦᑎᒍ ᑳᓐᑐᕌ ᐊᕐᕌᒍᖅ ᐊᑕᐅᓯᖅ ᐊᓂᒍᖅᐸᑦ. ᑕᐃᒪᓕ ᒫᓐᓇ 
ᕿᒥᕐᕈᓇᒋᐊᖃᖅᑰᓕᕋᔅᓯ ᑖᓐᓇ ᐋᖅᑭᒋᐊᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᒪᑲᓚᒃ ᑭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑏᑦ, ᖁᔭᓕᑦᑎᐊᖅᐳᒍᑦ ᐃᓱᒫᓘᑎᒋᔭᐅᔪᑦ ᓴᖅᑭᑕᐅᔪᑦ 
ᐱᓪᓗᒋᑦ. ᐃᓚᒋᖅᑰᖅᑕᖓ ᐃᓱᒫᓘᑎᐅᑉ ᑭᐅᔭᐅᓗᓂ.  
 
ᕿᒥᕐᕈᓇᓚᐅᖅᑑᒐᓗᐊᑦ ᐊᕐᕌᒍᒋᔭᑦᑎᓐᓂ ᓄᑦᑕᐅᓯᕆᔨᒃᑯᑦ ᐅᐸᓗᖓᐃᔭᐅᑎᓕᐅᓚᐅᕐᒥᔪᑦ. ᐄ, ᖃᖓᑕᓲᓕᕆᔩᑦ 
ᑕᐃᒃᑯᐊ ᐊᑦᑐᖅᑕᐅᓯᒪᓪᓚᕆᒻᒪᑕ. ᓄᑦᑕᐅᓯᕆᓂᕐᒧᑦ ᐅᐸᓗᖓᐃᔭᐅᑏᑦ ᐊᒻᒪᓗᑦᑕᐅᖅ ᐊᓯᖏᑦ ᑕᒪᒃᑯᐊ ᐱᔾᔪᑏᑦ, 
ᑭᐅᔭᐅᓯᒪᔪᑦ ᑕᖅᑲᒨᓇ ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ ᐱᓕᕆᕕᖓᑦᑕ ᐅᐸᓗᖓᐃᔭᐅᑎᖓᓃᑦᑐᑦ 
ᑕᐃᒃᑯᐊ ᑕᕝᕙ ᐃᓱᒫᓘᑎᖃᖅᐳᑦ ᑖᔅᓱᒥᖓ ᑕᐃᒪᓐᓇᐃᑦᑐᓂᒃ ᓴᖅᑭᖅᑐᖃᖅᐊᓪᓕᐊᑎᓪᓗᒍ. 
 
ᐊᒻᒪᓗᑦᑕᐅᖅ ᓂᐅᕐᕈᑎᖃᕐᕕᐅᔪᓐᓇᖅᑐᓂᒃ ᑕᑯᒍᑎᒃ ᐃᒪᓐᓇ ᐃᑭᒪᔪᑦ ᐅᓄᖅᐸᑕ ᑲᓇᑕᐃᑎᐊᓐ ᓄᐊᑦ 
ᕿᒥᕐᕈᓇᓕᕐᒪᑕ ᑕᒪᑐᒥᖓ ᐊᒻᒪᓗᑦᑕᐅᖅ ᖃᐅᔨᒋᐊᓯᔪᑦ ᑕᐃᒪᓐᓇ ᑮᓇᐅᔭᒋᔭᑦᑎᒍᑦ ᐱᔾᔪᑎᖃᕈᓐᓇᕐᒪᖔᑕ 
ᑕᐃᒃᑯᓂᖓ ᐱᓕᕆᖅᑲᐅᒐᒃᑭᑦ. ᒫᓐᓇᖃᐃ ᖃᐅᔨᓴᖅᑕᑦ ᑕᒪᑐᒥᖓ ᖃᐅᔨᒪᔪᖓᐅᒐᓗᐊᖅ.  

 



ᓇᒡᒐᔾᔭᐅ, ᓯᑎᐱᕆ 15, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4893

ᑭᓯᐊᓂ ᐅᖃᕈᓐᓇᖏᑦᑐᖓ ᐃᓚᐅᓕᕐᓂᐊᕐᒪᖔᑕ ᑭᓯᐊᓂ ᕿᒥᕐᕈᓇᑦᑕᐅᔪᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᑦᑐᒋᑦ ᑕᐃᒃᑯᐊ ᐊᕐᕌᒍᓄᑦ ᐱᖓᓱᓂᑦ ᑎᒍᒥᐊᖅᑕᐅᓂᐊᕐᒪᑦ 
ᑳᓐᑐᕌ ᐊᐃᐳᕈ 1, 2008-ᖑᓚᐅᓐᖏᓐᓂᖓᓂ ᒫᓐᓇ ᐃᓗᐊᑦᑎᐊᓐᖏᒻᒪᑦ, ᑭᕙᓪᓕᕐᒥᐅᓄᑦ ᒫᓐᓇ 
ᓈᒻᒪᒋᔭᐅᓐᖏᒻᒪᑦ. ᑕᐃᒃᑯᐊ ᐱᓇᓱᖃᑕᐅᓚᐅᖅᑐᑦ ᐱᖓᓲᓚᐅᕐᒪᑕ ᑕᐱᕇᑦᑐᑎᒃ ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᑦ 
ᑕᐃᒃᑯᐊ ᑕᐱᕈᖃᓯᐅᔾᔭᐅᓚᐅᖅᑑᒐᓗᐊᑦ ᐱᖓᓲᖅᑰᖅᑐᑦ ᑎᓴᒪᐃᓪᓘᓐᓃᑦ ᑕᐱᕇᕌᓪᓚᒃᖢᑎᑦ ᐱᓚᐅᖅᓯᒪᒻᒪᑕ 
ᑳᓐᑐᕌᒻᒥᑦ.  
 
ᑭᓯᐊᓂ, ᑲᒪᓇᒻᒪᕆᑦᑐᖅ ᐅᓇ ᑕᐃᒃᑯᐊ ᖃᖓᑕᓲᓕᕆᔨᐅᑎᑕᐅᔪᑦ Calm Air-ᑯᑦ ᑕᐃᔭᐅᓯᒪᓐᖏᑎᐊᒻᒪᕇᑦᑑᑦ 
ᐱᓇᓱᖃᑕᐅᓚᐅᖅᑐᐃᑦ ᑎᑎᕋᖅᓯᒪᔭᖏᓐᓂ Canadian North 65-ᐳᓴᓐᑎᒥᑦ ᐱᔨᔅᓯᖅᑎᓂᑦ ᑐᓂᔭᐅᑦᑕᖅᑯᑦ 
ᐅᓯᑲᑦᑕᖃᑦᑕᓂᐊᕐᒪᑕ ᑭᕙᓪᓕᕐᒥᐅᓂᑦ ᒫᓂᑑᒧᓪᓗ ᐅᑎᒧᓪᓗ ᐊᕙᒻᒧᓂᓛᒃ? ᐊᑕᐅᓯᕐᒥᓘᓐᓃᑦ 
ᖃᖓᑕᑲᑕᖃᑦᑕᖏᑦᑐᖅ ᖃᓄᐋᓗᓪᓖᓐᓇ ᖃᖓᑕᓲᖅ ᑕᐃᒃᑯᐊ ᐃᖅᑲᓇᐃᔮᔅᓵᓗᓐᓂᒎᖅ ᓴᖅᑭᑦᑎᔪᖅ. ᖃᓄᖅ 
ᐃᑲᔪᖅᑐᐃᓂᐊᖅᐸ? ᐊᑕᐅᓯᑯᓗᒻᒥᓘᓐᓃᑦ ᐱᔨᔅᓯᕈᑎᓂᑦ ᑮᓇᐅᔭᓂᒃ ᐊᑐᓐᖏᑎᐊᖅᐸ? ᖃᓄᕐᓕ ᑕᒪᓐᓇ ᐊᐅᓚᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑭᐅᑎᓐᓂᐊᖅᑕᕋ ᒥᔅᑕ ᑳᒻᐳᓪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᑉᐳᑦ ᑖᓐᓇ ᐱᔭᕐᓂᖏᑦᑐᒦᓕᕐᒪᑦ ᑎᓕᔭᐅᓯᒪᒐᑦᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᔅᓯᖁᓪᓗᒋᑦ ᓄᓇᕗᒻᒥᐅᑦ. ᑖᓐᓇ ᐅᖃᐅᓯᕆᔭᐅᔪᑦ ᑎᒍᑦᑎᐊᓂᐊᖅᑕᕗᑦ 
ᐱᓕᕆᕝᕕᐅᓗᑕ ᐱᓇᓱᑦᑎᐊᓂᐊᖅᑐᒍᑦ. ᑕᐃᒃᑯᐊ ᓄᒃᑕᐅᓯᕆᔨᖁᑎᕗᑦ ᑎᑭᑦᑎᐊᑎᑦᑎᖁᓪᓗᒋᑦ ᐅᐃᓂᐸᐃᒡᒧᑦ 
ᑭᕙᓪᓕᕐᒥ ᐊᒻᒪ ᐋᑐᕚᒧᑦ ᖃᓪᓗᓈᓅᓐᖓᐅᔪᓄᑦ.  
 
ᐅᓄᖅᑐᐃᓱᖅᖢᑕ ᑕᒫᓂ ᓄᖅᑲᑎᑦᑎᖃᑦᑕᖅᓯᒪᔪᒎᒐᓗᐊᑦ ᑕᐃᒃᑯᐊ ᑳᓐᑐᕌᓂᑦ ᐱᓇᓱᑦᑐᑦ 
ᕿᒥᕐᕈᓇᑦᑕᐅᔪᐃᓐᓇᑦᑎᐊᖑᓚᐅᖅᑐᑦ ᐊᑕᐅᑦᑎᒃᑯᑦ ᐊᔾᔨᒌᑦᑎᑕᐅᓪᓗᑎᑦ ᐱᔨᔅᓯᕐᓂᐅᑉ ᒥᔅᓵᓄᑦ ᑭᕙᓪᓕᕐᒥ 
ᖃᖓᑕᓲᒃᑯᑦ ᕿᑭᖅᑖᓗᒻᒥᓗ.  
 
ᑎᓕᔭᐅᓚᐅᕋᑦᑕ ᐱᓕᕆᕝᕕᐅᓪᓗᑕ ᑕᐃᒃᑯᐊ ᐊᑭᑭᓈᕐᔫᒥᖁᓪᓗᒋᑦ ᖃᖓᑕᓲᒃᑯᑦ ᐅᓯᑲᑦᑕᕈᑎᐅᖃᑦᑕᖅᑐᑦ ᑕᐃᓐᓇ 
ᐊᖑᒻᒪᑎᓇᓱᑦᑎᐊᓚᐅᖅᑕᕗᑦ ᑕᐃᓐᓇ ᐱᓕᕆᕝᕕᑦᑎᒍᑦ. ᑭᓯᐊᓂᓕ, ᑐᒃᓯᕋᐅᑏᑦ ᑕᐃᒃᑯᐊ ᑳᓐᑐᕌᓄᑦ 
ᒪᓂᒪᑎᑦᑎᔪᐃᑦ ᑳᓐᑐᕌᒐᔅᓴᒧᑦ ᐊᑐᐃᓐᓇᐅᑎᑕᐅᑉᐸᑕ ᑕᐃᒪᓐᓇ ᐱᔨᔅᓯᕐᓗᑎᑦ ᒐᕙᒪᒃᑯᓐᓄᑦ ᑕᐃᒪᓐᓇ 
ᐋᖅᑭᑦᑎᐊᕈᓐᓇᕋᔭᖅᑐᖅ. ᑮᓇᐅᔭᑎᒍᓪᓗ ᐊᑐᕐᓗᑎᑦ ᒐᕙᒪᒃᑯᓐᓄᑦ.  
 
ᑕᐃᒪᐃᒻᒪᑦ ᐊᑭᑭᓂᓈᖅᑎᓐᓇᓱᑦᑕᕋᓗᐊᕗᑦ ᐱᓕᕆᕝᕕᑎᓐᓂ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᐱᔨᑦᑎᕈᑕᐅᓪᓗᑎᑦ 
ᑕᕝᕙᓂ ᒥᔅᓴᐅᓴᓯᓯᒪᔪᒍᑦ ᐃᒻᒪᖃ $4 ᒥᓕᐊᓐᓂᒃ ᐊᑐᓐᖏᓂᖅᓴᐅᒐᔭᖅᑐᒍᑦ ᑖᓐᓇ ᑳᓐᑐᕌᑦ  

ᑕᐃᒪᓐᓇᐃᓕᖓᑉᐸᑦ ᐊᑐᖅᑕᐅᑎᐊᕐᓂᖅᐸᑦ ᐸᕐᓇᐅᑎᑎᒍᑦ, ᐱᔭᕆᐊᓕᒃ 12-16-ᐳᓴᓐᑎ ᑖᓐᓇ ᐊᑭᑭᓪᓕᒋᐊᖅᖢᑎᑦ 
ᖃᖓᑕᑦᑕᐅᑎᓄᑦ. ᑖᓐᓇ ᐊᑑᑎᖃᖅᑰᖅᑐᖅ ᓄᓇᕗᒻᒥᐅᓄᑦ ᐃᑲᔫᑎᖃᓪᓚᕆᒃᑲᔭᕐᒪᑦ.  
 
ᖃᓄᑭᐊᖓᐃ ᐱᓕᕆᕝᕕᒃ ᐱᓕᕆᒃᑲᓐᓂᕈᓐᓇᕐᒪᖔᖅ ᐊᔾᔨᒌᓕᖅᑎᑦᑎᔾᔪᑎᐅᓂᐊᕐᓗᓂ ᑭᒃᑯᓕᒫᓄᑦ ᑳᓐᑐᕌᓂᑦ 
ᐱᓇᓱᑦᑐᓄᑦ? ᒥᓂᔅᑕ ᓇᓗᓇᐃᕋᑖᖅᑐᖅ ᐊᔾᔨᒌᑎᑦᑎᓇᓱᑦᑐᐃᓐᓇᐅᓯᖃᑦᑕᕋᓗᐊᖅᑐᒍᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔨᓯᒪᓂᐊᖅᑐᔅᓴᐅᕗᖅ ᑕᒪᓐᓇ ᐱᒻᒪᕆᐅᒻᒪᓂᓛᒃ 
ᒪᓕᒐᓕᐅᖅᑎᒧᑦ ᐊᒻᒪᓗ ᒥᓂᔅᑕᐅᔪᒧᑦ. ᑖᒃᑯᐊ ᐱᓪᓚᕆᐋᓘᑎᓚᐅᕋᑦᑎᒍ ᑖᒃᑯᐊ ᑳᓐᑐᕌᖑᔪᑦ ᑐᓂᔭᐅᑎᓪᓗᒋᑦ 
ᖃᖓᑕᓲᓕᕆᔨᐅᔪᓄᑦ ᐱᖓᓱᑦ ᑎᓴᒪᐅᔪᓄᑦ ᒥᑭᓂᖅᓴᐅᔪᓄᓪᓗ.  
 
ᐄ, ᐱᐅᔪᐋᓘᒐᓗᐊᖅ ᐊᒻᒪᓗ ᐊᑭᑭᓪᓕᒋᐊᕈᑕᐅᒐᔭᖅᑐᖅ ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᐱᔨᑦᑎᕐᓂᖏᑦ 
ᐱᐅᓂᖅᐹᖑᕙᓪᓚᐃᖏᒻᒥᔪᖅ. ᐃᒫᒃ ᐹᙵᑦ ᖁᑦᑎᓂᖅᓴᒧᑦ ᐊᑲᐅᓗᐊᕋᔭᙱᒻᒪᑦ ᑭᕙᓪᓕᕐᒥ 
ᐋᖅᑭᒃᑎᐊᖅᓯᒪᙱᑦᑐᒻᒪᕆᐊᓘᒻᒪᑦ.  
 
ᐊᒻᒪᓗ ᐅᖃᐅᓯᕆᖅᑲᐅᔭᖓᑦ ᒥᔅᑕ ᒪᑲᓚᒃ ᓲᕐᓗ ᐃᓛᒃ ᓇᕆᐊᕆᔫᔮᖅᑕᖏᑦ ᐃᓄᐃᑦ ᐃᒪᓐᓇᐅᔪᖅ 
ᐃᖅᑲᓇᐃᔭᓛᖅᑐᑦ, ᓱᓕ ᑕᑯᓯᒪᙱᑦᑐᒍᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒥᓲᓂᖅᓴᐅᓕᕐᒪᖔᑕ. ᑕᒪᒃᑯᐊ 
ᐃᓕᓐᓂᐊᒃᑲᓐᓂᕈᒪᖃᑦᑕᕐᒥᔫᒐᓗᐊᑦ ᑕᒪᒃᑯᓄᖔ ᖃᖓᑕᓲᑉ ᐃᓗᐊᓂ ᐱᔨᑦᑎᖅᑎᐅᓂᕐᒧᑦ.  
 
ᑭᓯᐊᓂᓕ ᐃᓄᐃᑦ ᐃᓕᓐᓂᐊᖅᑎᑕᐅᒃᑲᓐᓂᖅᓯᒪᙱᑦᑐᑦ ᑭᓯᐊᓂ ᐃᓄᓐᓅᙱᑦᑐᑦ ᖃᓪᓗᓈᓄᑦ ᑐᕌᖓᒋᓪᓗᑎᑦ 
ᐃᒪᐃᓕᖓᓚᐅᕐᒥᔪᖅ ᐅᖃᐅᓯᕆᔭᐅᔪᑦ ᐃᓄᒃᑎᑑᖓᖃᑦᑕᕆᐊᖃᕐᖓᑕ, ᑕᐃᒪᐃᙱᒻᒥᔪᑦ ᓱᒻᒪᑦ ᒪᑯᐊ 
ᑕᐃᒪᐃᓕᖓᑐᐃᓐᓇᐅᔾᔮᓗᒋᕕᓯᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕐᓗᑕ ᑕᒪᒃᑯᐊ 
ᑕᐃᒪᐃᓕᖓᑐᐃᓐᓇᐅᑎᙱᑎᐊᖅᑕᕗᑦ ᐊᒻᒪᓗ ᐅᖃᐅᓯᕐᓂᒃ ᐊᑐᕐᓂᕐᒧᑦ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᓄᑦ 
ᐅᖃᐅᑎᓛᖅᑲᕗᑦ. ᑳᓐᑐᕌᒃᑦ-ᒥ ᐅᖃᖅᓯᒪᓚᐅᖅᑐᑦ ᑕᐃᒪᐃᒋᐊᖃᕐᖓᑕ, ᐱᒻᒪᕆᐊᓘᒻᒪᓪᓗ ᑖᒃᑯᐊ ᒐᕙᒪᒃᑯᑦ 
ᓈᒻᒪᒃᓴᕆᐊᖃᕋᔭᑦᑕ ᑳᓐᑐᕌᖑᔪᒥᒃ.  
 
ᑕᖅᑮᑦ 6-ᐅᓛᓕᕐᖓᑕ ᐊᒻᒪᓗ ᕿᒥᕐᕈᔭᐅᒃᑲᓐᓂᖁᓛᖅᑕᒃᑲ. ᖃᐅᔨᒍᒪᓪᓚᕆᓕᖅᑐᖓ ᑕᐃᒫᑦᑎᐊ 
ᐊᐅᓚᙱᑦᑐᐊᓘᑎᓪᓗᒋᑦ, ᐱᖁᓚᐅᖅᑕᑎᓐᓂᒃ ᐱᙱᒻᒪᑕ ᐄᐳᕈᓪ 1-ᒥ. ᑐᓂᔭᐅᓛᖅᑐᑦ ᑎᓕᔭᐅᒃᑲᓐᓂᓛᖅᑐᑦ 
ᑖᓐᓇ ᑕᐃᒪᐃᓕᖓᑐᐃᓐᓇᐅᑎᔾᔮᙱᑦᑎᐊᖅᑕᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᐱᖅᑯᑎᒋᖅᑲᐅᔭᖓᑦ ᑭᓯᐊᓂᓕ ᑐᕌᖓᑎᑕᐅᓂᖓᓐᓄᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎᓄᑦ ᖃᐅᔨᒪᕈᔪᑦᑕᕐᒥᒐᒪ ᑖᒃᑯᓄᖓᓗ ᐃᖅᑲᓇᐃᔭᖃᑦᑕᖅᓯᒪᒐᒪ 
ᓴᖅᑭᑎᑕᐅᕙᓪᓕᐊᓕᖅᑎᓪᓗᒋᑦ ᐃᒪᐃᓕᖓᒻᒪᑦ, ᐃᓚᖓᑦ ᑕᕝᕙᓃᙱᒻᒪᑦ ᑕᐃᒪᐃᓐᐊᖅᑑᓛᕆᒋᐊᖃᖅᑐᑦ ᑖᒃᑯᐊ 
ᐱᓕᕆᐊᕆᓂᐊᖅᑕᖏᑦ ᑕᐃᒪᐃᓕᖓᓂᐊᖅᐸᑕᓘᓐᓃᑦ, ᒪᓕᒋᐊᖃᙱᒻᒪᑕ ᓴᖅᑮᓂᐊᕐᒪᑕ ᖃᑦᑎᓂᒃ ᑖᓐᓇ 
ᒪᓕᒐᖏᓐᓃᙱᒻᒪᑦ.  
 
ᑖᒃᑯᓄᖓᓕ First Air ᐃᖏᕐᕋᖃᑦᑕᕈᓐᓃᕐᓂᖓᓄᑦ ᑕᐅᕙᓂ ᑭᕙᓪᓕᕐᒥ ᐃᑲᔪᖅᐹᓪᓕᒻᒪᕆᓚᐅᕐᒪᑦ ᑭᕙᓪᓕᕐᒥᐅᑦ 
ᐊᑲᖅᓴᓚᐅᙱᒻᒪᑕ ᑖᒃᑯᐊ Calm Air-ᒡᒎᖅ ᖃᖓᑦᑕᐅᑎᖃᓪᓗᐊᑕᓕᕐᖓᑕ ᑕᐃᒃᑯᐊ ᐊᑭᖃᙱᑦᑐᒃᑯᑦ 
ᐃᑭᔪᓐᓇᐅᑎᐅᔪᑦ. ᐊᑭᑐᔪᒻᒪᕆᐊᓘᒻᒪᑦ ᓄᓇᕗᒻᒥ ᐊᓯᐊᒎᕐᕕᖃᙱᒻᒪᑦ.  
 
ᖃᖓᑕᓲᒃᑰᕐᓗᑕ ᑭᓯᐊᓂᐅᒻᒪᑦ ᓂᐅᕐᕈᓗᓂ ᐊᒻᒪᓗ ᐊᑭᖃᙱᒍᑕᐅᖃᑦᑕᖅᑐᑦ ᑕᒪᒃᑯᓄᖓ ᓂᐅᕐᕈᔪᒪᔪᓄᑦ 
ᕿᑐᕐᖓᒥᓂᓪᓘᓐᓃᑦ ᐱᖃᑎᖃᕐᓗᑎᑦ. ᐃᒪᐃᓕᓯᒪᓕᕐᒥᒻᒪᑦ Calm Air-ᒃᑯᑦ ᑖᔅᓱᒧᖓ ᐊᑐᖅᑎᑦᑎᕕᕙᒍᓐᓃᕐᒪᑦ 
ᐅᖃᕐᒥᔪᓯ ᓱᓕ ᐱᑦᑎᐊᖅᑐᒻᒪᕆᐊᓗᐃᓂᒃᑯᐊᒎᖅ.  
 
ᑖᔅᓱᒪᓕᑭᐊᖅ ᐃᓚᓕᐅᑎᖃᑦᑕᖁᙱᑦ, ᐃᓛᒃ ᐃᓚᓕᐅᔾᔨᖃᑦᑕᕆᐊᖃᖅᑐᑦ ᑕᐃᒃᑯᐊ ᐊᑭᖃᙱᑦᑐᓄᑦ 
ᖃᖓᑦᑕᐅᑎᖅᑖᕈᑎᖏᓐᓄᑦ ᐃᓚᓕᐅᔾᔭᐅᒍᓐᓇᕐᖓᑕ. ᒥᓂᔅᑕᐅᔪᖅ ᐅᖃᖁᔭᕋᓗᐊᕋ ᑕᐃᒃᑯᐊ 
ᐱᖃᓯᐅᔾᔭᐅᖁᔭᐅᒐᔭᕐᓗᑎᑦ. 
 
ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᒃ ᐅᕙᖓ ᒥᓂᔅᑕᐅᓪᓗᖓ 
ᑲᒪᒋᔪᓐᓇᕈᒃᑯ ᐱᕙᓪᓕᐊᔪᓕᕆᔨᒃᑯᓐᓂ ᑲᒪᒋᔭᐅᕙᓪᓚᐃᔫᒐᓗᐊᖅ ᑭᓯᐊᓂ ᖃᐅᔨᒋᐊᖅᑕᐅᖁᒍᓐᓇᖅᑕᕋ. 
ᐅᑎᖅᑎᑕᐅᖁᓇᖁᓪᓗᒍ ᑕᐃᒃᑯᓄᖓ Calm Air-ᒃᑯᓐᓂ ᑕᐅᕙᓂ ᓄᓇᕗᒻᒥᐅᑕᐅᒐᒪ ᐊᔅᓱᐊᓗᒃ 
ᐃᑲᔪᖅᐹᓪᓕᕈᑕᐅᒍᓐᓇᕐᖓᑕ ᓄᓇᕗᒻᒥᐅᑕᐅᔪᑦ ᖃᖓᑦᑕᐅᑎᖏᑦ ᖃᖓᑕᓂᖏᑎᒍᑦ ᑕᐃᒃᑯᐊ 
ᐊᑭᖃᙱᑐᖅᑖᕈᑎᖏᓐᓄᑦ ᓄᐊᑕᐅᕙᓪᓕᐊᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒪ ᒥᓂᔅᑕᐅᔪᖅ ᑭᕙᓪᓕᕐᒥᐅᓂ ᑖᓐᓇ ᐅᖃᖅᑕᐅᓯᒪᒻᒪᕆᓚᐅᖅᓯᒪᓚᐅᖅᑐᖅ ᐋᒡᒌᓯ 20-ᒥ 
ᑐᓴᒐᒃᓴᓂ ᑎᑎᕋᓚᐅᖅᑐᕐᓗ ᐅᖃᖅᓯᒪᓚᐅᕐᖓᑕ ᑕᒪᒃᑯᐊᒎᖅ ᐊᑭᖃᙱᑐᖅᑖᕈᑎᐅᕙᓪᓕᐊᒍᓐᓇᖃᑦᑕᖅᑐᑦ 
ᐊᑐᐃᓐᓇᐅᒍᓐᓃᕐᓂᐊᓕᕐᒪᑕ $1,500-ᑲᓂᕐᓂᒃ ᐊᑭᓖᔭᕆᐊᖃᓚᐅᕐᒪᑦ. ᑖᓐᓇ ᐅᖃᐅᓯᕆᓚᕿᕙᕋ ᑕᓐᓇ 
ᐱᔾᔪᑎᒋᓗᒍ ᐅᕙᓐᓃᙶᓪᓚᕆᙱᑦᑑᒐᓗᐊᖅ.  

ᐃᒃᓯᕙᐅᑖᖅ, ᑭᖑᓪᓕᖅᐹᒥᓪᓕ, ᒥᓂᔅᑕᐅᔪᖅ ᖁᓚᕐᓇᐃᖅᓯᒋᐊᒃᑲᓐᓂᕈᓐᓇᖅᑲ ᑖᒃᑯᐊ ᕿᒥᕐᕈᓚᐅᕐᓗᒋᑦ 
ᐅᖃᐅᓯᕆᕋᑖᖅᑕᒃᑲ ᑐᕌᖓᒃᑲᓂᕐᓂᐊᕐᒥᒻᒪᑕ ᑕᒪᒃᑯᓄᖓ ᐊᐅᓪᓚᕆᐊᖃᖅᐸᑦᑐᓄᑦ ᐋᓐᓂᐊᕕᓕᐊᖅᑐᓄᑦ 
ᑭᕙᓪᓕᕐᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐃᓛᒃ ᒐᕙᒪᒃᑯᑦ ᐱᖅᑯᓯᖃᖃᑦᑕᕐᒪᑦ ᖃᐅᔨᓴᐃᑉᓗᑎᑦ ᖃᑉᓯᑦ ᑕᖅᑭᑦ 
ᐊᓂᒍᕌᖓᑕ ᑕᐃᒪ ᐅᖃᖅᑲᐅᒐᒪ ᐊᕐᕕᓂᓖᑦ ᑕᖅᑮᑦ ᑎᑭᓐᓂᐊᓕᕐᒪᑕ ᐊᓂᒍᕐᓂᐊᓕᕐᒪᑕ. ᑕᒪᓐᓇ 
ᖃᐅᔨᓴᖅᑕᐅᓂᐊᖅᐳᖅ ᐊᒻᒪᓗ ᑕᐃᒃᑯᐊ ᐊᓯᖏᑦ ᒥᓂᔅᑕᑦ ᐃᓚᐅᔭᕆᐊᖃᕐᓂᖅᐸᑕ ᐱᖃᑎᕆᑦᑎᐊᕐᓗᑎᑦ 
ᓴᓇᔨᓗᒃᑖᖏᑦ ᑕᒪᒃᑯᐊ ᑐᒡᓕᖏᑦ ᐱᖃᑎᒌᑦᓯᐊᕐᓗᑕ ᑕᒪᒃᑯᓂᖓ ᓴᒡᒐᐃᓂᐊᖅᐳᕈᑦ ᐊᒻᒪᓗ ᐊᖏᖅᑕᕋ ᑖᓐᓇ 
ᐊᐱᖅᓱᖅᑕᖓ, ᐊᐱᖅᑯᑎᒋᖅᑲᐅᔮ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. (ᑐᓵᔨᑎᒍᑦ) ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐊᐱᖅᓱᑲᓐᓂᕈᒪᒐᓗᐊᕋᒪ ᐅᖃᖅᑰᖅᑲᐅᒐᕕᑦ ᑖᒃᑯᐊᒎᖅ ᓄᖑᑦᑎᐊᖅᐸᑕ ᓯᓚᒦᑦᑐᑐᐊᑦᑎᐊᖑᓕᕈᒪ 
ᐊᐱᖅᓱᑲᓐᓂᕈᓐᓇᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᑦᑎᐊᕙᐅᕗᑎᓪᓕ. ᐅᓇ ᐊᐱᕆᒃᑲᓐᓂᒐᓛᒍᒪᔭᕋ ᑖᔅᓱᒪᑉ 
ᑕᓕᖅᐱᑦᑎᐊᓐᓃᑦᑐᑉ ᒪᓕᒐᓕᐅᖅᑎᐅᖃᑎᒪ ᐃᓚᖓᑦ ᐅᖃᓪᓚᐱᓪᓚᖅᑲᐅᔭᖓᑦ 
ᐃᒪᓐᓇᐃᑦᑑᓂᐊᕐᓂᕋᑐᐃᓐᓇᕐᓗᓂᒎᖅ ᑳᓐᑐᕌᒃᑦ NNI Policy ᐋᖅᑭᒃᓯᒪᙱᒻᒪᑦ.  
 
ᐅᑉᐱᕈᓱᓚᐅᕈᓗᐊᖅᐱᓯ ᓲᕐᓗ Canadian North ᐃᖏᕐᕋᙱᑦᑎᐊᕐᒪᑕ ᑭᕙᓪᓕᕐᒥ, ᖃᐅᔨᒪᕙᒌᖅᑐᒍᑦ? 
Canadian North-ᖃᔮᙱᑦᑐᖅ ᑕᐃᒪ ᔭᓗᓇᐃᕝᒦᙶᖅᖢᑎᑦ ᑲᖏᕐᖠᓂᕐᒧᑦ ᒥᓚᐅᖅᖢᓂ ᐅᕗᙵᐅᖃᑦᑕᖅᑐᖅ 
ᑕᐃᒪᑐᐊᖅ. ᐅᐃᓂᐸᐃᒡᒨᖃᑦᑕᖅᑰᙱᒻᒪᑦ. ᖃᓄᖅ ᑖᒃᑯᐊ ᖃᖓᑕᖃᑦᑕᙱᑦᑎᐊᒻᒪᕆᑦᑐᐃᑦ 
ᑳᓐᑐᕌᑦᑖᖅᑐᕕᓂᐅᒻᒪᖔᑕ?  
 
ᐅᖃᓪᓚᒃᑐᖃᖅᑲᐅᒻᒪᑦ Calm Air-ᒃᑯᓐᓄᓪᓗ ᑐᓂᔭᐅᓪᓗᓂ ᑳᓐᑐᕌᑦᑖᕋᓱᒃᓯᒪᙱᑦᑐᓪᓘᓐᓂᐅᖅᑰᖅᑐᖅ ᑕᐃᒃᑯᐊ 
ᑎᓕᔭᐅᖔᑐᐃᓐᓇᓕᖅᖢᑎᑦ. ᐅᑉᐱᕈᓱᓚᐅᕈᓗᐊᕋᔅᓯ ᒐᕙᒪᐅᓪᓗᓯ ᑖᒃᑯᐊ ᑳᓐᑐᕌᑦᑖᖅᑎᓐᓂᐊᕋᔅᓯᐅᒃ ᓄᓇᓯᒃᑯᑦ 
Canadian-ᒃᑯᑦ ᖃᖓᑦᑕᖃᑦᑕᓕᕐᓂᐊᕐᓂᕋᓗᐊᕈᓗᐊᕋᓗᐊᕐᒪᑖ ᑕᒫᓐᖓᑦ ᑭᕙᓪᓕᕐᒥ ᑕᐅᓄᖓ ᕕᓂᐱᒡ-ᒧᑦ? ᑖᒃᑯᐊ 
ᓲᕐᓗ Jet Service-ᑯᓪᓘᓐᓃᑦ ᖃᓄᑭᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃ ᑭᐅᔨᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ. 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᑦ ᑕᐃᓐᓇ ᐱᔪᒪᓇᓱᒍᑎ ᓴᖅᑭᑕᐅᓚᐅᖅᑐᖅ 
ᑭᐅᔭᐅᓚᐅᖅᑐᖅ ᑕᐱᕇᒃᖢᑎᒃ Calm Air-ᒃᑯᒃ ᑭᐅᓚᐅᖅᑑᒃ ᑕᐱᖃᖅᖢᑎᒃ Canadian North-ᒥ. Calm Air-ᒃᑯᑦ 
ᑕᐃᒃᑯᐊ ᓇᒻᒥᓂᖅ ᑭᐅᓚᐅᖅᑐᑦ ᐊᒻᒪᓗᑦᑕᐅᖅ ᑭᐅᓚᐅᖅᖢᑎᒃ ᐃᒻᒥᒃᑯᑦ ᐊᒻᒪᓗ ᑕᐱᖃᖅᖢᑎᑦ Canadian 
North-ᒧᑦ.  
 
ᑖᒃᑯᐊ ᒪᓕᒐᐅᓚᐅᙱᑦᑐᑦ, ᒪᓕᒐᖃᓚᐅᙱᑦᑐᓂᓛᒃ ᐱᔪᒪᓇᓱᒍᑎᓄᑦ ᑳᓐᑐᕌᓄᓪᓗ ᐊᖏᕐᕋᖃᕆᐊᖃᕐᒪᑕ 
ᐊᖓᔪᖅᑳᖃᕐᕕᒻᒥᓪᓘᓐᓃᑦ ᓇᓕᐊᓐᓂᒃ ᓄᓇᒥ. ᑕᐃᓯᒪᓚᐅᙱᒻᒪᑕ ᐱᔨᔅᓯᖃᑦᑕᖅᑐᑦ ᑕᐃᒃᑯᐊ 
ᓇᓗᓇᐃᖅᑕᐅᓚᐅᖅᑐᑦ ᓇᓂ ᐱᔨᔅᓯᕆᐊᖃᕐᒪᑕ ᕿᒥᕐᕈᓇᒍᑎᓂᒡᓗ ᒪᓕᒐᕐᓂᒃ ᐊᑐᕐᓂᐊᕐᓂᕋᖅᖢᑕ 
ᓇᓗᓇᐃᖅᓯᓚᐅᖅᖢᑕ ᑕᐃᒃᑯᐊ ᐊᑭᖏᒡᓗ ᑕᖅᑲᒪᓃᒃᖢᑎᒃ ᐊᒻᒪᓗᑦᑕᐅᖅ ᐱᔨᔅᓯᕈᑎᒋᔭᖓᑦ ᕿᒥᕐᕈᓇᒍᑎᓄᑦ 
ᒪᓕᒐᓕᒫᖏᑦ ᐊᑐᖅᖢᑎᒍᑦ. 
 
ᑕᐃᒪᓐᓇ ᐋᖅᑭᓚᐅᖅᓯᒪᔪᑦ Calm Air-ᒃᑯᑦ Canadian North ᐱᔪᒪᓇᓱᒃᑕᖓᑕ ᐃᓚᖓᓂᒃ 
ᐃᓚᒋᓕᐅᑎᓯᒪᓪᓗᓂ. ᑕᕝᕙᖃᐃ ᑐᑭᓯᓇᖅᓯᕚᓪᓕᖅᐳᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐄᑦᑎᐊᖅ. (ᑐᓵᔨ) ᑐᑭᓯᔪᖓ ᐃ, ᒪᓕᒐᐅᖏᒻᒪᑦ, ᐃ, 
ᖃᖓᑕᓲᓕᕆᔨᑕᖃᕆᐊᑐᖏᑦᑐᖅ ᑕᐃᒃᑯᓄᖓ ᐃᓕᓯᓗᑎᒃ ᐱᔪᒪᓇᓱᒡᓗᑎᒃ ᐅᓯᑲᖅᑕᖃᑦᑕᕐᓂᕐᒧᑦ ᑕᐃᒪᓐᓇᑦᑕᐅᖅ 
ᑲᓐᑐᕌᒃᓄᑦ.  
 
ᐱᔪᒪᓇᓱᖃᑕᐅᒍᓐᓇᖅᑐᒃᓴᐅᕗᖓ ᑭᕙᓪᓕᕐᒥ ᓇᖕᒥᓂᖃᕋᒪ, ᑭᓯᐊᓂ ᐱᔭᕐᓂᔾᔮᖏᑦᑐᐊᓗᒃ ᓯᕗᕐᖓᒍᑦ ᑭᓯᐊᓂ 
ᐋᖅᑭᒃᑕᐅᖄᓚᐅᕐᓗᑎᒃ ᑕᐱᖃᕐᓗᑎᒃ ᐊᓯᖏᓐᓂ ᖃᖓᑕᓲᓕᕆᔨᓂᒃ ᐱᔨᔅᓯᕐᓂᐊᖅᑐᓂᒃ.  
 
ᐱᔾᔪᑎᒋᓪᓗᒍ ᒪᓕᒐᐅᖏᓐᓂᖓᓄᑦ, ᖃᖓᑕᓲᓕᕆᔨᑦ ᑕᐃᒃᑯᐊ ᐅᓯᑲᖅᑕᕈᓐᓃᖅᖢᑎᒃ ᐊᓯᖏᑦ 
ᐱᑕᖃᕇᓚᐅᖅᑑᒐᓗᐊᖅ ᑭᕙᓪᓕᕐᒥ ᑖᓐᓇᑦᑕᐅᖅ ᒪᓕᒐᐅᖏᑦᑐᒃᑯᑦ ᑕᐃᒪᐃᓕᓚᕿᖕᒪᑦ ᐃᓕᓴᖅᓯᖅᑰᖅᑐᒍᑦ ᑖᓐᓇ 
ᐊᒃᑐᐃᓯᒪᖕᒪᑦ ᐃᓘᓐᓇᑦᑎᐊᖏᓐᓂ ᒐᕙᒪᒃᑯᓐᓄᑦ ᖃᐅᔨᒪᒐᓗᐊᖅᑐᖓ ᐊᖓᔪᒐ ᒥᑭᑦᑑᑎᑦ ᑕᒪᒃᑯᐊ ᐱᔅᓂᔅᖑᔪᑦ 
ᓄᓇᓕᖕᓂ ᐊᒃᑐᐊᖃᑎᒌᒃᑐᐃᓐᓈᓘᖕᒪᑕ. ᐃᓚᖓᑦ ᖃᖓᑕᓲᓕᕆᔨ ᐱᓐᓂᖏᑉᐸᑦ ᐱᓇᓱᒃᑕᒥᖕᓂ, 
ᑭᑭᑕᐅᓂᖅᐸᑕᓘᓐᓃᑦ ᐱᓇᓱᒃᑕᖏᓐᓂ ᑖᒃᑯᐊ ᐱᔨᔅᓯᕈᑎᓕᒫᑦᑎᐊᑦ ᐅᓯᑲᖅᑕᖃᑦᑕᕐᓂᖏᑦ ᖃᖓᑕᑐᐃᓐᓇᖅᑐᑦ 
ᑭᕙᓪᓕᕐᒥ ᐊᒃᑐᖅᑕᐅᒐᔭᕐᒪᑕ ᖃᖓᑕᓲᒃᑰᖃᑦᑕᖅᑐᑦ ᑖᓐᓇ ᐃᓕᓴᕆᔭᐅᑦᑎᐊᕆᐊᖃᖅᑰᖅᑐᖅ.  
 
ᐃᒃᓯᕙᐅᑖᖅ, ᑕᕝᕙᓂ 2.5.2 ᓄᓇᕘᕐᒥ ᒐᕙᒪᒃᑯᖏᓐᓂ ᐱᓇᓱᒍᑎᒋᔭᖏᓐᓄᑦ ᑖᒃᑯᐊ ᐅᖃᐅᓯᖅᑕᖏᑦ ᐃᓄᒃᑐᑦ 
ᐃᓄᐃᓐᓇᖅᑐᑦ ᖃᓪᓗᓈᑐᑦ ᐅᐃᕖᑎᑐᓪᓗ ᐊᑐᖅᑎᐅᖕᒪᑕ, ᖃᓄᖅ ᒐᕙᒪᒃᑯᑦ ᖃᖓᑕᓲᓕᕆᔨᓂᒃ 
ᓇᐃᓴᐅᓯᖅᓯᓚᐅᖅᐸᑦ ᒪᓕᑦᑎᐊᓕᕋᓗᐊᕐᒪᖔᑕ ᐊᑐᖅᑕᐅᔭᕆᐊᓕᖕᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᑯᕐᒦᒃ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᒥᔅᑕ ᒪᑲᓚᒃ ᑭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᓚᒃ. 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒡᓗ ᐊᐱᕆᒐᕕᑦ. ᐃᓕᓴᖅᓯᔪᒍᑦ ᓄᓇᕘᒥ 
ᐅᖃᐅᓯᖃᑎᒌᖏᒻᒪᑕ ᐊᒻᒪᓗ ᐱᒻᒪᕆᐅᓪᓗᑎᒃ ᐅᖃᐅᓯᖏᑦ ᑐᑭᓯᑦᑎᐊᕈᓐᓇᖁᓪᓗᒋᓪᓗ ᑕᐃᒃᑯᐊ ᖃᖓᑕᔪᑦ 
ᐅᖃᐅᓯᕐᒥᑦ ᐊᑐᖅᑕᐅᔪᒥᒃ ᖃᖓᑕᓲᒃᑯᑦ.  
 
ᑕᐃᒃᑯᐊ ᐱᔪᒪᓇᓱᒍᑏᑦ ᐅᖃᐅᓯᖅᑕᐃᓪᓗ ᐊᑐᖅᑕᐅᔪᑦ ᐱᔨᔅᓯᖅᑕᐅᔪᑦ ᑖᒃᑯᐊ 30 ᐳᓴᓐᑎ ᕿᒥᕐᕈᓇᒍᑎᒋᔭᑦᑕ 
ᒪᓕᒐᖏᓐᓂᒃ ᑕᐃᒃᑯᐊ ᐱᔨᔅᓯᖅᑕᖏᓐᓂᒃ ᓇᐃᓴᐅᓯᖃᓯᐅᔾᔭᐅᓪᓗᑎᒃ ᑕᐃᒃᑯᐊ ᐱᓇᓱᒃᑐᑦ ᑳᓐᑐᕋᒃᓂ ᑭᐅᓚᐅᕐᒪᑕ 
ᓇᓗᓇᐃᖅᓯᓪᓗᑎᒃ ᓇᓕᐊᖕᓄᑦ ᐅᖃᐅᓯᕐᒥᒃ ᐊᑐᕐᓂᐊᕐᒪᖔᕐᒥᒃ ᕿᒥᕐᕈᓇᓕᕋᑦᑎᒍᑦ ᓇᓗᓇᐃᖅᑕᐅᓪᓗᑎᒃ 
ᓈᒻᒪᒃᑲᓗᐊᕐᒪᖔᑕ ᓇᐅᑦᑎᖅᓱᐊᕆᔭᐅᓪᓗᑎᒡᓗ ᑳᓐᑐᕌᒃᖓᑦ ᒥᐊᓂᖅᓯᔨᐅᔪᒧᑦ ᑳᓐᑐᕌᒃᓄᑦ. 
 
ᑕᐃᒃᑯᐊᓗ ᐱᔪᒪᓇᓱᒍᑎᐅᔪᑦ ᑖᒃᑯᓂᖓ ᐃᓕᓴᖅᓯᓯᒪᓪᓗᑎᒃ ᐊᒃᓱᐋᓗᒃ ᐱᒻᒪᕆᐅᖕᒪᑦ ᐊᒻᒪᓗᑦᑕᐅᖅ 
ᓇᐅᑦᑎᐊᖅᓱᐊᕆᔭᐅᓪᓗᓂ ᑖᓐᓇ ᑳᓐᑐᕌᒃᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑲᓚᒃ, ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇᑦᑕᐅᖅ 2.5.1.2 RFP-ᒥᑦᑕᐅᖅ ᐅᖃᖅᓯᒪᖕᒥᔪᖅ ᑖᒃᑯᐊᒎᖅ 
ᖃᖓᑕᑎᑦᑎᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᐃᑦ ᐱᓗᐊᖅᑐᒥᒃ ᐃᓄᒃᓯᐅᑎᓂᒃ ᓂᕿᓂᒃ ᐅᓯᖃᑦᑕᕆᐊᖃᕐᒥᖕᒪᑕ ᐃᓛᒃ 
ᐃᓂᖃᕌᖓᑦ. ᑭᓯᐊᓂ ᑖᒃᑯᐊ ᑳᓐᑐᕌᒃᑕᖅᑏᑦ ᐱᒋᐊᕐᕕᖃᖃᑦᑕᕐᒪᑕ ᓲᕐᓗ ᐊᑐᕙᒥ, ᐅᐃᓂᐸᐃᒃᒥ, ᐃᐊᑦᒪᓐᑕᓐᒥᓪᓗ, 
ᔭᓗᓇᐃᕝᒥᓪᓗ. ᐊᒻᒪᓗ ᐅᖃᖅᓯᒪᓪᓗᑎᒃ ᑖᒃᑯᐊᒎᖅ ᑳᓐᑐᕌᒃᒥ ᐱᔪᑦ ᑕᒪᑐᒥᖓ ᐊᑭᖃᖅᑎᑦᑎᔾᔮᖏᑦᑐᑦ ᖄᖓᒍᑦ. 
ᖃᓄᕐᓕ ᑕᕝᕙ ᑖᒃᑯᐊ  ᒐᕙᒪᒃᑯᑦ ᕿᒥᕐᕈᖃᑦᑕᖅᐸᖅ ᑖᒃᑯᐊ ᑲᓐᑐᕌᒃᑖᕆᔪᒪᔭᖏᑎᒍᑦ ᕿᒥᕐᕈᐊᒐᒃᓴᐃᑦ ᑖᔅᓱᒥᖓ 
ᓂᕿᖃᖅᑎᑦᑎᔭᕆᐊᖃᕐᓂᕐᒥᒃ ᐃᓄᒃᓯᐅᑎᓂᒃ ᒪᓕᑦᑎᐊᕋᓗᐊᕐᒪᖔᑕ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᒥᔅᑕ ᒪᑲᓚᒃ ᑭᐅᔨᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᓚᒃ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ. ᑕᐃᒃᑯᐊ ᐱᔪᒪᓇᓱᑦᑐᑦ ᑲᑎᒪᑎᑕᐅᑎᓪᓗᒋᑦ ᑲᑎᒪᖃᑎᒋᓪᓗᑎᒍ 
ᑖᓐᓇ ᐅᖃᐅᑕᐅᓚᐅᕐᒥᒻᒪᑦ ᑕᐃᔅᓱᒪᓂ. ᑲᑎᒪᑎᓪᓗᒋᑦ ᐃᓱᒫᓘᑎᖃᓚᐅᕋᑦᑕ ᖃᖓᑕᓲᑦ ᑕᐃᒪᓐᓇ 
ᐱᔨᔅᓯᑦᑎᐊᖁᓪᓗᒋᑦ ᐃᓄᐃᑦ ᓂᕿᖏᓐᓂ ᐊᔾᔭᖅᓯᖃᑦᑕᕐᓂᐊᕐᒪᑕ ᐅᓯᖃᑦᑕᕐᓗᑎᓐᓂᓛᒃ ᐅᐸᒐᓱᑦᑕᖏᓐᓄᑦ 
ᖃᓪᓗᓈᑦ ᓄᓇᖓᓐᓄᑦ ᓇᒃᓴᕈᓐᓇᓂᐊᕐᒪᑕ ᐃᓄᐃᑦ ᓂᕿᖏᓐᓂ. ᕿᒥᕐᕈᓇᑦᑕᐅᓪᓗᓂ ᐃᓚᒋᔭᐅᓪᓗᓂ ᑕᐃᓐᓇ 
ᐱᔨᔅᓯᕈᑎᒋᔭᖓᓄᑦ ᑖᓐᓇ ᐱᒻᒪᕆᐅᓚᐅᕐᒪᑦ ᐊᐱᕆᓚᐅᕐᒥᒐᑦᑎᒍ ᖃᖓᑕᓲᓕᕆᔨᓕᒫᑦᑎᐊᑦ ᐱᓇᓱᖃᑕᐅᔪᑦ 
ᖃᓄᑎᒋ ᐊᖏᑎᒋᔪᒥᑦ ᑭᖑᓂᑦᑎᓐᓂ ᐅᓯᖃᑦᑕᓂᐊᕐᒪᖔᑕ? ᐊᑐᓂᓗ ᐅᓯᔪᑦ, ᖃᖓᑕᓲᓕᕆᔨᐅᔪᑦ 
ᐅᖃᖃᑦᑕᓚᐅᖅᑐᑦ ᑕᐃᒪᓐᓇ ᐃᓂᔅᓴᖃᖅᑎᑦᑎᓂᐊᕐᓂᕋᖅᖢᑎᑦ ᐃᓄᔅᓯᐅᑎᓂᑦ ᐅᓯᔭᐅᓂᐊᖅᑐᓂᑦ.  
 
ᐊᐱᕆᓚᐅᖅᓯᒪᒻᒥᔭᕗᑦ ᑲᑎᒪᖃᑎᒋᔭᐅᑎᓪᓗᒋᑦ ᑕᐃᒪ ᐋᒡᒑᖅᓯᔭᕆᐊᖃᓚᐅᖅᓯᒪᒻᒪᖔᑕ ᖃᖓᑕᓲᓕᕆᔩᑦ,  

ᐊᒡᒑᖅᓯᓚᐅᖅᓯᒪᓐᖏᒻᒪᑕᒎᖅ ᐃᓄᐃᑦ ᓂᕿᖏᓐᓂ ᐅᓯᖁᔨᑎᓪᓗᒋᑦ ᐊᖏᓗᐊᕌᓗᖏᑐᐊᖅᐸᑕ 
ᐋᓐᓂᐊᕆᐊᖅᑐᖅᓯᒪᔪᓄᑦ ᐊᔾᔭᖅᑕᐅᓂᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᒪᑲᓚᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᖓᓯᓈᑐᐃᓐᓇᖁᒥᓇᓐᖏᑦᑑᒐᓗᐊᖅ ᐅᖃᐅᓯᕆᔭᐅᔪᖅ 
ᐱᓚᑦᑖᖁᓇᐅᒐᓗᐊᖅ. ᑕᐃᒪᓕ ᑕᕝᕙᓂ 2.7.2-ᒥ ᓄᓇᕗᑦ ᒐᕙᒪᒃᑯᖏᑕ ᐱᔪᒪᓇᓱᒍᑎᖏᑦ ᑳᓐᑐᕌᓐᓄᑦ 
ᓇᓗᓇᐃᖅᓯᓚᐅᖅᑐᑦ, ᖃᓄᑎᒋ ᐅᖅᓱᐋᓗᒻᒥ ᖄᒃᑲᓐᓂᐊᒍᑦ ᐊᑭᓖᑎᑦᑎᖃᑦᑕᕐᒪᖔᑕ. ᑭᓱᓂᓪᓕ ᐊᒃᑐᐃᓯᒪᓕᕐᒪᑦ 
ᓄᓇᕐᔪᐊᕐᒥ ᐅᖅᓱᐋᓘᑉ ᐊᑭᖓ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᖓᓄᑦ ᐃᓅᓕᓴᖅᑕᐅᓂᕐᒧᑦ ᐊᒃᑐᐃᓯᒪᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᒥᔅᑕ ᒪᑲᓚᒃ ᑭᐅᓂᐊᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑲᓚᒃ, ᐊᑏ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐋᓗᒃ ᖄᖓᒍᑦ ᐊᑭᓖᑎᑦᑎᖃᑦᑕᕐᓂᖅ ᐊᑭᐊᑕ ᐊᔅᓱᐋᓗᒃ 
ᐊᑐᖅᑕᐅᓕᕐᒪᑦ ᓄᑦᑕᐅᓯᕆᔨᒃᑯᓐᓄᑦ. ᐅᖅᓱᐋᓗᒻᒧᑦ ᐊᑭᓖᑎᑦᑎᔾᔪᑎᐅᔪᖅ ᑕᐃᓐᓇ ᐊᖏᖅᑕᐅᔾᔪᑎᒋᓚᐅᖅᑕᖓ 
ᐊᒃᑐᐊᓂᖃᕐᓂᐊᕐᓗᓂ ᑕᐃᒃᑯᓄᖓ ᑎᑎᕋᖅᑕᐅᓯᒪᔪᓄᑦ ᐊᑭᖏᓐᓄᑦ ᒪᓕᑐᐃᓐᓇᕐᓗᒋᑦ.  
 
ᐅᖅᓱᐋᓗᐃᑦ ᐊᑭᑦᑐᕆᐊᕐᓂᖅᐸᑕ ᑕᖅᑭᕐᓂᑦ ᒪᕐᕈᐊᖅᑎ ᐊᑭᑦᑐᕆᐊᖅᓯᒪᓕᕐᒪᑕ ᐅᖅᓱᐋᓗᐃᑦ ᐊᑭᖏᑦ, ᐊᒻᒪᑦᑕᐅᖅ 
ᑕᐃᒃᑯᐊ ᑳᓐᑐᕌᕆᔭᐅᓚᐅᖅᓯᒪᔪᑦ ᑭᖑᓂᑦᑎᓐᓂ ᐊᑕᐅᓯᐅᓚᐅᕐᒪᑦ ᐱᖃᓯᐅᔾᔨᓯᒪᓚᐅᖅᑐᖅ ᐅᖅᓱᐋᓗᒻᒧᑦ 
ᖄᒃᑲᓐᓂᐊᒍᑦ ᐊᑭᓖᑎᑦᑎᖃᑦᑕᓂᕐᒧᑦ. ᐅᖅᓱᐋᓗᒻᒧᑦ ᐊᑭᓖᑎᑦᑎᓂᖅ ᑕᐃᒃᑯᓄᖓ ᑳᓐᑐᕌᓚᐅᖅᑐᓂᑦ ᓯᕗᓪᓕᕐᒥᑦ, 
ᒫᓐᓇ ᑭᖑᓪᓕᕐᒥ ᑳᓐᑐᕌᕆᔭᐅᔪᓄᑦ ᐊᑐᖅᑕᐅᓕᖅᑐᖅ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᒪᑲᓚᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦ, ᐃᒃᓯᕙᐅᑖᖅ. ᒪᕐᕈᐃᓐᓇᕋᔮᓐᓂᒃ ᑲᑎᓐᖓᒐᓚᓪᓗᒋᑦ ᐊᐱᕆᑐᐃᓐᓇᕆᐊᖃᕋᒪ.  
 
ᓯᕗᓪᓕᖅ, ᑖᒃᑯᐊ 2.9.1 RFP-ᒥᑦ ᐅᖃᖅᓯᒪᔪᖅ 4 ᐃᓚᒋᐊᕈᑏᑦ 5-ᒥᑦ ᑕᕝᕙᓂ RFP-ᒥᑦ. ᑖᒃᑯᐊᒎᖅ ᑳᓐᑐᕌᒐᓲᑏᑦ 
ᑮᓇᐅᔭᐃᑦ ᖃᔅᓯᓄᑦ ᐱᓇᓱᒻᒪᖔᑕ ᐃᓄᓐᓄᑦ ᑭᓇᑐᐃᓐᓇᕐᒧᑦ ᑕᑯᔭᐅᔪᓐᓇᖅᓯᔮᓐᖏᒻᒪᑕ. 
ᑕᑯᔭᐅᓚᐅᖅᓯᒪᔪᓐᓇᔾᔮᖏᒪᑕᒎᖅ. ᐅᖃᐅᑎᒋᓐᓇᖅᐹᑎᒍᖅᑲᐃ ᖃᑦᑎᓚᑦᑖᑯᓗᖏᓐᓂ ᐅᖃᕈᓐᓇᖏᑉᐸᑦ, 
ᐊᖏᓂᖅᓴᐅᔪᐊᖅᐹᑦ ᑕᐃᔅᓱᒪᓂ ᑳᓐᑐᕌᒥ ᐋᖅᑭᓯᓚᐅᖅᓯᒪᒐᒥᔾᔪᒃ ᐅᕝᕙᓘᓐᓃᑦ ᐊᔾᔨᒋᐸᓗᒻᒪᖔᒋᑦ? ᖁᔭᓐᓇᒦ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 

 



ᓇᒡᒐᔾᔭᐅ, ᓯᑎᐱᕆ 15, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4900

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᒪᑲᓚᒃ ᑭᐅᔪᓐᓇᑎᐊᖅᑰᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑲᓚᒃ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑏᓐᓇᐅᓂᖅᓴᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᒪᑲᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᑖᒃᓰᔭᐃᖅᑎᐅᒐᒪ ᐊᒃᓱᐋᓗᒃ ᓈᒻᒪᒋᒐᔭᖅᑕᕋ ᑖᓐᓇ 
ᐊᑭᑭᓐᓂᖅᓴᐅᓂᕋᖅᑲᐅᒻᒪᒍ. ᐊᒻᒪᓗᑦᑕᐅᖅ, ᑖᒃᓯᓂᑦ ᐊᑭᓖᖃᑦᑕᑎᓪᓗᖓ ᑐᓴᕈᒪᓐᓈᓗᖃᑦᑕᕋᓗᐊᖅᑯ ᐊᕐᕌᒍᑕᒫᑦ 
ᖃᔅᓯᑖᓚᒥᑦ ᑮᓇᐅᔭᓂᑦ ᐊᑐᕐᓂᖅᐸᖔᑕ ᐅᕙᖓ ᑖᒃᓰᔭᕈᑎᕕᓂᖏᓐᓂ?  
 
ᒐᕙᒪᒃᑯᑦ ᐊᕐᕌᒍᑕᒫᑦ ᓴᖅᑭᑦᑎᖃᑦᑕᕐᒪᑕ ᒪᓕᒐᓕᐅᕐᕕᒻᒥ, ᒪᓕᒐᓕᐅᕐᕕᒻᒧᑦ ᑳᓐᑐᕌᓄᑦ ᐊᒻᒪ ᓂᐅᕕᖅᑕᖏᓐᓄᑦ 
ᑲᒪᒋᔭᖏᓐᓂ. ᒐᕙᒪᒃᑯᑦ ᐊᖏᖅᐹᑦ ᓯᕗᓂᔅᓴᖅᑎᓐᓂᑦ ᐅᓂᒃᑳᓂᒃ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ 
ᓇᓗᓇᐃᖅᓯᖃᑦᑕᕐᓗᑎᒃ ᖃᑦᑎᑦᑖᓚᕌᓚᐅᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ ᖃᖓᑕᓲᒃᑯᑦ ᐅᓯᑲᖅᑕᕐᓂᐊᖅᑎᓪᓗᒋᑦ 
ᐃᓅᓕᓴᖅᑕᐅᔭᖅᑐᖅᑐᓄᑦ ᐊᑐᓂ ᖃᖓᑕᓲᓕᕆᔨᒃᑯᓐᓄᑦ ᑳᓐᑐᕌᑦᑕᐅᓯᒪᔪᑦ?  
 
ᐱᔭᕐᓂᖏᑦᑐᑯᓗᒃ ᑖᒃᑯᐊ ᑕᖅᑲᒃᑯᐊ ᑖᒃᓯᓂᒃ ᐊᑭᓖᖃᑦᑕᖅᑐᑦ ᐱᔪᓐᓇᕐᓂᖃᖅᑲᑕ ᒐᕙᒪᒃᑯᑦ ᖃᑦᑎᑦᑖᓚᓂᒃ 
ᐊᑐᕐᒪᖔᑕ ᑭᓱᑐᐃᓐᓇᓕᒫᑦᑎᐊᓄᑦ. ᐊᒃᓱᐊᓗᒃ ᑐᓴᒐᒃᓴᓂᒃ ᐅᓄᑲᓪᓚᑦᑐᓂᒃ ᐱᓯᒪᖃᑦᑕᕋᑦᑕ, ᑕᐃᒃᑯᐊ ᑮᓇᐅᔭᐃᑦ 
ᖃᑦᓯᑦ ᐊᑐᖅᑕᐅᒻᒪᖔᑕ ᑭᓯᐊᓂ ᑳᓐᑐᕌᕆᔭᐅᔪᑦ ᖃᑦᑎᑦᑖᓚᕌᕐᓂᕐᒪᖔᑕ ᑕᐃᔭᐅᓇᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑲᑎᒪᔨᐅᑉ ᐊᐱᖅᑯᑎᒋᔮ ᑖᓐᓇ ᐊᕐᕌᒍᑕᒫᑦ 
ᓴᖅᑭᑕᐅᔪᓐᓇᕐᓂᐊᓕᖅᑐᖅ, ᑕᐃᒃᑯᐊ ᐅᓂᒃᑳᑦ ᓴᖅᑭᑕᐅᔪᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᐃᒫ? ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᔭᕇᖅᐸᓪᓕᐊᓕᕋᑦᑕ ᐱᒻᒪᕆᐊᓘᒻᒪᑦ ᑐᓵᔭᐅᓗᓂ 
ᓂᐱᓕᐅᖅᑕᐅᓗᓂᓗ ᑖᒃᑯᐊ. ᐊᒃᓱᐊᓗᒃ ᐃᓱᒫᓘᑎᖃᖃᑦᑕᕋᑦᑕ ᐊᖏᔪᒥᒃ ᑮᓇᐅᔭᑎᒍᓪᓗ ᑖᔅᓱᒪᓐᖓᑦ, 
ᒐᕙᒪᒃᑯᑑᓐᖏᑦᑐᖅ, ᑕᐃᒃᑯᐊ ᑮᓇᐅᔭᒃᑯᖏᑦ ᐊᑐᓗᐊᓐᖏᑦᑕᕆᐊᔅᓴ ᒐᕙᒪᒃᑯᑦ ᐱᔭᕐᓂᕐᓂᖅᓴᐅᒻᒪᑕ ᒐᕙᒪᒃᑯᑎᒍᑦ. 
ᓇᑲᑎᕆᓂᖅ ᐱᔨᑦᓯᖅᑕᐅᔾᔪᑎᒋᔭᕆᐊᖃᕐᓂᖅ, ᐱᔨᑦᓯᕈᑎᒋᔭᐅᔪᓪᓗ ᐊᖅᐸᖅᑕᐅᕙᓪᓕᖅᑐᑎᒃ ᐱᐅᔪᐊᓗᒻᒥᑦ 
ᐱᔨᑦᓯᖅᑕᖃᖅᑎᓪᓗᒍ ᓄᓇᕗᒻᒥ ᐊᑐᖅᑕᐅᒋᐊᖃᓐᖏᑦᑐᖅ ᑕᒪᓐᓇ ᐊᖅᐸᖅᑎᕆᓂᖅ ᐱᔨᑦᓯᖅᑕᐅᔾᔪᑎᓂᒃ. 
 
ᐱᐅᓂᖅᓴᒃᑯᑦ ᐱᓕᕆᔭᐅᔪᓐᓇᓚᐅᖅᑑᒐᓗᐊᑦ ᐅᓪᓗᑐᐃᓐᓇᐅᑎᓪᓗᒍ ᑐᖏᓕᖓ ᒥᓂᔅᑕᖓᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᓚᐅᕐᒪᑦ ᓇᓗᓇᐃᖅᓯᓪᓗᓂᓗ ᒥᓂᔅᑕ ᑭᐅᑎᓪᓗᒍ ᐊᐱᖅᑯᑎᒋᔭᓐᓄᑦ ᖃᖓᑕᓲᑦ, 
ᓱᐴᔫᖅ ᓄᖅᑲᖅᑎᑕᐅᓂᖓᓂᑦ ᕘᔅᑎᐅᒃᑯᑦ ᐅᐃᓂᐸᒡᒨᓐᖓᐅᖃᑦᑕᖅᑐᖅ ᑲᖏᖅᖠᓂᕐᒥᑦ ᐊᑦᑐᐊᓯᒪᓐᖏᒻᒪᒡᒎᖅ, 
ᐊᑦᑐᐊᖏᒻᒪᒡᒎᖅ ᐃᓅᓕᓴᖅᑕᐅᔭᖅᑐᖅᑐᓂᒃ ᐅᓯᑲᖅᑕᖃᑦᑕᕐᓂᕐᒧᑦ. 
 
ᑖᓐᓇ ᐋᖅᑭᒋᐊᖁᓐᓇᖅᑕᕋ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᕘᔅᑎᐅᒃᑯᑦ ᐅᖃᓚᐅᕋᓗᐊᖅᑎᓪᓗᒋᑦ 
ᓄᖅᑲᕐᓂᐊᓕᕐᒪᒡᒎᖅ ᐅᐃᓂᐸᒡᒥᑦ ᑲᖏᕐᖠᓂᕐᒧᐊᖃᑦᑕᕐᓂᖓ ᐃᓚᒋᔭᐅᒻᒪᑕᒎᖅ  

ᐅᓯᑲᖅᑕᖃᑦᑕᕐᓂᕐᒧᑦ ᐃᓅᓕᓴᖅᑕᐅᔭᖅᑐᖅᑐᓂᒃ, ᒥᓂᔅᑕ ᐃᖅᑲᓇᐃᔭᖅᑎᓗ ᐅᖃᖅᐹ ᐅᕙᑦᑎᓐᓂᑦ ᕘᔅᑎᐅᒃᑯᑦ 
ᒥᓴᐃᖅᐹᑦ ᑕᖅᑲᒃᑯᓄᖓ ᐃᓅᓕᓴᖅᑕᐅᔭᖅᑐᖅᑐᓂᒃ ᐅᓯᑲᖅᑕᖃᑦᑕᕐᓂᕐᒧᑦ ᑳᓐᑐᕌᖃᓐᖏᑉᐸᑕ ᑕᐃᒪᓐᓇ 
ᐊᑦᑐᐃᓂᖃᖅᐹ ᑕᐃᔅᓱᒧᖓ ᐃᓄᑐᐃᓐᓇᕐᓂᑦ ᐋᓐᓂᐊᕆᐊᖅᑐᓐᖏᑦᑐᓂᒃ ᐅᓯᑲᖅᑕᖃᑦᑕᕐᓂᕐᒧ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒫᓐᓇ ᑲᑎᒪᔩᑦ ᐊᒥᒐᓗᐊᕐᒪᑕ ᓯᕙᓂᖅᑎᑲᐃᓐᓇᕐᓂᐊᕋᒃᑯ. 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᓇᓗᓇᐃᑦᑎᐊᕆᐊᖃᕐᓂᖓ ᐃᑉᐱᓇᖅᑐᖅ 
ᐊᒻᒪᓗ ᑲᑎᒪᔨᐅᖃᑎᒐ ᐊᖏᖃᑎᒋᑦᑎᐊᖅᐸᕋ ᓇᓗᓇᐃᖅᓯᒪᑦᑎᐊᖅᑐᒥᒃ ᑲᔪᓯᒋᐊᖃᕋᑦᑕ. ᑖᓐᓇᓕ ᒥᔅᑕ ᑳᒻᐳᓪ 
ᑭᐅᔫᓂᐊᖅᑐᖅ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᑐᐃᓐᓇᕐᒥᒃ ᑲᑎᒪᑎᓪᓗᑕ ᑖᓐᓇ ᖃᖓᑕᓲᖅ 
ᑕᐃᒃᑯᐊ ᓇᒻᒥᓂᖅ ᖃᖓᑕᓲᓕᕆᔩᑦ ᑭᐅᓚᐅᖅᓯᒪᖕᒪᑕ. 
 
ᐊᒻᒪᓗᑦᑕᐅᖅ ᓇᓗᓇᐃᖅᓯᒃᑲᓐᓂᕈᒪᓪᓗᖓ ᑎᓕᔭᐅᓯᒪᓚᐅᕋᑦᑕ ᐱᓕᕆᕝᕕᑦᑎᓐᓂ ᐃᓚᖏᑦ ᑮᓇᐅᔭᓂᒃ 
ᐊᑐᙱᓐᓂᖅᓴᐅᖁᔭᐅᓪᓗᑕ ᓄᓇᕗᒥ ᖃᖓᑦᑕᐅᑎᒋᔭᐅᔪᓄᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᑕᐃᒪᓐᓇ ᑕᖅᑲᒃᑯᓄᖓ 
ᐱᓇᓱᒍᑎᒋᓕᓚᐅᖅᑕᕗᑦ ᑳᓐᑐᕌᒃᑦ-ᑎᓐᓄᑦ ᐱᓕᕆᕕᕗᑦ ᐊᒻᒪᓗ ᒐᕙᒪᒃᑯᖏᑦ ᐊᐅᓚᑦᑎᔪᓐᓇᙱᒻᒪᑕ ᑭᓇ, ᖃᓄᖅ, 
ᑕᐃᒃᑯᐊ ᐱᔪᒪᓇᓱᒃᑐᑦ ᑳᓐᑐᕋᒃᑦ-ᓂ ᖃᔅᓯᑖᓚᕌᖅᑎᑦᑎᓂᐊᕐᒪᖔᑕ ᐱᔨᔅᓯᕈᑎᒋᔭᖏᓐᓄᑦ.  
 
ᐅᖃᕈᓐᓇᖅᑐᖓᓕ ᐃᒪᓐᓇ ᐅᖃᒃᑲᓐᓂᕈᓐᓇᖅᖢᒍᓗ ᐃᓅᓕᓴᖅᑕᐅᔭᖅᑐᖅᑐᓄᑦ ᑳᓐᑐᕌᒃᑦ-ᑕᖃᓚᐅᙱᒻᒪᑦ 
ᐅᓯᖃᑦᑕᕐᓂᐊᖅᑐᓂᒃ ᖃᖓᑕᓲᒃᑯᑦ ᑭᕙᓪᓕᕐᒥ. ᐅᖃᕈᓐᓇᕆᓪᓗᖓᓗ ᑕᐃᒃᑯᐊ ᐅᖃᒃᑲᓐᓂᕈᓐᓇᕆᓪᓗᖓᓗ 
ᑕᐃᒃᑯᐊ ᐅᓯᑲᖅᑕᖃᑦᑕᙱᓐᓂᖏᑦ ᐃᓱᒪᓕᐅᕈᑎᒋᔭᐅᖅᑰᓚᐅᙱᑦᑐᑦ ᐅᓯᖃᑦᑕᙱᓐᓂᖏᑦ 
ᐃᓅᓕᓴᖅᑕᐅᔭᖅᑐᖅᑐᓄᑦ ᓄᖅᑲᖅᑎᑦᑎᓂᕐᒥᒃ ᑕᐅᕙᙶᖅᑐᓂᒃ ᓱᐴᔪᕐᓂᒃ ᑭᓯᐊᓂ ᐱᓇᓱᒃᑐᖅ ᑳᓐᑐᕌᒃᑦ-ᒥᑦ 
ᑕᐃᒃᑯᐊ ᖃᖓᑕᓲᓕᕆᔨᐅᔪᐃᑦ ᕿᒥᕐᕈᓇᒃᑕᐅᓚᐅᖅᑐᑦ. ᖄᒃᑲᓐᓂᐊᒍᑦ ᐅᖃᒃᑲᓐᓂᕈᓐᓇᐃᓕᒐᒪ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑳᒻᐳᓪ. (ᑐᓵᔨᑎᒎᕈᓐᓃᖅᑐᖅ) ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᒋᑦᑎᐊᖅᐸᕋ. ᑕᕝᕙᓂ ᐱᔭᕐᓂᙱᑦᑐᒃᑰᕐᒪᑦ, ᑐᖏᓕᕆᔭᐅᔪᖅ ᒥᓂᔅᑕᒧᑦ. ᑭᓯᐊᓂ 
ᖃᖓᑐᐃᓐᓇᒃᑯᑦ ᑳᓐᑐᕌᒃᑦ-ᒥᑦ ᓴᖅᑭᑦᑎᑦᑕᕌᖓᑦᑕ ᒐᕙᒪᒃᑯᑦ ᑕᖅᑲᒃᑯᓄᖓ, ᖃᐅᔨᒪᔭᒃᑯᑦ ᐅᓄᑲᓪᓚᒃᑐᓂᒃ 
ᑳᓐᑐᕌᒃᑦ-ᒍᑎᓂᒃ ᐃᖅᑲᓇᐃᔭᖃᑦᑕᖅᓯᒪᒐᒪ ᕿᒥᕐᕈᓇᓕᕌᖓᑦᑕ ᑕᐃᒃᑯᐊ ᐱᖃᓯᐅᔾᔩᓐᓇᐅᔭᕐᒪᑕ ᑮᓇᐅᔭᑎᒍᑦ 
ᐊᑦᑐᐃᓂᖃᕐᓂᐊᖅᑐᓂᒃ ᐊᓯᖏᓐᓂᒃ ᐊᑭᑦᑐᕋᐅᑎᖃᑎᒋᔭᖏᓐᓄᑦ.  
 
ᐊᕐᕌᒍᓄᑦ ᐊᒥᓱᐊᓗᓐᓄᒃ ᐃᓄᓐᓄᑦ ᓇᒻᒥᓂᕆᔭᐅᔪᓂᒃ ᑲᒻᐸᓂᐅᔪᑦ ᑕᐃᒪᓐᓇ ᐊᑭᑦᑐᕋᐅᖃᑕᐅᓇᓱᒃᑲᓗᐊᖅᖢᑎᑦ 
ᐱᔭᕐᓇᙱᓈᖅᓯᖃᑦᑕᓚᐅᖅᓯᒪᖕᒪᑕ ᑕᐃᒃᑯᐊᓴᐃᓐᓇᐅᑎᓪᓗᒋᑦ 1950-60-70-ᓂᒃ. ᑖᓐᓇ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔪᕈᑎᑦ ᑖᓐᓇ ᐊᔭᐅᖅᑐᐃᔾᔪᑎᒋᓚᐅᕋᒃᑯ ᐋᔩᖃᑎᒋᒍᑎᒋᓪᓗᑎᒍᓪᓗ.  

ᖃᓄᐃᒻᒪᓪᓕ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒐᕙᒪᒃᑯᓪᓗ ᐱᔨᔅᓯᕈᑎᓂᒃ 
ᐱᖃᓯᐅᔾᔨᓐᓂᖓᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑦᑐᐊᔾᔪᑎᒋᓂᐊᖅᑕᖏᓐᓂᒃ ᐊᖏᔪᐊᓗᒻᒥᒃ ᑳᓐᑐᕌᒃᑦ-ᕈᑎᒃᓴᒥ 
ᓴᖅᑭᖅᑎᓂᐊᖅᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᑐᓂᒃ ᐅᓯᖃᑦᑕᖅᑐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪ ᑭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᐅᓪᓗᑕ ᐱᖃᓯᐅᔾᔨᓇᓱᖃᑦᑕᖅᑕᕗᑦ ᑮᓇᐅᔭᑎᒍᑦ 
ᐊᑦᑐᐃᓂᕆᓂᐊᖅᑕᖓᑦ ᐱᔨᔅᓯᕈᑎᐅᔪᓪᓗ ᑕᐃᒃᑯᐊ ᑳᓐᑐᕌᒃᑦ-ᖑᔪᑦ ᐃᓚᖏᑦ ᐱᓕᕆᕕᖕᒧᑦ 
ᑕᐃᒪᓐᓇᐃᓕᐅᖃᑦᑕᖅᑕᕋᓗᐊᒃᑲ ᓄᓇᕗᒥᐅᑕᐅᒐᒪ ᑕᒪᒃᑯᐊ ᐃᓱᒪᒃᓴᖅᓯᐅᖃᓯᐅᔾᔭᐅᖃᑦᑕᖅᑐᑦ ᐃᓱᓕᑦᑕᕌᖓᑦ 
ᐱᔭᕇᖅᑎᓪᓗᒋᑦ ᐱᓕᕆᕕᕗᑦ ᑎᓕᔭᐅᓚᐅᖅᓯᒪᖕᒪᑦ ᑮᓇᐅᔭᓂᒃ ᐊᑐᓗᐊᖁᔭᐅᔪᓐᓃᖅᖢᑎᑦ ᐅᓯᑲᖅᑕᕈᑕᐅᔪᑦ 
ᐋᓐᓂᐊᕆᐊᖅᑐᖅᑐᓄᑦ ᖃᖓᑕᓲᒃᑯᑦ.  
 
ᐊᑕᐅᑦᑎᒃᑯᓪᓗ ᑕᐃᒪᓐᓇ ᐃᑲᔪᕈᑎᖃᖁᓪᓗᒍ ᓄᓇᕗᒥᐅᓄᑦ ᑳᓐᑐᕌᒃᑦ-ᓂᒃ ᑕᐃᒃᑯᐊ ᑐᓂᔭᐅᖃᑦᑕᖅᑐᑦ 
ᐅᓯᑲᖅᑕᕐᓂᐊᖅᑐᓄᑦ ᐊᒻᒪ ᑕᐃᒃᑯᐊ ᒫᓐᓇ ᒥᒃᓴᐅᓴᒃᑕᕗᑦ ᐱᐅᓂᖅᐹᑦ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ 
ᐊᑐᙱᓐᓂᖅᐹᖑᓂᐊᖅᑐᒍᑦ 3 to 4 ᒥᓕᐊᓐ ᑖᓚᓂᒃ ᐊᕐᕌᒍᑕᒫᑦ ᐊᑐᙱᓐᓂᖅᓴᐅᓂᐊᖅᑐᒍᑦ ᑮᓇᐅᔭᓂᒃ. 
ᐊᑭᑦᑐᕆᐊᖅᓯᒪᓗᑎᑦ 12-16-ᐳᓴᓐᑎᒥᒃ ᐊᓯᖏᑦ. ᐊᑭᑦᑐᕆᐊᖅᓯᒪᓪᓗᑎᑦ ᐱᔨᔅᓯᕈᑎᐅᔪᑦ ᕿᑭᖅᑖᓗᖕᒥ. ᑕᕝᕙ 
ᑕᕝᕘᓇ ᐃᔨᒋᓪᓗᒍ ᑕᐅᑐᒃᖢᒍᓗ ᓄᓇᕗᒥᐅᑦ ᐃᑲᔪᕈᑏᑦ. 
 
ᑲᓐᑐᕌᒃᓗ ᑐᓂᔭᐅᓂᕆᔭᖏᑦ ᐱᓕᕆᕕᕗᑦ ᑲᒪᖃᑦᑕᖏᒻᒪᑕ ᐱᕙᓪᓕᐊᔪᓕᕆᓂᕐᒧᑦ ᑖᒃᑯᐊ ᑲᒪᒋᔭᐅᖕᒪᑕ 
ᑕᐃᒃᑯᓄᖓ ᑲᒪᔪᓄᑦ ᑕᐃᒪᐃᑦᑐᓂᒃ ᑭᓯᐊᓂ ᐱᓕᕆᑦᑎᐊᕋᓱᖕᓂᐊᖅᐳᖓ ᑕᒪᒃᑯᐊ ᑐᒃᓯᕋᐅᑎᓕᐊᕆᔭᐅᔪᐃᑦ 
ᓴᖅᑭᑦᑕᕌᖓᑕ ᐱᔪᒪᓇᓱᒃᑕᖏᓪᓗ ᑲᑎᒪᔨᐅᔪᑦ ᐃᓱᒪᒃᓴᖅᓯᐅᖃᓯᐅᑎᓂᐊᖅᐸᒃᑲ.  
 
ᐱᔭᕐᓂᖏᒻᒪᓂᓛᒃ, ᑕᐃᒃᑯᐊ ᑮᓇᐅᔭᐃᑦ ᐊᑐᓗᐊᖁᔭᐅᖏᖢᑎᒃ ᐱᓕᕆᕝᕕᑦᑎᓐᓂᖔᖅᑐᑦ ᐊᑕᐅᑦᑎᒃᑯᓪᓗ 
ᑎᓕᐅᕆᓇᓱᒃᖢᑕ ᐃᓛᒃ, ᑎᓕᐅᖅᑕᐅᓪᓗᖓᓗ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒃᑐᐃᓂᖅ ᑕᒪᓐᓇ 
ᐱᔭᕐᓂᖏᑦᑐᐊᓗᒃᑰᕐᒪᑦ. 
 
ᑭᓯᐊᓂ ᐅᖃᖅᑲᐅᒐᒪ ᐅᓪᓗᑐᐃᓐᓇᕐᒥ ᐅᖃᓚᐅᖅᓯᒪᒐᒪ ᐅᖃᐃᓐᓇᓚᐅᕋᒪᓗ ᐃᒪᓐᓇ ᓄᓇᕗᒥᐅᑕᐃᑦ 
ᑕᒪᐅᖓᐃᓐᓈᖅᑎᓐᓂᐊᖏᓐᓇᑦᑎᒍᑦ ᓄᓇᕗᒥᐅᑕᐃᑦ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ ᓇᓃᒃᑲᓗᐊᕈᑎᒃ 
ᐱᔨᑦᓯᖅᑕᐅᖁᓪᓗᒋᑦ. 
 
ᐊᑐᕆᐊᖃᖅᑕᖏᓪᓗ ᑕᐃᒃᑯᐊ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ ᐅᓯᖃᑦᑕᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᒻᐳᓪ. ᒥᔅᑕ ᑰᓕ. 
 

 



ᓇᒡᒐᔾᔭᐅ, ᓯᑎᐱᕆ 15, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4903

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᒋᑦᑎᐊᐸᕋ ᑖᔅᓱᒥᖓ ᓂᓪᓕᐊᑎᖃᕐᒪᑦ ᒥᔅᑕ ᑲᒻᐳᓪ ᐊᒻᒪᓗ 
ᐱᓕᕆᕝᕕᐊ ᐊᑕᐅᑦᑎᒃᑯᑦ ᑭᖑᕙᓗᐊᕌᕐᔪᒃᑲᑦᑕ ᐱᓕᕆᓇᓱᒡᓗᑎᒍᑦ ᑕᒪᓐᓇ ᓄᓇᕗᒥᐅᑦ ᐃᑲᔪᖅᑐᖅᑕᐅᖁᓪᓗᒋᑦ. 
ᐃ, ᐊᒃᓱᕈᑦᑎᐊᖅᖢᖓ ᓇᓗᓇᐃᖅᓯᓚᐅᖅᑐᖓ ᓇᓛᒎᖏᑦᑐᒃᑯᑦ ᐊᒃᑐᐃᓂᐊᕐᓂᕋᖅᖢᒍ ᖃᖓᑕᓲᓕᕆᔩᑦ 
ᐊᒡᒍᖅᑐᖅᓯᒪᓂᕐᒥ ᐋᖅᑭᒃᓱᖅᑕᐅᑦᑎᐊᖏᑉᐸᑦ, ᑕᐃᒪᓐᓇ ᐅᖃᓚᐅᖅᑐᖓ. 
 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕕᒃ ᓄᒃᑕᐅᓯᕆᓂᕐᒧᑦ ᐊᑐᐊᒐᖃᖏᒻᒪᑕ ᐊᑐᖅᑕᐅᔪᓐᓇᖅᑐᒥᒃ. 
ᐸᐃᑉᐹᑐᐃᓐᓇᒃᑰᕐᒪᑦ. ᑮᓇᐅᔭᑎᒍᓪᓗ ᑐᑭᒧᐊᒃᑎᑦᑎᔪᓐᓇᕈᓂ ᐊᒡᒍᖅᑐᖅᓯᒪᓂᕐᒥ ᖃᖓᑕᓲᓕᕆᔨᐅᔪᓂᒃ 
ᖃᖓᑕᓲᓕᕆᔩᑦ ᐅᓄᓗᐊᖏᒻᒪᑕ ᑭᓯᐊᓂ ᖃᖓᑕᓲᒃᑯᑦ ᑮᓇᐅᔭᖅᑐᕐᓂᖅᐹᖑᖕᒪᑕ ᑕᐃᒃᑯᐊ ᐃᓅᓕᓴᖅᑐᓂᒃ 
ᐃᓅᓕᓴᖅᑕᐅᔭᕆᐊᓕᖕᓄᑦ ᐅᓯᖃᑦᑕᖅᑐᑦ ᐊᒃᑐᐃᖃᑦᑕᕐᒪᑕ ᑮᓇᐅᔭᑦ. 
 
ᐊᐃᐳᕈ 1-ᖑᓚᐅᖃᖅᑎᓐᓇᒍ ᖃᖓᑕᓲᑦ ᑕᐃᒃᑯᐊ ᐱᖓᓱᑦ ᐅᓯᑲᖅᑕᖃᑦᑕᖅᑐᐃᓐᓇᐅᓚᐅᕐᒪᑕ 
ᐃᓅᓕᓴᖅᑕᐅᔭᖅᑐᖅᑐᓂᒃ ᑕᐃᒪᓐᓇ ᒪᑭᑕᔪᓐᓇᐃᓐᓇᓚᐅᖅᑐᑦ ᐱᔨᑦᑎᕈᑎᒋᔭᖏᓐᓄᑦ ᐊᑲᖅᓴᖏᑦᑐᓂᒡᓗ 
ᐱᑕᖃᓚᐅᕋᓂ. ᑕᐃᒃᑯᐊᓗ ᐃᓅᓕᓴᖅᑕᐅᔭᖅᑐᖅᑐᑦ ᓄᖅᑲᖅᑕᖏᖢᑎᒃ ᖃᖓᑕᑲᐅᑎᒋᔪᓐᓇᓚᐅᖅᖢᑎᒃ ᑕᐃᑯᖓ 
ᑐᕋᐃᓐᓇᖅᑐᒃᑯᑦ ᖃᓂᒪᓪᓚᒃᑐᑦ ᐃᓐᓇᑐᖃᐃᓪᓗ. ᐅᑎᒃᑲᓐᓂᖅᐸᒃᖢᑎᒡᓗ ᓄᖅᑲᖅᑕᓚᐅᖏᖢᑎᒃ ᑕᐃᒃᑯᐊ 
ᖃᓂᒪᔪᐊᓗᐃᑦ ᐊᖏᕐᕋᕐᓂᐊᓕᖅᑑᒐᓗᐊᑦ ᐃᕐᖐᓐᓇᖅ ᐊᖏᕐᕋᑲᐅᑎᒋᔪᓐᓇᖅᑎᑕᐅᖏᒻᒪᑕ 
ᓄᖃᖅᑕᕐᕕᖃᐅᓗᐊᕐᓂᖏᓐᓄᑦ. 
 
ᑭᓯᐊᓂ ᑐᐊᕕᕐᓇᖅᑐᐊᓘᒃᐸᑦ ᐅᓯᔪᖅ ᑖᓐᓇ ᖃᖓᑕᓲᖅ Winnipeg-ᒨᕐᓗᓂ ᖃᓂᒪᔪᐃᑦ ᑕᐃᒃᑯᐊ 
ᖃᖓᑕᓲᒃᑰᖃᑦᑕᕆᐊᖃᕐᒪᑕ. ᑐᐊᕕᕐᓇᖅᑐᒃᑯᑦ ᑎᑭᑉᐸᑦ ᖃᖓᑕᓲᖅ ᑲᖏᖅᖠᓂᕐᒥ ᐃ, ᐅᖅᑎᖅᑎᑕᐅᓪᓗᑎᒃ 
ᖃᖓᑕᓲᒃᑯᑦ ᓄᓇᓕᒃ ᐃᓚᖓᑦ ᐃᓱᒫᓘᑎᖃᓪᓚᕆᓕᕐᒪᑦ ᑭᒃᑯᑐᐃᓐᓇᐃᑦ ᓵᑕᖅᓯᔪᒪᓕᓚᐅᖅᑐᑦ Winnipeg-ᒥᑦ 
ᑕᐃᒃᑯᐊ ᐃᓐᓇᑐᖃᖏᑦ ᐊᖏᕐᕋᐅᔾᔭᐅᖁᓪᓗᒋᑦ ᒐᕙᒪᒃᑯᑦ ᑕᐃᒪᐃᑦᑐᒪᖏᒻᒪᑕ ᐊᑭᓖᔪᒪᖏᖢᑎᒃ ᑕᒪᑐᒥᖓ 
ᐱᔨᑦᓯᖅᑕᐅᔾᔪᑎᖏᓐᓄᑦ ᐊᖏᑐᐃᓐᓇᓕᖅᖢᑎᒃ. 
 
ᖃᖓᑕᓲᑦ ᐊᑐᐃᓐᓇᕈᓚᐅᕐᓕᑦ ᓇᖕᒥᓂᖅ ᐊᑭᓕᕐᓂᐊᕋᑦᑎᒍᑦ ᑕᐃᒪᐃᓕᐅᓪᓚᕆᓕᖕᒪᑦ ᑕᐃᒪᐃᓕᐅᖅᑐᓯ. 
ᐃᓱᒫᓗᑎᖃᕆᐊᖃᖅᑐᓯ ᖃᓄᖅ ᑕᐃᒃᑯᐊ ᑮᓇᐅᔭᐃᑦ ᒥᐊᓂᕆᔭᐅᑦᑎᐊᓕᕋᓗᐊᕐᒪᖔᑕ. ᒫᓐᓇ 
ᐊᓯᖅᑯᕝᕕᒃᓴᖃᕈᓐᓃᕐᒪᑕ ᑕᐃᒃᑯᐊ ᖃᖓᑕᕋᖃᑦᑕᖅᑐᑦ ᖃᖓᑕᓲᓕᕆᔨ ᐃᓚᖓᑦ ᐃᑲᔪᖅᑕᐅᓂᖅᓴᐅᓪᓗᓂ 
ᑮᓇᐅᔭᑎᒍᑦ ᐊᐃᑉᐸᖓ ᒥᑭᑦᑐᑯᓘᓪᓘᓂ ᓴᙲᑦᑑᓪᓗᓂ ᖃᖓᑕᓲᓕᕆᔨ ᑕᐃᒃᑯᐊ. 
 
ᒥᒃᖠᒋᐊᖅᑐᓂᒃ ᖃᖓᑕᓲᖅᑕᐅᖃᑦᑕᖏᓐᓂᖅᓴᐅᓕᖅᑐᑦ ᓄᓇᓖᑦ ᒫᓐᓇ ᑕᐅᑐᓕᕐᒪᑕ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᑕᒪᓐᓇ ᕿᒥᕐᕈᓇᐃᓐᓇᖃᑦᑕᖁᓇᐅᒍᓗᐊᖅ ᑭᖑᓪᓕᕐᒥᓗ ᑲᑎᒪᕐᔪᐊᓕᖅᐸᑕ ᑕᐃᒪᓐᓇ ᑕᑯᔪᒪᓂᐊᖅᑐᑦ  
ᐱᕙᓪᓕᐊᓂᕆᔭᐅᔪᓂᒃ. ᒥᓂᔅᑕ ᐊᖏᕈᓐᓇᖅᐹ ᑖᓐᓇ ᐅᓂᒃᑳᖃᑦᑕᐃᓐᓇᖁᓪᓗᒍ ᒪᓕᒐᓕᐅᕐᕕᖕᒧᑦ ᑭᓇᐅᒍᓗᐊᕈᓂ 
ᑕᐃᒃᑯᐊ ᑭᖑᓪᓕᕐᒥ ᓂᕈᐊᖅᑕᐅᔪᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᔫᒥᔭᐃᓐᓇᖃᑦᑕᕐᓂᐊᓕᖅᑐᒍᑦ 
ᐊᕐᕌᒍᑕᒫᑦ. ᐊᖏᖅᑕᐅᓪᓗᖓ ᑕᒪᒃᑮᓐᓂᒃ ᑕᐃᒃᑯᓇᓃᒃᑲᔭᖅᑐᓴᐅᓐᖏᒃᑲᓗᐊᖅᑐᖓ ᑖᒃᑯᐊᖑᓛᖅᑐᓴᐅᒻᒪᑎᒃ, 
ᖁᓚᓐᖏᓚᖓᓗ ᑕᐃᒪᐃᓛᕆᐊᖓᓂᑦ ᑕᒪᒃᑯᐊ ᐅᖃᐅᓯᕆᔭᓯ ᐃᒫᒃ, ᐃᑉᐱᒋᓪᓚᕆᓐᓂᐊᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. (ᑐᓵᔨᑎᒎᕈᓐᓃᖅᑐᖅ) ᑕᐃᒫ? ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓂᑲᐃᓐᓇᕆᐊᖃᖅᑲᐅᒐᒪ ᖃᖓᑕᓲᒃᑯᕕᒻᒨᖅᑲᐅᓪᓗᖓ 
ᓱᑲᑦᑐᒥᒃ. 
 
2.4-ᒦᑦᑐᖓ ᑐᔅᓯᕋᐅᑕᐅᔪᒪᔪᑦ ᒥᓂᔅᑕᐅᔪᖅ ᐅᖃᓚᐅᕐᖓᑦ, ᒪᑉᐱᒐᖅ 9-ᒦᒃᑲᔭᓐᖑᐊᖅᑐᖅ. ᒥᓂᔅᑕᐅᑉ ᑕᑯᓂᐊᕐᖓᒍ 
ᑖᒃᑯᓄᖓ 2.4.2 ᐅᖃᖅᓯᒪᒻᒪᑦ ᐊᑲᐅᓂᖅᐹᒃᑯᑦ ᐅᓯᖃᑦᑕᓂᐊᕐᖓᑕ ᐊᒻᒪᓗ ᐊᑯᓂᐅᓗᐊᓐᖏᓪᓗᓂ ᐅᓯᓗᑎᒃ, 
ᑖᒃᑯᐊᓗ ᐅᓯᔭᖏᑦ ᐊᑲᐅᔫᓗᑎᒃ. ᐃᒃᓯᕙᐅᑖᖅ, ᒐᕙᒪᒃᑯᑦ ᐅᑯᐊ ᑳᓐᑐᕌᖑᔪᑦ ᐃᓗᓕᖏᑦ 
ᐊᓯᔾᔨᖅᑕᐅᔾᔮᕙᓪᓚᐃᓐᖏᑦᑐᑦ.  
 
ᐊᐅᓪᓚᓕᕋᐃᒻᒪᑕ ᐋᓐᓂᐊᕕᓕᐊᖅᑐᓄᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᐃᒫᒃ, ᕿᓚᒻᒥᐅᓂᖅᐹᖑᕙᓐᖏᑦᑐᖅ, 
ᐊᑲᐅᓂᖅᐹᖑᕙᒐᓂᓗ.  
 
ᐅᖃᓚᐅᕋᒪ ᐊᓪᓛᒃ ᐊᓪᓛᓘᓐᓃᒃ ᐃᑲᕐᕋᓂᒃ 6-ᓂᒃ ᖃᖓᑕᖃᑦᑕᐸᑦᑐᑦ ᖃᒪᓂᑦᑐᐊᕐᒥᑦ ᐅᐃᓂᐸᒡᒧᑦ 
ᓄᖅᑲᑲᑕᑦᑐᑎᒃ, ᑕᐃᒫᔅᓴᐃᓐᓇᐅᖏᓪᓗᓂ ᐅᑎᕋᓱᑦᑐᑎᒃ, ᐃᑲᕐᕋᓂᒃ 6-ᓂᒃ 8-ᓄᑦ ᓇᒧᕈᓘᔮᓗᒃ ᐅᐸᑦᑐᑎᒃ ᐊᒻᒪᓗ 
ᓂᕆᑎᑕᐅᒐᑎᒃ. ᒪᓕᑦᑐᒍ ᖃᓄᐃᑦᑑᒻᒪᖔᖅ ᖃᖓᑕᓲᖑᔪᖅ ᖃᖓᑕᓲᒃᑯᕕᒻᒥ ᑲᖏᖅᖠᓂᕐᒥ ᐃᑲᕐᕋᒐᓵᓗᓐᓂᑦ 
ᐅᑕᖅᑭᕙᒻᒥᔪᑦ. ᑕᐃᒪᓕ ᑕᐃᒫᒃ ᑐᓂᓯᓐᓂᕈᔅᓯ, ᑲᔪᓯᑦᑎᐊᓂᖅᑯᖅ ᑖᓐᓇ ᑕᐃᒪᐃᓕᖓᒐᓗᐊᖅᑎᓪᓗᒍ. 
 
ᐊᒻᒪᓗ, ᐃᒃᓯᕙᐅᑖᖅ, ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᓄᑎᒋ ᐊᑭᓖᕙᒻᒪᖔᑕ ᐅᓪᓛᕌᓗᒃᑯᑦ 
ᐊᐅᓪᓚᖅᑐᓂ ᐅᓐᓄᐊᓗᒃᑯᑦ ᑎᑭᑦᑐᑎᒃ ᖃᒪᓂᖅᑐᐊᕐᒥᑦ ᐃᖅᑲᓇᐃᔭᖅᑐᑦ ᐃᑲᕐᕋᑦ ᑕᓪᓕᒪᑦ 6-ᓘᓐᓃᑦ 
ᐆᕙᑕᐃᕈᑎᖃᖅᐸᑦᑐᑦ.  
 
ᖃᓄᑎᒋ ᖃᐅᔨᒍᒪᒐᔭᕆᕗᒍᑦ, ᖃᓄᑎᒋ ᐱᕙᒻᒪᖔᑕ ᐃᑲᕐᕋᑦ 6 ᐊᒥᓱᒻᒪᕆᐊᓘᒻᒪᑕ ᐋᓐᓂᐊᑯᓕᐊᕐᓗᓂ 
ᐅᐃᓂᐸᒡᒧᑦ ᐅᕝᕙᓘᓐᓃᑦ ᐅᑎᕋᔪᓱᐊᓪᓗᓂ, ᒪᓕᓪᓗᒍ ᖃᖓᐅᑉᐸᑦ ᐅᓪᓗ ᐱᖓᓲᒍᓐᓇᖅᑐᑦ ᖃᖓᑕᓲᑦ 
ᖃᒪᓂᖅᑐᐊᕐᒨᕋᓱᓪᓗᓂ ᐅᐃᓂᐸᒡᒥ. 
 
ᐊᒻᒪᑦᑕᐅᖅ ᐅᖃᒃᑲᓐᓂᕈᒪᖅᑲᐅᔭᕋ ᒥᓂᔅᑕᐅᓚᐅᖅᓯᒪᔪᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑖᒃᑯᐊ ᑳᓐᑐᕌᒥᑦ 
ᑕᐃᒃᑯᐊ ᒪᕐᕉᑎᓪᓗᒋᒃ, ᑕᐃᒃᑯᐊ ᓂᕈᐊᕈᓐᓇᓕᖅᑑᒃ. ᑖᒃᑯᐊ ᐳᓴᓐᑎᖏᑦ ᐅᖃᖅᓯᒪᒐᓗᐊᖅᑎᓪᓗᒍ ᑕᐃᓐᓇ ᒥᓂᔅᑕ 
ᐊᖏᓚᐅᖅᓯᒪᔪᖅ, ᑕᐃᒃᑯᐊᓗ ᐅᖃᖅᓯᒪᓪᓗᑎᒃ. ᑖᒃᑯᐊᒎᖅ ᐊᐅᓪᓚᓂᐊᖅᑐᑦ ᓂᕈᐊᕈᓐᓇᕐᖓᑕ.  

ᑕᕝᕙ ᐅᖃᐅᓯᕆᒍᒪᖅᑲᐅᔮᒃᑲ ᒪᕐᕉᒃ. ᑭᐅᔭᐅᓐᖏᒃᑲᓗᐊᕈᒪ ᖃᓄᐃᓐᖏᑦᑐᖅ ᑭᓯᐊᓂ ᓇᓗᓇᐃᕈᒪᓪᓚᕆᖅᑲᐅᒐᒃᑭᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᐱᖅᑯᑎᔅᓴᖅᑕᖃᕋᑖᓐᖏᑦᑐᖅ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑕᐃᒪ ᑲᑎᒪᔩᑦ ᐊᖏᖅᐹᑦ ᐱᔭᕇᕋᑦᑎᒍ ᓴᖅᑭᑕᐅᓯᒪᔪᖅ ᑎᑎᖅᑲᖅ 216-2(4)? 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᔪᒪᖅᑲᐅᔭᕗᑦ ᐱᖁᔭᒃᓴᖅ 7 ᐊᒻᒪᓗ ᒥᑭᓂᖅᓴᐅᔪᖅ, 
ᑭᓯᐊᓂ 6-ᒨᕐᓂᐊᖅᑐᖅ. ᑕᐃᒪᓕ ᒫᓐᓇ ᐱᖁᔨᕗᖔᕈᒪᓕᖅᑯᖓ ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᖓᑦ. ᐊᐃᕙᔾᔪᑕᐅᔪᓐᓇᖏᑦᑐᖅ ᐱᖁᔨᕗᖔᕈᑦ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒧᑦ? ᐱᖁᔨᕗᖔᕈᑦ ᓵᓚᐅᔪᖅ.  
 
ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐱᖁᔭᒃᓴᖅ 42. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐅᖃᐅᓯᕐᖓᐅᑎᖏᓐᓂ 
ᐱᒋᐊᖁᓕᕐᒥᔭᕋ. ᒥᔅᑕ ᐅᑲᓕᖅ.  
 
ᒪᓕᒐᒃᓴᖅ 42 - ᒪᓕᒐᓕᕆᓂᕐᒧᑦ ᒪᓕᒐᐅᔪᓂᑦ ᐋᖅᑭᒋᐊᕈᑕᐅᔪᑦ ᒪᓕᒐᖅ, 2008 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᐃᒃᓯᕙᐅᑖᖅ, ᖁᕕᐊᓱᒃᐳᖓ ᑖᒃᑯᐊ ᐋᖅᑭᒋᐊᕈᑏᑦ ᐃᓕᔅᓯ ᓵᖓᓅᕈᓐᓇᕋᒃᑭᑦ.  
 
ᑖᒻᒪᒃᑯᐊᖏᓛᑦ ᒥᑭᔫᑎᐅᒐᓗᐊᑦ ᐃᓛᓐᓂᒃᑯᑦ ᐋᖅᑭᒋᐊᕈᑏᑦ ᐊᓚᒃᑲᕆᐊᖃᓲᖑᒻᒪᑕ ᓇᒥᓕᒫᖅ ᒪᓕᒐᓕᐅᕐᕕᓕᒫᓂᑦ, 
ᐋᖅᑭᓱᖅᑐᒋᑦ ᑕᒻᒪᖅᓯᒪᒐᓛᑦᑐᑦ ᒪᓕᒐᕐᓃᑦᑐᑦ ᐊᓯᖏᓐᓂ ᐊᔾᔨᒌᓐᖏᑦᑐᓂᑦ. ᑕᒪᒃᑯᐊ ᐃᓱᒫᓗᒋᔭᐅᓗᐊᓐᖏᑦᑐᑦ 
ᐋᖅᑭᒋᐊᕈᑎᕋᓛᑦ ᐊᕐᕌᒍᑕᒫᖅᓯᐅᑎᐅᕙᒻᒪᑕ ᓇᒥᑐᐃᓐᓇᖅ.  
 
ᑖᓐᓇ ᑕᕝᕙ ᒪᓕᒐᒃᓴᖅ ᐃᓕᔅᓯ ᓵᖓᓃᑦᑐᖅ ᐋᖅᑭᓯᐊᖅᑯᑦ ᐃᖅᑲᖅᑐᐃᔨᓄᑦ ᑐᕌᖓᔪᓂᑦ, ᑖᓐᓇ 
ᐃᖅᑲᖅᑐᐃᔨᕐᔪᐊᖅ ᑕᐃᔭᐅᔾᔪᓯᖓ ᐋᖅᑭᒋᐊᖅᑐᒍ ᐃᖅᑲᖅᑐᐃᔨᒻᒪᕆᕈᖅᑎᑕᐅᓪᓗᓂ senior judge, Chief 
Justice-ᖑᓐᖏᐅᖔᖅᑐᓂ.  
 
ᐊᒻᒪ ᑖᓐᓇ ᐋᖅᑭᒋᐊᖅᑕᐅᒋᓪᓗᓂ ᑐᓵᔨᐅᓲᓄᑦ, ᑕᒪᒃᑯᐊ Jury Act-ᒧᑦ ᑐᕌᖓᔪᑦ ᓄᓇᕗᑦ ᐃᓗᐊᓂ, ᑕᒪᒃᑯᐊ 
ᑕᒻᒪᖅᓯᒪᒐᓚᑦᑐᑦ ᐃᓗᐊᓃᑦᑐᖅ ᒪᓕᒐᐅᑉ ᐋᖅᑭᒋᐊᖅᑕᐅᓯᓐᓈᕆᕗᑦ.  
 
ᑖᒃᑯᐊ ᑕᕝᕙ ᓇᐃᓪᓕᒋᐊᖅᓯᒪᔪᑦ ᐅᓂᒃᑳᑲᐃᓐᓇᕈᒪᕋᑖᖅᑕᒃᑲ. ᖁᔭᓐᓇᒦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᐱᖅᓱᖅᑕᐅᖃᑎᒋᓂᐊᖅᑕᓐᓂ ᑕᑲᓄᖓ 
ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ?  
 
ᓯᕗᓕᖅᑎ ᐹᓪ ᐅᑲᓕᖅ: ᐊᑐᐃᓐᓇᐅᒍᓐᓇᖅᑐᑦ ᐊᐱᖅᑯᓯᔅᓴᖃᖅᑐᖃᖅᑲᑦ ᐊᑐᐃᓐᓇᐅᒍᓐᓇᕆᓪᓗᑎᑦ. ᖁᔭᓐᓇᒦ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ. ᐃᖅᓱᒃᑎ. ᖁᔭᓐᓇᒦᒃ.  
 
ᒥᓂᔅᑕ, ᐃᓚᒋᔭᐃᑦ ᑭᓇᐅᒻᒪᖔᖅ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᖅ, ᑐᖏᓕᕆᔭᕋ, ᒫᑯᓯ ᕙᐃᐸ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᓚᐅᙱᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ ᐅᑯᓂᖓ, ᒪᓕᓪᓗᒍ 77(1) 10 
ᒥᓂᔅᒥᒃ ᓂᓪᓕᐊᔪᓐᓇᖅᑐᓯ ᐊᒻᒪᓗ ᒪᓕᑦᑐᒍ 72(2) ᐃᓱᒪᖅᓲᑎᒋᔭᖓᑦ ᐃᔅᓯᕙᐅᑕᐅᑉ ᒪᓕᒐᓕᐅᖅᑎᐅᔪᖅ 
ᓂᓪᓕᐊᒍᓐᓇᓂᐊᖅᑐᖅ ᐊᑕᐅᓯᐊᙱᓪᓗᓂ ᐅᖃᐅᓯᕆᔭᐅᔪᒥᒃ ᑭᓯᐊᓂ ᐅᖃᕈᒪᓯᒪᔪᓕᒫᑦ 
ᐅᖃᕈᓐᓇᖅᓯᓯᒪᓕᖅᑎᓪᓗᒋᑦ.  
 
ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᑳ? ᒪᓕᒐᔅᓴᒨᕐᓗᓯ Bill 42 ᒪᓕᒐᖁᑎᒋᔭᔅᓯᓐᓂ. ᐱᖁᔭᔅᓴᖅ 42. ᐱᖁᔭᔅᓴᖅ 42. 
ᑖᒃᑯᐊ ᓈᓴᐅᑎᓕᒃ 1. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 1 ᐱᑕᖃᖅᐸᓪᓚᐃᔪᖅ ᐱᖃᑕᐅᙱᓪᓗᑎᑦ ᑭᓱᒥᓂᒃᑯᐊ 
ᐊᓯᔾᔩᒐᓱᑦᑑᒐᓗᐊᑦ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ? ᓄᑖᖑᔪᕐᖑᓈ, ᖃᐅᔨᒪᔪᖓ. ᑖᓐᓇᐅᒻᒪᖔᖅ ᑭᓱᓪᓚᕆᒻᒥᒃ 
ᐊᓯᔾᔩᒐᓱᒻᒪᖔᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐃᓚᖓᓂᒃ A ᓯᕗᓪᓕᖅᐹᖓᓂᒃ 1, ᑕᒪᒃᑯᐊ ᑎᑎᕋᖅᓯᒫᕐᔪᓐᓂᖏᑦ, 
ᐃᒪᐃᓕᐅᖓᓂᕈᓗᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑕᐃᒪ ᐊᓯᔾᔨᖅᓯᒪᔪᖃᓚᐅᕐᒥᒻᒪᑦ ᑖᔅᓱᒧᖓ ᑖᒃᑯᐊᓕ 
ᒪᓕᒐᑎᒎᖓᓕᕋᔭᖅᐹᑦ ᑭᓱᑦ ᐱᖃᓯᐅᔾᔭᐅᙱᒻᒪᖔᑕ ᑖᓐᓇᐅᙱᑉᐸᓪᓕ ᑕᐃᒪᐃᑕᐅᓯᒪᓕᖅᑲᑦ? ᖃᖓ 
ᐱᔭᕇᖅᑕᐅᓛᖅᑲ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᔭᒃᑯᑦ ᑖᓐᓇ ᓱᓕ ᕿᒥᕐᕈᓇᒃᑕᐅᔪᖅ 
ᑖᒃᑯᐊᓕ ᐃᒫᒃ ᐊᓯᓕᒫᑦᑎᐊᖏᑦ ᑕᕝᕙᓂ ᐅᖃᖅᓯᒪᔪᑦ ᑎᑎᕋᖅᓯᒪᓂᖏᓪᓗ ᐋᖅᑭᓱᒃᑎᐊᕋᓱᑐᐃᓐᓇᕋᑦᑎᒍ ᑕᕝᕘᓇ. 
ᑖᓐᓇᓕ ᐃᓚᒋᒻᒥᔭᖓᑦ ᐅᖃᐅᓯᕆᔭᖓᑕ.  
 
ᐃᒃᓯᕙᐅᑕᖅ: ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᓇᓗᓇᐃᖅᓯᒍᓐᓇᖅᑲ ᖃᖓ ᓂᕆᐅᓇᖅᓯᒐᔭᕐᒪᖔᑕ 
ᑕᐃᒃᑯᐊ ᐊᓯᔾᔨᕆᐊᕈᒫᕐᓂᐊᓚᐅᖅᓯᒪᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᓱᓕ ᐱᓕᕆᐊᖑᒋᐊᖃᕐᖓᑕ ᑕᐃᒪ 
ᑭᖑᓪᓕᒥᖅᑲᐃ ᑲᒪᒋᔭᐅᓕᕋᔭᖅᑐᑦ ᒐᕙᒪᐅᔪᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᐃᓕᒋᐊᖅᓯᒪᓕᖅᑲᑦ ᑕᐃᒪᙵᓂᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑐᑭᓯᐅᒪᔭᒃᑯᑦ ᑕᒪᓐᓇ ᐱᓕᕆᐊᖑᐃᓐᓇᖅᑐᖅ. ᐱᔭᕇᙱᑦᑐᖅ ᓱᓕ. ᐄ', 
ᐱᓕᕆᐊᖑᐃᓐᓇᖅᑐᖅ ᑖᓐᓇ. ᒫᓐᓇ ᑎᑎᕋᖅᓯᒪᓂᖏᑕ ᖃᓄᐃᓕᖓᓂᖏᓐᓂᒃ ᐋᖅᑭᔅᓱᐃᓇᓱᑐᐃᓐᓇᖅᑐᒍ ᑖᒃᑯᐊ 
ᐊᓯᖏᑦ ᐅᖃᐅᓯᕆᙱᑕᕗᑦ ᑭᓯᐊᓂ ᑭᐅᓪᓚᕆᒍᓐᓇᙱᓐᓇᒃᑯ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 1. 4-ᒨᕐᓗᑕ. ᐃᓚᖓᑦ A, ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 1. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 1. Schedule B-ᒨᕐᓗᓯ ᐃᓚᖓᓄᑦ ᓈᓴᐅᑎᓕᒃ 1. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐅᐃᒍᖓᓂ C-ᒨᕐᒥᓗᓯ. ᒪᑉᐱᒐᖅ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓᓄᑦ D. ᒪᑉᐱᒐᖅ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 6. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓᓄᑦ E, ᒪᑉᐱᒐᕐᒥᑦ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᑕᑯᓗᒍ ᐃᓚᖓ F, ᒪᑉᐱᒐᕐᒥᑦ 6. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 8. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑖᓐᓇ ᐱᖁᔭᒃᓴᖅ 42 ᑕᐃᒫᒃ ᐋᖅᑭᒋᐊᖅᑕᐅᒻᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᐱᖁᔭᒃᓴᖅ 42 ᐃᓕᔭᐅᑲᐅᑎᒋᔪᓐᓇᓕᖅᑐᖅ. ᑲᑎᒪᔾᔪᑎᔅᓴᓄᑦ 
ᐱᖓᔪᐊᓂᑦ ᐅᖃᓕᒫᖅᑕᐅᔪᔅᓴᐅᓗᓂ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᖅᑲᕕᔅᓴᕗᑦ ᓈᒻᒪᓯᒻᒪᑦ 6-ᒨᕐᖓᑦ ᓄᖅᑲᕆᐊᕈᒪᓕᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 6-ᒨᕐᖓᑦ ᓯᕿᓐᖑᔭᕗᑦ, ᐱᖁᔨᕗᖔᖅᑐᖃᕐᖓᑦ 
ᓄᖅᑲᕆᐊᕈᒪᓕᖅᑐᑎᒃ ᑖᓐᓇ ᐊᐃᕙᐅᑕᐅᔪᓐᓇᖏᑦᑐᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒧᑦ? ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ ᓄᖅᑲᕆᐊᕐᓂᐊᓕᕋᑦᑕ. 
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ ᐅᑎᕆᕗᒍᑦ. ᓈᓴᐅᑎᖓ 20. ᑲᑎᒪᑐᐃᓐᓇᖅᑐᓂᒃ ᐃᔅᓯᕙᐅᑕᖓᑕ ᐅᓂᒃᑳᖏᑦ. 
ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᓴᖅᑭᑕᐅᓯᒪᔪᒧᑦ 
ᑎᑎᖅᑲᖅ 216-2(4) ᐱᖁᔭᒃᓴᖅ 42-ᓗ ᐊᒻᒪᓗ ᐅᓂᒃᑳᕈᒪᓪᓗᑎᒃ. ᓴᖅᑭᑕᐅᓯᒪᔪᖅ ᑎᑎᖅᑲᖅ 216(4) 
ᐱᖃᓯᐅᑎᓯᒪᓕᕐᒪᑦ ᐊᒻᒪᓗ ᐱᖁᔭᒃᓴᖅ 42 ᐱᖓᔪᖓᓐᓂᑦ ᐅᖃᓕᒫᖅᑕᐅᔪᓐᓇᖅᓯᒻᒪᑕ. ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᐹᓇᐸᔅ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ? ᓈᒻᒪᓴᓐᖏᑦᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᑎᓐᓂ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔭᒃᓴᑐᐊᕆᒐᒃᑯ ᑕᐃᓐᓇ ᐊᑭᓕᒃᓴᕋ ᐊᑭᓕᕐᓗᒍ. ᐃᓘᓐᓇᖏᓐᓄᑦ 
ᐊᖏᖅᑕᐅᔪᒪᑦᑕᕋᓗᐊᖅᐳᖓ ᐅᑎᑲᐃᓐᓇᕈᒪᓪᓗᖓ ᓈᓴᐅᑎᖓᓐᓄᑦ 5 ᑲᑎᒪᔾᔪᑎᔅᓴᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑲᐃᑎᔭᕋᓗᐊᔅᓯ ᑖᔅᓱᒪ ᒪᓕᒐᖓᖏᓂ ᑭᓯᐊᓂ ᒫᓐᓇ ᐅᑎᕈᒪᔪᖃᕐᒪᑦ ᑕᕝᕗᖓ ᑲᑎᒪᔾᔪᑎᔅᓴᑦᑕ 
ᑕᓪᓕᒪᖓᓐᓄᑦ, ᐃᓕᓴᖅᓯᓂᑦ ᐳᓛᖅᑐᓂᑦ ᒪᓕᒐᓕᐅᕐᕕᒻᒧᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᑐᐃᓐᓇᕆᑦ, 
ᒥᔅᑕ ᑐᑐ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ : ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᓕᖅᑲᐅᒐᒪ ᐃᓕᓴᖅᓯᔭᕆᐊᔅᓴᖅ ᑕᒫᓂ 
ᑲᑎᒪᑐᐃᓐᓇᖅᑎᓪᓗᑕ ᑐᓴᖅᑎᑎᖅᑲᐅᒻᒪᑦ 64-ᒋᓕᕐᒪᒍᒎᖅ ᓇᓪᓕᐅᑎᓪᓗᓂ. ᐅᓪᓗᒥ ᐃᖅᓱᒃᑎᕗᑦ ᑕᑲᓐᓇ,  
ᓴᐃᓚᓂᖅ ᕿᓚᕝᕙᖅ ᓈᒻᒪᓈᕋᔭᕐᓂᖅᓴᐅᔪᖅ ᐃᒃᓯᕙᐅᑕᕐᒥ ᑕᑉᐹᓂ ᒪᓕᓪᓗᒍ ᒪᓕᒐᐃᑦ. ᐃᓘᓐᓇᖏᑦ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᓴᐃᒪᓂᖅ 64-ᖑᒻᒪᑦ ᐅᓪᓗᒥ ᓇᓪᓕᐅᑎᑦᑎᐊᖁᕙᕗᑦ. ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒪᖓᑦ ᑲᑎᒪᔾᔪᑎᔅᓴᑎᓐᓂ. ᐳᓛᕆᐊᖅᓯᒪᔪᓄᑦ ᑲᑎᒪᕕᒻᒥ ᒪᓕᒐᓕᐅᕐᕕᒻᒥ. 
ᐱᑕᖃᕈᓐᓃᕐᒪᑦ. ᑲᑎᒪᔾᔪᑎᔅᓴᕗᑦ 21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᖓᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᖅ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᕗᖓ ᐅᓪᓛᒃᑯᑦ, ᖃᐅᑉᐸᑦ ᑲᑎᒪᔨᕋᓛᑦ 
ᒐᕙᒪᒃᑯᓐᓄᑦ ᓵᑕᔅᓴᐅᓂᖏᓐᓄᓪᓗ, ᑐᒃᑐ ᑲᑎᒪᕕᐊᓂ ᑲᑎᒪᓛᖅᑐᑦ 9-ᒧᐊᖅᑲᑦ.  
 
ᑲᑎᒪᔾᔪᑎᔅᓴᑦ ᓰᑏᐱᕆ 16: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 7 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

• ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 42 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᖅᑐᒍᑦ ᐊᐃᑉᐲᖑᒐᓱᓐᓂᖓᓂ, ᓰᑏᐱᕆ 16, 
1-ᒥ ᐱᒋᐊᓛᕐᓗᑕ. ᒪᒥᐊᓇᖅ 1:30 ᐱᒋᐊᓛᖅᑐᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:14-ᒧᐊᖅᑎᓪᓗᒍ 
 
 



 

 

 


